*ZUCIYAR  MACE*

              BY

SADIYA ABDULRAZAƘ

*FIRST CLASS WRITERS ASSOCIATOIN*

      PAGE  1

  "Innalillahi wa inna ilaihi raji'un! Ihu jama'a, a kawo ɗauki!".Hayaniya da ihun mutanen gidansu ya ta tashe ta daga baccin safenta mai ɗan karen daɗi, ta ja dogon tsaki tana jan yaƙunannen bargonta don ta rufe fuskarta, wai ko za ta samu damar rage tasirin hayaniyar, gidansu gidan yawa ne, mai cike da hargitsi, sun saba da hayagaga mara dalili, sai dai ta yanzu ta fara zargin da dalilin, duba da yadda yara da manya suke ihun babu ƙaƙƙaunatawa, "Yekuwa jama'a! Salamatu ta faɗa a rijiya, ku kawo mana ɗauki!." Maganar Mama Karime ta daskarar da duk wata na'ura ta jikinta ta dakata da aiki na wucin gadi, a hankali ta juyo da kanta ta yi wa idanunta matsuguni a gefen shimfiɗar Mamanta, da fatan Allah Ya sa ba ita Salamatun ake nufi ba, duk da ta san babu wata a gidan mai irin sunata, nan ta ga wayam babu kowa a kai, ta tashi a firgice daidai sanda Nusaiba ta bankaɗo ɗakin da take tana haki tana cewa"Ke Nuratu, tashi babarku ta faɗa a rijiya!".

Da wani irin hanzari ta fice a guje har sai da ta yi fatali da Nusaiban da ta kawo mita rahoto, maƙota har sun fara shigowa ana ta salati, ta yi tsalle da nufin faɗawa rijiyar don ta ceci Mama, ganin an tsaya kame-kamen yadda za a yi, kamar ba su ɗauki ran nata a bakin komai ba, Baba ban da salati ba ya yunƙurin taɓuka komai, aka cafe ta ana ba ta haƙuri, ta ɓarke da kuka tana kiran sunanta cikin fitar hayyaci, "Maaamaa!" Tsayin mintuna kafin Malam Haruna ya zo, wanda masani ne sosai a kan harkar haƙan rijiya, su biyu suka shiga, aka samu nasarar ciro ta, aka shimfiɗa tabarma aka zube ta aka shiga ba ta taimakon gaggawa, sai dai ta ƙi numfasawa, Baba ya ƙarasa ya kasa kunnensa a saitin zuciyarsa, sai ya ɗago ya ɗora hannu a ka yana cewa"Ƙalu inna lillahi wa inna ilaihir raji'un, Salamatu ta tafi, ta tafi ta bar mu, an yi mana mutuwa ni da Nuratu!". Nuratu ta yi kanta a guje, tana jijjigata haɗe da gunjin kuka, amma ko motsi ba ta yi ba.

 Gabaɗaya gidan aka hau salati, wasu suna cewa ba ta mutu ba, a tafi asibiti, Baba ya hau faɗa yana cewa"To wane asibiti ana zaune ƙalau? Ni ƙaramin yaro ne da ban san mutuwa ba? Na binne uwata na binne ubana, na binne matata, na binne ƴaƴana huɗu sannan a ce ban san mutuwa ba, aradu Salame ko ba ta mutu ba na tabbata ba za ta tashi ba sai ta ƙarasa".

Nan aka yi masa ca, ana nuna masa muhimmancin zuwa asibitin, abin takaici Baba sai ya zaro aljihun rigarsa duka biyun yana kaɗewa yake cewa"To wai da shekaruna zan kai ta asibiti? Ga shi dai ko ƙarfanfana babu a aljihuna".

Na sake fashewa da sabon kuka, nan wani maƙocinmu ya sunkuci Mama ya fice da ita, sannan Baba da sauran mutane suka mara masa baya, haka ni ma na bi su ko ɗankwali babu a kaina, sai ƙanwata ce ta cire hijjabin jikinta ta saka mini, na bi su titi  a guje, ta tari adaidaita sahu ta shiga, ya bi bayan nasu, a tare suka shiga asibitin ko ta kan kuɗin mai adaidaitan ba ta bi ba, shi ma bai tambaya ba ganin halin da take ciki. 

Bayan jira na ɗan lokaci aka tabbatar musu da rasuwar Mama Salamatu, Nuratu ta zauna a ƙasa dirshan tana gursheƙen kuka, ana ta ba ta baki, don Mama Karime ma ta ƙaraso asibitin, nan aka ja lissafin kuɗin asibiti da na ɗaukar gawa, wanda Baba ya ce ba shi da shi, sai karo-karo aka yi aka ɗauki gawar zuwa gida, sai ta shiga ɗaki ta zauna ta zama kamar mutum-mutumi sai hawaye da ta kasa dakatar da su, da ƙyar ƴan'uwan Mama suka ja ta zuwa kan gawar bayan an gama yi mata sutura, suka ce ta yi mata addu'a, kuka ta fashe da shi, da ƙyar ta iya buɗe baki cikin in'ina ta ce"Ma...Mama, Allah Ya yi miki rahma, Allah, Allah Ya sa can ya fi nan". Sai ta rushe da kuka, wata zuciyar tana raya mata Mama ba ta farinciki da addu'ar nan tata, saboda ta mutu tana tsananin fushi da ita, da ƙyar aka ja ta a ka mayar gefe, tana kallo aka fice da gawar, zuciyarta na tururi tana yi wa mahaifiyarta kallon ƙarshe.

 Ƙullin wainar siyarwar da Mama take yi, na yau sai ya zama na sadakar mutuwarta, Nuratu ta tuna jiya da daddare sanda take haɗawa, ko markaɗe da kanta ta kai, saboda tana fushi da ita, dama haka take yi idan ta yi mata laifi ba ta yarda ta taya ta aiki. 

Zuwa azhar ƴan'uwa sun cika gida, har an gama kuka an shiga hada-hadar rabon abinci, wanda Alhaji Hashimu ne ya kawo, ƴan gidansu har da masu faɗa a kan abinci, yayin da Nuratu kuma yawun bakinta ma ya yi mata ɗaci. Mutuwa ta yi mata yankan ƙauna, Mama ta tafi ta bar ta a gaɓar da take ƙishi da yunwar kasancewa da ita, a lokacin da ta fi buƙatar taimakonta da samun kusanci da ita, ta rasu tana fushi da ita, ba ta tsaya ta fahimci uzurinta ba, ba ta yarda da hujjojinta ba, idan aka ce baƙin cikin abin da ta aikata ne ya yi silar mutuwarta ba za ta yi musu ba, domin kuwa tun shekaran jiya da ta sanar da ita ƙaddarar da ta faɗa mata take cikin tashin hankali da ɗimauta, tana yin komai ne da ƙarfin hali, sannan a yadda Mama Karime ta ba da labarin yadda ta faɗa rijiyar ta san ba ta cikin hayyacinta ne, sannan Mama da asuba take fara suyar waina, amma a yau ɗin har gari ya waye ƙullin yana ɗaki ba ta fara ba, ita kuma sai wani shegen bacci ne mai daɗi yau ya ɗauke ta, cikin bargon da take kwance zazzaɓi yana nuƙurƙusarta, ta kai hannu ta dafa mararta tana tunanin yadda zan yi idan abun ɓoye ya fito fili, da wane ido za ta kalli duniya idan ta fahimci da ciki a jikinta na watanni biyu? Mahaifiyarta ma ba ta fahimce ta ba ballantana kuma duniya? Sai ta saki siririn kuka, don zuwa lokacin muryarta ta dashe sosai.

 Ƴan'uwan Mama da suke ɗakin sun yi iya yin su ta ci abinci ta ƙi, can bayan la'asar mata duk ana zazzaune, wasu suna shirin ɗora tuwon dare, sai ga Baba ya shigo, fuskar nan a dagule ya kalli Inna Asabe yayar Mama ya ce"Asabe yaya na ga ana shirin kunna wuta?"

Ta ce"E abincin dare za a ɗora".

Ya ce"Au! Wato kenan ku banza ta faɗi, kowa ya samu wajen fakewa ya ci abinci ko? Ɗan abincin sadakar da aka kawo mini don rage raɗaɗi tun da ba fita nema zan yi ba, a zage ni a gari a ce ban zauna karɓar gaisuwa ba, shi ne za ku saka abincin a gaba ku cinye, ku bar mu da tagumi ni da ƴar marainiyar Allah?"

Sai ya zo tsakiyar gidan ya ɗaga murya ya ce"Kowa ya buɗe kunnenaa da kyau ya ji ni! Daga yau an rufe zaman makoki, kowace mace ta shuri takalminta ta tafi gidanta, gaisuwa ce an yi na gode, amma kar wacce ta sake zuwa gidana daga yau!".

Mama Lami wacce ita ma matar Baba ce, ta taso tana cewa "Haba Malam..." 

Ya ɗaga mata hannu yana faɗin"Kin ga Lami ki kiyaye ni, ni na gama magana!".

Sannan ya shiga ɗakin mai rasuwa inda aka ajiye kayan abincin ya dinga ɗibowa yana kai wa ɗakinsa, ya rufe da mukulli ya fice, nan mata aka dinga ƙananun maganganu, aka fara silalewa ɗaya bayan ɗaya. 

Inna Asabe ta shigo ɗakin tana cewa"Kaico! Amma wallahi wannan Iro an yi mara mutunci, yanzu ban da zub da mutunci a gidan mutuwar ma sai ya nuna halinsa? A kan abinci zai hana zaman makoki?"

Mama Suwaiba ta ce"To ke za ki dinga ci da mutane idan kin ce su daina zuwa? Babu wanda bai san halin Iro ba, don haka wannan ba wani abun damuwa ba ne, ni kin ga tafiyata".

Ta kalli Nuratu ta ce"Nuratu ki yi haƙuri ki bar kuka haka, Allah Ya yi mata rahma Ya zama gatanki". Sai ta gyaɗa mata kai alamar ta ji.

Haka duk aka yoye aka tafi ana yi da Baba, ɗakin ya rage ita kaɗai, ta tuna jiya iyanzu tana kallon Mama zaune a cikin ɗakin, fuskarta cike da damuwa, sai ta fashe da kuka tana cewa"Allah Ya yi miki rahma Mama, amma kin bar baya da ƙura".

Kiran sallar magriba ce ta fito da ita daga ɗakin, har jiri take yi saboda yunwa, ta tarar da Baba ya fito daga banɗaki, yana gyara tazuge, ya ce"Yawwa ke Nuratu, ɗazu Alhaji Hashimu ya zo, duk shi ya kawo kayan abincin nan ma, ya ce anjima zai zo ya yi miki gaisuwa". 

"To" Kawai ta ce, ta ɗauki buta ta fara alwala, tana tunanin da wane yaren za ta faɗawa Baba tana ɗauke da ciki a jikinta ya gane abin da take nufi?

           *******

  Kamar kullum tana idar da sallar asuba, ta fito tsakar gida, ta fara kiciniyar kunna wutar gawayi, shayi ta fara dafawa sannan ta ɗora farar taliya, ta zauna tana ta fifita wutar ta ji kukan Aiman ƙaramin ɗanta ɗan wata biyar ya farka, tsakanin kukan da ƙwalla kiran da mijinta ya yi mata ba ta ma tantance wanda ya riga wani ba"Ke Hasana! Hasana". Ta tafi da sauri, ta shiga ɗakin tana raira ƴar waƙarta"Aiman ya tashi, manya sun tashi".

"Ke dalla can kwashe shi ki fice mini!" Cewar mijin nata, ko a jikinta don inda sabo ta saba da halinsa na masifa, gabaɗaya shi kullum a zabure yake ba shi da lokacin nishaɗi tare da ita sai dai idan yana tare da yaransa ko kuma wayarsa, yaran da sai sun zama mutane yake fara son su, amma yaro indai ba ya tafiya ba ya magana to ba mutum ba ne a wajensa, ko kallo nai ishe shi ba, da safen nan idan tana can tana girki Aiman ya tashi, ta sha zuwa ta tarar ya dawo da shi falo, sauro suna ta cizonsa, idan kuma ta yi magana ya ƙure ta da zagi a gaban ƴaƴanta.

Haka ta goya yaron, ta tashi sauran yaran Salim da Amir ta shiga yi musu shirin makaranta, sanda ta kammala komai bakwai da rabi har ta yi, don sai ta dafa musu indomi wacce za su tafi da ita makaranta baya sun ci taliya a gida, sai lokacin Nura ya fito cikin shirinsa na fita, ya buga uban wanka ya sha wani yadi daga gani ma yau ya fara saka shi, ya kafa hula, kamar mutumin kirki, irin wankan da ya sace zuciyarta ya yaudare ta da daɗin bakin sama mata rayuwar soyayya mai cike da farinciki, sai ga shi ya kawo ta baƙin gidansa mai cike da ƙunci ya kulle, ba ta da wani amfani a idonsa sai na bautarsa shi da ƴaƴansa, suka karya a tare, ya ɗauki mukullin babur ɗinsa ya haɗa kan yaran za su fita, ta ce"Me za a dafa anjima? Babu kayan miya a gidan".

Ko kallonta bai yi ba, ballantana ta samu amsa, wannan yana ɗaya daga cikin halinsa wanda ta saba da shi, suka fice tana tunawa yaran addu'ar fita daga gida.

 Da rana ta dafa shinkafa da wake, sauran yajin nata ma kaɗan ne, ga shi ba ta da ko sisi ballantana ta ƙara barkonon, ƙarfe ɗaya yake ɗakko yaran daga makaranta, sai ya ci abinci ya koma kasuwarsa, wacce babu nisa da gidan nasu, dab da yaran za su dawo ƙawarta Ramla ta zo, ta ce daga kasuwa take shi ne ta biyo, ta zubo mata abinci, suna ta fira cikin nishaɗi.

Tana jin ƙarar babur ɗinsa gabanta ya faɗi, don ba ta son ya shigo gidan tana da baƙi, don kar ya yi mata faɗa a gabansu har a san halin da take ciki, don ma dai ya san Ramla.

Ya shigo da sallama, suka amsa, Hasana ta yi masa sannu, ya amsa idonsa a kan Ramla, wacce take kicikinar mayar da hijjabinta, ya kalli abincin da yake gabanta ya kalli Hasana ya ce"Ke wai Hasana wace irin mace ce mai taurin kai?"

Sai ta sha jinin jikinta ta sunkuyar da kai ƙwalla har ta kawo idonta, ya ce"Sau nawa zan faɗa miki ki daina dafa mai da yaji a cikin gidan nan? Ta ya zan dinga yin cefane mai kyau kina nunawa duniya gidana babu rufin asiri? Nama ya ƙare ba za ki sanar da ni ba?"

Ita dai ta yi shiru cike da takaici, don rabon da ta ga nama tun na babbar sallah.

Ya kalli Ramla ya ce"Wannan ƙawar taki don Allah ki dinga yi mata faɗa, wai idan kana da shi ba ka ci ba me za ka yi?"

Ta ɗan yi murmushi ta ce"Gaskiya kam ba ta kyautawa".

Ya ce"Tsakani da Allah fa! A ce za ka yi baƙuwa ka dafa garau-garau, alhalin ba babu ba ce, Ina zuwa".

Sai ya fice. 

Hasana ta sauke ajiyar zuciya, suka cigaba da taɓa fira, kafin ta tashi za ta tafi, ta rako ta tsakar gida, sai ga shi ya dawo da ledoji a hannunsa, ya ce"A'a Ramla kike ko wa? Ba dai tafiya za ki yi ba".

Ta ce"Tafiya zan yi baban Salim".

Sai ya miƙa mata ledojin ya ce"Ga wannan balangu ne da lemo, wallahi mai kaji bai fara gasawa ba, ba zai yiwu a zo gidana a ci garau-garau ba, alhalin Allah Ya hore mini".

Hasana ta san Ramla da kwaɗayi, ai kuwa babu musu ta karɓa har tana rusunawa, ta yi masa godiya.

Ya ce"Maman Salim bari na koma kasuwa, yau ba na jin yunwar ma". 

Baƙinciki ya hana ta cewa komai, ta rufe ƙofar gidan, ta koma ta zauna tana jin zafi a zuciyarta, zuwa yanzu ta fara zargin Nura aljanun son mata gare shi, babu damar ta yi baƙuwa ya ƙyalla ido ya ganta sai ya ruɗe ya yi ta kaiwa da kawowa, yana siyayyar ƙarya wacce ita ba ya yi mata, ƙawayenta sun sha faɗa mata mijinta ya bi su gidansu yana son su daga haɗuwa a gidanta, wasu ma matan aure ne, sai dai idan ya bi su hanya su faɗa masa ba, shiyasa yanzu sam ba ta son ma ta yi baƙuwa mace indai ba ƴar'uwarta ta kusa ba ce, group ɗinta na makaranta duk ta fita saboda yadda ake yi mata habaici a fakaice kowa ya san mijinta na mamajo ne.

   Nura ya jima kafin ya dawo, sai da ta shiryar yara suka tafi islamiyya, sai ga shi ya shigo yana haɗe rai, Hasana da zuciyarta take a zafafe bayan ya zauna ta kalle shi ta ce"Baban Salim yanzu haka daga gidan su Ramla kake ko?"
Sai kuwa ya haɗe gira ya fara zabure-zaburen borin kunya yana cewa"Ko kuma uwarta ba! Wai ke Hasana me kika mayar da ni ne? Yanzu rainin naki na lura kullum gaba yake yi ba baya ba!".
Hasana ta ce"Ai na fi kowa sanin halinka shiyasa na faɗa, idan ba haka ba meye na siya mata balangu, bayan rabon mu da nama a gidan nan tun watandar sallah?"
Ya fara jinjina kai, ya ce"Laifina ne, wallahi laifiina ne, saboda na fitar da ke kunyar ƙawarki ko?"
Ta ce"Ka fitar da kanka dai, ko kuma na ce ka shigar da kanka, don na tabbata ko ba daga gidansu kake ba, to za ka je".
Ya ce"Ai ke ba ki da hankali, bai kamata ma na biye miki ba".
Ya juya zai fita, ta ce"Ka tsaya na kawo maka abincinka".
A fusace ya ce"Ba zan ci ba". Ya fice yana ta mita da borin kunya.
 Ba ta wani damuwa ba, saboda Nura ya sabarwa da zuciyarta irin wannan ƙuncin, ta ci abinci ta yi wanka ta ɗauku wayarta, tana kunna data ta ga Ramla online, ta ɗaga mata hannu, ta ce"Ya kika je gida?"
Ramla ta ce"Lafiya ƙalau, na gode fa sosai, kin gan ni nan ina cin balanguna hankali kwance".
Hasana ta tura mata stikar dariya. Sannan ta ce"Yau kin samu ɗan rakiya ko?"
Ramla ta ce"Mijinki yana da kirki wallahi, kin ga har gida ya kawo ni fa, ku dai Allah Ya taimake ku, mu ga mu a gida ba karatun ba, ba auren ba, aure mai daɗi wai har faɗa ake miki don nama ya ƙare ba ki sanar ba" Ta haɗa maganar da emojim dariya da mamaki.
Hasana ta ce"Hmm! Ke dai Allah Ya ba ki na gari, auren wuri ba shi ne kwanciyar hankali ba, dace a gidan auren ko da an samu jinkiri shi ne".
Ramla ta ce"Hakane" Sai ta kashe datar, dama ta so ta san Nura ya kai ta har gidansu ne ko a hanya ya ajiye ta, tun da ta ji ya kai ta tana da tabbacin zai koma, sai dai za ta zubawa Ramla ido ta ga za ta kawo mata labari ko za ta karɓi mijin nata, tun da har ga shi tana yabonsa, sannan ta ƙosa da zaman gidan dama, da wannan tunanin ta kai yammaci, sai dab da magriba ta tashi ta dafa farar taliya, don har yanzu bai aiko mata kayan miyan ba. Ana idar da sallah ya shigo, ya ce ta kai masa ruwan wanka, bayan ya gama ya zo falo ya zauna,yana ta faman danna waya, ta kawo masa taliyar, ya buɗe ya yi tsaki, ya fara ci, duk rabin hankalinsa a kan waya yake, haka kawai ta zargi da Ramla yake chart, ta ɗauki tata wayar ta kunna data, sai ta ga Ramla ba ta online, ta sauke ajiyar zuciya, amma har lokacin tana fargaba, ta rasa ya za ta yi ya daina janyo mata abun kunya irin haka, ana fara sallar isha'i ya tashi zai fice, yana cewa Salim"Sai na dawo".
Salim ya ce"Daddy ina za ka tafi? Don Allah ka zauna yau kar ka fita".
Ya yi dariya yana ɗaga Amir sama ya ce"Ai dole na fita, idan na zauna a gidan me zan yi Salim? Zuwa zan yi na gyara wasu abubuwa".
Salim kuwa da surutu ya ce"Wani abu?"
Ya ce"Kai yaro ne Salim, ina zuwa kar ka yi bacci ka ji?"
Ya gyaɗa masa kai, Nura ya fice yana kiran waya, idan ya yi irin wannan fitar sai ya kai sha biyu har ƙarfe ɗaya, kullum sai ta yi bacci yake dawowa.
 Zuwa takwas da rabi yaran sun yi bacci, ta yi musu shimfiɗa a falo, ta yi musu addu'a, sannan ta rufe falon ta shige ɗaki, ƙofar gidan dama kodayaushe a rufe take, sai dai idan ya dawo ya saka mukulli ya buɗe, dayake tana da nauyin bacci ba kullum ba take jin dawowar tasa ba. 
Ta sauke Aiman daga bayanta ta kwantar, ta yi masa addu'a, sannan ita ma ta yi, babu jimawa bacci ya ɗauke ta, haka take yi kafin ƙarfe tara ta yi bacci, saboda babu ɗan fira.
Yayin da Hasana ta saki baki take sharara bacci, shi kuwa Nura yana fita masallaci ya tafi sallar isha'i, bayan an idar ya hau babur ɗinsa ya tafi gidan su wata Hafsa, wacce ya karɓi lambarta tun shekaran jiya da ta zo shagonsa siyan kayan kwalliya, tun a ranar ya so zuwa, amma yana da wasu alƙawuran, sai yau layi ya zo kanta, Ramla ma ya je ganin gidansu ne kawai amma sai zuwa jibi zai koma. Fira sosai suka yi da Hafsa, wacce bai ɓoye mata yana da mata da ƴaƴa uku ba, sai dai ya faɗa mata sam bai yi dacen mace ba, Hafsa ta ce"Ikon Allah, amma dai auren wuri ka yi, wallahi ban yi zaton kana da aure ba".
Ya yi wani murmushin ƙasaita ya ce"Wallahi da aurena, kawai dai tsabar tsafta ne da kula da kai, sannan kin san idan mutum yana cin guminsa yadda ya kamata ya ci mai kyau ya sha mai kyau, dole za a gan shi tsaf".
Hafsa ta ce"Hakane" Don ita ta tsani kishiya, ba za ta iya auren mai mata ba, ta yi soyayya da masu mata wajen su uku, duk mammaƙo gare su, ba sa ɓarin kuɗi saboda hidimar gidansu ma ta ishe su, sai dai shi wannan ta ji yana zancen yana cin mai kyau.
Nura ya ce"Wallahi Hafsa a hakan ma da kika ganni don ma dai ina da matsala ne a gidana, ban yi dace da mace ba, kin san ita rayuwa idan ka yi dacen mace ta gari wacce ta haɗa komai kamar dai ke ɗin nan, to fa har wata ƙiba kake yi".
Hafsa ta ce"Kuna samun matsala da ita kenan".
Ya ce"Idan kin ji matsala ɗaya kenan, matsaloli ne da yarinyar nan birjik wallahi, kin ga dai irin kayan kwalliyar da nake siyarwa, amma wallahi sai na yi wata ban ga hoda a fuskarta ba, kuma duk order da na yi sai na dara kai mata ta zaɓi kaya kafin na kasa a kasuwa, ɗinki duk wata sai na yi mata ita da yara, amma indai kin ga ta saka sabon kaya to fita za ta yi, nama a firji sai dai wani ya tarar da wani, amma idan ta kwaɓa girkin kare ma ba zai ci ba, gaskiya mata kuna da matsala, yawanci ku ne kuke saka mazanku ƙara aure".
Hafsa ta ce"Wasu matan dai, amma ni yaushe zan samu mijin da zai yi mini komai na ƙi faranta masa?"
Ya ce"To Allah Ya sa kakata ce ta yanke saƙa".
Ta ce"Hmm! Idan da gaske kake ba".
Ya ce"Kamar ya?"
Ta ce"To ai na ga haka kuke masu matar nan, yawancinku kuna zuwa wajen zance ne don ku rage dare ba don aure ba, sai an ce ku fito sai ka ga wani matarsa ta fi ƙarfinsa, wani kuma gidan nasa ma da ƙyar ake cin abinci sau uku a rana, ba shi da halin ƙara auren, ni fa shiyasa ban fiya sauraron mai mata ba".
Nura ya yi wata dariya ya ce"Baby Hafsa kenan, kin sanfa akwai maza, akwai muna maza, wallahi ni kam namiji ne a gidana, na fi ƙarfin gidana, sannan idan da yunwa a gidana a jikina za ki gani".
Hafsa ta ce"A jikin matarka dai, ko tana da matsalar gyara jikinta na san tana cin abinci ta ci ko ba daɗi".
Ya ce"To ni dai ki gwada ni ki gani, na tabbata ba za ki yi nadamar ɓata lokacinki ba".
Ta ce"Zan yi bincike dai".
Haka suka dinga fira, yana ta kushe Hasana, da ƙarairayi, don rabon davya ɗauki hoda ya ba ta kyauta har ta manta, ita yanzu sam babu kwalliyar ma a gabanta tun da ko ta yi ba ya ganin ƙoƙarinta ballantana ya yaba, sai dai idan ta yi wanka ta shafa hodar da man leɓe, don kanta ba dai don miji ba.
 Sai ƙarfe goma ya bar wajen Hafsa, ya zarce majalisarsu ta bakin titi, ana ta fita sai sha biyu ya koma gida, ya buɗe ya shiga, ya saka sakata, ya tura ƙofar falon ya shiga, yana haska yaransa, ya gyara musu kwanciya, don ɗaya ya ɗorawa ɗaya ƙafa, sannan ya shiga ɗakin, ya canza kaya ya hau gadon, ya haska Hasana da take ta sharar bacci, Aiman a kusa da ita, ya taɓe baki ya kwanta, a yanzu ba shi da burin da ya wuce ya ƙara aure, yana buƙatar ƴar sawalwala wacce dare yana yi zai ji yana ɗokin dawowa gida su sha soyayya, babu ciki babu goyo babu yaran da za a jira su yi bacci.
    *******
 Ƙarfe takwas da rabi wayar Nuratu ta fara ƙara, ta duba ta ga lambar ce daga Saudiya, ta san Abdul ne mai kira, don yana aron wayar mutane ya kira ta idan ba ta hau online ba, saboda  ba kasafai yake saka kati ba, Abdulmalik mutum ɗaya da take gani a matsayin sanyin idaniyarta bayan mahaifiyarta, ta san bai ji rasuwar da wuri ba shiyasa bai kira ta ba, ta ɗauki wayar da sallama, ya amsa, sannan ya ɗora da faɗin"Innalillahi wa inna ilaihi raji'un!".
Nan ta ji wani sabon rauni ya taso a zuciyarta, ta fara kuka, ya ce"Ashe Mama lokaci ya yi" Sai ta kasa magana.
Ya ce"Ki yi haƙuri Nuratu, duk mai rai mamaci ne dama, Allah da Ya ɗauke ta ya fi mu son ta..."
Cikin kuka ta ce"Yaya Abdul ina buƙatar Mama a rayuwata, ina buƙatar uwa, yanzu da wa zan zauna a wannan bahagon gidan namu mai cike da takaici kala-kala?" 
Ya girgiza kai kamar tana ganinsa ya ce"A'a kar ki sake faɗar haka, Mama ba ta yi gaggawa ba, mu ma wataƙil yau ko gobe ne, duk mai rai gawa ne shi a tafe. Sannan Allah Yana sane da yanayin gidanku Ya ɗauke ta ɗin ya bar ki, sai mu bar hakan a matsayin wata jarabawar rayuwa Allah Ya ba mu ikon cinyewa".
Hawaye mai zafi suka fara tunkuɗo juna daga idonta, Yaya Abdul ɗinta ne kaɗai mai mai da damuwarta tasu su biyu, sai dai wannan ƙaddarar da ta afka a dare ɗaya ta dalilin inganta rayuwarsa, sai dai tana zargin hatta shi Abdul ɗin ba zai iya karɓarta ba, da wane idon za ta kalle shi idan ya gane tana da ciki? Ina zai saka kansa a ranar? Ta fi kowa sanin zafin kishin shi, shiyasa yake tsaye tsayin daka a kan ƙananun buƙatunta wanda ba su gagare shi ba, ko wannan tafiyar da ya yi dominta ne, yana can yana bauta don ya tara kuɗin aurensu, kuma ya samu jarin da zai riƙe su, don su yi rayuwa mai inganci.
Suna cikin waya ta ji muryar Baba yana ƙwalla mata kira, ta yi saurin cewa Abdul"Ina zuwa ka ga Baba yana kira".
Ya ce"To ki yi masa gaisuwa, anjima zan sake kira".
Kafin ta fito Baba har ya bankaɗo labulen yana cewa"Wai uwar me kike yi ne da kika share ni?"
Ta fito jiki ba ƙwari tana cewa "Gani nan Baba".
Ya ce"Ga Alhaji can a zaune, sai ki je ku tattauna".
Ta ce"To".
Ta bi bayan Baba, ta tarar da Alhaji Hashimu tsaye yana danna waya, ta tsaya tana kallon fuskarsa da wayar ta haska, babban mutum ne zai doshi shekara sittin, sati biyu kenan da haɗuwarsu, ya kawow malamin makarantarsu sadaƙar da yake kawowa duk wata, ya ganta, a ranar sai ga Malaminsu wato shuganan makarantar ya zo har gida wai an aiko shi, ya zo neman alfarma, ya faɗa mata Alhajin yana sonta, kuma matansa uku, nauyi da kunyar Malam Isma'il bai hana ta faɗa masa tana da wanda take so ba, don haka Malam ya samu Baba ya faɗa masa, a ranar Baba faɗa kamar zai ari baki, ya ce dole kuwa ta manta da kowa ta aure shi matuƙar da gaske yake, duk kuwa da kafin Abdulmalik ya bar ƙasar nan sai da iyayensa suka zo suka yi magana akan bayan shekara biyu zai dawo sai a yi auren, a lokacin Baba murna ya dinga yi, saboda yana ganin Abdul zai tara arziƙi kafin shekara biyun, amma bayan zuwan Alhaji Baba har yana cewa"Wane shirmen banza ne ki zauna jiran wanda ya tafi Saudiya? Ai sai ya shekara goma bai dawo ba, idan ya dawo ma ya ce kin tsofe ya samu wata ya aura, don haka ba za a yi wannan shashanci da ni ba".
Mama ta yi iya yinta don a bar zancen Alhaji Baba ya kafe, tijarar safe da ban ta dare da ban, har ƙarar Mama ya kai wajen yayyunta tana hurewa ƴarsa kunne, shi ne ta ce kawai Nuratu ta haƙura ta aure shi, to a nan ne fa ta sanar mata zancen cikin jikinta, wanda ta same shi silar taimakon Abdul.

    "Barka da fitowa". Muryar Alhaji Hashimu ta dawo da ita nutsuwarta.
Ta ce"Ina wuni".
Ya ce"Lafiya lau, sannu Nuratu ya haƙuri?"
Ta ce"Da godiya".
Ya ce"Allah Ya yi mata rahma Ya sa aljanna makoma, sai ki yi ta haƙuri kin ji ko?" 
Ta amsa da amin, suka yi shiru na ɗan lokaci, kafin ya ce"Kin ci abinci dai ko?" Ta yi banza da shi, ya sake cewa"Me kike son ci? Kar damuwa ta saka ki zama da yunwa, sai ya haifar miki da wani ciwon, na zo miki da abinci ki daure ki ci".
Ya ƙarasa yana miƙa mata babbar ledar da take hannunsa, ba ta karɓa ba, kuma ba ta ce komai ba, sai hawaye da suke ta gudu a fuskarta. Ana haka sai ga sallamar baƙi gidan, suka wuce su a zauren bayan ta gaishe su, sarai ta gane Umma ce mahaifiyar Abdul, tare da abokiyar zamanta, sai ƙanwarsa, su ma kuma sun gane ta, don da fitila a hannunsu suka shigo zauren, gabanta ya dinga faɗuwa, saboda tana fargabar Abdul ya ji labarin an ganta da wani, ga shi mutanen da ba ta isa ta ce masa ƙarya suke yi mata ba ne suka ganta, duk hankalinta ya yi cikin gidan, ta ce masa"Zan shiga gida".
Ya ce"To Allah Ya ƙara afuwa, ga wannan ki karɓa ki ci, da kuɗi a ciki ko za ki yi wata buƙatar, sannan duk abin da kike buƙata don Allah ki sanar mini, babu abin da ba zan ba ki ba, Allah Ya ji ƙan Mama Ya sa ta huta".
Ta amsa da amin, ya ba ta ledar ta karɓa ta yi cikin gidan, ta samu su Umma a tabarmar da ke tsakar gida tare da su Mama Asabe, suna mai da yadda mutuwar ta kasance. Ta duƙa ta sake gaishe su, suka amsa suka yi mata gaisuwa cike da tausayawa, Mama Karime da ta ƙyalla idonta a kan ledar ta ce"Kina zaune ke kaɗai a ɗaki, sai mutuwar ta dawo miki sabuwa ai, ki wuce ɗakina ki kwanta, bari na aika a samo miki ko kunu ne".
 Ta ce"To" Ta shiga ɗakin nata.
Sai Zainabu ƙanwar Abdul ta tashi ta bi bayanta, Khadija da Hannatu suna kwance a ɗakin, ta zauna tana ajiye ledar, Zainabu ma ta zauna ta miƙa mata ledar da ke ƙunshe a hijjabinta tana cewa"Yaya Abdul ya ce na kawo miki" 
Sai ta ɗakko wayarta ta danna ta kunna mata voice, sai ga muryar Abdul ɗinta ta bayyana, daidai inda yake cewa"Nuratu ga saƙona nan, jikina ya ba ni ba ki ci komai ba wunin yau, na yi nisan da zan ba ki wata kulawar da ta dace, amma ga ƙanwata nan a madadina, idan a baki kike so sai ta ba ki, don Allah ki ci wani abun".
A nan maganar ta ƙare, Zainabu ta miƙa mata ledar, bayan ta ciro yougurt ta buɗe ta matso ta kai mata baki, Nuratu ta yi guntun murmushi ta ce"Wato Zainabu biye masa za ki yi ko?"
Tana dariya ta ce"To ai ni ƴar aike ce". 
Nuratu ta karɓa ta fara sha, ta sha kusan rabin jarkar, daidai sanda su Umma suke cewa Zainabu ta fito su tafi, Nuratu ta ji cikina ya fara hautsinawa, yawu ya taru a bakinta, da sauri ta fita tsakar gida ta fara kwarara amai, suna ta yi mata sannu, Zainabu tana cewa daga shan yougurt, Mama Asabe ta ce"Ƙila don ta jima ba ta ci komai ba ne, sannu Nuratu kin ji" Ta gyaɗa kai, ta gyara wajen ta koma ɗaki, su kuma suka yi musu sallama suka tafi.
 Tana shiga ta kwanta, a kan sallayar da take wajen, Mama Asabe ta shigo tana yi mata sannu, ta ɗauki yogurt ɗin tana cewa ke ma ai ba za ki sha abu mai sanyi ba yanzu, tun da ƙila rabonki da abinci tun jiya, ta ce da Kadija"Dije tashi ki siyo mata kunu, ko ruwan bunu a wajen Mati mai shayi".
Nuratu ta ce"Gara ruwan bunun Mama".
 Khadija tana fita, Mama ta janyo ledar wajen Zainabu, ta ga wani yougurt ɗin ne, da lemuka biyu, sai shawarma guda biyu, ta janyo ta wajen Alhajin, ta fara cin karo da ƴan ɗari biyar biyar a dunƙule, ta faki idonta ta soke su a zani, ta duba sauran kayan, har da kayan shayi, da biredi da manyan biskit ga kuma kaza da lemo babba, ta jinjina kai ta ce"Lallai ana gatale ki Nuratu".
Nuratu saman ɗakin kawai take kallo, ta yi nisa a duniyar tunani, Mama ta ce"Wai ni kam dama babanki bai raba ki da Abdul ɗin nan ba?"
Nuratu ta ce"Mama ni fa wannan Alhajin dole sai dai ya haƙura".
Mama ta ce"Hmmm! Yaro man kaza, lallai kina da ƙarancin hankali Nuratu".
 Ana kawo shayin Mama ta ɗakko kofi ta haɗa mata mai kauri, ta sha, sannan ta ci shawarma guda ɗaya, ta ba su sauran, kayan shayin da biskit kuma ta ɗauka ta tafi ɗakinsu, Mama tana cewa ta kwana a nan ta ce a'a.
Ta shiga ta zauna, kawai sai ta fara kuka, ga ta yau za ta kwana ita kaɗai babu Mama, wayarta ta yi ƙara, ta duba ta ga Abdul ne, ta ɗaga a sanyaye, ko gaisawa ba su yi ba ya ce"Nuratu wane ne wanda kuke tsaye ɗazu?"
Ta sauke numfashi tana lumshe ido, da tunanin ta inda za ta fara yi masa bayani.
Ya ce"Kar ki yi mini ƙarya".
Ta ce"Wani ne, sunan shi Alhaji Hashimu, yana sona ne, ya fara zuwa sati biyu da suka wuce..."
Ya katse ta da faɗin"Innalillahi wa inna ialaihi raji'un!" Sai ya kashe kiran ba tare da ya ce komai ba. 
Ta bi wayar da kallo, ta so ya tsaya ta ƙarasa, ta yadda za su fahimci juna, dama ta sani za a yi hakan, ga shi ba ta da katin kiran wata ƙasar, sai ta kunna data, ta kuwa ganshi online, ta yi masa voice ta faɗa masa komai tun farkon haɗuwarsu, ya duba bai ba ta amsa ba, ta yi ta jira har ta gaji, ta kashe data, ta saka sakata a ɗakin ta kwanta, tana jin wani abu mai kama da tsoro tare da kewar mahaifiyarta, sai ta kasa baccin, sai hawaye da suka ƙi tsaya mata.
Haka ta yi bacci rabi da rabi, saboda kewar mahaifiyarta. Da asuba bayan ta idar da sallah ta kunna data, duk yawan saƙonnin da suke tururuwar shigowa na Abdul kawai ta kai hannu ta buɗe, "Ba zan fahimce ki ba Nuratu sai na kammala bincike a kanku. Fatana dai kar ki manta da alƙawarinmu, ke kaɗai ce macen da nake ƙauna da fatan aurenta duk duniya Nuratu, kar ki butulce mini". Abin da ya rubuto mata kenan, a maimakon ta ji daɗi irin yadda ta saba a yau sai zuciyarta ta yi rauni, ta fara hawaye. 
Ta koma ta kwanta tana jin yadda gidan nasu ya kaure da hayaniya, da alama har kowa ya cigaba da sana'arsa kenan, kwana ɗaya bayan mutuwar mahaifiyarta, kodayake idan ba su cigaba da nema ba, waye zai ba su abin da za su ci?
 Sai a lokacin ta ɗan samu bacci ya ɗauke ta sama-sama, Mama Karime ce ta shigo ta tashe ta, ta tashi zaune tana gaishe ta, Mama ta amsa tana cewa"Sannu Nuratu, kin karya?"
Ta girgiza mata kai alamar a'a. Mama ta ce"Fito ki karɓi koko da fanke ga shi na rage miki".
Ta ce"Idan da ruwan shayi dai zan karɓa". Ta tashi ta bi bayanta, tana jin yadda sanyi yake ratsa ta, saboda zazzaɓin da yake jikinta.
Ƴan'uwa da maƙota ɗaiɗai ana ta shigowa ana yi mata gaisuwa, daidai lokacin Abdul ya kira ta, ta faɗa masa zazzaɓi take yi, ya ce zai turo abokinsa ya ɗauke ta su tafi asibiti, ta ce a'a ya bar shi, ya ce to zai turo Isa ya duba ta, Isa shi ma abokinsa ne, yana da chamest a ƙasan layinsu, ta ce kawai ya bar shi za ta sayi maganin zazzaɓin, suka yi sallama, saboda ba ya son jan magana.
Suna gama wayar ta tuna jiya Alhaji ya ce da kuɗi a ledar nan da ya ba ta, sai ta ɗakko ta dudduba, ba ta ga alamar kuɗi ba, sai ta raya ko mantawa ya yi bai saka ba, ta san halin gidansu da sata, amma yanzun ba ta kawo wata ce ta ɗauka ba, to idan ma ɗaukar aka yi, ita yanzu ba ta su take yi ba, ta koma ta kwanta.
Wajen azhar tana zaune tana cin abincin da ƙanwar Mama ta kawo mata, sai ga Isa ya zo da leda har da ruwa wai zai saka mata, Baba yana ƙofar gida Isa ya gaishe su, ya shige, don haka ya biyo bayansa, daidai sanda Nuratu ta fito tsakar gida.
Baba ya ce"Kai yaro lafiya wajen wa ka zo?"
Ya ce"Baba aiko ni aka yi zan duba Nuratu".
Baba ya ce"Ikon Allah! Kai kuwa yaro wane hamshaƙin ne ya aiko ka?"
Ya ce"Abdul ne saurayinta".
Baba ya ce"Ka ce dai tsohon saurayinta, to wuce ba ta buƙata, sannan ka faɗa masa kar ma ya sake asarar kuɗinsa a kan matar da ba ta shi ba, ni na riga na ba da ƴata ga wanda ya dace, lokaci kawai muke jira, ba don mutuwar nan ba ma, da a cikin satin nan za a tsayar da rana".
"Ok" Isa ya faɗa yana juyawa ya fice daga gidan.
Nuratu da duk ranta ya gama ɓaci, ta ce"Haba Baba..."
Ya ce"Buhun ubanki! Ba ki da lafiya shi ne ba ki faɗa mini ba? Duk duniya yanzu kina da wanda ya fi ni ne?"
Ya ja tsaki, ya ciro waya, ya yi danne-danne ya kara a kunne, can ya washe baki ya ce"Wa alaikumus sallam, Alhaji ina kwana?"
Alhaji dake zaune tare da matarsa tana zuba masa abinci ya amsa da"Lafiya lau Baba, ya ƙarin haƙuri?"
Baba ya ce"Da  godiya. Wallahi Alhaji dama mutumiyar taka ce dama babu lafiya, wallahi zazzaɓi jiya ba mu yi bacci ba, shi ne na ce to bari a sanar maka..."
Alhaji ya ce"Subhanallah! Bari yanzu zan aiko sai a ɗauke ta a kai ta asibiti".
Daga nan sai Baba ya dinga jera godiya, har yana rusunawa kamar yana gabansa.
Ya kalli Nuratu ya ce"Tafi ki shirya, zai aiko a kai ki asibiti yanzu, ai ke dai Allah Ya dubi maraicinki da ya kawo miki wannan bawan Allah mai karamci".
Nuratu da ta shiga tashin hankali, ta marairaice ta ce"Baba ɗan zazzaɓi ne fa, ni ba sai mun je asibiti ba".
Baba ya ce"Ai ke shashasha ce, har ki samu mau jiɓantar lamarinki amma ki tsaya shashanci, maza shirya".
Ta shiga ɗaki, ta zauna, sai ta fara hawaye, ta san manyan asibitocin nan da ƙirƙire-ƙirƙire, tsoronta ɗaya kar a ce za a yi mata wani gwajin da zai fallasa sirrinta.
 Babu jimawa Baba ya shigo ya ce ta fito su tafi, yayarta Rahma ƴar Mama Karime tana tsakar gida Baba ya ce"Ke Ramatu wuce ki raka su".
Har da saurinta ta sako hijjabi, suka fita, Nuratu tana jin kamar ta ce ba za ta je ba.
Har da buɗe mata murfin motar, ta shiga ya ja suka ɗauki hanya. Dab da asibitin ta ga wani babban chamest, ta ce"Bawan Allah kawai ka tsaya ka siya mini magani a nan, ba dole sai an je asibiti ba".
Ya ɗan yi jim, sannan ya ce"To Hajiya ai ni umarni nake bi, sai dai na tambayi Alhajin, duk yadda ya ce".
Ta ce"To ka faɗa masa jikin da sauƙi sosai, magani ma ya isa".
Ya faka motar, ya ɗakko waya ya kira Alhaji, ya yi masa bayanin da Nuratu ta yi, Alhaji ya ce kawai ya wuce su tafi asibiti, idan ma maganin ne su ba ta a can".
Ba ta sake cewa komai ba, har suka ƙarasa asibitin. Tun kafin zu je Alhaji ya yi magana da likita, don haka kai tsaye direban ya rakata inda ya kwatanta masa, ta zauna a kujera sai raba ido take yi, hannunta yana dafe da mararta ta cikin hijjabi, gani take kamar likitan yana kallonta zai gane tana da cikin. Ya tambaye ta me yake damunta? Ta ce"Zazzaɓi ne kawai kuma ya riga ma ya sauka tun a hanya".
Ya ce"Ma sha Allah! Amma Alhaji ya ce ko abinci ba kya ci, ya ce a saka miki ruwa saboda ki samu ƙarfin jikinki, sannan zazzaɓin ƙila malaria ce, za mu yi miki gwaji mu gani".
Ƙirjinta yana ta dukan uku-uku ta ce"Likita, ni fa ina jin ƙarfin jikina, kawai ku ba ni magani ya isa".
Likita ya yi murmushi, don ya sabada mara lafiya mai gardama, ya ce"Ki yi haƙuri Hajiya, a yi miki yadda ya dace kawai".
Ya tura su wani ɗakin, wajen wata nurse, ita ta ɗibi jininta, sannan aka saka mata ruwa ta kwanta gabanta yana ta faɗuwa, tana ayyana ƙila yau ce ranar ƙarshe cikin ranakun farincikinta na gidan duniya.
 A ɓangaren likita bayan sun fita sai ga kiran Hajiya Laila, uwar gidan Alhaji, suka gaisa ta ce"Doctor yarinyar da aka kawo daga wajenmu me yake damunta?"
Ya ce"Yanzu dai za a duba, zazzaɓi ne take yi, sai rashin ƙarfin jiki, an tafi saka mata ruwa".
Ta ce"Ok, don Allah kar ka bari ta tafi, sai ka samu adireshinta ko lambar waya, ka ajiye mini account deteils ɗinka".
Ya ce"An gama Hajiya godiya nake". Suka ajiye waya.

     Sakamako yana fitowa likitan Hajiya Kubra ya fara kira, ya sanar mata yarinyar ciki ne da ita na sati tara, sai kuma malaria. Hajiyar ta yi murmushi ta ce"Idan ka tashi sanar masa ka ƙara da cewar tana ɗauke da cuta mai karya garkuwar jiki". Likita ya amsa, amma a zuciyarsa yana ta auna yiwuwar hakan, domin babban laifi ne, har a cikin aikinsu, sannan yana gudun Alhaji ya bincika ya gane ba haka ba ne.
   Har allurar bacci Alhaji ya sa aka yi mata, don ta samu hutu, ba ta san tsayin lokacin da ta ɗauka tana bacci ba, ta dai farka ne kawai ta ga Mama Karime zaune a kan sallaya, gefen gadon da take kwance, gabanta ya faɗi, ta tashi zaune, har an cire ƙarin ruwan, Mama Karime ta ce"Sannu Nuratu kin tashi?"
Sai ta kasa amsawa, kallonta dai take yi, tana son karantar fuskarta, don ta samu wani haske a kan zargin da take yi na fallasar sirrinta, sai dai ba ta ga komai a fuskar Mama ba, ta ce"Mama ba su sallame ni ba?"
Ta taɓe baki ta ce"Jira suke ki tashi, amma ke wannan gadon asibitin ai a yanzu sai ya fi yi miki daɗi fiye da gidanku".
Gabanta ya faɗi, tana rabon ido ta ce"Mama saboda me?"
Ta ce"Saboda cikin jikinki, da ƙyar aka fitar da babanki daga asibitin nan, don cewa ya yi sai ya kashe ki, da tuni sai dai ki farka ki ji ana man Rabbuka?"
 Bugun zuciyarta ya tsananta, tuni tsoro ya dirar mata, ba ta sake shiga tashin hankali ba sai da Mama ta cigaba da faɗin"Babban abun damuwar ma asirinki ya tonu, don na san zuwa yanzu maganar nan ta fantsama cikin gari, tun da a gaban Zainabu aka yi komai".
"Innalillahi! Me ya kawo ta?" Ta tambaya tana sakin kuka.
Mama ta ce"Ta je gida kai miki abinci, aka faɗa mata kina asibiti, dama lokacin babanku ya ce gado aka ba ki, na ce ya kamata na bi ki, shi ne ta ce mu tafi tare, shigowarmu ke da wuya, muka samu ana kokowa da babanki. Nuratu kin ba mu mamaki, ba ki kyautawa Salamatu ba". Ta ƙarasa a raunane.
 Ta kifa kai a cinyarta ta rushe da kuka, shikenan asirinta ya tonu, abin da take ta ɓoyewa yau ya fito fili, tunani take yi yanzu ya za ta yi? Wane bayanin za ta yi musu su fahimce ta? Da wane idon za ta kalli Abdul? Sannan idan ta faɗa masa dalilita zai yi mata uzuri kuwa?"
 "Ina wayata?" Ta tambayi Mama.
Ta ɗakko ta miƙa mata, ta danna ta ga ƙarfe takwas da rabi na dare, ta sakko daga gadon, ta shiga banɗaki ta yo alwala, ta fara jero salloli, lafin ta idar Mama ta zuba mata abinci, ta miƙa mata tana cewa"Wannan abincin duk Alhaji ne ya aiko miki, wallahi Nuratu kin yi asarar miji kamar shi, don kuwa shi ma zuwa yanzu ya samu labari, ai da mutunci ma, idan wani ne na tabbata korar kare zai sa a yi mana daga asibitin".
Nuratu ta fara cin abincin a hankali, tana hawaye.
Mama ta cigaba"Idan kuma Allah Ya tarfa wa garinmu nono sai ki ga duk da hakan bai janye ba, tun da wasu suna sane ma suke auren karuwa, saboda huce takaici ta wani ɓangaren".
Sosai surutun Mama ya dame ta, saboda tana ruguza mata lissafin da take yi ta tafkawa a zuciyarta. Fatanta dai a ce yau a asibitin za ta kwana, indai lissafin da ta yi yanzu ya tafi daidai, to a tasha za ta kwana, washegari ta bar garin.
 Ƙarfe tara da ƴan mintuna, sai ga direban ɗazu da ya kawo su, ya shigo ya ce"Hajiya za mu tafi, in ji Alhaji".
Nuratu ta ce"Sun sallame ni?"
Ya ce"E". Ya kwashi kanukan abinci ya wuce gaba.
Mama ta ce"Sai ki tashi mu wuce, ƙiyamarki ta tsaya cak yau".
Wani sabon kuka ya zo mata, duk nuƙu-nuƙun da ta tsaya yi don Mama ta yi gaba, abun bai yiwu ba, haka ta saka ta a gaba suka shiga mota, a ciki suka tarar da Alhaji Hashimu, sai kunyar duniya ta rufe Nuratu, duk da ba son shi take yi ba, amma ba ta so a ce zai yi mata kallon mara tarbiyya ba, haka motar ta yi tsit har suka ƙarasa gidan.
Baba da abokansa biyu suna zaune a ƙofar gidan, ya taso da sauri ganin motar Alhajin, sai dai Nuratu tana fitowa ya gimtse fuska, yana huci.
Wani mugun haushinta yake ji, gabaɗaya ta canza masa lissafi. Suka shiga daga ciki, a zaune Alhaji ya ce su tsaya, Nuratu za ta wuce ya ce ita ma ta tsaya, ta dawo ta tsugunna kanta a ƙasa tana hawaye.
Baba ya ce"Don Allah Alhaji ka yi haƙuri, wallahi da na san da wannan badaƙalar a jikinta da ban yi maka alƙawari ba, ɗan yau ne ka haife shi ba ka haifi halinsa ba!".
Alhaji ya ce"Na sani, kuma a yadda na samu labarin tarbiyyar Nuratu na san wannan ƙaddara ce, kar ku damu, ni tsakani da Allah nake son yarinyar nan, musamman yanzu da wannan ƙaddarar ta faru da ita, na san rayuwarta za ta iya shiga garari, saboda Baba ni na ji na gani, zan aure ta na kau da ido a kan komai, da an cire cikin shikenan".
Baba ya fara jero godiya har da kukansa, Alhaji yana cewa "Babu komai".
Sannan ya yi wa Nuratu nasiha sosai, tamkar tsakanin uba da ƴarsa, har ta ji a ranta wannan mutumin ƴaƴansa sun yi sa'ar uba, ba kamar ita ba, ya ƙara da roƙon Baba kan kar ya ce zai dake ta, ko wani hukunci, addu'a ita ce kaɗai mafita, daga haka ya tafi, ita ma ta shiga gida, ta saka sakata a ɗaki, duk bugun da Baba ya yi ba ta buɗe masa ba.
Ba ta taɓa zaton mutumin nan zai ce zai aure ta a hakan ba, ta san auren nasa rufin asirinta ne, amma ya za ta yi da soyayyar Abdul ɗinta? Sai ta ɗakko wayarta, ta yi masa sallama ta whatsApp, yana online bai duba ba har tsawon mintuna, sai ta danna voice, sai dai ta kasa cewa komai, har tsawon sakan goma, sai ta sake shi a hakan ya tafi, wannan karon da wuri ya duba, bai ce mata komai ba, ta ajiye wayar ta kwanta.
Can tsakar dare kuma ta tashi ta fara haɗa kayanta a wata tsohuwar akwatin Mama, wanda ta bar mata ita, kayanta ne dama a ciki, ta saka komai ta ajiye ta tsaf, sam ba ta runtsa ba, kiran sallar farko a kunnenta, ta fito a hankali, tana jan akwati ta fice daga gidan a hankali, ta karo ƙofar, ta fara sauri don gudun wani ya biyo bayanta, tafiya mai nisa ta kai ta tasha, ta tarar da tsirarun mutane, ta zauna ta fara hawaye tana fatan Allah Ya sa a karɓe ta a inda za ta je, sannan ta samu buta, ta yi alwala ta yi sallar asuba wanda har an kusa idarwa. Ta faɗawa kwandasta Kaduna za ta je, aka saka ta a motar, ta yi zaune tana jira ta cika, zuciyarta tana ta dukan uku-uku. A daidai lokacin ne kuma Mama Asabe ta leƙa ɗakinta, ta ga ba ta nan, nan ta hau cikiya a tsakar gida, kowa ya fito ana jajantawa.
     ********
   Misalin ƙarfe goma Nura ya kira Hasana a waya, tana ɗagawa ya ce"Ke maza ki buɗe wannan ɗakin ki share shi tass! Gani nan zuwa".
Ta san dai ɗakuna uku ne a gidan, ciki da falon da take ciki, sai kuma falle ɗaya, wanda take saukar baƙinta, da kuma keken ɗinkinta a ciki, ta san shi yake nufi, amma hakan bai hana ta tambayarsa ba"Wane ɗakin?"
Ya ce"Wannan wace irin tambaya ce? Ɗayan ɗakin nan dai, da kike saka shirgi, ba na so na zo na tarar da komai a ciki".
Ta ce"To saboda me? Yanzu ina zan kai keken nawa?"
Ya ce"Wannan kuma ya rage naki, idan za ki kai shi bola zan taya ki". Ya kashe wayar.
Ta zauna tana mamakin me zai saka a cikin ɗakin? Ta san halinsa yanzu sai ya zo ya fara yi mata hayaniya, don haka ta tashi, ta fito da komai, ta share kamar yadda ya ce, ta janyo ƙofar ta koma ɗakinta, can anjima sai ga shi yana shigo da kaya, katifa ce madaidaiciya, da kayan kallo, har da ƙaramin firji, ta cika da mamaki, tana tsaye ya fara shiga da kayan yana ƴar waƙarsa, da alama yana cike da nishaɗi, ganin ko kallo ba ta ishe shi ba, sai ta shige ɗakinta, tana jira ya gama ta ji bayanin da zai yi mata. Ai kuwa yana gamawa ya ƙwala mata kira, ta fito tana amsawa, ya ce"Shigo mana".
Ta shiga tana ƙarewa ɗakin kallo, ya ce"To yanzu saurana sif, zan sa a yi mini sif mai biyu ƴar madaidaiciya haka, wacce zan zuba kayana a ciki, kin ga komai na zai zauna lafiya, idan zan fita na rufe ɗakina shikenan".
Da mamaki ta ce"Kamar ya ɗakinka? Au wai nan turaka ce ka ware kenan?"
Ya ce"Ai ya wuce wai, ni na gaji da yadda nake bacci rabi da rabi, yara su hana ni bacci su hana ni sakat, tsakar dare a farka a yi ta kuka, don haka na ware ɗakina".
Hasana ta ce"Baban Salim kenan! Kuma ban da abunka na ga dai yaran nan naka ne, sannan abu ba na farko ba, ba na biyu ba ai ya kamata zuwa yanzu a ce ka saba, kuma ma yanzu don ka yi hakan ai ba shi zai hana ka jin kukan Aiman ba, tun da dai ka san ba zan zo na kwana a nan na baro yaro ƙarami mai shan nono ba, dole da shi zan dinga tahowa".
Nan take fara'ar fuskarsa ta gushe, ya ce"Ki taho ina? Wai kina nufin saboda na ware ɗaki sai ki kwaso jiki ki biyo ni? Kenan ma na gudu ban tsira ba! A'a ba zai yiwu ba, ki yi zamanki da yara, ni duk sanda na buƙace ki zan kira ki, amma gaskiya ba don mu tare mu biyu na ware ɗakina ba".
Ta ce"To shikenan!" Ta juya ta fice, ranta bai so ba, sam ba za ta samu nutsuwa ba, saboda zarginsa da take yi ne zai ƙaru sosai, haka kawai ma tsakar dare farkawa take yi ta ga ba ya ɗakin, sai ta ji shi a tsakar gida yana waya, ko ta gan shi a falo yana vedio call, sai ya ganta ya yi tsaki, ya koma ya kwanta, to ina ga kuma ya ware ɗakinsa shi kaɗai? Tabbas zai ci karensa babu babbaka kenan, ta san ba ta isa ta ja da shi ba, amma kuma za ta yi iya yinta ta saka masa ido, don ganin bai kauce hanya ba, don haka ta ayyana bacci da ido ɗaya ya kama ta.
 Haka ya wuni yana shige da fice, ya saita kayan kallo tsaf, dama akwai babbar setilait a tsakar gidan, tun da risibarsu ta lalace take ajiye kawai, bai kai musu gyara ba, yanzu sai ya sa aka saita da sabuwar risibar da ya siyo, firji ma nasu ya lalace bai kai gyaran ba, don ya ce ya gaji da gyarawa suna lalatawa, ita kuma a ganinta tsufa ya yi, tun da tun na aurenta ne, shekararsa takwas kenan.
 Ya ɗakko yara daga makaranta, suna zaune suna cin abincin rana, yake cewa"Ma sha Allah! Ɗakina ya haɗu, yanzu mun yi magana da wani kafinta, zuwa jibi sif ɗina za ta zo, sai na samu ɗan kafet, na saka a tsakiyar ɗakin, ina ga ma sai na sayi senta tebur".
Hasana ko kallonsa ba ta yi ba, saboda takaici duk ya ishe ta.
Ya cigaba da cewa"Yadda tsarin gyaran ɗakin zai kasance, da safe idan na gama shiryawa, ina zaune ina karyawa, ke kuma sai ki shiga ki gyara, idan zan fita na rufe abuna, salun-alun karatun yankan jaki".
Har yanzu dai ba ta ce komai ba. Sai ya ajiye kofin hannunsa yana haɗe gira ya ce"Wai ni Hasana me kike nufi ne? Ya ina magana kina manna mini hauka? Ko hassada kike yi da ɗakin nawa?"
Ta ce"Hmm! A kan me zan yi maka hassada? Kawai dai gani na yi tsarin kamar bai yi ba, a ce kana da mata ita tana ɗakinta, kai kana naka, wai sai ranar da ka kira ta? Ka manta sai ka yi wata ba ka kira ni ba?"
Ya ce"To mene ne? Ke ba hutunki ba ne ba ma? Ki sake a ɗakinki, na sake a ɗakina".
Salim Ya ce"Abba wane ɗakin?"
Gwab! Hasana ta buge bakin yaron, tana cewa"Ban hana ka saka mana baki a magana ba? Waye sa'anka a nan?"
Sai kuwa Nura ya hartsuƙo kamar zai dake ta, yana cewa"Kar ki sake ki ƙara dukan shi, saboda ya tambaye ni? Da ke yake? Ba ki iya komai ba sai shirme!".
Ya tashi yana ɗaukar mukullin babur ɗinsa ya fice zuwa tsakar gida, yana kiran Salim ɗin, ya je ya buɗe masa ɗakin suka shiga, sai da ta ga za su yi lattin islamiyya sannan ta leƙa tana cewa"Ku zo ku tafi makaranta".
Salim Ya noƙe kafaɗa yana cewa"Daddy ni yau ba sai na je ba".
Hasana ta ce"A kan me? Ai kuwa ya zama dole ka je!".
Nura ya ce"Ƙyale shi, ƙila ya gaji ne".
Ta juya ta koma ɗaki, tana jin sanda suka fita, ya siyo musu biskit ya dawo da su, tana zaune ranta a ɓace, saboda ta gaji da yadda yake ɗaurewa yaran akan rashin son karatun addini, ya ce"Ki biya musu karatun, tun da ba su samu zuwa ba".
Ko kallonsa ba ta yi ba, ya fice daga gidan. Ta ja kunnen yaron ta murɗe tana cewa"Idan ka girma za ka gane ba gata yake yi maka ba!".
 Ƙarfe sha biyu na dare, Hasana ta kasa bacci, tana tunanin me Nura yake yi a halin yanzu? Ya yi bacci, ko yana ta waya da ƴan mata? Tunanin ya kasa barinta, don haka ta tashi, ta saka hijjabi, ta buɗe ƙofa a hankali ta fito, ta je daidai windon ɗakin ta leƙa, ta kuwa hango shi zaune ya yi ɗaiɗai a kan katifa, yana ta danna waya, wani abu ya zo ya dunƙule mata ƙirji, kamar ta buga masa ƙofar, sai kuma ta ga me ma za ta ce masa? Ta daɗe tana kallonsa ba tare da ya sani ba, sannan ta juya ta koma ɗaki, ta kwanta, sai ta ji ɗakin ma yau ya mata girma, gadon ya yi mata faɗi, duk da dama yawancin daren da bacci suke raya shi, amma duk ranar da ba ya nan tana jin babu daɗi.

    Washegari  da safe Hasana ta gama haɗa abun karyawa, tana shirya yaran, Nura ya shigo yana cewa"Ki je ki gyara mini ɗakina".
Ta yi kamar ba ta ji shi ba, ya sake cewa"Hasana magana fa nake yi".
Ta ce"Ni fa wannan raba ɗakin ba lallai ya zama maslaha ga rayuwar aurenmu ba, saboda haka ya kamata a sake sabon tsari".
Ya tsaya yana kallon ta da mugun mamaki, ita kuwa da ba kallon shi take yi ba, ballantana ta lura da yanayinsa, ta cigaba da faɗin"A gaskiya sai dai ni ma na koma can ɗin, idan saboda Aiman ne, ni zan dinga yin shimfiɗata a ƙasan katifar mu kwanta".
 Takaici ya ma hana shi tsayawa jayayya da ita, dogon tsaki kawai ya ja, ya ce"Allah Ya raba mu da jahilci".
Ta ce"Ni ce jahilar!?"
"Duk yadda kika ɗauka haka nake nufi!" Ya faɗa yana jan kwanon abincinsa. 
Ta shige ɗaki ta yi zaune a bakin gado, ta rasa ta hanyar da za ta bi ta daƙile wannan sabuwar badaƙalar da yake son ƙullawa, sam ba ta yarda da shi ba, ta san bayan uzurin da ya kawo mata, dole yana da wata manufa ta raba ɗakin nan da ya yi. 
 Haka suka gama karyawa suka fita tare da yaran, ya kulle ɗakinsa yana mamakin sabon hali na raini da take son tsiro da shi a zaman nasu. Da azhar da ya ɗakko su daga makaranta, yana shigowa fuska a murtuke, ya ɗauki tsintsiya ya share ɗakin, sannan ya haɗa ruwan mopping, har ya fara zuciya ta ciyo shi, shaiɗan ya yi zuga, ya fito a fusace, tana cirewa yaran unifom ya ce"Ke Hasana wai me kike nufi ne? Ɗan iska kika mayar da ni ko yaya?"
Ta ce"Kamar ya?"
Ya ce"Ta ya za a ce ga ki a gida ni zan share ɗakina? Mene ne amfaninki!?"
Ta ce"Ka fi kowa sanin amfanina".
Ya ce"Ki je ki gyara mini ɗaki Malama, ku mata sam ba ku da tunani wallahi, ba dole ma mutum ya ƙara aure ba? Hmm Allah dai ya hore, zan huce takaici tabbas".
Hasana ta yi murmushin takaici ta ce"Ai wallahi ni na fi so ma ka ƙara auren, ta nan za ka san haƙurin da nake yi da kai".
Ya ce"Ki kwantar da hankalinki, ai in sha Allah aski ya zo gaban goshi, wallahi da wannan siyayyar da na yi, kuɗin aure zan kai, to kawai na fi so lissafin komai ya tafi daidai shiyasa na jinkirta, amma kar ki damu indai aure ne dole zan yi shi".
Ta ce"Allah Ya nuna mana".
Ya yi ƙwafa, ta fice ta shiga ɗakin, ta ga wayarsa a kan katifa, ta raya ƙila mantawa ya yi, ta yi saurin ɗauka, sai dai da pasaword kuma ba ta san mene ne ba, ta yi ƙwafa ta ajiye ta, ta gama gyara ɗakin ta fito.
 Ta same shi a falo ta ce"Yanzu haka za mu dinga ganinka kai kana yin kallonka mu ko oho?"
Ya ce"Tun da haka kika zaɓa ba!Na gaji da kai gyaran kayan kallo wallahi".
Amir ya ce"Don Allah Daddy a gyara mana".
Salim ya ce"To ai sai mu dinga yi a ɗakin Daddyn".
Bai ce komai ba, ta kawo musu abincin rana suka fara ci, Nura ya yi kamar cokali uku ya taɓe baki ya ce"Abinci ma ba za a nutsu a yi shi ba, Allah Ya kyauta".
Hasana ta yi kamar ba ta ji shi ba, don ita ma ta san gishirin ya yi yawa, ta manta shaf ta zuba, dab da za ta gama girkin ta ƙara zubawa, don haka ba ta da ta cewa. Ya sake tsaki ya ce"Wannan abincin dai ci kar ka mutu kawai, an zabga wa mutane gishiri a abinci" Ya sake tsaki.
A fusace ya ce"Ina ta magana...!"
Ta ce"To me kake so na ce? Ku maza dama haka kuke, sai mace ta yi daidai sau dubu, ba za ku tabe ta ba, amma idan ta yi ba daidai ba sau ɗaya sai kun yi ƙorafi, hannuna ne ya kufce na saka da yawa".
Ya ce"Hmm! Gaskiya na yarda, duk wanda ya mutu da mace ɗaya shi ya ga ƙarshen wulaƙanci, gida biyu maganin gobara, Allah dai Ya kai damo ga harawa!".
Ba ta sake bi ta kansa ba, har ya gama ya fice.
 Yau da daddare da wuri ya dawo, hakan ya sa Hasana ta raya a ranta ƙila yau ɗin ya kira ta, amma sai ta ji shiru, don ko leƙo su ma bai yi ba, tana jin lokacin da ya saka sakata a ɗakin, bayan ya gama uzururrukansa, kamar awa ɗaya a tsakani ta tashi ta sakko daga gadon, ta kalli agogo, sai yanzu goma ta yi, ta manta rabon da ya dawo gida kafin ƙarfe goma, sai dai idan ana tsananin sanyi, ko kuma da damuna. Ta saka hijjabi, ta fito a hankali kamar jiya, ta leƙa ta windo, ta ga ɗakin da hasken tv ga kuma sauti alamar ya kunna kallo, amma yana kwance a katifa waya kare a kunnensa ga murmushi shimfiɗe a fuskarsa, da alama yana cike da shauƙi, takaici ya rufe ta, duk abin da Nura yake yi mata na ɓacin rai, har yanzu tana ƙaunarsa, soyayya ce aka sha ta nuna wa sa'a kafin aurensu. 
 Ta gama yankewa a zuciyarta sai ta hana shi sukuni, don haka ta koma ta wajen ƙofar ta fara ƙwanƙwasawa. Nura da ya nutsa a kofin soyayya da wata wacce ya yi mata laƙabi da baba Leemat, sosai ya yi mamakin wannan bugun ƙofar, da ya dawo sai da ya duba ƙofar Hasana ya ga a rufe, kuma ya santa da baccin wuri, ya ce da baba Leemat yana zuwa, ya katse kiran yana haɗe gira ya ce"Wace?"
Ta ce"Ni ce".
Ya zo ta buɗe yana cewa"To ya aka yi, ni har na fara bacci ma?"
Za ta kutsa kai ciki, ya ɗan tare yana cewa"Wai mene ne?"
Ta ce"Akwai wani film da nake kallo a bollywod, shi ne na ce tun da akwai wuta ga ka, ka dawo da wuri bari na zo na ci albarkacin turakar Oga". Ta ƙarasa da murmushi.
Sai ya matsa ta shige ta zauna, ta canza tasha, amma gabaɗaya hankalinta yana kanshi, wayarsa tana ta kawo haske ya ƙi ɗauka, can dai ya tashi ya fice daga ɗakin, ya tura ƙofar ɗakinta a hankali ya shiga, ya haska ya ga Aiman ya baje yana ta baccin shi, ya ji fanka, ya kai hannu ya fara jijjiga shi, yaro kuwa ya fara mutsu-mutsu, sai ya tashe shi ya zaunar, ai kuwa ya fara ƙananun kuka, ya yi saurin ficewa daga ɗakin.
 Ya koma nashi ɗakin yana cewa"Na ji kamar kukan Aiman".
Ita ma ta jiyo sama-sama, don haka ta tashi, ta ce"Bari na ɗakko shi".
Ya ce"Ina? Kin ga Malama ki yi kwanciyarki kawai, saboda ni ma bacci nake ji".
Tana fita ya mayar da sakata.
         *********
 Baba ransa ya kai maƙurar ɓaci, ya kai ya kawo a tsakar gida rungume da hannuwa a bayansa, ya ma kasa cewa komai. Can Mama Karime ta ce"Malam ba fa shiru za ka yi, kamata ya yi a bi sahunta tun kafin ta yi nisa".
Sai kuwa ya zaburo kamar mai jira, ya ce"To a gidan uban wa zan nemo ta? Ni dai na san abu ɗaya, yanzu Nuratu baƙinciki da hassada kawai take yi mini, wallahi saboda ta hango ɗan abin da zan samu a jikinta shiyasa ta yi mini haka, amma babu komai". Ya shige ɗakinsa.
 Ita kuwa Nuratu motarsu tana harbawa titi, ita ma ta harba duniyar tunanin makomarta, sam ba ta hango haske a gobenta, ta san babu ta yadda za a yi Abdul ya karɓi uzurinta, fatanta ya yarda da ita ko da ba zai aure ta ba, ita ta yarda ta sadaukar da mutuncinta don farincikinsa. Sai dai idan bai aure ta ba, wa zai aure ta ya kalleta da mutunci? Gani take shi ma Alhaji Hashimu da ya yi alƙawarin aurenta ya yi  maganga ne kawai a cikin mayen giyar so, bayan auren ba lallai ya riƙe ta da daraja ba, sannan yana da mata har uku da yaran da ba ta san adadinsu ba, ta tabbata wasu sun girme mata, yanzu ya za ta yi idan suka ji ta yi ciki a waje kafin auren? Anya gori zai bar ta ta zauna lafiya?
 Da wannan tunane-tunanen fal zuciyarta aka ƙarasa Kaduna, kowa ya sauka, ta samu babur ya ƙarasa da ita unguwar da za ta je, sai da ta kai ƙofar gidan sannan ta fara fargaba, ta san dai wannan tafiyar ba gudu sunanta ba, don inda ta zo ɗin ba mafaka ba ce ba, kawai ta zo ne saboda ƙwaƙwalwarta ta samu hutu, kuma zuciyar Baba ta yi sanyi, don idan ya tashi yi mata hukunci ta samu sassauci. Ta kai hannu tana ƙwanƙwasa get ɗin gidan, sai da ta buga sau uku, sannan daga ciki aka tambaya waye, ta ɗaga murya ta ce"Ni ce".
Babu jimawa aka buɗe, wata mace ce wacce za ta kai shekara ashirin da bakwai ta buɗe, ta ɗan saki fuska ta ce"Nuratu" Tana kallon tsohuwar akwatinta.
Nuratu ma ta ɗan saki fuska ta ce"Anti Nawwara".
Ta matsa mata, ta shiga jaye da akwatin, Nawwarar ta yi gaba tana binta har zuwa falo, ta zauna, ita kuma ta ƙwala wa mijinta kira"Honey!".
Sai ga shi ya fito, yana gyara agogon hannunsa, ya yi turus ganin Nuratu, da mamaki ya ce"Nuratu, ke ce kuwa?" 
Sai idonta ya kawo ruwa, ta ce"Ni ce, Yaya Kabir ina kwana".
Bai amsa gaisuwar ba, ya ce"Amma dai ba lafiya ba ko Nuratu?"
Nawwara ta ce"Ina fa lafiya? Ko sadakar ukun babarta ba a yi ba, ka ga ta yo nan ai ka san akwai matsala".
Ya ce"Mene ne ua faru Nuratu?" Sai ta fashe da kuka.
Nawwara ta ce"A'a yi haƙuri, ta huta tukunna, kafin nan zuciyarta ta yi sanyi ma".
Ta ja hannunta, ta kai ta ɗaki, ta zaunar a bakin katifa, ta koma kitchen ta haɗo mata shayi da biredi, har ma da sauran dankali da suka rage, ta kai mata, ta ce"Maza ki ci".
Dayake gidan ba baƙonta ba ne, sai ta fara tashi ta yi wanka, ta canza kaya, sannan ta ci abincin, ta ɗakko wayarta, ta kunna data, saƙonni suka gama shigowa tass babu na Abdul, hawaye ya sakko mata, ta san yana can cikin ƙunci, ta yi masa sallama a rubuce, ba ya online, babu jimawa kuma ta ga tik biyu, alamar ya hau, ya duba saƙon nata, sai ya fara typing, tana ta fargabar abin da zai rubuto, har ya gama ya turo, "Wannan shi ne sakayyar soyayyata a gare ki ko? Na gode Nuratu, Allah Ya saka da alkhairi". Abin da ya rubuta kenan, sai ya bi bayansa da stika ta namiji yana kuka sosai.
Ita ma kukan ta fara, ta danna viice ta ce"Na san ban cancanci ka saurare ni ba, amma don Allah ka daure ka ji bayanina, ba don halina ba, na yi komai ne saboda cika maka burinka, rayuwarka ta inganta".
Bayan ya saurara ya tura mata emoji na mamaki, ta sake yin voice ta ce"Don Allah ka yi haƙuri, ka fahimce ni, na fi kowa shiga ƙunci sanadin wannan kuskuren da na yi".
Ta typin ya ce mata"Cikin wane ne? Kar ki ba ni amsar da za ta wuce kalma uku, don ba ni da lokacin sauraron tsarinki".
Sarai ta san halinsa, tun da ya ce haka, idan ta ba shi amsa akasin yadda ya buƙata, zai iya yin blocking ɗinta, don haka ta rubuta masa "Agent ɗin da ya yi maka hanyar tafiyarka ne" Ta tura masa.
 Abdul yana karantawa, ƙirjinsa ya doka da ƙarfi, ya fara karanto innlillahi wa inna ilaihi raji'un! Ya fara tunanin yanzu a kan shi ta ba da kanta ga wani banza? Nan ya tuna ranar da yake tunanin abun ya faru, da abokinsa Usman ya ce masa, ya ganta ta fito daga mota tare da Agent ɗin nan, amma Abdul fir ya ce ba ita ba ce, sannan a ranar mutumin ya kira shi ya yi masa alƙawarin tafiya. Ya kashe data yana mamakin irin _zuciyar mace_.

     Shiru bai ma sake kunna data ba, ballantana ta ji hukuncin da zai yanke, ta sake tura masa saƙo, ta ce"Ka yi haƙuri don Allah, ni ban ce dole sai ka aure ni ba, kawai dai ka yarda ba yaudara ce ta saka na yi haka ba, ba kuma son abin duniya ba, kawai na yi ne saboda na taimake ka".
 Ta ajiye wayar tana tuna ranar da ya zo ƙofar gidansu, jikinsa a mace, yana faɗa mata Agent ɗin ya ce yau ce rana ta ƙarshe, idan bai kawo kuɗin nan ba, babu shi a tafiya, sai dai ya sake nema a gaba, abokansa uku duk sun biya, shi ne kaɗai ba shi da shi, ga shi mahaifinsa yana zaune a gida, jinya ta saka shi a gaba, a ƙa'ida ya kamata a ce yana asibiti, amma yanzu yana gida sai maganin Hausa ake ta banka masa. Ya ce"Nuratu macuta sun yi yawa a ƙasar nan, a gabana ya cikewa mata biyu, kuma ina zargin sun ba shi kansu ne, ɗayar ma buduruwa ce, tsananin rayuwa ya sa take son tafiyar, na ga bayan ta fito ta tsaya tana kuka, ita da ya kamata ta yi farinciki, ni kuma da nake namiji kuɗi ne kaɗai zai fitar da ni, na rasa yadda zan yi, ba na so tafiyar nan ta kufce mini, domin na san haka ke ma za ki kufce mini".
Nuratu ta ce"Allah Ya kiyaye, wallahi ba zan taɓa kufce maka ba Yaya Abdul, zan jira har ka samu aiki".
Ya yi guntun murmushi ya ce"Wa ya san nan da shekara nawa za a samu? Ai ni ma ba zan so tauye miki rayuwa ba".
Ta ce"Yanzu babu wata hanyar?"
Ya ce"Ba ni da komai wallahi, kin ga babata duk ta siyar da kayan ɗakinta, akan tafiyar nan idan ba ta yiwu ba akwai damuwa".
Haka suka dinga tattaunawa, ƙarshe da zai tafi ta ce ya ara mata wayarsa za ta yi kallo, dama yana ara mata, don haka ya miƙa mata ya tafi. Ta shiga ɗaki ta yi zaune da wayar tana tunanin mafita, kafin ta bi shawarar zuciyarta ta ɗauki lambar Agent ɗin, shi ne wanda suka yi waya na ƙarshe, ta saka a wayarta, ta danna kira, ya ɗauka suka gaisa, ta ce"Ni ƴar'uwar Abdul ce".
Ya ce"Wane Abdul?"
Ta ce"Abdulmalik, wanda kuka yi waya ɗazu, wanda bai samu ya cika kuɗin tafiyarsa ba".
Ya ce"Ok ya aka yi?"
Ta ce"Dama ina son mu haɗu, akwai alfarmar da zan roƙa idan zai yiwu".
Ya yi mata kwatance, Allah Ya taimake ta Mama ba ta nan don haka ta saka hijjabi ta tafi. A bakin titi ta tsaya, ya turo aka shiga da ita, ta shiga har ofishinsa, ta zauna ta gaishe shi, ta sake yi masa bayanin kanta, sannan ta ɗora da faɗin"Abdul yana cikin matsalar rayuwa, shi ne babba a gidansu, ga mahaifinsa ba shi da lafiya, don Allah ka taimaka masa ya samu tafiyar nan, daga baya sai ya biya ka".
Ya ce"To ƴan'mata ai haka tsarin yake, mu babu ruwanmu da ƙarfin matsalar mutum, kamfani ne, dole yadda aka tsara ake yi".
Ta ce"To amma me zai hana ka ɗauke ni a nan ɗin ko na shara ne, sai ka dinga riƙe albashin nawa da haka har ya biya ka?"
Ya yi ɗan murmushi ya ce"Wannan lokaci ya ƙure masa ai, yau ce kaɗai damarsa, ni kuma ba zan yi masa aiki bashi ba".
Idonta ya kawo ruwa, ta karaya sosai, ta tashi tana cewa"Shikenan na gode".
Har ta kusa fita, ya kira ta, ya nuna mata kujera ta zauna, ya ce"Ya kuke da shi?"
Ta ce"Yayana ne".
Ya ce"To indai da gaske kike son taimakonsa, ai kina da abin da za ki taimake da shi" Ya ƙarasa yana yi mata kallon ƴan bariki.
Ta ce"Inda ina da shi, da ban zo neman alfarmar nan ba".
Ya ce"Idan har za ki amince mu tsallaka wancen hotel ɗin na kusa da mu, cikin mintuna za ki taimaki yayanki".
Gabanta ya faɗi, ta ce"Amma sai wannan kaɗai?"
Ya ce"E, idan kin duba ai ba wani abu ba ne mai wahala, saboda idan ya tafi zai yi miki alheri fiye da yadda kika yi masa, ƙila ma idan aurenki ya zo shi ne zai yi miki kayan ɗaki, sannan kamar kin taimaki iyayenki ne".
Ta ce"Zan yi shawara".
Ya ce"No, ki je kawai, na faɗa miki yau ne last". 
Ya ɗauki waya ya yi danne-danne ya kara a kunne, ya ce"Wannan list ɗin ku cire sunan Abdulmalik Ibrahim, zan tura muku sunan da za ku saka a kai".
Hawaye ya zubo mata, ta ce"Don Allah Oga ka taimake mu, zan dinga kawo maka kuɗin a hankali".
Ya ce"Ki je kawai, ba shi da rabon tafiyar".
Ta tuna wane ne Abdul da yadda yake ƙaunarta, sai ta ga ya cancanci har sadaukarwar rayuwa ta yi masa, don haka ta ce ta amince, nan take suka fita, suka je Nuratu ta miƙa kanta, babu shawara babu tunanin ta tafka kuskure, ta manta wane ne namiji, ba ta tunanin ba kowane zai iya yi maka halakci har ƙarshen rayuwarku ba.
 Shigowar Nawwara ce ta katse mata tunani, ta kai hannu ta share hawayen fuskarta, Nawwara ta ce"Ki fito falo yana jiranki, fita zai yi".
Ta tashi ta bi bayanta. Ta zauna kanta a ƙasa, Kabir ya ce"Nuratu me ya kawo ki? Ni ma gobe nake shirin tafiya gaisuwar fa, aiki ne ya yi mini yawa".
Sai ta fara kuka, Nawwara ta ce"Ɗan'uwanki ne, tun da kika zo wajen shi na tabbata kina da yaƙinin samun sassaucin damuwarki, saboda haka bai kamata ki ɓoye masa komai ba" Sai ta tashi ta shiga ɗakinta, don ta ba su waje.
Nuratu ta kasa faɗa masa komai, sai kuka da ya ci ƙarfinta, ƙarshe ya ɗauki waya ya kira Babanta, wanda ke a matsayin ƙanin uba a wajen shi, wato dai ɗan wa da ɗan ƙani suke da Nuratu, amma Allah Ya haɗa jininsu sosai, har ma ya so ta koma gidansa da ya yi aure, sai Mama ta hana, sai dai ta je hutu ta kwana biyu ta dawo gida.
Suka gaisa da Baba, ya ƙara yi masa gaisuwa, sannan ya faɗa masa ga Nuratu ta zo tana kuka, ta ƙi faɗar komai. 
Baba da yake kwance a ɗakinsa abun duniya ya ishe shi, ya miƙe zaune yana cewa"Alhamdulillah! Gidanka ta zo ashe?"
Ya ce"E ga ta nan".
Nan Baba ya kwashe komai ya faɗa masa, Kabir ya yi mamaki sosai, saboda duk cikin ƴan gidansu ya fi ganin nutsuwarta, ya shiga yi mata faɗa, tana ta kuka, ƙarshe ya tambaye ta wane ne ya yi mata haka? Nan ma dai ta ƙi faɗa, don takaici ko sallama bai yi wa matarsa ba ya fice daga gidan, a waje Baba ya sake kiransa ya ce lallai-lallai gobe ya sako Nuratu a mota su dawo, ya ce masa da kansa ma zai kawo ta.
 Haka ta wuni a ɗaki, duk yadda ta so Abdul ya fahimce ta abu ya ci tura, babu kalar bayanin da ba ta yi masa ba, amma yanzu ya ma daina duba saƙon, kuma yana online.
Shi kuwa a ɓangarensa shi kaɗai ya san halin da zuciyarsa take ciki, yana da matuƙar kishi, musamman a kan Nuratu da ya yanke a ransa da ita kaɗai zai rayu, ya kasa ganin da gaske halakci ta yi masa, ballantana ya yi mata sassauci a hukunci, abu ɗaya kawai yake yawo a kansa, Nuratu ta yi masa butulci, kuma zuciyarta ba mai kyau ba ce, yana tunanin da aurensu ma za ta iya aikata hakan, da sunan taimako.
Amma ta duniya za ta kalle shi da iyayensa, idan aka ji domin shi ta aikata? Saboda haka zai yanke wani hukunci, zai aure ta na ɗan lokaci, daga nan duk wanda zai ji tarihinta a bazawara zai santa, kenan ba za ta samu wata matsala ba a duk yadda mijin da za ta rayu da shi ya same ta.
 Ya kira mahaifiyarsa a waya, ya tausasa murya, ya fara roƙonta yafiya, ya yi mata shimfiɗar ƙaddara, sannan ya faɗa mata kafin ya tafi shaiɗan ya shiga tsakaninsu da Nuratu, har ma tana da cikinsa, mahaifiyarsa ta shiga tashin hankali sosai, ta san idan ta sanarwa mahaifinsa zai iya ƙarasawa, don haka ta faɗawa ɗan'uwansa, wanda yake waliyin Abdul ɗin, duk faɗan da aka yi wa Abdul ya yi haƙuri ya jure, a ganinsa wannan ne halakcin da zai yi wa Nuratu kawai, ya rama wa kura aniyarta.
 Haka ƙanin babansa ya je wajen Baba da daddare ya faɗa masa halin da ake ciki, Baba ya dinga sababi, don dama Abdul ɗin kaɗai ya zarga, tun da ba ta kula kowa bayan shi, nan ya rarrashe shi, ya ce Abdul zai turo sadaki a ɗaura auren cikin satin nan, idan ya dawo sai ta tare, nan Baba ya ce bai yarda ba, su je kawai Allah Ya isa, amma ita Allah Ya rufa mata asiri, tana da miji.
 Washegari Kabir ya saka Nuratu a gaba suka dawo, nan suka zauna da Baba a gabanta yake sanar masa Abdul ne ya yi mata ciki, kuma ya ce zai aure ta. Ta ji zuciyarta ta buga da ƙarfi, sai ta rasa farinciki take ciki, ko akasinsa? Ashe Abdul zai jiɓanci lamarin nan, har ya amsa laifin da ba nashi ba? Ta babbata ita da Abdul ruhi ɗaya ne a gangar jiki biyu, ashe ya nuna fushi ne kawai saboda ya hora ta, sai ta ji kamar ta fita daga duka damuwar ma.
Kabir ya ce"To Baba ai ta kwana gidan sauƙi, dama wanda ya dama kunun ai shi ya kamata ya shanye, kuma suna son junansu, tun da ta ga za ta iya jiransa sanda ya bushi iska ya dawo sai su tare".
Baba Ya ce"Ai ba a nan gizo ke saƙar ba!". Nan ya ba shi labarin Alhaji Hashimu, ya ɗora da faɗin"Ka ga shi ya ji ya gani, sannan babba ne mai hankali, ba kamar Abdul ba da ƙuruciya, bar ganin shi ya yi aika-aikar, tsaf zai wulaƙantata a hakan hakan, shi kuwa wannan mai rufin asiri ne, wulaƙanci mai kuɗi ya fi na talaka sassauci a zuciya, ko banza dai a gidansa za ta fi ƙarfin komai, sannan yanzu ta riga ta san daɗin namiji, ba lallai ta nutsu ba, ƙila ta cigaba da shashancinta shi yana can, tana kwasar zunubi, kuma ni ina ma zargin tilas za a yi masa, idan ya ƙi dawowa ya zan yi da ita?"
Kabir ya ce"To gaskiya da wannan ma, indai shi Alhajin ya ji ya gani, ina ga gara ma kawai ta aure shi ɗin, shi Abdul mu bi shi da Allah Ya isa kawai".
Baba ya ce"Yawwa ɗan gari, ashe ka gane".
Nan suka gargaɗe ta akan kar ta sake ta amsa auren Abdul, wanda ta kalli maganar a wani abu da ba zai taɓa yiwuwa ba, domin tana ganin indai har sun yarda Abdul ne ya yi aika-aikar kuma suka zargi zai iya wulaƙantata bayan aure, to shi Alhajin waliyyi ne da zai ƙyale ta? Ta saka a ranta ba ta da mijin da ya fi Yaya Abdul ɗinta.

     Yau kuwa kafin Nura ya dawo Hasana ta ci kwalliyarta, wata ƙaramar rigar bacci da ta daɗe ba ta saka ba, ita ta ɗakko ta saka, ta fesa turare, ta zauna tana jiran dawowarsa. Yana dawowa ya shiga wanka, kafin ya fito ta tafi ɗakin nasa ta haye katifa ta zauna, har da kunna kallo, ya fito daga wanka yana tura ƙofar ɗakin ya ganta zaune tana yi masa murmushi, ya haɗe rai ya ce"Lafiya?"
Ta ce"Lafiya ƙalau, an dawo lafiya?"
"Ƙalau" Ya amsa a daƙile.
Ta ce"Dama fira na zo taya ka, na ga ka dawo da wuri, ga wannan ɗan abun taɓawa ne".
Ta ƙarasa tana miƙa masa ɗan kwano mai ɗauke da ilokar da ta yi da rana. Ya yi tsaki ya ce"To wace irin fira cikin daren nan?"
Ta ce"Fira dai irin wacce kake yi a majalisa, na yi zaton ka fara dawowa da wuri ne saboda ka ba ni lokacina, mu dinga fira muna tattaunawa game da rayuwarmu da ta ƴaƴanmu bakiɗaya".
Takaici ya ishe shi, shi kam ashe ya gudu bai tsira ba, yanzu haka daga wajen ƙawarta Ramla yake, kuma sun yi da ita za su yi vedio call su sha fira, sai ga shi ta kwaso jiki wai ta zo su yi fira, ya saka kaya ya nemi waje ya kwanta, ta ce"Baban Salim, ba ka sha ilokar ba".
Ya ce"Ki ajiye zan sha".
Ta ce"Ni kuwa Baban Salim sai na ga malaman makarantar yaran nan kamar sun fara shirme, sai a kwana uku ba a ba su home work ba".
Ya yi kamar bai ji ta ba, ta ce"Ni dai kamar na je na ji dalili, saboda...."
A fusace ya katse ta da faɗin"To tashi ki tafi! Wannan wace irin takura ce haka, na dawo gida kaina yana ciwo ba za ki bar ni na huta ba, wannan ai masifa ce! Ka ware ɗakin ma ba ka tsira ba!".
Ranta ya ɓaci, ta ce"Allah Ya huci zuciyarka, ni dai ban ga abun faɗa a nan ba". Ta tashi ta fice ta janyo masa ƙofar.
Ya je ya saka sakata, yana tsaki, a ransa yana ayyana sai fa ya taka mata burki a kan shigo masa ɗaki.
 Hasana ta zauna a kujerar falonta, tana tunanin yadda za ta yi, har ga Allah ba ta son mijinta ya zama ɗaya cikin masu lalata tarbiyyar yaran jama'a ta waya, ta taɓa ganin chart ɗin banza sau ɗaya a wayarsa, har ta kasa shiru ta tare shi da maganar, ya yi mata kaca-kaca, daga nan ya saka key a wayar yake kuma taka-tsan-tsan da ita, tun daga nan take zarginsa, ko don yawan son matansa dama dole ta kasa yarda da shi, ta san sarai bai daina chart ɗin banzan ba, ballantana yanzu da ya ware ɗakinsa zai ci karensa babu babbaka, sai a ce mace ba ta jan mijinta a jiki, shiyasa yake yi da wasu matan ta waya, to idan da ba ta ja shi a jiki ba, yanzu ta yunƙuro za ta gyara zaman, don kayan baccinta da ta daina sakawa duk ta fito da su, kuma ya ƙi ya ba ta dama.
 Ta jima tana wannan tunanin sannan ta tashi ta sake fita cikin sanɗa, ta leƙa shi ta windo, ta hango shi, zaune yana kallon waya yana magana fuskarsa ɗauke da murmushi, ta koma ɗaki ta ɗakko panadol da ruwa a kofi, ta je ta fara ƙwanƙwasawa. Nura yana jin daɗin firarsa, ga iloka yana rakawa da ita kawai ya ji bugun ƙofa, sai da ya zabura, sannan ya ce wa Ramla yana zuwa. 
Ya tashi ya je ya buɗe yana cewa"Innalillahi wa inna ilaihi raji'un! Hasana kaina fa ciwo yake yi, na samu bacci da ƙyar kin tashe ni".
Ta ce"Dama magani na ga ya dace na kawo maka". 
Ya karɓa, ya mayar da ƙofar ya rufe, ta koma ɗaki ta yi addu'a ta kwanta, tana jin zafi a zuciyarta. Da asuba ta idar da sallah ta ɗan kunna data, kamar an yi mata umarni ta shiga status ɗin Ramla, ta ga ta saka "Jama'a namiji ya ware turakarsa fa duniya ne, mace tana can sake da baki tana yawun bacci, shi yana caskalewa" Ta haɗa da emojin dariya.
 A na gaba kuma ta saka"Auren mijin wata akwai lada".
 Nan take Hasana ta ji ta tsargu, kamar ta wuce sai kuma ta kasa, ta dawo ta ba ta amsa a kai, ta ce mata"Ƴan'mata kenan, ku dai dinga tuna yadda ake caskalewar da ku, an caskale da na gidan fiye da haka, kuma kar lokacinku ya zo ku yi mamaki" Ta haɗa mata da dariya.
A na biyun kuma da ta ce auren mijin wata da lada, ta ba ta amsa da "Musamman mai cefane da nama".
 Wajen azhar da Ramla ta duba saƙon, ta ce mata"Ke dai ƙawata ku riƙe mazajenku da kyau, amma tabbas duk wanda ya kawo kanshi wajena sai na tatike shi".
Hasana ta ce"Ku dai bi a hankali, wani sai bayan auren za ki san ko wane ne".
Daga haka suka taɓa fira, aka bar wannan zancen. 
Da rana yana cin abinci ta ce"Don Allah baban Salim kayan kwalliya nake so, hodata ta kusa ƙarewa, ina son siyan humra ma, kuma underwears ɗina duk sun tsufa".
Ya ce"Mata kenan, ku fa babu ruwanku da halin da ake ciki, a nemo a ba ku kawai, ana ta abinci ke kina ta wasu tarkacen da ba su zama dole ba".
Ta ce"Hmm! Ai tarkacen ne yake kwasarku ku je ku dinga rawar ƙafa a wajen matan waje, waɗanda ba kyau suka fi ni ba, na ji an ce ma an ce har wannan mai awarar ta bakin kasuwa ita ma son ta kake yi, wannan dai zubar da aji ne wallahi, ka rasa wa za ka so wannan kucakar? Wannan uban kurkur ɗin ne fa ya kwashe ka, amma ka faɗo wallahi".
Ya ture abincin yana nuna ta da yatsa ya ce"Ke ya ishe ki haka! Saboda tsabar raini ni za ki saka a gaba da zancen banza sai ka ce wani ɗanki? Ba mai awara kaɗai ba har mai dankali ma son ta nake, wannan mai gurasar ma yau zan je wajenta, ko za ki hana?"
Ya tashi yana cewa"Kuturu da kuɗinsa alkaki sai na ƙasan langa, ina da kuɗin auren, kuma Allah Ya ba ni damar ƙarawa za ki hana ne? Idan na ga dama ma mai ƙosai zan auro wallahi, ta zo kuma idan kika yi wasa ta fi fada a wajena!".
Ta ce"Au kai har wata fada ce da kai?"
Ya ce"Da babu da ba a biyo ni da ilokar toshiyar baki ba".Ya fice daga gidan, yana ayyana dole ma fa ya tattara ƙaryar nan ya tsayar da mace ɗaya ya aura.
        ********
   Ta yi wa Abdul saƙo ya kai biyar bai ba ta amsa ba, amma ya saurara, duka haƙuri take ba shi, tare da alƙwarin za ta jira shi ko shekara nawa ne. Da daddare Alhaji Hashimu ya zo, Baba yana rawar jiki ya zo ya kira Nuratu, tana jin haushi a ce wai mahaifinta ne ɗan aiken saurayinta, ta fito suka gaisa, ta sunkuyar da kai, ya ce"Ya ƙarin haƙuri?"
Ya ce"Da godiya".
Ya ce"Ya jikin naki?"
Ta ce"Na warware".
Ya ce"To ma sha Allah!Mun yi magana da Baba, gobe za a kai ki asibiti sai a cire cikin, bayan sadakar arba'in sai a saka rana ko wata biyu ne, zuwa lokacin na kamalla ginin inda zan saka ki".
 Ta ce"Amma Alhaji Baba bai yi maka bayani ba?"
Ya ce"Na me?"
Ta ce"Shi saurayin nawa da abun ya faru sanadinsa, ya ce zai aure ni, kuma har an gama magana da Baba".
Ya yi shiru na ɗan lokaci sannan ya ce"Amma bai faɗa mini ba".
Ta ce"To zai faɗa maka".
Suka yi shiru na ƴan sakanni, sannan ta cigaba"Alhaji na gode da ƙaunarka gare ni, sai dai ina so na faɗa maka ni Abdul shi kaɗai nake so, gaskiya duk wanda ya aure ni ba shi ba, zai iya yin nadama a gaba, saboda ba zai taba samun nutsuwa da ni ba, kai babban mutum ne mai mutunci, kuma kana da ƙima a idona, ba zan so yi maka abin da na tanadarwa namijin da ya yi gangancin aurena ba, saboda haka don Allah Baba ka kama girmanka, kai baban wasu ne, ba zan so yi maka ba daidai ba, tun da ba zan so a yi wa nawa uban ba, na gode sosai Alhaji".
Daga haka ta juya za ta shiga gida, ya ce"Ɗan tsaya Nuratu".
Ta dawo, ya ce"Na ji duk bayaninki, kuma na fahimce ki, ita rayuwar aure ba a yin ta da tilas, kamar yadda kika ce na kama girmana, na kama in sha Allah, dama ni na zo da ƙauna ne, da kuma niyyar taimako duba da ƙaddarar da ta same ki, yanzu zan janye batun soyayya, zan kuma yi wa Baba bayanin da zai fahimta, idan har kina buƙatar wani taimako ƙofa a buɗe take za ki iya tambayata, a matsayina na mai tallafawa marayu. Sannan goben za a je cire cikin" Daga haka ya juya ya fita, ta shiga gida jiki a mace, amma sai ya kasa faɗawa Baba yadda suka yi, saboda ba ya son haɗa ta da mahaifinta.
Washegari da safe direba ya zo ya ɗauke ta, tare da wata yayarta, suka tafi asibiti, gabanta yana ta faɗuwa, tana jin kamar ta gudu, a hannun likitan farko dai ya damƙa ta, da alama shi ɗin amintaccensa ne, shi da kansa ya yi mata allurar zubar da cikin, sannan ya ba ta gado. Bayan ya kammala ya kira Hajiya Kubra a waya ya sanar mata.
Zuwa yamma komai ya kammala, cikin ya fita duka, aka sallame su direba ya mayar da su gida. Tun kafin su ƙarasa likita ya kira Alhaji suka gaisa ya ce"An kammala aikin cikin nasara".
Ya ce"To Alhamdulillah!".
Likita ya ce"Sai dai fa akwai wata matsala".
Ya ce"Ta mene ne?"
Likita ya ce"To ban sani ba ko ka san yarinyar tana ɗauke da cuta mai karya garkuwar jiki".
Gaban Alhaji ya faɗi, ya kaɗu sosai da jin kalmar nan, ya ce"Ok babu damuwa, na gode".
 Ya katse kiran, nan tausayinta ya ƙara kama shi, ya kuma raya a zuciyarsa lallai yaron nan ya cuci Nuratu, ko ta san tana da cutar a jikint? Da ya yi tunanin sanarwa Baba, sai kuma ya ga tun da yaron ne zai aure ta gara ma ya bar zancen don kar abun ya yi wa Baba yawa, ya tausaya musu sosai, ya kuma gode Allah da aka gano hakan, bai aure ta ba ya sakawa matansa.
 A ranar da daddare ya je ya kai kayan abinci da yawa, sannan ya kai wa Nuratu kayan shayi, da fruit, ya haɗa mata da kuɗi, ya zauna da Baba ya ce masa"Baba haƙiƙa na so na taimaki Nuratu ta hanyar aurenta, to kuma sai aka samu wata ƴar matsala wacce ba zai biyo na ƙara aure nan kusa ba, saboda haka ka yi haƙuri ni na janye zancen auren, idan ta samu miji kawai ka aurar da ita, sannan ina ba ka shawarar indai wannan yaron da ya yi mata abun ya amince zai aure ta, to kar ka ƙi, domin shi ne ya fi cancanta".
Baba jikinsa ya yi sanyi ƙalau, ya ce"Amma Alhaji wannan wace matsala ce?"
Ya ce"Matsalar iyali ce, na yi iya yina na ga abun ba zai yiwu ba, ka yi yadda na ba ka shawara kawai". Ya ɗakko dubu hamsin ya ba shi, ya ce ya ƙara a jarinsa don kula da iyali. Baba ya dinga godiya, har da ƙwallarsa, ya bi Alhaji da kallo cike da jajantawa Nuratu na asarar da ta yi.

    Baba yana shiga gida ya shiga ƙwala wa Nuratu kira, ta fito gabanta yana faɗuwa, ya ce"To yau dai burinki ya cika, Alhaji Hashimu ya fasa aurenki, sai ki je ki auri yaron da ba a san ranar dawowarsa ba ma".
Ta ji sanyi a ranta, ba ta ce komai ba, har ya gama faɗansa ya fice. 
Tsawon sati ɗaya tana fama da Abdul ya ƙi sauraronta, sai dai ya duba saƙonta ya yi shiru babu amsa, har ta gaji ita ma ta ƙyale shi zuwa sanda zai huce, sai su sasanta. Wasu daga cikin ƴan'uwan Mama sun gane ta yi ɓarin ciki, saboda duk da Baba ya hana zaman makoki, suna zuwa kullum su ga Nuratu, su kuma taho mata da abinci, don haka ba ta ɓoye musu ba, saboda ta san dole zancen ya fita gari, ko ƴan gidansu za su iya fitarwa, ballantana kuma ƴan'uwan Abdul, ƙanwar Baba sai ta gyara mata jiki daidai gwargwado, bayan sun yi mata faɗa da nasiha.
 Bayan kwana arba'in da mutuwar Mama, zuwa yanzu har ta fara sarewa da lamarin Abdul, domin kuwa har yau bai saurare ta ba, ta yi nacin da magiya iya iyawrta ta gaji, don haka ta zuba masa ido, a kwana arba'in ɗin nan ita kaɗai ta san halin da take ciki na ƙunci, kullum a ɗaki take wuni, don kunyar fita waje take yi, gani take kowa yana ganinta zai gane ta zubar da ciki, idan an yi abinci ana miƙo mata, wataran duk su biyun su ba ta, wataran mutum ɗaya ta ba ta, wannan duk albarkacin kayan abincin da Alhaji ya kawo ne, don a baya Baba bai damu da cefanen gidansa ba, sai dai kowacce mace ta yi sana'arta, ta ci da ƴaƴanta, shiyasa Mama ma ta kama sana'ar waina kafin rasuwarta, ga shi yanzu har an ɗora Khadija a kai, dama tare suka yi Candy da Nuratu, kuma babu maganar miji, ballantana cigaba da karatu.
A cikin satin da aka yi arba'in, sai ga Baba ya zo cikin gida da zancen gobe iyayen Abdul za su kawo sadaki a ɗaura aure, zuciyarta ta dinga dokawa, sai ta nemi farinciki ta rasa, ba ta taɓa hasashen aurenta da Abdul zai zo ta wannan yanayin ba. Matan na shi suka tambaye shi za a yi biki ko ita Nuratu za ta yi ƴar walima? Ya ce babu wani taron banza da za a yi, a wannan auren na larura, da an ɗaura aure a masallaci shikenan, shi babu wani gayyata da zai yi ma. Duk da haka sai da suka kira ƴan'uwan babarta da na Baban suka sanar da su, washegari misalin ƙarfe biyu na rana aka ɗaura auren Nuratu da Abdulmalik a kan sadaki naira dubu hamsin, duk da an ce babu taron sai da ƴan'uwa na kusa suka zo, ƴan'uwan babarta suka auno shinkafa kwano biyu aka dafa kowa ya ci, an yi sa'a Baba ya zo ya damƙa mata kuɗin sadakinta, ta ajiye a gefe tana kuka, yayar babarta ta ce"Kawowa za ki yi a adana miki, wannan uban naki tsaf zai biyo ya ce ki bada".
Wata ƴar'uwarta ta ce"Kamata ya yi a dinga juya su, ƙila zuwa sanda zai dawo ta tare su isa a siya mata katifa mai inganci". Duk suka yarda da shawarar.
Nan suka tambaye ta batun lefe,ta ce ita ma ba ta sani ba, suka hau faɗa suna cewa wannan ai rainin wayo ne, babu lefe kuma ya ba da sadaki dubu hamsin? Ai arahar ta yi yawa, ita dai ba ta ce komai ba, domin ta san ita ce ta ja komai, a ganinta Abdul ya yi mata halakci ma da ya yarda zai aure ta, ya kuma ɓatawa kansa suna a duniya, don haka ba ta da ta cewa, zuwa magriba kowa ya kama gabansa. Da daddare sai ga Baba ya shigo yana kiran Nuratu, ta zo ta tsuguna, ya ce"Ina kuɗin sadakin? Ai sai ki kawo gobe a siyo miki katifa".
Ta ce"Baba ai na za ta sai ya dawo".
Ya ce"Au dama nufinku auren kawai aka ɗaura, na siyar da akuya kuma za ta cigaba da cin dangata? To wallahi ba zai yiwu ba, ko dai ya kama miki haya, ko ki tafi can gidan iyayensa ki tare, ni dai tun da na aurar da ke, to ya zama dole na gani a ƙasa, me za ki zauna ki yi a gida, da aurenki? A'a ba za a yi wannan shashancin da ni ba!".
Nuratu jikinta ya yi sanyi, har ta fara hawaye, ta kuma kasa cewa komai.
Baba ya ce"Ni shiga ki fito mini da kuɗin, na kama gabana!".
A raunace ta ce"Ƴan'uwan Mama sun tafi da shi, su ma katifar za su siyo mini yau".
Sai kuwa Baba ya rafka salatin da har mutanen gidan suka fito, ya ce"Yanzu ni na haifi ƴar, babu shegen da ya san cinta da shanta, har ta kawo moro, a ce ni ban kai a yi shawara da ni ba a kan sarrafa sadakinta!? Saboda tsabar rainin hankali! To maza shige mu je ki karɓo su!".
Mama Karime ta ce"A'a Malam, wannnan fa ba wani abun tayar da jijiyar wuya ba ne, ni na tabbata mutanen nan ba za su cinye mata kuɗi ba".
Mama Asabe ta ce"Wannan gaskiya ne, kuma su ma suna da haƙƙi a kanta, bai kamata a ce don an ba su kuɗi ka je ka karɓo ba".
Ya ce"Cikinku nan akwai wacce ta siya mata wani abu na gudunmawa? Ko za ku bayar nan gaba? Ku fita harkar ƴata, babu ruwanku da tsarina!"
Ya kalli Nuratu"Ke wuce mu je!".
Dama da hijjabi a jikinta, sai ta wuce ya bi bayanta, suka tafi, suna zuwa ƙofar gidan ya tsaya, ta shiga a sanyaye, Mama tana ganinta ta ce"Nuratu! Lafiya kuwa cikin daren nan?"
Ta fara kuka ta faɗa mata yadda suka yi da Baba, ta ce"Ai dama na san ba zai bar wannan kuɗin ba, ai shikenan dole a bi yadda ya tsara, kunya ce dai za a sha ta daga baya".
Ta ɗakko kuɗin ta ba ta, tana cewa"Ki yi haƙuri da duk abin da za ki gani Nuratu".
Ta karɓa ta fita ta miƙa masa, sai da ya ƙirga su cif sannan ya saka a aljihu suka tafi, a hanya ma yana ta sababi yana cewa zuwa gobe ya ba su, dole su zo su san inda za ta tare.
 Ta idar da sallar isha'i ta kasa tashi daga sallayar, gabaɗaya rayuwar ta yi mata zafi, ta rasa inda za ta saka ranta, a gaskiya ba ta son zaman gidansu Abdul, gabaɗaya ɗaki uku ne a gidan, na iyayen ɗaya, na Abdul da ƙannensa maza ɗaya, sai na ƙannensa mata, yanzu a ina za a saka ta kenan? Ba gara ma a bar ta a nan ɗakin babarta ba, idan ya zo ya dinga turo mata da kuɗin abinci. Da shi ya kamata ta yi shawara, amma ya ƙi sauraonta sam, ba ta da mafitar da ta wuce ta sake tuntuɓarsa, don haka ta ɗakko wayarta, ta kunna data, yawanci datarsa a kunne take, sai dai idan ya ji shigowar saƙo ya duba, ta same shi online, ta yi masa sallama, tare da stikar hawaye, ya duba bai ce komai ba, ta yi masa voice ta ce"Assalamu alaikum, Yaya ina wuni? Fatan kana cikin ƙoshin lafiya, a yau burin nan namu na tsawon lokaci ya cika, mun zama mallakin juna, sai dai kuma abun ya zo mana akasin hasashenmu, wannan yana rubuce cikin ƙaddararmu, ya kamata mu karɓe ta, Yaya tun da an cire cikin nan don Allah ka manta da komai, wannan ya zama tarihi, a tunanina soyayayyar da muke yi wa juna ta yi ginuwar da wannan ɗan saɓanin bai kai ya rushe ta ba, ina ƙaunarka har gobe angona".
Ya saurara bai ce komai ba.
Ta sake cewa"Yaya ya ka tsara bayan auren nan? Yanzu zan zauna a nan gidanmu ne, ko haya za ka kama mini?"
Sai ta ga ya fara typing bayan ya saurara, tana ta zumuɗin ganin me zai rubuto, sai ta ga ya ce"Ni na ba wa kura ajiyar nama? Kin san maza sannan kuma na kama miki haya? Mtwsss" Ya ƙarasa da tsaki.
Hawaye ya sakko mata, ta ce"Ko kowa na duniyar nan zai zarge ni, ban taɓa tunanin har da kai ba Yaya, tabbas na yarda a yanzu duniya ba ta da tabbas, na gode da komai, sannan zan ɗauki ƙaddarar zama da kai a duk yadda ka tsara zaman namu".
Sai ma ya kashe data ba tare da ya sake cewa komai ba, sabon kuka ya zo mata, ta rasa da wa kuma za ta yi shawara, wa zai saka Baba ya yarda ta yi zamanta a gidansu? Ta ya za ta fara zama a gidan su Abdul, bayan ko shi kansa bai damu da ita ba, ballantana ya tilasta wa ƴan'uwan shi kula da ita? Ta samu kanta da kiran lambar Yaya Kabir, ya ɗauka suka gaisa, ya ce"Amarya, dama ina da niyyar kiranki, ɗazu Baba ya ce an ɗaura".
Sai ta fara kuka ba tare da ta ba shi amsa ba.
Ya ce"Nuratu, akwai wata matsalar ne?"
Ta ce"E Yaya". Nan ta faɗa masa duk yadda Baba ya tsara, amma ba ta faɗa masa wulaƙancin da Abdul ɗin yake yi mata ba, ta ɗora da faɗin"Don Allah ka cewa Baba gara zamana a gidanmu, can gidan nasu ban ga inda za su ajiye ni ba, kuma ni ba zan iya zama gidan haya ni kaɗai ba".
Yaya Kabir ya ce"To zan yi masa magana in sha Allah! Ki daina damuwa".
Suna gama wayar kuwa ya kira Baba, yana jin wannan wata dama ce ta zo masa wacce zai cika muradin da ya daɗe a zuciyarsa, bayan sun gaisa da Baba ya tambaye shi, Nuratu ta tare? Baba ya ce"Ina fa? Babu ma mai zancen tarewar, ni dai zuwa gobe na ba su, ko ba su zo ba zan tura ta, ta tafi can gidan iyayen nashi".
Kabir ya ce"A'a Baba kar ka yi hakan, ni a ganina kamar Nuratu za ta takura a can ɗin, me zai hana ta zo nan gidana ta zauna kafin a tsayar da maganar yadda za a yi?"
Baba ya ce"To indai za ta je ni ai ba ni da wata damuwa, ta tattara ta tafi".
Ya ce"To zuwa gobe zan turo mata kuɗin mota sai ta taho, kamar za ta fi samun nutsuwa a nan ɗin". Suka yi sallama Baba yana ta godiya.
Sannan ya kira Nuratu, ya fala mata yadda suka yi da Baba, ta ce"Amma Yaya har tsawon wane lokaci zan zauna?"
Ya ce"Har sanda zai dawo ƙasar mana".
Ta ce"Amma Yaya babu takura kuwa?"
Ya ce"Wa za ki takurawa? Ni da nake ɗan'uwanki ko matata wacce tun tuni take sha'awar ki dawo gidanta da zama?" Ta yi shiru.
Ya ce"Babu wata matsala, sai dai ko idan kin fi son zaman can gidan nasu, don ban ga alamar Baba zai yarda ki cigaba da zama a nan ba, idan kuwa ya yarda to nan gaba abinci ma sai ya gagare ki, ki dai yi tunani, idan kin amince ki turo account na saka miki kuɗin mota, idan ba ki amince ba sai ki sanar mini, daga haka ya katse wayar.
Nuratu ta zauna shiru tana tunani, ta san matarsa tana da hal mai kyau da son mutane, sai dai kuma wannan fa dogon zama ne, tana tunanin anya kuwa abun zai ɗore ba za ta ƙosa da ita ba? A zuciyarta dai ta ji ta amince, amma a yanzu a ƙarƙashin ikon mijinta take, saboda haka dole ta shawarce shi, ko ma a ce ta nemi izininsa, don haka ta kunna data ta yi masa sallama, ta rubutu ta ce masa"Yaya ina ta magana ka ƙyale ni, Baba ne ta ce bai yarda na zauna a gida da aurena ba, to ni ma ban goyi bayan ka kama mini haya ba, ko don ka samu nutsuwa a zuciyarka, amma na san gidanku babu inda zan zauna, ba wai na raina ba ne, kawai ba zan ji daɗin zaman ba, tun da zan takurawa ƙannenka, to yanzu dai an ce na nemi izininka na koka gidan Yaya Kabir da zama, har zuwa lokacin da za ka dawo. Ka amince?"
"Ki je duk inda za ki je, sai dai ina tunasar da ke, ki ji tsoron Allah!" Amsar da ya ba ta kenan, sai ta tura masa godiya.
Daga nan ta kira yayar babarta a waya, ta sanar mata halin da ake ciki, ta ce mata indai ta ga ana neman kai da ita ta dawo gidan kawun Hadi ta yi zaman ta, shi yayan Mama ne, Nuratu ta ce babu damuwa za ta je ta gwada zaman ta gani, idan da takura za ta dawo, ta yi mata nasiha sosai a kan ta kama kanta ta riƙe mutuncinta, sannan ta mu'amalanci kowa cikin mutunci, ta dinga kamawa Nawwara aikin gidanta.
Suna gama wayar, ta turawa Yaya Kabir account lambar, nan take ya turo mata dubu goma, ta tura masa godiya. Kabir ya sauke ajiyar zuciya, yana jin wani kaso na nauyin da yake ɗauke da shi a zuciyarsa tun lokacin da ya ji Nuratu tana da ciki, ya ragu, ya ce"Yanzu za a fara yaƙin".

   GIDAN NURA

    Zuwa yanzu Hasana ta saba da kwana ita kaɗai, ta yi nacin da za ta iya har ta gaji ta watsar, wataran haka za ta je ta ce masa ba ta da lafiya wai ko zai zo ya kwana a ɗakinta, amma bai taɓa yin hakan ba, sai dai ya ba kawo mata magani ya yi tafiyarsa, yanzu ko ta buga masa ƙofar ma ba ya buɗewa, washegari idan ta yi masa maganar sai ya ce shi ya yi bacci a lokacin, alhalin tana kallon shi ta windo. Daga baya sai take kunna datar ita ma, ta dinga tura masa stika ko ƙananun kalmomi irin su i love you, i miss you, sai ya duba ya yi banza da ita, wai ita a nufinta abin da ƴan'matan suke faɗa masa kenan, ita ma sai ta koya ta dinga yi, da haka har ta samu hankalinsa ya dawo kanta, ya ƙyale su, amma daga ƙarshe sai ya kafa mata dokar chart ɗin dare, ya ce duk inda aka idar da sallar isha'i ya ganta online sai ya hana ta chart ɗin ma gabaɗaya. Haka ta zuba masa ido yake ta shagalinsa, a tsawon kwanakin nan sau biyu ya kira ta ɗakin nasa, tana tunawa a farkon aurensu Nura ba ya taɓa kwana uku bai kira ta ba, amma yanzu sai ya yi sati uku har fiye da haka ma bai kira ta ba, to ita kanta ta san a yanzu babu wani gyara da take yi, saboda gani take asarar kuɗi ne, uwa-uba ma ba ta da kuɗin gyaran ne, a da bayan ya yo mata cefanen komai wataran haka kawai idan kasuwa ta yi kyau yakan ɗauki dubu ɗaya ko biyu ya ba ta, amma yanzu ta manta ma rabon da kyautar kuɗi ta shiga tsakaninsu, ko data Husainarta ce take saka mata, da kyautar katin waya.

 Sannan zuwa yanzu ta yarda Ramla ita take yi wa habaici, ta gane da gaske mijinta yana soyayya da ita, abun yana yi mata ciwo sosai, indai wata ƙawarta za ta zo, ko kuma ƴan'uwanta to fa sai sun ba ta labarin Nura yana son wata wacce ta sani, ta rasa me yake damunsa, kamar wanda baki yake bibiyarsa. Daga baya ma Ramla sai ta saka a ka mayar da ita group ɗinsu na makaranta, ta yi habaici tana ba da labarin mijin wata ƙawarta ya maƙale mata, a ba ta shawara ya za ta yi da shi? Hasana sai dai ta yi shiru, don ta san ba laifinta ba ne, komai shi ne ya ja mata.Ta taɓa tambayarsa ina Ramla? Ya fara faɗa yana cewa"Wannan wace irin tambaya ce?"

Ta ce"To ai na ji labarin kun jone da ita, kuna soyayya, kuma ita da kanta ta faɗa mini".

Ya ce"To an yi ɗin, Hasana ki ɗauki mataki don Allah!".

Ta ce"Babu wani matakin da zan ɗauka, kawai dai zan ba ka shawara ne, ya kamata ka riƙe mutuncinka, ni ma kuma ka sama miji aji a cikin jama'a, ana ta zagina a gari saboda wannan halin naka na son mata, wai da me na rage ka ne don Allah? Ka sanar da ni matsalata sai na gyara..." Ta fashe da kuka.

 Duk da jikinsa ya ɗan yi sanyi, amma ya danne bai nuna ba, ya ma tashi ya bar mata ɗakin, shi dai bai ga wata matsala ba saboda yana kula mata, ai namiji mijin mace huɗu ne, yana da ra'ayi da burin auren mata huɗu idan har ya samu dama, saboda haka ba ta isa ta hana shi ba.

 Daga baya ta yanke hukuncin jan hankalinsa don ta gane wace kalar mu'amula yake yi da mata a wayar? Sai ta saka Husainarta ta aiko mata d sabon layi, saboda akwai ƙanin mijinta wanda yake siyarwa, ta saka a wayarta, ta saita sabon whatsApp da shi, ta nemi lambar Nura ta yi masa sallama, ya amsa suka gaisa, ya ce bai gane mai magana ba, a rubuce ta ce"E dama ba ka san ni ba ai, yanzu dai nake ganin lokaci ya yi da ya kamata ka san ni, saboda ka daɗe kana azabtar da zuciyata da soyayyarka, burina ko yaya ne na samu matsuguni a zuciyarka, wanda za ka dinga tuna ni ko da sau ɗaya ne a sati".

Sai ya tura stikar murmushi, ya ce"Ikon Allah! Da farko dai ya sunanki?"

Ta ce"Sunana Suhaila, kuma a kasuwa nake ganinka, wallahi kana burge ni sosai, na daɗe da samun lambarka, amma sai na yi ta jujjuya ta, na kasa yi maka magana, saboda a zotona za ka yi wulaƙanci duba da ganin yadda ka haɗun nan kake da aji, na ji an ce ma mata ba sa gabanka, shi ne nake ta fargaba".

Nura ya yi murmushi ya ce"Wannan dalilin ai ba shi zai saka mutum ya yi wulaƙanci ba, sai dau idan dama can halinsa ne, ita mace ai ba abar wulaƙantawa ba ce, mace abar riritawa ce da tarairaya, kuna buƙatar kula ta kowane fanni, wannan shi ne burin da na ci a kan matar da zan aura har tsufanmu".

Ta ce"Kenan yanzu ba ka da aure? Zan so a ce ni ce zan samu wannan kulawar".

Ya ce"Ina da aure har da yara, sai dai wancen burin nawa yana neman zaɓa tarihi, saboda wata kidahumar mace Allah Ya haɗa ni da ita, wallahi sam ba ta san kanta ba, ballantana ta san mijinta".

Kalmar kidahuma ta daki zuciyar Hasana ba kaɗan ba, nan take ranta ya yi baƙi, sai ta ji kamar ta yi voice ta faɗa masa ita ce, sai dai kuma ba wannan gaɓar take nema ba, don haka ta daure zuciyarta suka cigaba, ta ce"Ikon Allah! Yanzu duk wannan haɗuwar taka ba ka yi dacen mace ba? Amma ai kai ya kamata ka canza ta, ka mayar da ita yadda kake so ku zauna".

Wannan karon voice ya yo, yana ƴar dariya ya ce"Malama Suhaila kenan, wato ba ki san wace ce matata ba, shiyasa kike zaton za ta canza hali, yanzu haka zancen da nake yi miki fa kin gan ni kwance a ɗakina ni kaɗai, na kasa bacci saboda tsananin buƙatarta nake, amma na kirata ta ƙi zuwa, yanzu ya dace a ce mace ta dinga nisa da ɗakin mijinta wai sai sanda ya kira ta?"

Hasana ta daskare da mamaki, sai ta kasa riƙe hawayenta, ashe dama haka Nura yake tona wa aurensu asiri? Kuma ma duk bin ta yake yi da sharri, indai har wacce ta fara yi masa magana yau bai santa ba, bai san inda take ba, zai saki jiki ya dinga tsara mata wannan ƙaryar, to ina ga wacce ya saba da ita har ma yake zuwa gidansu? Yanzu haka yake faɗawa Ramla ma? Tabbas dole ta raina ta.

Ta share hawaye ta ɗauki wayar, sai ta ga ya turo mata stika, tana buɗewa ta ga mace ce da namiji rungume da juna suna bacci, ta daure ta rubuta masa"To ko ni ɗin na zo na taya ka baccin?"

Ya tura mata dariya ya ce"Da gaske ba za ki ji tsorona ba?"

Ta ce"To tsoron me?"

Ya ce"Ai za ki zo ne matsayin mai ɗebe mini kewa".

Ta ce"Hmm, za ka same ni fiye da matarka, kwatanta mini gidan naka yanzu zan zo".

Ya ce"Ki dai gwada ta waya don na yarda idan kin zo ɗin za ki iya taɓuka abun arziƙi".

Sai ya turo mata wani vedio, tana buɗewa, ta yi saurin kifa wayar, ganin blue film ne ƙarara, ta dinfa maimaita "Innalillahi wa inna ilaihi raji'un!", ta kashe wayar duka ba tare da ta ba shi amsa ba, sai ta samu kanta da fashewa da kuka, ashe irin mijin da take aure kenan?

 A daren nan da ƙyar bacci ya ɗauke ta, da safe har ta makara, sai da ya tashe ta, har da faɗansa yana cewa"Wannan wani sabon salon ne kuma salon yara su makara?" 

"Ba ni da lafiya ne" Abin da ta ce kenan kawai, wani irin mugun haushinsa take ji, ji take kamar ta kama shi ta shaƙe, ta tambaye shi me yasa yake zaune da ita ba zai sake ta ba? Ta je ta kunna wuta, sai dai tunawa da kalmar kidahuma ya sa ta fara hawaye, idan ya tashi wulaƙancinsa har jaka yana ce mata, amma a jiya fa wata yake faɗawa ita kidahuma ce, tabbas ta san duk wacce zai auro nan gaba ba za ta kalle ta da mutunci ba.

 "Kukan me kike yi?" Ya tambaye ta yana yamutsa fuska.

Ta ce"Na ce maka ba ni da lafiya".

Ya ce"To Allah Ya sawaƙe, sai ki yi ƙoƙari ki dafa shayi, bari na siyo biredi".

Ya fita, ta bi bayansa da kallo, tana tuna wannan ƙazamin vedion, wa ya san adadin matan da ya turawa shi? Wa ya san adadin yawansu a wayarsu, lallai wata wayar za ta iya yi wa mutum jagora zuwa jahannama, haka ta dafa shayin, suka karya, ta shirya yara, tana yin komai a sanyaye, yana taɓa aljihunsa ya ce"Ga shi ba ni da kuɗi da kin tafi asibiti".

Ta ce"Ciwon kai ne, zan sha magani yanzu".

Ya ce"Allah Ya sawaƙe ya fice".

  Wajen ƙarfe goma ta kunna data, ta gan shi online, zuciyarta tana ba ta shawarar ta ajiye layin nan, tun da har ta san wane ne mijinta, ta samu abin da take so, wani ɓangare na zuciyar kuwa zugata yake yi, a kan ta cigaba don ta gano iya waya abun nashi ya tsaya ko zai yarda su haɗu a zahiri? Ta fi yarda da wannan don haka ta yi masa sallama, sai da ma ya duba chart ɗin baya har farko, sannan ya tuna ta, saboda yawan matan da yake chart da su, ya amsa ya ce"Matsoraciya jiya sai kika gudu ko?"

Ta ce"La ba fa guduwa na yi ba, wayar ce ta mutu, caji ya ƙare, ban ma kai ga ganin me ka turo ba".

Ya ce"Kin bar ni da kewarki, har da mafarkinki na yi".

Ta ce"Daga haɗuwa?"

Ya ce"Ai haɗuwar ce ta yi daɗi shiyasa, yau za ki rage mini dar ko?"

Ta ce"Me zai hana? Ni fa da gaske nake, ka ga ni ban saba ta waya ba, a ina za mu haɗu?"

Sai ya tura mata dariya ya ce"Kamar gaske".

Ta ce"Tun da ba ka shirya ba shikenan mu bar zancen".

Ya ce"Wai ke ba kya yin voice note?"

Ta ce"Ai ni kurma ce, ba na magana kuma ba na jin komai".

Ya tura stikar dariya ya ce"Ban yarda ba, sai ranar da na ganki a zahiri".

Ta ce"To yaushe zan zo taya ka kwana?"

Ya ce"Yau".

Ta ce"Za kuwa ka gan ni, da gaske fa".

Ya yi dariya.

Ta ce"Zan zo ƙarfe sha ɗaya daidai, saboda haka ka koma gidanka da wuri yau".

Ya ce"Allah Ya kawo ki, zan shirya miki abubuwan mamaki kuwa".

Daga haka ta kashe data, ta tashi ta ɗora girki, a ranta tana ayyana tabbas yau ɗin kuwa za ta je, ta fito masa a mutum, don ya san ta gane badaƙalar da yake yi a wayarsa. Da ya zo cin abincin rana ba ta nuna komai ba, sai dai sam ba ta da walwala, da daddare yana dawowa ya gama komai ya shiga ɗakinsa, ta kunna data, ta ga saƙonsa ya shigo, yana ce mata"Kyaun alƙawari dai a cika, yana jiranta".

Ta ce"Ka tashi ka buɗe ƙofa yanzu za ka ji na turo na shigo".

Ya ce"Na buɗe".

Ta ce"Ba ka buɗe ba, ina kallonka fa, kana kwance a katifa da gajeren wando bulu".

Ya yi ƴar dariya ce"Kuma wallahi kin canka".

Ta ce"Na ce fa ina kallonka, yanzu na ƙaraso ƙofar ɗakin zan ƙwanƙwasa, ka buɗe, amma don Allah ko a yaya ka gan ni kar ka ji tsorona, wallahi ni mai sonka ce".

Ya ce"Kai Suhaila kenan".

Hasana ta buɗe ƙofarta a hankali, ta fito, ta fara ƙwanƙwasa ƙofar ɗakin Nura da ƙarfi, gabansa ya faɗi rass, ya ce"Wane ne?"

Ta tsaya da bugun ta rubuta masa cewar"Ni ce mana, ya kake haka, ko na shigo ta saman ɗakin?" Sannan ta cigaba da bugawa.

Nura bai san sanda ya yi wulli da wayar ba, ya fara karanto duk addu'ar da ta zo bakinsa, ya yaye zanin gadon da aka shimfiɗa a katifa ya lulluɓa, yana ta addu'o'i.

   Jin shiru ya sa Hasana ta leƙa shi ta windo, nan ta hango shi ya naniƙe bango kamar ƙadangare, dariya ta zo mata, amma ta daure ta riƙe ta, ta matse murya tare da dakushe ta tamkar ta tsohuwar da ta gaji da duniya ta ce"Kai yaro kai fa ka ce kyaun alƙawari a cika, mu ba ma karya alƙwari, kai yaro yanzu za mu ɗage ka, kai da katifar mun kai ka tsakiyar sansanin karuwan aljanu, zan nuna musu masoyina, a can za mu rage dare na zo maka a matsayin matarka kamar yadda ka ce".
 Wani irin hautsinawa kayan cikinsa suka fara yi, ya yi adungure ya diro daga katifar, ya buɗe sif ɗinsa ya shige lokar ƙasa yana tsananta addu'arsa.
 Hasana ta sake cewa"Sakan ɗaya na ba ka, ka fito daga sif ɗin nan idan ba haka ba, zan rufe ta da mukullin garƙam na kakana na goma sha tara, babu wanda ya isa ya buɗe sai bayan shekara ɗari da saba'in".
Kafin ta rufe baki, sai ga shi ya faɗo daga ciki kamar an jefo shi, ya kalli gabas da yamma, ya fashe da kuka yana cewa"Na tuba, wallahi na tuba don Allah ki yi haƙuri?"
Ta ce"Me ka yi kake tuba?"
Ya ce"Ni ɗan iska ne wallahi, amma daga yau na daina ba zan ƙara ba".
Ta saki wata muguwar dariya ta ce"Yanzu kana nufin ka haƙura da rage daren?"
Da sauri ya ce"E wallahi, dama ƙarya nake yi, ban san ma yanda ake rage daren ba, ki yafe ni".
Ta ce"Ni sunana Aljana Salsabilatul-silsilatul-sakafilatul-salwaisus, ya na ce sunana?"
Nan Nura ya ruɗe ya fara jero baragada, S kawai kake ji tana tashi, ga shi kuma yana kuka".
Hasana ta kasa daurewa ta yi nesa da ɗakin, ta yi dariya a ciki-ciki, sannan ta daidaita kanta ta dawo ta sake buga ƙofar, ya zabura, yana ba da haƙuri, ta ce"Yi min shiru, munafukin banza!" Daidai nan kuma ta fara jiyo kukan Aiman.
Ta ce"Ka ci sa'a, yau muna da mitin namu na ƙungiyar karuwai, amma ka sani zan dawo gobe domin mu tattauna game da ƙuntatawar da kake yi wa matarka, da sharrin da kake yi mata, sannan duk chart ɗin cikin wayarka ka tabbata ka goge su, ka goge whatsApp ɗin duka mun haramta maka shi har abada, tun da tarbiyyar yaran mutane kake ɓatawa".
Ya ce"To zan goge, na ma goge wallahi, ni da charting har abada Kaka".
Ta ce"Kai yaro, bar ganin muryata haka kake ce mini Kaka, ni matashiyar aljana ce, shekaruna ɗari uku da ashirin da uku, kawai ina yi maka kalar muryar da kunnenka zai iya ɗauka ne".
Ya ce"To na gode, na gode".
Ta ce"Gobe zan dawo mu tattauna, sannan duk wanda ka ba wa labari, to ka tabbata ka furta kalamanka na ƙarshe kenan, domin daga ranar zan fansar da harshenka ga saurayina, ba za ka sake magana da bakinka ba. Yanzu ka tashi ka yi ta tsallen kwaɗo har sai gari ya waye, idan ka fito kafin kiran sallar asuba, sai dai ka ga kanka a tsakiyar barikin aljanu".
 Ta leƙa ta windo ta gan shi yana ta tsallen kwaɗon har da kama kunnensa kamar a makaranta, ta buga ƙofar ɗakin da ƙarfi, Nura don tsoro har sai da ya faɗi, sannan ya tashi ya cigaba da yi, ta yi wani irin abu da muryarta, sannan ta tafi cikin sanɗa ta buɗe ƙofar ɗakinta, ta shiga, ta hau gadon ta ɗauki Aiman, ta fashe da dariya, ashe ita tana da maganin Nura ta tsaya take ta shaƙar takaici? Har ta fara hasashen azabar da za ta ba shi gobe, tabbas sai ta huce takaicinta. Haka ta kwanta bacci ranta fes.
A ɓangaren Nura kuwa, ya kai awa biyu yana ta tsallen kwaɗo, yana yi yana addu'a, ya gaji matuƙa, amma tsoro ya hana shi tsayawa, ƙarshe dai da abun ya ishe shi, sai ya yi shahada ya daina yi, ya rarrafa ya kunna kayan kallo, ya nemo tashar da ake yin karatun Qur'ani, ya manta rabon da ya saurari Qur'ani sai yanzu da yake neman tsira, ya zauna yana bin karatun duk da ma bai iya surar ba, a haka har asuba ta yi, bai runtsa ba. Yana jin fitowar Hasana za ta yi alwala, amma tsoro ya hana shi fitowa, ya ce"Hasana!"
Ta amsa tana tahowa ɗakin.
Ya ce"Don Allah samo mini buta da roba mai faɗi haka, alwala zan yi, ki haɗo da fo ma".
Ta ce"Subhanallah! Baban Salim karyewa ka yi ne?"
Ya ce"Dalla idan ba za ki kawo mini ba ki faɗa mini!".
Ta ce"A'a ni ba ni da fon da ƙato zai hau, ga dai buta nan" Ta miƙa masa butar hannunta da roba ta fice.
Can dai ya yi shahada ya fito, ya yi alwala ya tafi masallaci, sai da gari ya waye sosai sannan ya dawo, yanzu tsoron ɗakin yake ji, wayarsa kuwa bai kula ta ba, sai da suka gama cin abinci, gabansa yana faɗuwa ya ɗauka, ya goge whatsApp ɗin duka, ya saka a aljihu ya fita, a kasuwa ma jikinsa duk a sanyeye, haka ya dawo cin abincin rana Hasana tana lura da yanayinsa, da zai fita ya ce"Yau kar ki rufe ƙofar nan, a nan zan kwana".
Ta ce"A nan za ka kwana kuma? Kai kuwa me ya yi zafi?"
Ya ɓata rai ya ce"Ban sani ba! Ko ni da gida za ki yi mini iyaka ne?"
Ta ce"A'a, amma dai da mamaki, a ce wai kai da kake kora ta kuma yanzu za ka baro lafiyayyen ɗakinka ka zo nawa, gaskiya da wata a ƙasa".
Ya yi banza da ita, ya fice.
 Ana yin sallar isha'i, Hasana ta garƙama sakata a ƙofarta, ƙarfe takwas sai ga shi ya dawo gidan, gabansa yana ta faɗuwa, ya ga abincinsa a ƙofar ɗakinsa, ya je ya fara ƙwanƙwasa ɗakin Hasana tare da kiran sunanta, tana ji ta yi banza da shi, ya dinga bugawa, ƙarshe har Salim da Amir yake kira, ya ji shiru, sai ya kira ta a waya ta ƙi ɗagawa, abun duniya ya ishe shi, shi bai taɓa jin haushin wannan nauyin baccin nata ba kamar yau, ya zauna a tsakar gida duk da gabaɗaya gidan ma tsoro yake ba shi, Hasana ta ɗakko wayarta ta rubuta mata saƙo, ta ce"Ko ka tashi ka shiga ɗakinka mu tattaunawa ko kuma mu yi sama da ƙoƙon kanka yanzu".
Sai da gabansa ya faɗi da ya ji shigowar saƙon, ai kuwa yana karantawa ya tashi a guje ya nufi ɗakin Hasanar yana ta bugawa haɗi da addu'a, Hasana da take ta dariya, ta sake rubuta masa"Muna kallonka kana buga ɗakin baiwar Allah, nan muka aike ka?"
A guje ya je ya buɗe ɗakin nasa ya shiga, yana ta addu'a. Ya tsugunna kamar ɗalibi a gaban Malami, ki mai laifi a gaban jami'an tsaro, ya fara cewa"Don Allah ki yi haƙuri ki yafe ni, wallahi na tuba".
Hasana ta buɗe ɗaki ta fito, karaf a kunnensa, sai kuwa ya daddage yana ƙwala mata kira cikin kuka, "Hasana! Hasana don Allah zo ki cece ni".
Maganarsa ta guntse jin an buga ƙofar ɗakin da mugun ƙarfi, ya yi tsalle ya haye katifa yana "Wa innahu Sulaimanu".
 Hasana ta fara irin muryar jiya ta ce"Wato matar taka da kake cuta ita za ta zo ta cece ka ko? To fitsari ta fito, kuma mun juya mata ƙwaƙwalwarta mun mai da ita ɗaki, sai kuma wa za ka kira?"
Da sauri ya ce"Babu, wallahi babu wanda zan kira".
Ta ce"Me yasa kake chart ɗin banza da ƴaƴan mutane?"
Ya ce"Ƙaddara ce, amma na daina wallahi, har abada".
Ta ce"Mun gama da wannan shafin, to me yasa kake ƙuntatawa matarka? Kake zaginta idan ka je zance wajen ƴan'matanka?"
Ya ce"Babu komai wallahi, na daina".
Ta ce"Bayan ƙungiyar karuwan aljanu, ina cikin ƙungiyar masu ladabta bil-adaman da suke ƙuntatawa matansu, saboda haka zan ɗauke ka na kai ka can ofishinmu na aljanu masu kare haƙƙin matan bil-adama! A tarihin sama da shekara dubu, babu bil-adaman da ya shiga ofishinmu ya fito da rai" 
Cikin tashin hankali Nura ya fara"Innalillahi wa inna ilaihi raji'un! Don girman Allah ku yi haƙuri, wallahi na daina, daga yau ba zan sake yi mata komai ba, zancen ma na daina zuwa".
Ta yi wata dariya ta ce"Muna sane da abubuwan da kake yi mata, ba ka ba ta kayan kwalliya, amma kana ba wa matan waje, kwanaki ta tambaye ka me kake so ta dinga yi don ku zauna lafiya, ka ƙi faɗa mata, ta ce ka ba ta kuɗi ta sayi ƙananun kaya nan ma ka ƙi, haka kawai sai ka fara yi mata masifa, sannan kuma ba ka ba ta ɗan kuɗin kashewa, kuma duk baƙin da ta yi sai ka ce kana son su, hakane? Ka raba ɗaki, ka hana ta dinga biyoka"
Da sauri ya ce"Hakane, hakane wallahi wannnan duk halina ne, amma na tuba yanzu".
Ta ce"Sannan sai ka yi wata ba ka kira ta ba, to idan ba ka buƙatar mace mu za mu turo maka aljana shafumuleratu, ta shafeka".
Da sauri ya ce"Ku yi haƙuri don Allah! Wallahi zan gyara zan daina".
Ta ce"Kenan da kana sane? Matan waje kake bi ko?"
Ya ce"A'a wallahi ba na bin kowa, basir ne da ni".
Ta ce"Mun ba ka wata ɗaya ka nemi magani!" .
Ya ce"To, zan nema, gobe zan siyo".
Ta ce"Ina kuɗin auren da ka fara tarawa? Yanzu sun kai nawa?" Ta tambaya, don a cikin satin ta ji wata ƴar'uwarsu ta ce kuɗin aure ma zai kai.
Ya ce"Dubu hamsin ne dama za a kai ranar Lahadi, amma yanzu idan kun ce na fasa shikenan".
Ta ce"Ba mu ce ba, amma wannan kuɗin ka ɗauke su ka ba wa matarka ta sayi underwears da kayan kwalliya, kuma ka ba ta haƙuri ku gyara zaman aurenku, sannan daga yau kullum za mu na kawo maka ziyara, idan muka zo muka ganka kana bacci kai kaɗai, sai dai ka farka ka ganka sansanin karuwan aljanu, daga yau ka kira matarka ku dinga kwana tare, ko ba ka ji ba!?"
Ta ƙarasa da daka masa tsawa, wanda da ace a nutse yake ma tsaf zai iya gano muryarta. Amma da yake ba ya cikin hayyacinsa da sauri ya ce"Na ji, wallahi na ji, kuma zan yi duk yadda kuka ce".
Ta ce"Idan ka yi haka ka taimaki kanka, daga gobe mu fara ganin canji".
Ya ce"To, to,na gode". Ta buga ƙofar da ƙarfi,  Nura ya kwanta ya lulluɓa yana ta salati. Da yake shi bacci ba a cin bashin shi, haka Nura ya dinga kokowa da shi, har dai ya samu wahalallen bacci ya kwashe shi, sau biyu yana mafarkin aljanu, sai ya farka a razane ya cigaba da addu'a.
 Yana jin kiran sallar asuba ya fito, ya yi alwala ya tafi masallaci, da ya dawo ɗakin Hasana ya wuce, ya shiga ya zauna a kujera ya yi shiru, ta gama azkar ɗinta, ta tashi ta fita don kunna wuta, da ta ɗota ta dawo ɗakin ta zauna ta ce"Baban Salim lafiya kuwa?Na ga ka fito da asubar nan".
Ya sauke numfashi ya ce"Babu komai yanayi ne kawai".
Can ya nisa ya ce"Dama ina son mu yi magana ne mai muhimmanci".
A zuciyarta ta ce"An zo wajen".
Ya ce"Ina so mu haɗu mu gyara rayuwar aurenmu ne dama,duk abubuwan da nake yi miki zan daina in sha Allah! Ke ma sai ki ɗan gyara wasu abun, ki guji ɓata mini rai, ina so mu samu zaman lafiya".
Hasana ta ce"To Alhamdulillah! Ni dama baban Salim ai tun tuni nake so mu yi irin wannan zaman, kai ne ka ƙi fahimtata, in sha Allah ni ma zan dinga kiyayewa".
Ya ce"To, me da me ma kika ci mini za ki siya kwanaki?"
Ta ce"Ban ce zan sayi komai ba".
Ya ce"A'a kin ce za ki canza underwears mana".
Ta ce"Ai ka ce ba ta shi ake yi ba".
Ya ce"Kuma yanzu ba gyara zama ake yi ba? Anjima zan ciro kuɗi na ba ki, sai ki siyo duk abin da kike buƙata".
Ta ce"To na gode, Allah Ya saka".
Ko amin ya kasa cewa don takaicin fitar da kuɗin yake yi. Haka kuwa aka yi, ya je ya ciro kuɗi, sai ga dubu hamsin kash ya kawowa Hasana, ta nuna farincikinta sosai kuwa, shi kuma jiki a mace, ta ce"Ni akwai wata hoda da Husaina take nema, ta ce za ta turo maka hotonta ta whatsApp".
Gabansa ya faɗi tunawa da whatsApp ɗin, ya ce"Ta tura miki kawai ki nuna mini, ni na daina chart".
Ta ce"Ikon Allah, saboda me?"
Ya ce"Ba komai kawai na gaji ne".
Har zai fita ya dawo ya miƙa mata mukullin ɗakinsa ya ce"Yawwa daga yau ki dinga kwana a ɗakina, babu amfanin raba ɗaki yanzu, tun da mun fahimci juna".
Hasana ta ce"Oh! Baban Salim kana ta kashe ni da mamaki fa, ina godiya".
Ya ce"Ki godewa Allah kawai".
Ya fice, babu jimawa ya dawo da tarkacen magani, ya ce"Ungo wannan maganin basir ne ki dafa mini".
Ta karɓa tana daurewa saboda dariyar da ta zo mata, ita da ya ce basir ne da shi ta yi zaton ma ƙarya yake yi, kenan ya san da cutar amma ya ƙi neman magani, sai da ya ji uwar bari.
Ta ce"Baban Salim basir ne ya same ka?"
Ya ce"E" Ya fice ba tare da ya jira ta ce wani abu ba.
Ta dafa magani, da ya dawo da daddare ya kafa kai ya kwankwaɗa, ana idar da sallar isha'i ma ya dawo, ta kuwa ci kwalliyarta, cikin rigar bacci, tana ta jan shi da fita yana mazewa, da yaran suka yi bacci, sai ta ɗauki Aiman suka tafi ɗakinsa, shi dai addu'a ya yi ya kwanta, saboda baccin da yake idonsa, ita kuwa sai da ta yi kallo sannan ta kwanta, suka kwana lafiya ƙalau.

     Washegari misalin ƙarfe goma Nuratu ta haɗa duka kayanta a akwati, ta yi sallama da ƴan gida, Baba ya zaunar da ita ya ce"To Nuratu, kin ga dai duk wanda ya janyo ka jikinsa shi ba maƙiyinka ba ne ba, saboda haka dole ki bi umarnin Kabiru shi da matarsa, yi na yi, bari na bari, kar ki sake na ji an kawo wani ƙorafi a kanki, wallahi sai na saɓa miki, kuma sai dai ki nemi inda za ki zauna, ba dai gidan nan ba, ba zai taɓa yiwuwa na aurar da ƴa kuma ta zauna min a gida ba, ban da kin zaɓawa kanki haka ai da tuni kin auri mutumin arziƙi kina can ɗakinki hankali kwance, yanzu kuwa sai ki yi ta zama, ƙila ma har ki tsofe a gida bai dawo ƙasar ba, Allah Ya kyauta!" Kalaman da suka raba ta da Baba kenan, saboda haka ta tafi jiki a mace.
 Ana kiraye-kirayen sallar azhar Nuratu ta sauka a gidan Kabir, lokacin ba ya gida, Nawwara ta tare ta da murnarta tana cewa"Babbar baƙuwa ta ƙaraso, kodayake ma yanzu kin zama ƴar gida, sannu da zuwa".
Ta ce"Yawwa Anti na gode".
Ta yi wanka ta yi sallah, tana cikin cin abinci sai ga kiran Kabir, ta ɗauka ta gaishe shi, ya ce"Kin raho?"
Ta ce"Ai har na ƙaraso ma".
Ya ce"Ma sha Allah!".
 Bayan ta gama ta fito falo, suna ta fira da Nawwara, nan take faɗa mata ta samu aikin koyarwa a wata primary, tana zuwa kullum daga ƙarfe bakwai zuwa ƙarfe biyu, Nuratu ta taya ta murna, Nawwara ta ce"Kin ga yanzu ke kaɗai za mu dinga bari a gidan kenan, sai na dawo".
Nuratu ta ce"Ai babu komai, Allah Ya taimaka".
 Nawwara ba ta taɓa haihuwa ba, saboda tana da matsala a mahaifarta, suna zaune lafiya da Kabir, kuma tsawon shekarun da suka yi bai damu da matsalar rashin haihuwarta ba, mafi yawan lokuta ma shi ne yake nuna mata muhimmancin yarda da ƙaddara, yana kyautata mata da ba ta kulawa daidai gwargwado, sai dai akwai wata ɓoyayyiyar hallayarsa wacce hankalinta bai kai kanta ba, ballantana ta yi nazari, ba ta taɓa sanin Kabir mane min mata ba ne, saboda yana yin komai cikin tsari, sannan ba mai tsananin da za ta yi saurin ganewa yake yi ba. Sau uku tana ɗakko wata yarinyar cikin ƴan'uwanta, domin ta zauna a gidan ko za ta samu ta rage kewar zaman kaɗaici, sai yaran sun zo suna murnar zaman gidan, daga ƙarshe sai su rikiɗe su ce su ba za su zauna ba, duka su ukun ba ta gano dalilin barin su gidan ba, Kabir ba ya iya ɗauke kansa a kan mace, ƙananun yaran nan su uku duk ya gwada masa halinsa, amma bai samu cikar muradinsa ba, wannan halin nashi ne yake korar su daga gidan, dangi duk an sani, ana kallonta a fanko, domin har mahaifiyarta ta sani, amma ta ƙi faɗa mata, kuma ta hana a faɗa mata, sai dai ta taka mata burki a kan sake ɗaukar wata yarinya da sunan riƙewa, ta ɓoye mata ne saboda ta zauna lafiya da mijinta, sai dai tana yawan yi masa addu'ar shiriya, saboda Kabir yana da kirki, yana girmama murane, wannan halin ne kawai matsalarsa.
Da daddare bayan ya dawo sun gaisa da Nuratu, ya tambaye ta ta taho da kayan lefenta? Nan ta sanar masa ai bai yi mata lefe ba, sai kuwa ya hau faɗa yana cewa"Me yake nufi kenan? Wannan fa ya samu dama da yawa wallahi, ga cutarwar da ya yi miki kuma saboda samun sake lefe ma ba zai yi ba? Ki ba ni lambarsa".
Gabanta ya faɗi, saboda ba ta so wani ya gano Abdul shi kansa ba son auren yake yi ba, ta sunkuyar da kai ta ce"Yaya ba haka ba ne, ka san bai daɗe da tafiya ba, duka wata biyu kenan, yanzu ma albashin wannan watan ne fa ya ba da sadakin, ya ce gaba zai yi mini lefen".
Ya taɓe baki ya ce"Allah Ya kyauta, wannan auren amma sam inda an bi shawarata da an bar shi".
Nawwara ta ce"A'a ka daina cewa haka Honey, tun da suna son junansu komai zai daidaita".
Ya ce"Tashi mu je na samo miki kaya, na san nakin duk tsofaffi ne".
Nawwara ta ce"Mu je na raka ku, dama ina son siyan wani curry".
Ya ce"A'a rubuta mata dai ta ɗakko miki, kullum sai kin fita ko gajiya ba kya yi?"
Ganin ta canza fuska kamar ba ta ji daɗi ba, ya yi murmushi ya ce"Ke wai ba ki gane me nake nufi ba ne? Ni dai ki tafi ki yi wannan shirin naki mai gigita ni, kawai ina dawowa na gan ki a turaka, ya fi miki wannan fitar".
Ta yi murmushi tana faɗawa Nuratu sunan curryn, suka tafi tana cewa sai sun dawo.
A hanya yake ce mata"Yanzu ke Nuratu kina tunanin nan da shekara nawa mijinki zai dawo?"
Ta ce"E to, da zai tafi cewa ya yi shekara biyu zai yi, yanzu tun da an yi auren ƙila ma ba zai kai hakan ba".
Ya yi murmushi ya ce"Kuma ke za ki iya riƙe kanki har tsawon shekara biyun?"
Ta ce"To Yaya ka ce zan zauna a gidanka ai, idan ma an kwana biyu zan iya komawa gidan yayan babata, sun ce na koma can, sai na jira sanda zai dawo, idan kuma babu dama sai na fara wata sana'ar na dinga yi wa kaina komai".
Ya ce"Nuratu kenan, ni fa ba wannan riƙe kan nake nufi ba, ai bai kamata mace ta dinga ciyar da kanta ba, ballanatana ma irinki wacce ta haɗa komai da najimi zai so".
Ya gangara gefen titi ya faka motar ya kashe ta, ta kalle shi da alamar tambayar dalilin tsayawar, sai ya kafe ta da kallon da ya saka ta tsarguwa da kuma faɗuwar gaba, ta kau da kai daga kallon shi, a bazata ta ji hannunsa a kan nata, ta kalle shi da sauri, sannan ta kalli hannun nashi, a hankali ta zare hannunta, don ba ta manta wane ne shi ba a wajenta, shi ba muharraminta ba ne, ko ba ta da aure haramun ya taɓa ko da hannunta ne, ta ce"Yaya mene ne?"
Ya ce"Wato Nuratu akwai maganar da nake son mu yi da ke mai muhimmanci, shiyasa na nemi mu fita mu biyu".
Ta yi shiru tana sauraronsa.
Ya ɗan yi shiru yana jujjuya kalaman da zai furta, sannan ya ga kunyar mara kunya ai asara ce, don haka ya fara magana kai tsaye"Nuratu wani auren ana yin shi ne kawai saboda rufin asiri da neman kamala a idon jama'a, kin gan ni a haka kamar ina samun cikakkiyar nutsuwa da matata, amma a baɗini ba haka abun yake ba, wallahi Nawwara sam ba ta san zaman aure ba, don dai ina da haƙuri ne kawai shiyasa har muka kai haka, dama can maleji nake yi, ballantana kuma yanzu da ta fara fita koyarwar nan, idan ta dawo ta yi girki dare ya yi, da na matso kusa da ita za ta fara ƙorafi, tana cewa ita fa duk a gajiye take, cikin kwanakin nan lamarin ya dame ni, ina tsoron na kasa jurewa. Nuraru na san a yanzu kin riga kin san maza, wannan mara kirkin mijin naki ya cuce ki, ya lasa miki zuma a baki".
Ta dai yi shiru tana so ta ji ƙarshen zancen, ta gama sakankancewa so yake ya saka ta, ta nemi saki a wajen Abdul, don ta samu wanda zai aure ta su yi rayuwa mai inganci, sai dai tana nazarin me yasa zai sanar da ita matsalar iyalinsa?
Kabir ya cigaba da faɗin"Nuratu ke ƙanwata ce, na san ba za ki kasa taimakona ba, wannan alaƙar da nake son mu ƙulla ni da ke sunanta taimakon juna, domin za mu dinga yin abin da Hausawa suke cewa ban gishiri, na ba ka manda".
"Yaya alaƙa?" Ta tambaya da mamaki.
Ya ce"Alaƙa mai ƙarfi ma kuwa, ina roƙon wannan alfarmar a wajenki Nuratu, mu dinga ragewa junanmu zafi, tun da ke kin saba da maza kuma yanzu babu damar samun su, ni kuma ga yanayin matata, kin ga ke ƙanwata ce, kuma matar aure, babu wanda zai kawo wani tunani mara kyau a kanmu, amma ya kike gani?"
Ƙwalla ta cika idonta taff, ta ma rasa me za ta ce, gabaɗaya ya ɗaure ta da jijiyoyin jikinta.
Ya ce"Na yi miki alƙawarin duk watan duniyar nan zan dinga ƙirga dubu ashirin ina ba ki, na tabbata kafin mijinki ya dawo kin haɗa kuɗin kayan ɗaki, kin ga ba ganewa zai yi ba, tun da dama can ya gama lalube ki, ya kike gani?"
Tuni hawaye suka wanke mata fuska, ta rasa wane irin zamani ake ciki wanda mutane ba sa jin tsoron Allah, ba sa yin taimako domin Allah, indai wanda ke da matsayin ɗan'uwanta na jini zai so lalata rayuwarta to ina ga Agent wanda ba su haɗa komai ba? Tambaya take yi wa kanta wai meyasa maza suka mayar da kansu tamkar ƴan taure?
Kabir ya kalli agogo a wayarsa yana cewa"Lokaci yana tafiya, na san maganar tana da nauyi, amma zan ba ki dama ki yi tunani, za ki samu ci da sha, har ma sutura a gidana, babu abin da ba zan yi miki ba, duk abin da kike buƙata kawai ki sanar da ni, sannan wannan ba wani abu ba ne mai wahala, da safe idan ta tafi gantalin koyarwarta, ni kuma sai na dawo gida, kamar ƙarfe goma haka, mu samu ko minti talatin ne".
Ta ce"Yaya Kabir mayar da ni gida".
Ya tashi motar yana cewa"Mu je ki yi siyayyarki, ki zaɓo kayan bacci ma su kyau".
Takaici ya hana ta cewa komai, har suka ƙarasa babban shop ɗin, duk yadda ya yi da ita, fir ta ƙi fitowa daga motar, sai shi ya shiga ya siyo mata kayan, wanda yawanci riga da wando ne da riga da siket na roba, sai atamfofi kala uku, da ƙananun abubuwa, irin su towel, soson wanka, brush, da saitin man shafawa da subulai, haka dai kaya rigijib ya kawo mata, sai ta kasa yi masa godiya tun da zuwa yanzu ta fahimci ba don Allah yake yin komai ba.
  Da suka dawo gida sun tarar da Nawwara a falo, ta yi mamakin ganin shi ne ya ruƙo kayan ba Nuratu ba, sannan ba ta ce komai ba, ta wuce ɗaki, shi ma sai da ya ji ƴar fargaba, Nawwara ta ce"Lafiya kuwa, na ga ranta a ɓace?"
Ya ce"Wallahi wani ne ya biyo mu wai yana son ta, na faɗa masa matar aure ce, to shi ne fa a mota har da kukanta, tana cewa ban da ƙaddara da tana tare da mijinta ai da wani bai ganta ba ma, ballantana ya ce yana sonta".
Nawwara ta yi murmushi ta ce"Nuratu kenan, ni dai ban ga abun fushi a nan ba".
Ya ajiye kayan, ta ɗauka ta buɗa tana cewa"An samo curryn?"
Ya ce"To ina ma ta bi ta kan wani curry, lokaci ɗaya fa ta birkice kamar mai aljanu".
Nawwara ta ce"To Allah Ya kyauta". Ta kwashi kayan ta miƙa mata, ta tafi ɗakin mijinta.
  Nuratu ta zauna tana ta tunanin mafita, indai wannan manufar ce tabsaka Yaya Kabir ya nemi ta zo ta zauna a gidansa, to kuwa gara ma ta zauna a gidan su Abdul ɗin, ba ta fatan ta sake aikata wani kuskuren a kan wanda ta yi, zina babban bala'i ce, ga shi ta sanadin aikatata sau ɗaya ta shiga masifar da take neman yi wa rayuwarta juyin waina cikin baƙar tanda, lallai gidan Yaya Kabir ba wajen zamanta ba ne, ya zama wajibi ta tattara ta koma inda ta fito.
 Bayan ta gama shirin bacci, sai ta ɗauki wayarta, ta kunna data, ta yi wa Abdul sallama ta gaishe shi, sannan ta ce"Na sauka lafiya tun ɗazu, da fatan kana cikin ƙoshin lafiya".
Yana dubawa sai ta ga ya fara typin, daɗin zai kula ta da kuma fargabar abin da zai rubuto suka dira a zuciyarta lokaci ɗaya, yanzu har tana fargabar jin furucinsa a kanta, saboda ba ya faɗa mata magana mai daɗi.
 "Ke da waye yanzu a ɗaki?" Abin da ya rubuto kenan.
Ita ma rubutun ta yi masa ta ce"Ni da kewarka ne, ka san gidan babu yara, ni kaɗai ce a ɗakin da aka sauke ni".
Ya ce"Za ki iya yi mini vedion kanki a halin yanzu?"
Ta ce"Gaskiya ba zai yi ba, saboda wayar babu flash".
Ya ce"To gobe da safe ki yo mini vedion jikinki, ban ce ki saka kaya ba, saboda ina buƙatar ganin halal ɗina ne".
Sai da ta ji gabanta ya faɗi da ta karanta, ta sake maimaita karantawa, ta yi mamaki, tun da ta ga yana ta nuna rashin damuwarsa a kanta, sannan ma ta lura kamar dole ce ta saka ya yarda da aurenta, amma har a ce yana jin kewarta da ta kai har yana neman ganin ko da hoton jikinta ne?"
Ganin ta duba saƙon ba ta ce komai ba, ya sake rubuto"Ko ba zan samu ba?"
Ta rubuta masa"Allah Ya kai mu goben".
Ta ma rasa ta ina za ta fara wannan abun da ba ta taɓa yi ba, amma ta sani a yanzu Abdul mijinta ne, wannan ba haramci ya nemi ta aikata ba, sai dai tana jin nauyi kuma ta ga abun banbarakwai wai namiji da suna Hajara. Tana cikin duba saƙonni sai ga saƙon Yaya Kabir ya shigo, stika ce ya turo mata ta mace da namiji rungume da juna, sannan ya yi gajeren rubutu ya ce"Zan kwana da kewarki". Don takaici ba ta san sanda hawaye ya sakko mata ba, ta kashe data ta kwanta tana jin zuciyarta babu daɗi, ga kuma rashin nutsuwa a tare da ita, ta san a yanzu idan ta ce za ta koma gida ba ƙaramin yaƙi ta ɗakko ba tsakaninta da Baba, da haka ta yi bacci kanta a cushe.
Washegari da sassafe ta ji motsin Nawwara, ta fito ta gano ta a kitchen, ta shiga ta gaishe ta, sannan ta fara taya ta aiki, suna gama komai ta koma ɗaki, sanda suka fito karyawa Nawwara ta zo ta kira ta, ta ce"Anti sai anjima zan karya".
Saboda ko ganin Kabir ma ba ta son yi.
Bayan sun gama karyawa Nawwara ta leƙo tana ce mata "Za mu tafi"
Ta ce"To Anti, me za a dafa muku kafin ku dawo?"
Ta ce"Ki dafa duk abin da kike ra'ayi, sai mun dawo". 
Ta ce"A dawo lafiya".
 Bayan sun tafi, ta fito ta ci abinci, ta yi wanke-wanke, ta share gidan ta gyara komai tsaf, maganar Abdul tana maƙale a zuciyarta, don haka ta tashi ta yi wanka,  ba ta ji a zuciyarta za ta iya yin vedion kamar yadda ya ce ba, don haka ta yanke za ta saka rigar bacci, sai kuma ta tuna ba ta da wata rigar bacci, rigunanta marasa nauyi ma duk sun tsufa sun ji jiki, ba za ta iya yi wa miji kwalliya da su ba, ta tsinci kanta da duba ledar kayan da suka siyo jiya, ta kuwa ga kayan bacci kala uku, ciki har da wata riga ta net mara kirki sosai, sai ta saka ta, ta ɗauki kanta a hoto, ta kunna data, da saƙon Kabir ta fara cin karo, da alama tun jiya ya turo, don cewa yake yi"Na zo na taya ki bacci?"
Ta yi tsaki, ta shiga lambar Abdul ta yi sallama ta gaishe shi, sannan ta tura masa hoton da ta ɗauka yanzu, yana dubawa ya ce"Mene ne wannan?"
Ta ce"Ba zan iya yin hoto babu kaya ba".
Ya ce"Amma za ki iya ba wa wanu kanki ai ko? Kuma vedio na ce, sannan ina son ganin fuskarki sosai a vedion".
Ta sauke gwauron numfashi, sai dai ta kasa cire rigar, don a ganinta rigar nan ta jikinta da ita da babu duk ɗaya suke, ta yi vedion a haka da rigar, ta tura masa.
Tana turawa ta ajiye wayar tana jin babu daɗi, duk da ba haramun ba ne, sai can anjima ta ɗauki wayar domin ta ga amsar da ya bayar, ƙirjinta ya yi wata mummunar bugawa ganin kamar mutum biyu ta turawa, da sauri ta kalli lambar Yaya Kabir wanda har saƙon ya nuna blue tik alamar ya gani, ta miƙe tsaye tana ɗora a ka, ita ta ma manta da ana delete saboda yadda kanta ya ɗauki zafi, salati kawai take jerowa, wajen minti biyar kafin ta dawo cikin nutsuwarta, ta zo ta goge da sauri.
Kabir wanda daɗi ya gama rufe shi, don wannan alama ce da take nuna ta gama amsar tayinsa, tuni ya tura shi zuwa laptop ɗinsa don ya more kallo da kyau, saboda haka ko da ya ga ta goge bai wani damu ba, sai ma stikar godiya da ya turo mata.
Shi kuwa Abdul a na shi ɓangaren, yana kallon vedion zuciyarsa tana tafasa, wani kishi ne yake azabtar da zuciyarsa, a fili ya ce"Nuratu in sha Allah wannan vedion sai ya zama silar shigarki ƙunci na har abada, wannan vedion sai ya hana ki zaman aure, sai kin dawwama a gida kin tsufa kin mutu babu aure, babu ɗa babu jika, wannan ce hanya ma fi sauƙi da zan rama cin amanar da kika yi mini" .

*Iyah Basiru na gaisuwa*😅
   Nuratu ta zauna ta yi shiru, gabanta yana tsananta faɗuwa, duk da ta goge vedion da ta turawa Kabir amma ba ta samu nutsuwa ba, ta sake kunnawa ta kalla, sai da ta runtse ido, tunawa da wanda ba muharraminta ba ya fa ganta a wannan yanayin, Allah ma ya taimake ta akwai figigiyar rigar don ta tare wani abun, hawaye ya sakko mata, ta rasa ma me yaaa Abdul ya nemi ganinta a hakan, a ganinta wannan ba zai sama masa nutsuwa ba ai, sai dai ma ya shiga rashin nutsuwar. Wajen sha biyu ta tashi ta ɗora musu girki, a sanyaye take yin komai har ta gama ta koma ɗaki ta yi sallah ta kwanta, tana jin dawowar Nawwara ta ƙi fitowa, da ta leƙo ɗakin da take sai ta yi kamar tana bacci, saboda ba ta so a gan ta a gane tana cikin damuwa.
 Can wajen la'asar ta kunna data, sai ta ga har lokacin Abdul bai ce mata komai ba, ta yi masa sallama ta ce"Ka ga vedio ba ka ce komai ba, ko dai ban yi kyau ba?"
Ya ce"Ai ba ki bi umarnina ba, wannan rigar ta mene ne? Har ni ina matsayin mijinki zan nemi abu ki tsaya yi mini yanga da wani jan aji? Ni ba a haka na ce ki yi ba, saboda haka ko kalla ma ba zan yi ba, ballantana ki burge ni".
Ta sauke ajiyar zuciya, sai ta kasa ce masa komai.
Ya sake rubuto"Amma ai kin iya nunawa wani, sai ni da na biya sadakinki za ki ji kunyata ko? Na gode, ki goge abunki ba na buƙata".
Ta ji kamar ta yi kuka, ta ce"Don Allah a yaya kake so na yi? Wallahi ni kaina kunyar kaina zan ji na zauna babu komai a jikina na yi maka vedio".
Ya ce"Ina mijinki za ki ji kunyata? Ashe ma babu amfanin auren indai ba za ki iya rage mini zafi ba".
A sanyaye ta yi masa voice ta ce"Yaya Abdul ba haka ba ne wallahi, kunyarka kawai nake ji, amma zan yi tun da ka fi son haka".
"Ina jira" Abin da ya rubota mata kenan.
 Ta dinga jujjuya wayar ta kasa tashi ta yi ɗin kuma.
 Dab da magriba suna falo da Nawwara, tana jin dawowar Kabir ta tashi za ta bar falon, Nawwara ta ce mata"Ya kika tashi muna fira?"
Ta ce"Na ji mijinki ya dawo ne, kar na takura ku".
Nawwara ta yi dariya ta ce"Haba Nuratu sai ka ce ba ɗan'uwanki ba?"
Nuratu ma dariyar ta yi ta ce"A'a ba na so na saka ki daina yi masa oyoyo ɗin da kika saba ne".
Sai ga shi ya shigo, Nuratu za ta shige ya ce"Nuratu ko sannu babu? Yau ba mu gaisa ba ma tun safe".
Ta ce"Sannu da zuwa" Ba ta jira amsarsa ba ta shige ɗakinta.
 Bayan ya dawo daga masallaci, yana zaune yana cin abinci yana tuna vedion da ya kalle shi a yau sau babu adadi, a ransa ya gama tunanin Nuratu ta karɓi tayinsa ne, kuma ya yi mamakin yadda ba a sha wahala ba ta miƙa wuya, amma ya san har da kuɗin da ya kwaɗaita mata, wanda ya ba ta shawarar ko kayan ɗaki za ta yi da shi, har ya fara tsara yadda haɗuwarsu za ta kasance, don haka shi kaɗai ya saki ƙasaitaccen murmushi, ya gama ya tafi masallaci, sai wajen ƙarfe takwas da rabi ya dawo, don ya tsaya a ƙofar gidan abokinsa wanda suke maƙota sun sha fira, sannan ya shigo gidan, a kitchen ya jiyo Nawwara, ta fito hannunta ɗauke da kofi tana juyawa da cokali, ta yi masa murmushi ta ce"Yau kamar wani abun farinciki ya same ka, a fuskarka nake ta gani".
Ya ce"Babu wani abu da ya same ni, salatin Annabi ne kawai, kin san idan ka lizimce shi, sai ka yi ta samun nutsuwa da farinciki".
Ta ce"Ma sha Allah! Fura ce na ji ina sha'awar sha, kai ma na dama maka?"
Ya ce"A'a ki dai sha, yau da wuri zan kwanta, sai da safe". Ya faɗa yana tashi
Ta ce"To, lafiya kuwa?"
Ya ce"Lafiya lau, kawai ina so na tashi tsakar dare ne, na ƙarasa wasu ayyuka, yanzu bacci nake ji, idan ban rage baccin ba ba iya aikata komai zan yi ba".
Ta ce"Allah Ya tashe mu lafiya, ni kam kallo zan yi, sai na shigo".
Ya shiga ɗaki, ya yi wanka ya kwanta, don samun sake kai tsaye ya kira lambar Nuratu, tana kallon kiran ba ta ɗauka ba, don ta yi mamakin a ce yana gidan yake kiranta, bayan ko ƙwala mata kira ya yi ya san za ta ji, sai da ya kira sau uku ba ta ɗauka ba, sannan ya yi mata saƙo, ya ce"My Nur ki ɗauki wayar magana za mu yi". 
Ta ja dogon tsaki, a yanzu haka cike take da damuwa, na fushin da Abdul ya yi da ita, ta ma ce masa gobe za ta turo masa kalar wanda yake so ɗin, amma ya ƙi kula ta, ta shagala da kallon hotonsa da ya ɗora a dp, ya yi matuƙar kyau, duk da ba kyakkyawa ba ne, amma ba za a kira shi da mummuna ba, ita kam ya fi kowane namiji kyau a idonta, shigowar saƙon Kabir ya saka ta fita daga kallon hoton, ta duba saƙon, sai kuma ga kira ya shigo wayar, ta ƙi ɗagawa, ya sake turo mata saƙo ya ce"Na ji daɗin karɓar tayina da kika yi, kuma zan tabbatar da ba ki yi nadamar biye mini ba in sha Allah, zan jiyar da ke daɗi Nuratu, zan ba ki gata".
Ta tura masa amsa ta ce"Ban karɓi tayinka ba, kuma ba zan karɓa ba har abada! Idan saboda na zo gidanka ne kake ganin ka samu damar kashe mini rayuwa, to ba za ka ci galaba a kaina ba in sha Allah, gobe in sha Allah iyanzu ba na gidanka, ko Baba ya kore ni Allah ba zai hana ni inda zan raɓa ma zauna ba, gari da yawa maye ba zai ci kansa ba".
Gabansa ya faɗi, ya fara tunanin idan ba ta amince ba me yasa za ta tada masa hankali da wannan zazzafan vedion? Shi har ya fara shawarar idan ta amince yau tsakar dare ya saci jiki ya shiga ɗakin nata ko minti sha biyar ne su samu, ashe da sauran rina a kaba. Ya sake kiranta ta ƙi ɗauka, ya tura mata wani saƙon ya ce"Amma Nuratu na za ta tura min wannan vedion shi ne alamar kin karɓi tayina, idan haka ne me yasa kika turo mini?"
Ta ba shi amsa da"Da na tura ba ka ga na goge ba? Ba kai na zo turawa ba, matsala aka samu na haɗa da lambarka".
Nan take ya ji kishi ya kama shi, ya fara tunanin kenan Nuratu ba ta daina bin mazan ba duk da ta yi aure? Duk da shi ma nemanta yake yi da alfashar amma ƙanwarsa ce ba zai so ta mayar da kanta kamar motar haya ba, musamman da take da aure, ya gaji da rubuta saƙon don haka ya kira ta, ta ƙi ɗauka, sai ma ta tura masa cewar"Idan ka sake kirana zan fita na sanarwa matarka".
Ya tura mata saƙo ya ce"Ki ɗauka don Allah! Magana za mu yi mai muhimmanci, a matsayin Yayanki".
"Ka rasa wannan matsayin a wajena!" Ta tura masa.
Sai ga shi ya sake kira, ta yi tsaki, ta tashi ta fito, Nawwara tana zaune ta saki baki da hanci tana kallo, har zuciyarta ta yarda mijinta yana can yana bacci, ba ta bi sahunsa ta tabbatar ba, a ƙa'ida ya kamata ta bi shi, idan ta ga ya yi baccin da gaske sai ta fito, amma saboda yarda ba ta kawo komai ba, Nuratu ta ƙaraso tana nuna mata wayar ta ce"Kin ga Yaya Kabir ne ke kira, ko ya kira ki wayar ba ta kusa ne, ina ga shiyasa yake kirana".
Nawwara sai da ta ji faɗuwar gaba, ta dake ta ce"A'a ki ɗaga ki ji, ai yana cikin gidan".
Nuratu ta ce"Anya kuwa yana gidan kuma sai ya kira ni?"
Nawwara ta murmushi ta ce"Allah yana ɗakinsa, ina zuwa" Ta shiga ɗakin nasa Nuratu ta bi ta da kallon tausayi.
Ta fito tana cewa"Ashe kuskure ya yi, abokinsa Nura zai kira, bai duba sunan da kyau ba". Nuratu ta ƙirƙiri murmushi ta ce "Ok sai da safe".
Ta shiga ɗaki ta kwanta, sai ga wani saƙon nashi ya ce"Nuratu kar ki yi yunƙurin haɗa ni da matata, wallahi zan ba ki mamaki".
Ta yi tsaki ta kashe wayar ta yi addu'a ta kwanta.
Shi kuma Kabir kasa nutsuwa ya yi da jin furucinta na gobe za ta bar gidan nashi, da zafi-zafi ake dukan ƙarfe, don haka ya nemo lambar Baba ya kira shi, Baba ya ɗaga suka gaisa, Kabir ya ce"Dama a kan maganar Nuratu ne".
Baba ya ce"To Allah Ya sa ba wata tsiyar ta shuka muku ba".
Kabir ya ce"Za dai ta shuka Baba..."
Baba ya katse shi da faɗin"Innalillahi wa inna ilaihi raji'un! Kai ɗan yau sai a bar shi".
Kabir ya ce"Wato Baba Nuratu tun da ta zo ta ƙi sakewa, sai kuka take yi tana ƙunci, duk yadda matata take lallashinta abu ya ci tura, yanzu haka ma ta haɗa kayanta ta ce gobe za ta koma gida, kuma ni Baba ina tunanin kamar fa ana zugata ma".
Baba ya ce"Haba Kabiru, to ni gaskiya ba ka kyauta mini ba, akan me ba za ka saka bulala ka zane ta ba? To ka faɗa mata idan har ta baro gidanka kar ta zo gidana, kuma na yashe albarkata daga kanta".
Daɗi ya kama Kabir, ya ce"Baba ba za a yi haka ba, ni dai Allah Ya gani na so inganta rayuwarta ne, kuma niyyata ma har makaranta zan sama mata a nan ɗin ko Islamiyya ce ta ƙara ilimi, wai a nawa ganin kamar zamanta a nan zai fi tsaro kafin mijinta ya dawo, amma idan ba ta so babu dole fa, sai ka yi haƙuri ta koma gidan".
Baba ya ce"Wallahi ba ta isa ba, bari na kira ta yanzu" 
Ya katse wayar, ya nemo lambar Nuratu ya kira ta, ya ji a kashe, ya sake kiran Kabir ya ce"Wayarta a kashe, ka je ka kai mata takan mu yi magana".
Kabir ya ce"Ai tana ɗakinta, ka ga bai kamata na je da daddare ba, ƙila ma ta yi bacci, Baba kawai mu bar wa gobe".
Ya ce"To Allah Ya kaimu". 
Sai a lokacin ya samu nutsuwa, yana kwance yana ta tuna vedion Nuratu, yana son ƙara kalla amma kuma yana fargabar Nawwara ta zo ta ritsa shi, duk yadda ya so ya daure ya kasa sai da ya shi banɗaki ya kunna ya kalla wajen sau biyar sannan ya fito duk a jigace, ya zo ya kwanta, ya kasa bacci, son kasancewa da Nuratu yana neman birkita masa lisaafi, yana cikin wannan yanayin Nawwara ta gama kallonta ta shigo, ya bi ta da kallo, mace ce har mace, mai diri don ta fi Nuratu komai da yawan matan da yake kulawa Nawwara ta fi su komai, ga ta ma'abociyar ado da kwalliya, sai dai tamkar matar ado take a wajensa, sam ita ba ta ƙaunar ya raɓe ta, a yadda ya lura ko da za su yi shekara bai neme ta ba ita ba damuwarta ba ce, duk sanda zai raɓe ta sai dai ta amince ba da son ranta ba, kullum cikin cewa ta gaji take, ya ajiye wawuyar ajiyar zuciya, don yau kam dole ta ba shi haƙƙinsa ko ba ta so, ta gama abin da za ta yi ta kwanta, haka kuwa ya kai mata buƙatarsa, ta amince zuciyarta cike da ƙunci, tana jin inda ta san hakane ma da za ta zaɓi ta raba dare a falon har sai ya yi bacci sannan ta shigo ɗakin. To shi ma ba wata nutsuwa ya samu cikakkiya ba, domin Nuratun kawai yake buƙata.
Washegari tun asuba ta kunna wayarta, ƙarfe shida tana zaune a sallaya sai ga kira a wayarta, tana dubawa ta ga Baba, gabanta sai da ya faɗi, don Baba ba ya kiran mutum haka kawai, ta ɗauka da sallama, ta ce"Baba ina kwana?"
Ya ce"Riƙe gaisuwarki can ki rabawa masu buƙata, mutuniyar banza kawai".
Ba  yau Baba ya saba faɗa mata magana mara daɗi ba, ba ma ita ba duk ƴaƴan nasa yana yi musu, saboda haka ba ta wani damu ba ta ce"Baba me kuma na yi?"
Ya ce"A'a babu abin da kika yi! Kawai na dai kira ki ne na yi miki gargaɗi, kina jina? Wallahi tallahi Nuratu muddin kika baro gidan wannan bawan Allah Kabiru, ban yafe miki ba har abada, dama ni ba ki isa ki dawo gidana ba, to kuwa indai ba mijinki ne ya gina gida ko ya kama miki haya ba, wallahi idan na ji kin dawo sai na tsince albarkata daga rayuwarki tass, ke gidan iyayen nashi ma na haramta miki zama a can, sannan idan dangin Salamatu ne suke zuga ki yanzu gari yana wayewa zan je na gargaɗe su, ni na haife ki na raine ki babu taimakon uban kowa, amma saboda tsabar raini sai da kika girma kika isa moro wasu mutane da tsamin baki sai su zo su ce su ne gatanki, su za su tsara miki rayuwa?"
Nuratu da ta ji abun ba zai ƙare ba, ta ce"Baba".
Ya ce"A'a ni kar ki wani ce mini Baba, don wallahi ba zan fahimci uban kowa ba a kan wannan lamarin, yarinya ana sonki ana janki a jiki kina turjewa, to ko ni idan da zan samu mai ɗaukar nauyina haka za ku gan ni ne?"
Ta ce"Baba duk na ji maganarka, kuma in sha Allah zan zauna a gidan Yaya Kabir, ko da hakan zai cutar da ni, zan yi maka biyayya ko da zan ruguza tsarin rayuwa ne".
A fusace ya ce"Bantan ubanki ke da tsarin, ke da har wani tsari gare ki? Kar ma ki zauna ki ga yadda za mu ƙare da ke, wallahi idan kika dawo garin nan, makwanci dai sai ya gagare ki, don ɗakin uwar taki da kika ƙwallafawa rai, jira nake a kwana biyu na samu wata ƴar bazawar na jefe".
Takaici ya ƙara rufe ta, ta ce"To Baba ka yi haƙuri, zan zauna in sha Allah, ba za ka ji komai ba".
Ya ce"Ni dai na faɗa miki!" Ya kashe wayar yana huci, yana jira gari ya yi haske ya tafi gidan yayan Salamatun ya shata musu layi.

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*😅
      Nuratu ta saka a ranta za ta zauna a nan ɗin, har ta ga yadda Allah zai yi da lamarinta, ba ta son ba wa kowa labarin badaƙalar da Yaya Kabir yake nemanta da ita, wannan abun kunyar faɗa ne ma, gani take ma kamar ba za a yarda da ita ba ma, sai dai ta saka a ranta duk runtsi ba za ta kauce hanya ba, ba za ta sake aikata zina ba, domin ta gane duk ita ce silar shigarta wannan yanayin ƙuncin da take ciki, sannan rayuwa ta koya mata darasi, ta yi sadaukarwar mutuncinta a kan wanda take so, ga shi tun kafin a je ko'ina mutuncinta yana ta tsiyayewa a wajensa, ta lura idan ba ta yi da gaske ba nan gaba sai soyayyarta ta zama tarihi a zuciyar Abdul, domin ta ga alamar hakan a wannan halin rashin kulawar da yake yi ma ta, ita kuwa a ɓangarenta har yanzu tana son Abdul, sai dai zuciyarta ta fara rauni da abin da yake yi mata.
Tana ta saƙa da warwara, ko fita taya Nawwara aiki ba ta yi ba, bayan ta gama haɗa abun karyawa ta zo ɗakin Nuratu ta ce"Nuratu lafiya ba ki fito ba yau?"
Ta ce"Lafiya lau Anti, ina kwana?"
Ta ce"Lafiya ƙalau, ki fito mu ci abinci".
Ta ce"Anti sai anjima".
Ta fita ta samu Kabir ya fara haɗawa kansa shayi, ya ce"Ina Nuratun?"
Ta ce"Wai sai anjima za ta ci".
Ya ce"Ita me yasa take haka ne? Sai kace wata baƙuwa, sannan ma ai yana da muhimmanci mutum ya ci abincin safe da wuri, ki je ki ce lallai ta fito".
Nawwara ta koma ta ce"Nuratu, yayanki ya ce lallai sai kin fito kin ci abinci yanzu".
Ta ɗan yi jimm, sannan ta ce"To, gani nan".
Ta ɗauki mayafi ta yafa, ta bi bayanta.
"Ina kwana?" Ta gaishe shi ba tare da ta kalle shi ba.
Ya ce"Lafiya ƙalau, Nuratu daga yau ki dinga fitowa muna cin abinci a tare, wannan noƙe-noƙen ba na so".
Ta ce"To".
Ta haɗa shayi, ta ci dankali kaɗan, za ta tashi ya ce"Nuratu yanzu ke ce mai girkin gidan ko?"
Nawwara ta ce"Na dai samu ƴar tayi za ka ce, ni zan dinga yin na dare, sannan Asabar da Lahadi ma ni zan yi".
Ya yi ƴar dariya ya ce"To na ji, koma dai wace mai yi ni dai yau a yi mini tuwo miyar agushi, shi nake son ci".
Nawwara ta ce"Ai kuwa babu agushin nan, sai dai ta je kasuwa ta siyo".
Ya ce"A'a to a bar shi, gobe a yi, idan na dawo daga aiki zan biya ta kasuwar".
Nuratu dai ta koma ɗaki, sun gama shiryawa Nawwara ta yi mata sallama, suka fita. Kamar jiya yau ma haka ta fito ta gyara gidan tsaf, wajen ƙarfe goma ta shiga wanka, ta yarda yau ɗin za ta farantawa mijinta, za ta yi masa hotuna da vedion a yadda yake so, tun da ba haramun ba ne, tana cikin yin wanka ta ji motsin buɗe ƙofar ɗakinta, gabanta ya faɗi, don ko ɗazu sai da ta leƙa ta tabbatar da ƙofar a rufe take, ta san sai dai ɗaya cikin biyu, ko Kabir ko Nawwara ne wani ya dawo, ya buɗe da mukulli, ta ɗan dakata a ciki duk da ta gama wankan, sai da ta ji shiru sannan ta buɗe ƙofar ta leƙo kaɗan, ta kuwa hango Kabir zaune a bakin katifarta, suka haɗa ido saboda ƙofar banɗakin yake kallo, gabanta ya faɗi, ta yi saurin komawa ta saka sakata, ya tashi ya ƙarasa yana buga ƙofar, ta ce"Yaya Kabir don Allah ka fita, ka ji tsoron Allah, kar ka manta yana kallonka".
Ya ce"Ki fito don Allah magana kawai za mu yi".
Ta ƙi fitowa, ya ce"Wallahi magana za mu yi".
Ta ce"To ka fita daga ɗakin nan, zan zo falo na same ka".
Ya ce"To ina jiranki".
Sai da aka ɗan yi sakanni, ta kira sunansa ta ji shiru, sannan ta buɗe ta leƙo ta ga babu kowa a ɗakin, sai ta fito da sauri ta saka sakata a ɗakin, ta saka kaya ta saka hijjabi sannan ta fito falon, duk da gabanta yana faɗuwa, amma ba ta tunanin Kabir zai iya yi mata fyaɗe ai, yana zaune a kujera, ta zauna a ƙasa nesa da shi.
Ya ce"Nuratu magana za mu yi".
Ta ce"Idan ka san a kan wannan abin da kake roƙona ne kar ma ka mata bakinka, saboda ba zan taɓa amincewa ba wallahi".
Ya ce"To idan hakane me yasa kika turo min wannan vedion jiya?"
Ta ce"Na faɗa maka ba kai na zo turawa ba".
Ya ce"Kenan har kin yi auren ma ba ki daina bin maza ba? To tsaya, me sauran mazan suka fi ni da ni kika ƙi amincewa ki ba ni dama?"
Hawaye ya sakko mata, shikenan saboda kuskure ɗaya da tafka a ruyarwata, ana neman laƙa mata halayyar da ba tata ba, ta ce"Ni babu wasu maza da nake bi, kuma wannan vedion mijina na yi wa shi, ka san ba haramun ba ne, kuskure na yi na haɗa da lambarka, ai za ka ga na goge".
Ya yi wata ƴar dariya ya ce"Tabbas kuwa ba haramun ba ne, farantawa wanda bai damu da ke ba, yanzu ki ji da ni, don Allah ki karɓi tayina, wallahi ina da sirri sosai, wannan zai zama tsakaninmu mu biyu, har abada babu wanda zai sani, yanzu ba don kin tsaya gardama ba, wannan shigowar da na yi ya ci a ce an gama komai na koma, asiri a rufe, ƙarshen wata ki ji alert ɗinki, kina daga zaune a gida".
Ta ce"Na faɗa maka har abada ba zan amince da kowane namiji ba, don Allah Yaya ka kama girmanka, kar ka bari mutuncinka ya zube a idona, ina girmamaka sosai" 
Ya ce"Kenan dai ba za ki amince ba".
Ta ce"Har abada".
Ya ɗakko wayarsa ya kunna vedio ya nuna mata, yana cewa"Kin ga wannan".
Gabanta ya faɗi, dama tun jiyan tana ta wasu-wasin ya gogu ko yana da shi? Ta ce"Yaya don girman Allah ka goge vedion nan, wallahi tsautsayi ne ya sa na haɗa da lambarka, ka ji tsoron Allah, ka san kallon jikina haramun ne a gareka, sannan idan matarka ta gani me za ka ce mata?"
Ya ɗaga kafaɗa ya ce"Kafin ki tunanin yadda zan yi, ki fara tunanin neman mafita, da bayanin da za ki yi wa duniya idan na nuna wannan vedion na ce ke ce kika turo mini, tare da tayin na kula ki, kin san dai babu wanda ba zai yarda ba".
Ta ce"A yanzu ba na neman yardar mutane, indai Allah zai yarda an gama, don shi ne mamallakin zuƙatan mutanen, kuma zai iya canza komai".
Ya ce"Nuratu wallahi jiya da kewarki na kwana, don Allah ki amince mu wuce wajen, ni ko sau ɗaya ma fa ya wadatar, sai na goge vedion ki samu salama ke ma".
Ta tashi tana cewa"Kada ka goge, ka yi ta kallonsa, ni dai zan kai wa Allah ƙararka, na san zai yi mini maganinka da duk wani mai son cutar da ni".
Ta yi hanyar ɗaki, ya tashi ya ruƙo hijjabinta, ta tankwaɓe hannunsa da ƙarfi tana cewa"Ka kama girmanka Yaya, zan iya ba ka mamaki!".
Ta shiga ɗaki ta rufe ƙofa, tana jin lokacin da ya fita daga gidan, ta zauna tana tunanin yadda za ta yi, ta san barazana ce kawai yake yi mata, zai yi wuya ya iya fitar da wannan vedion, ko zai fitar ma gara ya fitar ya yi mata sharrin, a kan ra amince da aikata zina, domin ta san idan ta nuna ta tsorata har ta amince don barazanarsa shikenan ya samu lagonta, zai yi amfani da wannan damar ya yi ta more ta, kuma bai zama lallai ta goge ɗin ba.
 Ta ɗauki wayarta don ta gaida Abdul, sai ta ga miss call ɗin Nawwara har uku, gabanta ya faɗi, har ta raya a ranta ko dai wani ya faɗa mata ya ga Kabir ya dawo gida? Ta bi kiran, tana ɗagawa ta ce"Nuratu ina kika saka wayarki ne, ina ta kira".
Ta ce"Ina gyaran tsakar gida ne Anti" 
Nawwara ta ce"Ma sha Allah! Ki shiga maƙotanmu, gidan nan mai kallon namu, za ki ga part biyu ne, na farkon za ki shiga, ki ce ni ce na aiko ki, za ta ba ki agushi, sai a yi tuwon".
Ta ce"To, bari na je".
Ta tashi ta mayar da hijjabinta, ta fito ta rufe gidan, tana kallon unguwar, duk manyan gidaje ne, gidan Kabir ne ma kawai babu mai gadi, ta ƙarasa ta gaida mai gadin, ta faɗa masa wajen matar gidan ta zo, ya ce ta san da zuwanta? Ta ce ta sani, sai da ya je ya tambayo ta sannan ya ce ta shiga.
Ta shiga, tana kallon gidan, gida ne mai girma sosai, ɓangare uku ta gani, kowanne babban gini ne, ta je na farkon kamar yadda Nawwara ta ce mata, ta ƙwanƙwasa, daga ciki ta ji muryar mace ta ce"Ki shigo".
Ta tura ƙofar ta shiga a hankali, ƙasaitaccen falo ta gani, wanda ya burge ta a kallo ɗaya, matar da za ta yi sa'ar Nawwara tana hakimce a kujera, mai ƙiba kyakkyawa, ta ƙarasa ta gaishe tana amsawa haɗi da yi wa Nuratun kallon tsaf, har sai da ta ji ta tsargu, ta ce"Dama Anti Nawwara ce ta aiko ni".
Matar ta ce"Ok"
Ta tashi tana tafiyar ƙasaita ta shiga wani waje, da Nuratu take zaton kitchen ne, ta fito da leda ta miƙa mata, wajen karɓa sai da hannunsu ya haɗu da na juna, sannan tana ta binta da wani kallo, wanda Nuratu ta kasa fassara shi, bai yi kama da na ƙasƙanci ko raini ba, sai dai kuma ba na yabo ba ne ko burgewa, ta karɓa tana cewa"An gode, sai anjima".
Ta fice daga gidan, tana fita matar ta zauna ta ɗauki waya ta kira Nawwara, tana murmushi ta ce"Ta zo ta karɓa, yanzu ta tafi".
Nawwara ta ce"To ya kika ganta?"
Ta ce"Na ganta, ma sha Allah! Sai dai fa babu wata wayewa a tare da ita".
Nawwara ta ce"Zahra kenan, wannan fa idan ta ji gyara ba ƙaramar mace za a yi ba, indai ta yi miki kawai mu yi magana, albashina na watan nan rabinsa ita zan kashewa, zan siyo mata mayuka ma su kyau, zan siya mata sabaya don komai na jikinta ya dawo hayyacinsa, daga nan sai mu yi ciniki".
Zahra ta ce"To bari a yi hakan mu ga yadda za ta koma, amma ki fara saka ta a layi tun yanzu".
Nawwara ta ce"Ki rufa mini asiri ƙawata, ina son aurena, ko da wasa ba zan yarda ta gane ina wannan harkar ba, dangin miji ma su neman abun faɗa?"
Zahra ta ce"To shikenan, Allah dai Ya sa kar ta ba mu matsala".
Nawwara ta ce"Ba na tunanin hakan, gidan da ta taso fa sai a hankali, kuma na faɗa miki har ta yi ciki fa an zubar, idan ta ji kuɗi da salon soyayyarki tsaf za ta warware".
Suka saka dariya, suka ajiye waya.
Nuratu tana komawa gida ta ɗauki waya za ta faɗawa Nawwara ta karɓo, sai ta ji tana waya, don haka ta nemi waje ta kwanta, ta kunna data ta ga saƙon Abdul, da sauri ta duba, rubutu ya yi mata, ya ce"Ke fa nake jira".
Ta sauke ajiyar zuciya, ta tashi ta sake yin wanka, hoda kawai ta shafa, ta zauna zame towel ɗin jikinta, sai kunyar kanta ta kama ta, a dole ta saka bireziya, sannan ta yi hoto guda ɗaya, ta tura masa, yana dubawa ya rubuto tsaki ya ce"Ki goge ba na so dalla, ni na fi ƙarfin ki ja mini rai saboda wannan".
Ta ji zuciyarta ta sosu, ba ta son ɓata masa rai, musamman yanzu da yake mijinta, kuma ta san ba haramun ba ne, saboda haka ta yi kalar abin da yake so, ta tura masa tare da cewa"Ga shi ka yi haƙuri". Sai ta kashe data, ta goge su duka daga kan wayarta, hawayen rashin dalili ya sakko mata, ta share ta tashi ta saka kayanta, ta fita don ta ɗora musu tuwon.

   Cikin lokaci ƙanƙani Nura ya nutsu, sai dai fa a takure yake da rashin chart, saboda wani kasuwancin nashi duk a can yake yi, ga zama babu zuwa zance ya fara damunsa, ya riƙe ibada sosai, har carbi ya siya irin na dannawar nan idan ya zauna ba ya komai sai ya yi jan wa innahu Sulaimanu, fargabarsa a ce wannan tsohuwar aljanar da ta kira kanta da matashiya ta ƙara bayyanar masa, don yana yawan mafarkinta, sai dai ya tashi a firgice, haka zai yi addu'a ya koma bacci cike da tsoro, wataran ma sai ya matsa sosai kusa da Hasana. Yanzu ko ya ga Hasana ta yi wani kuskuren sai dai ya ja bakinsa ya tsuke, ya zama wani shiru-shiru, idan ƴan matansa sun kira shi sai dai ya ce zai kira anjima yana aiki ne, daga ba zai  kira ba har sai sun sake kira sannan ya sake ba da wani uzurin, da daddare wataran haka Aiman zai farka ya yi ta kuka, don ya yi ɗan zazzaɓi, duk ya hana shi bacci, amma babu yadda ya iya ko ƙorafi ba ya yi, ga maganin basir da ya duƙufa sha, abun har ya fara isar shi, shi yana ma tunanin babu wani basir kawai gajiya ya yi da Hasanar, yana buƙatar canji, ko babarsa sai da ta lura da canzawar sh, da ta tambaye shi ya ce kwana biyun ba ya jin daɗi, zazzaɓin dare yake yi. A yanzu ji yake inda wannan aljanar za ta yi masa lamuni ya cigaba da chart da zai gyara halinsa, ba zai sake shiririta a wayar ba, kasuwancinsa kawai zai yi, sai gaisawa da ƴan'uwa, to amma ba ya ma fatan sake zuwanta, ballantana har ta ba shi izinin.
Baby Fatima yarinyar da aka gama magana da iyayenta zai kai kuɗin aure, ta fara takura masa, a kan ta ji shiru, yana mutuwar son yarinyar, ba ya fatan ya rasa ta, ga shi aljana ta dakatar da shi, a yanzu zai iya samun kuɗin auren idan ya harhaɗa, don a kwana biyun ya samu alkhairi a kasuwar shi, to sai dai bai san ya aljana za ta ɗauki lamarin ba, kar ta ga kamar ya bijire mata ne ta hukunta shi, kuɗi dai dubu hamsin da ta ce ya ba wa Hasana ya bayar, amma duk da haka yana jin tsoron tada maganar auren. Da Fatimakaɗai yake yin waya a yanzu, ita ma ba kamar da ba, sannan yana kame harshensa sosai babu sakin layi, zance kuma da rana yake zuwa, saboda yanzu ya daina kai dare a waje.
 Akwai ranar da babarsa ta zaunar da shi take ce masa"Wai Nura me kake nufi da maganar yarinyar nan da ka fara neman aure?"
Ya ce"Magana tana nan Umma, amma su ɗan ba ni lokaci".
Umma ta ce"Lokaci ba ya jiran kowa, yanzu haka jiya manyan sun yi magana a kan sati ɗaya suka ba ka, idan ba da gaske kake ba ka rabu da ƴarsu, don za su ba ta wani".
Ya sauke numfashi yana son sanarwa Umma ainahin dalilin, kuma yana jin tsoron gargaɗin da Aljanar ta yi masa, a kan idan ya ba da labari shikenan ya zama kurma, haka dai ya ce"Shi kenan Umma, zan ba wa su Kawu kuɗin cikin satin nan".
 Ya koma kasuwa jiki a mace, akwai wani abokinsa Hamza, wanda yake kusa shagonsa,  duk a ƙarƙashin wani Alhaji Ummaru suke, shagunansa ne, suna mutunci da Hamza sosai, sai dai shi babu ruwansa da harkar ƴan'mata, ya tsaya yana kula da matarsa, kwana biyun ya ga duk Nura ya canza, da idan mace ta je shagonsa sai ta daɗe, ya yi ta janta da fira, amma yanzu cinikinsa kawai yake yi, ko da maza ba ya fira, Hamza ya zo ya same shi a shagonsa ya ce"Nura wai kwana biyu ba ka da lafiya ne?"
Nura ya ce"Me ka gani?"
Ya ce"Ai kowa a kasuwar nan ya ga yadda ka canza, me yake damunka?"
Nura ya ce"Hmm! Babu komai".
Hamza ya ce"A'a wannan zance ne, dole akwai dalili, sai dai idan ba za ka faɗa ba".
Nura ya ce"Kanka ake ji" Sannan ya cigaba da danna carbinsa yana faɗin"Wa innahu Sulaimanu".
Hamza da mamaki ya ce"Nura! Wa innahu Sulaimanu kuma?"
Nura cikin ƙosawa ya ce"Idan na faɗa haramun ne? Ko ashar ka ji ina ja?"
Hamza ya ce"A'a, kawai dai na yi mamaki ne, ni duk na za ta istigfari kake yi".
Nura ya cigaba da laziminsa.
Hamza ya ce"Amma Nura wannan ayar fa kamar sai abin da ya danganci jinnu ake biya ta, kuma ma ba ka kai wa har ƙarshen ayar, me ya haɗa ka da jinnu?"
Nura cikin ƙosawa ya ce"Don Allah Hamza ka rabu da ni, ka tafi kasuwarka, ka bar ni na ji da matsalata, wannan bai shafe ka ba".
Hamza ganin wata ta doso shagonsa sai ya tafi, amma yana kyautata zaton akwai abin da yake damun abokin nashi. An idar da sallar azhar a kasuwa kowa ya koma shagonsa, Hamza ya ja Malam Suleman gefe, shi ma abokinsu ne, amma duk ya girme su, irin mutanen nan ne ma su ruƙo da addini sosai, da ya ga wata ƴar ɓaraka zai ja mutum gefe ya fara yi masa nasiha, shiyasa suke ce masa Malam Sulaiman, kowa yana ganin mutuncinsa a kasuwar, Hamza ya same shi suka gaisa ya faɗa masa irin canjin da yake gani game da Nura, har ma da ayar da ya ji yana ta ja, dama kuma kullum da carbi yake wuni, Malam Sulaiman ya ce"To idan ban da an ji yana jan wannan aya, ai don ya daina hayaniya yana jan carbi ba abun damuwa ba ne, abun a taya shi murna ne".
Hamza ya ce"Ni fa na san halin Nura, haka kawai ba zai nutsu ba, sai da dalili babba, ni dai tun da kai yana ganin mutuncinka da ka taimaka ka same shi da zancen ko akwai taimakon da za ka iya ba shi".
Malam Sulaiman ya ce"Hakane, to amma wannan magana ba ta kasuwa ba ce, da daddare zan je gidansa in sha Allah, sai mu tattauna". 
Hamza ya yi masa godiya, kowa ya tafi harkarsa. An kusa tashi daga kasuwa Malam Sulaiman ya zo ya samu Nura ya ce masa anjima zai zo gidansa da daddare akwai maganar da za su yi, Nura ya yi mamaki amma ya ce ba matsala, ya yi masa kwatancen gidan. Ana idar da sallar isha'i kuwa sai ga shi ya zo, dama Nura yana gida yana jiran shi, yana ganin kiransa ya tashi ya fita, suka gaisa ya ce ya shigo, Malam Sulaiman ya ce"A'a Nura ba sai na shigo ba, nan ma ya isa".
Nura ya ce"To ina zuwa" Ya shiga gida ya ɗakko musu babbar sallaya, da ruwa ya shimfiɗa, suka ƙara gaisawa, sannan Malam Sulaiman ya ce"Nura kasuwa ce ta haɗa mu, amma a yanzu mun zama ƴan'uwan juna, damuwar ɗayanmu ta mu ce mu duka, idan abun alkhairi ya samu ɗayanmu, yana da kyau a taru a taya shi murna da fatan alkhairi, idan akasin haka ya faru mu taru mu jajantawa juna, sannan idan akwai shawara mu ba wa mutum".
Nura ya ce"Hakane Malam, dama wannan shi ne zaman tare".
Malam ya ce"Nura kowa ya sani kai mutum ne mai kazar-kazar, da faran-faran da mutane, kana da barkwanci da surutu, amma a ƴan kwanakin nan kowa yana lura da yadda ka canza daga yadda kake zuwa wani mutum mara surutu, kowa da hilittarsa, kai yanayinka ba mutum ne mai shiru  ba, saboda haka idan ka yi shiru dole akwai dalili, sannan kana jan carbi kuma wai abun mamaki, ba istigfari kake yi ba ko hailala da hamdala, ayar wa innahu Sulaimanu kawai kake ja, zan so ka faɗa mini dalili, wataƙila akwai wata shawara da zan iya ba ka, idan kuma babu zan taya ka da addu'a".
Nura jikinsa ya yi sanyi sosai, yana son faɗa masa yana fargaba, ya sauke numfashi ya ce"Wato Malam tabbas ina da matsala, amma sai dai babu damar na sanarwa wani, saboda ina son tsira da lafiyata".
Mamaki ya kama Malam, ya ce"Wace matsala ce wacce don ka furta za ja rasa lafiyarka? Nura ka ƙarfafi imaninka, ka yarda cewa babu mai yi sai Allah, babu wanda ya isa ya yi maka abin da Allah bai yi maka ba, duk abin da ya same ka a rayuwa to dama can an rubata ba zai kuskure maka ba, saboda haka ko ka furta, ko kar ka furta indai yana cikin ƙaddararka sai ya faru da kai".
Nura ya yanke kawai zai faɗa masa, ya gyara zama ya kwashe komai tun farko har ƙarshe ya ba shi labari. Malam ya yi murmushi ya ce"Tabbas akwai jinnun da suke shiga rayuwarmu mutane suna kula da lamarinku, ko ta hanyar taimako, ko kuma cutarwa, dama a ƙa'ida bai kamata a ce mutum mai mutunci ya kasa zama waje ɗaya ba, ka kula wannan ka kula waccen, ka ga su ma suna yin duk abin da muke yi, suna charta ɗin nan, ba abun mamaki ba ne don haka ta faru, sai dai sharaɗin da ta gindaya maka ne, bai zama lallai ka ɗauka ba, ka ɗauki ma su kyaun ka zubar da marasa kyaun, Alhamdulillah tun da sanadin haka ka gyara gidanka, kun samu maslaha tsakaninka da matarka, ka ga ta nan kamar taimako ma ta yi, maganar chart kuwa tun da dai har kana kasuwancinka a ciki kana amfana to ka cigaba da yin kayanka, sai dai ka kiyayi shiririta, waya za ta iya yi maka silar shiga aljanna, sannan za ta iya kai mutum wuta, zancen aure ma ba ta isa ta hana ka ba, shi ma idan ka shirya ka yi aurenka, sai dai fa ka kula sosai wajen gudanar da adalci a tsakanin matanka, ka kama ibadarka, ka manta da wani abu ya faru, ka saka a ranka aljani bai isa ya yi maka abin da Allah bai yi maka ba".
Nura ya gamsu, amma zuciyarsa cike take da fargaba, ya ce"Malam duk na ji bayaninka, na gamsu na kuma gode, sai dai wallahi ina cike da tsoron abin da zai je ya zo, saboda har a mafarki take zuwa mini".
Malam ya ce"Wannan duk ka saka a ranka ne, shiyasa kake mafarkin, kullum ka dinga zikirin safiya da maraice, ka dinga sallah a kan lokaci, sannan kar ka yi sake da wannan addu'ar (Hasbiyallahu la ilaha illahuwa, alaihi tawakkaltu wa huwa rabbul arshil azim) In sha Allah babu wani aljani da zai yi tasiri a kanka, indai ka riƙe wannan sun barka har abada".
Nura ya yi masa godiya sosai, sun daɗe zaune yana ta ba shi shawarwari, ya samu nutsuwa sosai, sannan ya yi masa sallama ya tafi, washegari ya dawo da whatsApp ɗinsa, sai dai duk ya yi blocking ɗin ƴan matan sai ƙalilan wanda cinikayya kawai suke yi. A cikin satin aka kai kuɗin aurensa, ranar ya zo ya samu Hasana da zancen ya ce"Yau fa an kai kuɗin aurena, an saka rana wata biyar".
Hasana ta ce"Allah Ya sanya alkairi, ashe da shirinka dama".
Ya ce"Kamar ya da shirina?"
Ta ce"To ai na ga kamar an saka kaɗan, ko ka tanadin inda za ka ajiye ta ne? Na dai ga nan gidan babu waje".
Ya ce"Zan kama mata gidan haya, kuma ai ba wata bidi'a ko ƙarya zan yi ba, shiyasa aka saka ranar kaɗan".
Ta ce"To Allah Ya sanya alkhairi".
Tun da ya bi shawarar Malam sai ya warware ya samu nutsuwa a zuciyarsa, komai na shi ya dawo normal, amma bai daina kyautatawa Hasana ba.
 NURATU
  Tun daga ranar Kabir kullum sai ya dawo gida daga wajen aiki, abu ɗaya ne dai yake faruwa Nuratu ta ƙi amincewa da shi, daga ƙarshe ɓa sai taje saka sakata ya zo ya yi ta bugawa ta ƙi buɗewa, ta watsApp kuwa da ya dame ta da zancen banza sai ta yi blockin ɗinsa, kira a waya kuma ba ta ɗagawa, sai dai ya yi bin ta da kallo, yana kashe mata ido, da ɗage gira, sai ta fara zama da hijjabi, wanda hakan bai yi wa Nawwara daɗi ba, ita da take son wayar mata da kai har ta fara saka ƙananun kaya, yanda za ta dinga more kallonta, kuma a ce ta ma fara saka hijjabi, ta sako ta a gaba da ƙorafi tana cewa"Haba Nuratu, wai me yasa har yanzu kin ƙi sakin jikinki ne? A kan me kina zaune a gida za ki dinga fama da hijjabi kamar wata baƙuwa?"
Nuratu ta ce"Ba haka ba ne ba Anti, ni dama a gida ma na saba zama da hijjabi, kuma kin ga Yaya Abdul ba muharramina ba ne, bai kamata na dinga zama haka ba".
Ta ce"Yanzu yana gidan?" Ta girgiza kai alamar a'a.
Ta ce"To duk sanda ba ya gida ni dai ban yarda na ganki da hijjabi ba, idan ya dawo sai ki saka, da kike cewa kin saba idan aure kika yi a gidanki ma haka za ki zauna?"
Daga nan Nuratu ta haƙura take ajiye hijjabi, sai idan ra san Kabir ya dawo take sakawa, idan ra san yana gidan ma ba ta fitowa sai dole.
 Bayan an kwana biyu kawai ta ga Anti Nawwara ta siyo mata kayan kwalliya kala-kala, sannan ta kawo mata sabaya bokiti babba har da zumar ƙiba, ta yi mata godiya ta ce"Amma Anti ni fa ba na wani son ƙiba, kuma ma wannan zumar na taɓa ji an ce suna saka sha-ka-fashe a ciki".
Nawwara ta ce"Wannan fa duk ƙarya ce, da son kashewa mutane kasuwa, waɗan nan kayan ingantattu ne, kuɗi na kashe sosai na siyo miki. Sannan da kike cewa ke ba kya son ƙiba, me za ki yi da rama? Na ga mazan wannan zamanin sun fi son su ga mace ɓul-ɓul a cike, bare mijinki da ba ya ƙasar, kin san fa indai ka tsallake ƙasar nan gani ake yi ka yi sallama da talauci, ƙila yanzu ƴan'mata suna nan suna jiran dawowarsa, idan ya dawo ya tarar da ke a bushe babu wani canji, komai zai iya faruwa, ni dai shawara ce nake ba ki idan za ki ɗauka".
Nuratu ta yi murmushi ta ce"To na gode Anti".
Satinta biyu da fara amfani da kayan nan ta fara canzawa, ta fara ƙiba fuskarta ta ciko, ga haske da ta fara yi, ita kanta ta ga tana kyau.
A ɓangaren Abdul har yanzu ya ƙi sakar mata, babu wani canji a mu'amularsu, bayan vedion da ta tura masa, sau uku yana ƙara sakawa tana tura masa wasu, kullum sai ta gaishe shi, wataran ya amsa wataran ya share ta.

 A ɓangaren Kabir kullum cikin damuwa yake, son Nuratu sai ƙara shigarsa yake yi, musamman yanzu da ta ƙara kyau, saboda haka sai ya dawo da bara bana, ya cigaba da takura mata. Akwai ranar da ya dawo gidan ya zo shiga suka haɗu da Zahra ta fito daga gidanta, ai kuwa nan ta kira Nawwara suka gaisa ta ce"Ƙawata yau ba ki je aiki ba ne?"
Nawwara ta ce"Na je, ina can ma, me ya faru?"
Zahra ta ce"Lallai da alama kina kallon ruwa kwaɗo zai yi miki ƙafa".
Nawwara ta ce"Don Allah me ya faru?"
Ta ce"Yanzu na fito daga gida na ga mijinki zai shiga gidan, ga wannan yarinyar baliga a gidan, kin ga dai yanzu suna can daga ita sai shi".
Gaban Nawwara ya faɗi, amma sai ta kau da zargi ta ce"Haba Zahra, yarinyar nan fa ƙanwarsa ce, ni gaskiya ba na zargin zai iya aikata wani abun".
Zahra ta ce"Hmm ba ki san yaran zamani ba, yanzu haka ma ita ce za ta fara neman shi, ki dai kula kar mu je shi muke gyarawa yarinyar".
Nawwara ta ce"Na gode, zan yi tunani a kai".
Suna kashe waya, ta kira wayar Kabir lokacin yana tsaye a ƙofar Nuratu yana ta magiya kamar tsohon maye, sai da gabansa ya faɗi da ya ga kiran, ya ɗaga suka gaisa ta ce"Honey ya aiki?"
Ya ce"Alhamdulillah! Ga shi nan kaca-kaca".
Ta ce"Yanzu kana ina?"
Ya ce"Ina office mana, mene ne?"
Ta ce"Babu komai, kawai tambaya na yi, ka tashi lafiya".
Ta kashe wayar ta tsaya tsam tana tunani, kar dai da gaske Kabir da Nuratu sun mayar da ita hotiho, tun da ga shi ya yi mata ƙaryar ba ya gida, ta nemo lambar Nuratu ta kira ta, bugu biyu ta ɗauka, suka gaisa ta ce"Nuratu ya gidan?"
'Ba lafiya ba, ga mijinki nan ya tiso ni a gaba' Ta faɗi haka a zuciyarta, a fili kuwa sai ta ce"Lafiya lau Anti, me za a dafa anjima?"
Nawwara ta ce"Kabir bai dawo gidan nan ba?"
Sai da gaban Nuratu ya faɗi, ta ce"E Anti ya dawo..."
Da sauri ta katse ta da faɗin"Me ta dawo yi?"
Ta ce"Wai wani abu ya manta, ya ɗauka ya tafi".
Ta sauke numfashi, ta ce"Ok sai anjima, ki dafa koma mene ne".
Ta kashe wayar tana jin nutsuwa, ta yarda da zancen Nuratu, sai dai duk da hakan za ta saka ido a kansu, duk da ma ta san abu ne mai wuya a ce Kabir zai kula yarinya mara aji kamar Nuratu.
Bayan an kwana biyu, sai Nawwara ta zo wa da Nuratu wani batu, ta ce mata"Nuratu ni sai nake ganin kamar ba kya jin daɗin zama ke kaɗai idan muka tafi aiki ko?"
Nuratu ta yi murmushi ta ce"Anti ai zaman kaɗaici dama ba shi da daɗi, amma ba wani abu ba ne".
Nawwara ta ce"To me zai hana ki dinga zuwa gidan ƙawar nan tawa Zahra kina zaɓa a can? Can wajen sha biyu sai ki dawo ki ɗora girki, ku sha firarku, kin ga ai kin rage lokaci".
Haka kawai Nuratu ta ji rashin nutsuwa da maganar, ta ce"Kai Anti, ba fa wani damuwa nake yi ba, ki bar ni na yi zamana".
Nawwara ta ce"A'a Nuratu, da dai kin gwada, na tabbata za ki ji daɗin zama da ita, tana da kirki, ƙila ma na saka ta fara yi miki wata ƴar lesson, ke ma kya koyi ɗan turanci".
Nuratu ta yi ƴar dariya ta ce"Turanci kuma Anti?"
Nawwara ta ce"E mana, ko kin iya ne?"
Ta ce"Wallahi ban iya ba, ina dai ji, amma ba na iya mayarwa".
Nawwawa ta ce"Ai kuwa yana da kyau ki koya, kin ga dama da a ce kin yi karatu yanzu da aikin koyarwar zan samar miki, ko kuma a buɗe miki wata ƴar lesson kina koyawa yara".
Nuratu ta ce"Zan koya in sha Allah!".
Ta ce"To zan yi mata magana, gobe za ki fara zuwa?"
Nuratu ta ce"Anti zan koya ta online, dama wata ƙawata ta faɗa mini ta shiga group na koyon turanci, ni ma zan shiga in sha Allah!".
Nawwara ta ce"Kenan dai ba za ki je gidan nata ba ko?"
Nuratu ta ce"Anti Allah ba zan sake ba, na ga ba sa'ata ba ce".
Nawwara ta harare ta ta gefen ido, ta ce"Ni da muke fira sa'arki ce?"
Nuratu ta yi dariya ta ce"To ai ke ƴar'uwata ce".
'Can ga su gada' Nawwara ta faɗa a zuciyarta, a fili kuma ta ce"Ni kam ba na son musu, gobe za ki fara zuwa, kina gama gyara gida ki rufe ki tafi".
Ita ma Nuratu ta gaji da maganar don haka ta ce"To Anti" Amma ba don ta amince a zuciyarta za ta je ɗin ba.
Washegari kafin Nawwara ta fita sai da ta sake jaddada mata lallai ta je gidan Zahra, ta ce to, amma sai ta ƙi zuwa. Ita kuwa Zahra ta yi shirin tarbar baƙuwa, ta ji shiru, ta kira Nawwara ta faɗa mata har yanzu shiru, Nawwara ta kira Nuratu ta ce"Ya dai Nuratu ba ki tafi gidan Zahran ba ko?"
Ta ce"Kallo ne ta ɗauke mini hankali Anti, kuma wainar shinkafa ma zan tashi na yi mana".
Nawwara ba ta son ta matsa mata, har ta fara zarginta, saboda haka ta ƙyale ta, ta kira Zahra ta ba ta haƙuri. Haka suka yi nacinsu, suka gama, Nuratu ta ƙi yarda ta je.
  Haka zaman ya cigaba, Nuratu ta cigaba da sakawa gida sakata, akwai wata rana da ta manta ba ta saka sakatar ba, kuma bacci ya kwashe ta da safen, don haka ba ta ji motsin buɗe ƙofa ba, wasu riga da wando ne ƙananu a jikinta, ɗaya cikin kayan ganjon da Nawwara ta siya mata ma su yawa, ta baje tana baccinta bil haƙƙi, Kabir ya tsaya yana kallonta a yunwace, ya haɗiyi wani mugun yawu, sannan ya ƙarasa inda take a hankali, ya kai hannu ya ɗaga rigar, farar fatar cikinta ta sake ruɗa shi, sai ya koma kan wuyan rigar, nan ne ta ɗan motsa, tana yin juyi kawai ta ji mutum, ta buɗe ido da sauri, suka yi ido huɗu da Kabir, ta miƙe a razane tana jan zanin gadon don ta kare jikinta ta ce"Yaya Kabir don Allah mene ne haka?"
Ya yo kanta yana cewa"Nuratu, don Allah ki taimaka mini, wallahi na fi sati ina bin Nawwara tana cewa ba ta da lafiya, ni kuma na ga da na nema a waje gara wajenki".
Ta ce"Yaya ka ji tsoron Allah, ni fa ƙanwarka c, kuma kai ma nan gaba za ka haifa..."
Maganarta ta katse sakamakon fizgota da ya yi jikinsa, sun kwashe mintuna suna dambe, tana kuka tana dukan shi da cizo, har ya gaji ya ƙyale ta, amma ya taɓa jikinta sosai, wanda ya kalli hakan a matsayin riba, ya kuma fara tunanin wataran za ta amince. Kasa komawa aiki ma ya yi, ya kwanta kamar zai yi zazzaɓi, yana matuƙar ƙaunar son kasancewa da Nuratu, amma abu ya ci tura, nan ya kira Nawwara ya faɗa mata ya dawo gida ba shi da lafiya, saboda kar ta dawo ta same shi a gida daga shi sai Nuratu ta zargi wani abun.
Kafin a tashi daga makarantar Nawwara ta koma gida. Lokacin Nuratu tana ɗaki a rufe, ta ci kuka ta gode Allah, tana jin kamar ta bar garin a yau, sai dai tana son gamawa da mahaifinta lafiya, amma yau ta firgita da yanayin Kabir, ta san Allah ne kawai ya kuɓutar da ita, ba wayo da dabara ba, sai ta ji a ranta yanzu za ta yarda da shawarar Nawwara na shiga maƙotanta ta zauna, don haka ta yanke gobe za ta je, kukan da ta yi ya haddasa mata ciwon kai, sannan ba ta ji fitar Kabir ba, shiyasa take tsoron fitowa ta ɗora girki, ana haka ta ji ƙarar buɗe gida da sallamar Nawwara, kai tsaye ɗakin Kabir ɗin ta shiga, ta same shi a kwance ya yi wanka ya shiga bargo, ta ƙarasa cike da damuwa ta ce"Sannu Honey, wai zazzaɓi?" Ta ƙarasa maganar tana kai hannu jikinsa.
Sanin da ya yi babu zazzaɓin ya sa shi cewa"A'a ni ma ban san me ya same ni ba, amai na yi har sau biyu, da ciwon kai kaɗan, shi ne abun ya dame ni, kawai na taho gida".
Nawwara ta ce"Ayya sannu, ai da ka tashi na raka ka asibiti ko?"
Ya ce"A'a ki bar shi, ina ga kawai cikina ne ya ɗan ɓaci".
Ta ce"A'a gaskiya ka tashi, ni kam ba na son ganin ko ciwon kai ya raɓe ka, hankalina tashi yake yi wallahi".
Ya zuba mata ido yana kallonta, har tsargu, ta ce"Wai mene ne?"
Ya kamo hannunta ya ce"Nawwara ni dai na san auren soyayya muka yi da ke, sannan a farkon zamanmu kina ba ni dukka haƙƙina na shimfiɗa ba kya guduna, amma yanzu na rasa dalilin da yasa kike guduna, ina shiga damuwa fa sosai, ko wannan aman da na yi na san yana da nasaba da tauye mini haƙƙi da kike yi, kwanan biyun nan fa duk a jigace nake, so kike na fara nema a waje?"
Jikinta ya yi sanyi, amma ta kasa cewa komai, ita ma za ta so a ce tana ba wa mijinta dukkanin wata dama, amma abun ne ya fi ƙarfinta, ba za ta iya tirsasa zuciyarta ta so abin da ya gama ficewa daga zuciyar ba, a yanzu ta tsani mu'amula da namiji, sam ba ta karantar komai a ciki sai takaici, gani take ɓata lokaci ne, Zahra ta lasa mata zuma ta koyar da ita mace ta fi namiji iya komai. Ko da ya janyo ta jikinsa ba ta yi musu ba, saboda wani lokacin tana jin tausayin shi.
 Shi kam bacci ne ya ɗauke shi, ita kuma ta yi wanka ta fito, sai yanzu ta tuna da ba ta ji motsin Naratu ba, ta jiyo ta a kitchen, ta shiga ta ganta tana markaɗa kayan miya, tana kallonta gabanta ya faɗi, ganin yanayin idonta irin na wacce ta ci kuka.
Ta ce"Nuratu, kuka kika yi?"
Ta girgiza mata kai alamar a'a.
Nawwara ta ce"A'a Nuratu kar ma ki fara yi mini ƙarya, duk wanda ya kalle ki ya san kin ci kuka, mene ne ya same ki?"
Wani hawayen ya sakko mata, ta share ta ce"Babu komai".
Sai gaban Nawwara ya faɗi, ta fara tunanin ko dai wani abu ya shiga tsakaninsu da Kabir ne, Nuratu ganin irin kallon da Nawwaran take yi mata ya saka ta cewa"Faɗa muka yi da Yaya Abdul ɗazu a waya".
Nawwara ta ce"Wane ne Yaya Abdul?"
"Mijina" Ta faɗa tana sunkuyar da kai.
Nawwara ta sauke ajiyar zuciya ta ce"Ke yanzu saboda kun yi faɗa da miji kike wannan kukan? Faɗa ma ta waya ba na fatar baki ba? Lallai akwai aiki a gabanki, to indai mazan wannan zamanin za ki tsaya yi wa kuka, maza ki bazama gari neman inda ake siyar da hawaye ki siya, saboda wallahi sai naki ya ƙare tass".
Nuratu ta kasa cewa komai.
Nawwara ta ce"Mijin da ko tarewa ba ki yi ba, indai na arziƙi ne ai kamata ya yi a ce yana marmarinki, yana tarairayarki, da zumuɗin ya dawo ya haɗu da ke, amma ku dinga faɗa ta waya?"
Ta dafa kafaɗarta ta ce"Nuratu zan ba ki shawara a matsayin yayarki wacce take son gyara gobenki, ki fita daga hanyar mijin nan naki, ki jingine shi a gefe, ki fara hidimar rayuwarki, da ƙoƙarin gina kanki, idan ya dawo ku zauna, idan kuma ya sawwaƙe miki kafin ya dawo ki yi aurenki".
Ta cigaba da cewa"Kin ga na ba ki shawarar zuwa Zahra ta koya miki karatu kin ƙi, idan ma ba kya son karatun za ki iya zama ku sha firarku, ta nan ma za ki samu wata wayewar".
Nuratu ta ce"To Anti, yanzu kam zan fara zuwa in sha Allah! Gobe ma zan je idan Allah Ya kaimu".
Nawwara ta ji daɗi sosai, ta ce"Yawwa ko kefa, Allah Ya kaimu".
Ta fito ta barta tana ɗora miya.

*Suna kawo Saiwowin sanyi da suke dagargaza sanyin mara da na jijiya.*

*Haka nan akwai dafaffen maganin ga wanda tafi son ready made.*

*Haka nan suna kawo Saiwowi daban daban daga Chad da Sudan, kuma marasa illah*

*Saiwowin tsumi*

*Saiwowin dahuwar kaza/tattabaru*

*Saiwowin matsi gangariya*

*Original gadalin mata*

*Ƴaƴan gadali na asali*

*Original gumba*

*Tsumin Saiwowi*

*Tsumin kwakwa da Dabino*

*Igiyar alkairi*

*Zumar goran tula*

*Hakkin daka na musamman na asali*

*Bayan haka suna dafa kazar amare da masu jego da ma uwayen gida*.

*Akwai bridal package*

*Mai jego package*

*Ƴar gata package*.

*Dukkan kayan kuma available ne for pickup or immediate delivery.*

*A Kano nake amma kuma nationwide delivery ne*

*Ku tuntubi Surayya Halin yau a wannan lambar dan samun naku cikin musulmin farashi*

*Serious buyers pls*

*Iyah Basiru na gaisuwa*😅

   NURATU

    Zama ta yi a kitchen ɗin har sai da ta gama girkin sannan ta fito musu da shi, ta koma ɗakinta, ta yi alwala ta yi sallah ta zauna tana ta tunanin kalar rayuwar da take yi, yanzu kam ta yanke gara ta je gidan Zahra ta zauna ko zaman kurame ne su yi, saboda ta tsorata sosai da abin da Kabir ya yi mata, tana fargabar wataran ya fi ƙarfinta, tana zaune da wannan tunanin Nawwara ta ƙwala mata kira, ta fito sanye da hijjabinta, a dining ta hango su ita da Kabir ɗin, Nawwara ta ce"Ki fito mu ci abinci".

Nuratu ta kalli Kabir da yake yi mata kallon ƙasa-ƙasa, ta ɗan sosa kai ta ce"Anti ni ba na jin yunwa, sai anjima zan ci".

Nawwara ta ce"Wato Nuratu wulaƙanci namiji za ki saka a ranki har ya hana ki cin abinci ko? Mutumin da ba ma a zaune kuke waje ɗaya ba, har ki bari ya dinga ɓata miki rai, me zai hana ki yi blocking ɗinsa?"

Kafin ta yi magana Kabir ya ce"Wai me ya faru ne, wani abun ya yi mata?"

Nawwara ta ce"Na zo na same ta idanunta ta ci kuka, wai saboda sun yi faɗa".

Kabir ya taɓe baki ya ce"Wannan auren ai sunansa je-ka-na-yi-ka, yanzu wa ma ya san ranar dawowarsa? A ƙa'ida ma ya dace a ce yana turo mata da wasu ƴan kuɗi don buƙatunta, tun da ta zama matarsa, shi yake da haƙƙin ciyar da ita ma".

Nuratu ta ce"Yaya hakane shi ya dace ya ciyar da ni, idan da takura zan iya tafiya, ko gidan nasu ne na je na zauna".

Ya ce"Kin ga ni ban ce kin takura mana ba, kawai dai ina faɗar abin da ya kamata ne, kuma ko ƴar da na haifa ce zan faɗi hakan, nan ai gidanku ne, ki saki jikinki sosai, babu wata takura".

"Na gode" Kawai ta ce ta juya ta koma ɗakinta, tana mamakin yadda Kabir ya iya mazewa kamar bai yi wani abu ba.

 Washegari da safe suna tafiya aiki, ita ma ta fito ta rufe gidan ta nufi gidan Zahra, ta ƙwanƙwasa mai gadi ya buɗe, ta faɗa masa wajen Zahra ta zo, da ta shigo sai Zahran ta faɗawa mai gadin, idan ya ganta kawai daga yau ya dinga bari tana shigowa kai tsaye, ita ma ƴar gida ce. 

Zahra ba ta da wata fara'a, don haka ta ƙaƙalo murmushi ta yi wa Nuratu, tana cewa"Sannu da zuwa Nuratu, mu shiga ciki".

Nuratu ta ce"Yawwa sannu". 

Suka shiga, suna shiga Zahra ta cire hijjabin jikinta, rigar bacci ce a jikinta iya cinyarta, jikinta duk a waje, kallo ɗaya Nuratu ta yi mata ta ɗaukr kai ta mayar kan tv da take ta aiki, ta yi zaton ko daga bacci ta tashi yanzu za ta shiga ɗaki ne ta canza kaya, sai ta ga ta nufi kitchen, tana cewa"Bari na haɗo miki abun karyawa".

Nuratu ta ce"Ki bar shi Anti, a ƙoshe nake ma".

Ta ce"Ai kuwa ni ba a zuwa gidana ba a ci komai ba".

Ta fito da flask da kayan shayi, da snack a plate ta ajiye mata, Nuratu ta ce ta gode, Zahra ta zauna a kujerar falon, tana cewa"Nawwara take ce mini wai kina da aure ko?"

Nuratu da ba son kallon Zahra take yi ba, saboda yanayin shigar da ta yi, tana kallon tv ta ce"E".

Zahra ta ce"Ma sha Allah! Wallahi na yi mamaki, a ce zankaleɗeɗiyar buduruwa kamar ki, wai miji yana can bai damu ya more sadakinsa ba".

Nuratu ta ɗan yi murmushi ta ce"Ba haka ba ne, kin ga don ba ya nan ne, kuma waje ba kusa ba ballantana ya dawo, dole sai ya gama abin da yake yi".

Zahra ta ce"Kuma ke yanzu kina ganin za ki iya jiransa har lokacin da ya gama?"

Nuratu ta ce"Indai da rai ai kamar yau ne".

Zahra ta ce"Akwai wata ƙawata da aka yi irin hakan, amma ita ya kama mata gidan haya, tana ta cewa za ta ita, za ta iya, amma daga ƙarshe da ta ga abun ba na ƙare ba ne, ga sha'awar kasancewa da mijin ta dame ta, kuma ta ji labarin a can ɗin shi hidimarsa kawai yake yi da mata, wallahi sai ta samu wata Hajiya take rage mata kewa, to mace ce ƴar'uwarka idan ma budurcinki kike lallaɓawa babu inda zai je, zai dawo ya same shi, ina faɗa miki sai da suka yi shekara biyu da Hajiyar nan, asirinsu a rufe babu wanda ya sani, na taƙaice miki labari a shekara biyun nan sai da yarinyar nan ta mallaki gidan kanta da mota, kuma yanzu mijin ya dawo suna zaune lafiya".

Nuratu ta dinga juya labarin a zuciyarta, tana mamaki.

Zahra ta ce"Kin san Allah? Ke ma ki yi karatun ta nutsu, ki nemawa kanki mafita, idan har kina so ki samu alkhairi zan iya haɗa ki da wannan Hajiyar, asirinki a rufe, idan mijinki ya bushi iskarsa zai dawo sai ki sha gyaran jiki, ku yi zamanki, gefe ɗaya kuwa kin mallaki wasu kadarorin, ko kuma kuɗinki cikin account, amma ke ya kika gani".

Nuratu ta ce"Haba Anti Zahra, ban yi zaton za ki iya ba ni wannan shawarar ba, ni ba zan aikata zina ba in sha Allah, ban yi matsuwar da zan kasa jiransa ba, to da ban yi auren ba fa?"

Zahra ta ce"Nutaru wannan fa ba zina ba ce, mace ce ƴar'uwarki".

Nuratu ta ce"Maɗigo zina ce mai muni, masu yi ma ina yi musu fatan shiriya".

Zahra ta ce"To shikenan dama tayi ne na yi miki, wai saboda ina sonki da alkhairi, ki samu abin da za ki dogara da shi kafin ya dawo, kin san fa maza ba su da alƙawari, kar ma ki je ya dawo ya ce ya wuce ajinki, haka wata ƙanwata ita ma duk gidanmu ita ce ta auri matsiyaci, abin da za su ci ma sai ya yi kame-kame, haka za ta zo gida ta kwashi kayan abinci ta kai masa, ƙarshe dai kayan ɗakinta ta siyar da duk wata kadararta, ta ba shi kuɗin ya tafi Makka, haka ta zauna a ɗaki daga ita sai katifa, ba ya aiko mata komai, sai dai ta dinga ci da kanta da ƴaƴansu biyu, shekararsa uku a can, ashe tun kafin ya dawo ya samu wata ƙaramar yarinya sun daidaita, ya yi ginin gidansa, an saka rana sai da bikin ya zama saura sati biyu ya dawo, ita tana ta murna miji zai dawo tana shiri, sai ya ce mata ai bai gama gyaran part ɗinta ba, ya ma ƙi kai ta ta ga gidan, sai da aure ya rage saura kwana uku sannan ta san zai yi aure, kuma aka yi auren suka tare da amarya a sabon gidan, ƙarshe da ta je gidan ta ga ashe ginin part ɗaya ne ma, kenan amarya ya ginawa, ta tashi hankali ta dinga yi masa tijara, wallahi janta ya yi ya tura ta waje, da ƙyar ya kama mata gidan haya, wulaƙancin safe da ban na dare da ban, amma ta nace ta ƙi rabuwa da shi, na kai miki ƙarshe watansu shida haka kawai ya zo ya ce ya sake ta, babu laifin tsaye babu na zaune, a satin ya tattara amarya suka koma Makka, kin ga namiji bai kai ka zauna kana jiransa ka ƙi neman na kanka ba".

Nuratu ta ce"Gaskiya na tausaya mata, Allah Ya yi mata sakayya, wasu kam ba su da alƙawari".

Zahra ta ce"Ki ma daina cewa wasu, dukansu haka suke fa, don haka ni namiji a gefe nake jingine shi na yi ta harkokina, shiyasa hankalina a kwance yake, me ake da namiji?"

Nuratu ta ce"Anti ba za ki ce haka ba, miji ko yaya yake akwai wani amfanin da yake maka, yanzu wannan ba gidansa ba ne kike zaune? Ƙila shi yake ciyar da ke, kin ga ko iya wannan ai wani abun ne".

Zahra ta taɓe baki ta ce"Tun da kin kasa fahimta idan ya kwaɗa ki da ƙasa za ki gane, ga dai ƙanwata nan yanzu ta ma ƙi yin auren saboda takaicin abin da ya yi mata, ta jingine maza a gefe tana ta kasuwancinta".

Nuratu ta ce"Anti Zahra me yasa ita ba ki haɗa ta da wannan Hajiyar ba?"

Zahra ta ɗan yi jimm, ta ce"Ai ita kasuwanci take ta yi".

Nuratu ta ce"Yana da amfani, ni ma zan samu na fara in sha Allah!".

Suna cikin firar mai aikinta ta shigo, ita ma yarinya ce Nuratu ta girme ta, Zahra ta ce"Ga Safiyya nan ta dawo, aikenta na yi tun safe gidan ƙawata, kin ga yanzu gyara gidan za ta yi, mu shiga daga ɗakina mu ba ta waje".

Nuratu ta ce"To" Ta kalli Safiyya ta ce"Sannu da aiki".

Suka shiga ɗakin, Zahra ta hau cire kaya, tana cewa"Bari na yi wanka".

Nuratu ta kau da kai. Kafin ta fito daga wankan ta koma falon tana taya Safiyya aikin, Zahra ta fito tana cewa"Nuratu a kan me za ki taya ta wani aiki? Ke kuma Safiyya ban yi miki gargaɗin irin haka ba?"

Nuratu ta ce"A'a Anti kin san fa ni ba na son zama haka babu aiki".

Zahra ta ce"Ki ƙyale ta mu yi firarmu".

Yanzun ma wasu riga da wando ta sako, abun babu tsari, Nuratu dai sai ta fice, ta koma tsakar gida ta zauna a baranda, ta kunna datarta tana taɓa chart.

 Sha biyu tana yi ta shiga ta yi mata sallama ta koma gida, ta ɗora girki, da Nawwara ta dawo ta tambaye ta ya ta ji zaɓan gidan Zahra? Nuratu ta ce babu damuwa, haka dai ta wuni tana tuna tayin da Zahran ta yi mata, tana tunanin duk mai sonka da arziƙi ba zai so ka faɗa wannan hanyar ba. 

    Tun daga ranar Nuratu take zuwa gidan, ta yi ta janta da fira, abin da yake bawa Nuratu mamaki bai wuce duk rabin firar Zahra tana yi ne a kan matan da namiji ya ƙuntata musu ƙarshe suka shiga maɗigo kuma sun samu riba, yanzu suna rayuwa mai inganci, a zuciyarta har ta fara tunanin anya kuwa ita ma ba ta maɗigon nan? Yanayin shigar da take yi Nuratu ba ta so, don haka sautari tsakar gida take tafiya ta zauna, ta yi ta danne-danne a wayarta. 

Zuwa yanzu ta san duk ƴan gidan, bayan ɓangaren Zahra akwai ɓangaren surukarta, watarana Nuratu tana zaune a tsakar gidan matar ta fito da kwando a hannunta, ta ga Nuratu a zaune, suka gaisa ta ce"Ke baƙuwar Zahra ce?"

Ta ce"E daga nan maƙotanku ne, ai kullum ina shigowa".

Ta ce"Ma sha Allah! Zo ki taimake ni da cirar zogale".

Nuratu ta tashi ta bi bayanta, zuwa ɗan lambun gidan da yake can bayan ɗakunansu.

Matar tana cewa"Mai aikin nawa ce ta tafi garinsu, tun safe na cewa Safiyya idan ta gama yi wa Zahra aiki ta shigo ta yi mini, amma kin ga da yake ban isa ba, sai aka hana ta shigowa".

Nuratu ta ce"Ki yi haƙuri Hajiya, ƙila ba ta gama ba ne".

Matar ta taɓe baki ta ce"Hmm ke dai ciro mini, Allah Ya yi miki albarka".

Da Nuratu ta ciro mata, sai ta kai mata har ɗaki, ta zauna tana cewa"Hajiya bari na gyara miki ma".

Ta ce"Na gode kuwa, wai dambu nake ta sha'awar ci".

Nuratu ta ce"Ai dambun ma ni zan yi miki gabaɗaya".

Hajiyar ta ce"Ba za a nemi ki a gida ba?"

Nuratu ta yi murmushi don haka kawai matar ta kwanta mata, ta ce"A'a babu mai nemana, daga gidan Nawwara nake, ni ƙanwar mijinta ce, idan suka tafi aiki sai ni kaɗai a gidan, duk sai zaman ya gundure ni, shiyasa nake shigowa nan sai sha biyu nake komawa gidan na ɗora girki".

Hajiya ta ce"To ni ashe na samu ƙawar fira, kin gan ni nan sai dai na yi ta jin rediyo, dama Raiha ce da take taya ni aiki, ita kuwa ko tana nan ma ita da babu duk ɗaya, ba ta da aiki sai na danna waya, idan ta gama aiki sai dai ta ƙule a ɗaki".

Nuratu ta yi murmushi ta ce"Ai wasu ba sa son magana dama".

Ta ɗora dambun kenan, sai ga Safiyya ta zo wai ana kiran Nuratu, Hajiya ta taɓe baki ta ce"Je ki, ai dama ita ba ta so kowa ya raɓe ni".

Nuratu ta ce"Yanzu zan dawo, ai sai na ƙarasa miki dambun nan".

Tana zuwa ɗakin Zahra, ta ce"Nuratu me kike yi a ɗakin matar can?"

Nuratu ta ce"Aiki nake taya ta, na ga ba na komai ina zaune, bai kamata a ce tsohuwa ta rasa mai taya ta aiki ba".

Zahra ta ce"Ƙyale ta ita ta ga za ta iya ai, daga yau kar ma ki sake shiga sashenta".

Nuratu ta ce"Amma fa na yi mata alƙawarin zan yi mata girki, kin ga har ma na ɗora, bari na ƙarasa mata".

Ba ta jira cewar Zahra ba ta juya ta koma, tana shiga Hajiya ta ce"Ya kika dawo?"

Nuratu ta ce"Dama wani abu na nuna mata inda na ajiye".

Hajiya ta ce"Kin dai ɓoye, ni na san halin Zahra ai, wannan Safiyyar ai ƴar kirki ce, tana son kyautata mini, amma ta hana ta, tana cutar yarinyar kamar ba ƴar'uwarta ba".

Nuratu ta ce"Allah Ya kyauta".

Suna ɗan taɓa fira har ta gama, sai sha biyu da rabi ta koma gida, tun daga ranar sai ta samu wajen zuwa, idan ta je suka gaisa da Zahra sai ta tafi wajen Hajiya, ta yi mata aiki tass kuma su sha fira, Zahra tana da ƴaƴa mata guda biyu, da ƴar shekara tara da ƴar shekara shida, kuma ko su ba ta barin su su shiga ɓangaren Hajiya, ƙarfe uku suke tasowa daga makaranta, zuwa lokacin Nuratu ta tafi gida, kuma ba ta zuwa gidan Asabar da Lahadi, shiyasa ba ta san komai a kan yaran ba, bai fi sau uku ma ta taɓa ganinsu ba.

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*😅
Bayan nan ɗayan part ɗin na facalar Zahra ne, ita ma kullum aiki take fita, Nuratu ba ta ma taɓa ganinta ba, ta dai ga mijinta sau biyu, mijin Zahra kuma ta san ba ya nan, ba a garin yake aiki ba.
A hankali ta lura da yanayin takura da Safiyya take ciki a gidan, abu kaɗan za ta yi na kuskure sai Zahra ta yi ta zaginta har da duka, sai kuma wani abu da ta kasa fahimtar ma'anarsa, duk da wannan tsangwamar da take yi wa Safiyya wataran sai ta zo falon Zahra ta ga babu kowa, sai ta daɗe a zaune sannan ta ga Safiyya ta fito daga cikin ɗakin gadon Zahra, kuma da alamun damuwa a tare da ita, yarinyar gabaɗaya ba ta da sakewa a gidan. Ranar da Nuratu ta gane ainahin su wane Zahra da Nawwara, ranar ta zagaya lambun gidan don kwasowa Hajiya kayan shanyar da ta wanke mata, kawai ta ga Safiyya zaune a wajen ta kifa kai tana ta kuka, haka kawai take tausayin yarinyar, tana son shiga harkarta amma babu dama, idan ta so su yi fira ita Safiyyar da kanta take ƙi, sai ta ce Anti Zahra za ta yi mata faɗa, don haka ta rabu da ita, Nuratu ta ƙarasa ta ɗago kanta, tana cewa"Safiyya lafiya kuwa? Dukanki ta yi?"
Ta miƙe tana kakkaɓe jikinta ta girgiza kai ta ce"A'a babu komai".
Za ta tafi, Nuratu ta janyo hannunta, ta zaunar da ita a kujerun da suke wajen ita ma ta zauna, ta ce"Safiyya kuka ba ya maganin matsala, na san ba kya jin daɗin zaman gidan nan, amma kowa da kalar ƙaddararsa, don Allah ki yarda da ni ki faɗa mini matsalarki, ita matsala idan ka furta kuka tattauna da wani, ko ba zai yi maka magani ba, za ka ji sauƙi a zuciyarka, mene ne ya same ki?"
Safiyya ta tashi tsaye za ta tafi ta ce"Babu komai Anti Nuratu".
Nuratu ta mayar da ita ta zaunar, ta duƙa ta riƙe hannunta biyu ta ce"Don Allah Safiyya ki ɗauke ni tamkar ƴar'uwarki ko iya na yau ne, ki gwada faɗa mini damuwarki, ko ba zan iya magance miki ba, ƙila na ba ki shawarar da za ta yi miki amfani".
Safiyya ta yi ɗan waige-waige don tabbatar da babu wanda yake kallonsu, sannan ta ce"Anti Nuratu na gaji, na gaji da zaman gidan nan, na gaji da abin da Anti Zahra take yi mini, tana ta cutata, ga shi yanzu kullum ƙaiƙayi nake ji, farin ruwa mai wari yana fito mini, har da ƙuraje".
Gaban Nuratu ya faɗi, duk da ba ta gama tantance ainahin abin da take nufi ba, ta ce"Ban gane ba Safiyya, ki yi mini dalla-dalla".
Safiyya ta ce"Tun da na zo gidan nan Anti Zahra take lalata da ni, na kasa faɗawa kowa..." Ta fashe da kuka.
Nuratu ta ji tamkar an zare mata laka, jikinta ya yi sanyi, ta ce"Safiyya ina iyayenki suke? Me yasa ba ki faɗa ba kika zaune take kashe miki rayuwa?"
Safiyya ta ce"Babata ta rasu, a wajen matar babana nake dama, kuma ita Antin Zahra ƙanwar matar babana ce, ko na faɗa mata ma ba za ta yarda ba, sau biyu ina komawa gida, Baba yana dawo da ni, saboda duk wata Anti Zahra shi take turawa kuɗin albashina dubu goma, kuma ma mijin nata dubu ashirin yake biyana sai ta riƙe dubu goma, ita da Anti Nawwara duk suna yi mini..."
Zaro idon da Nuratu ta yi ne ya datse sauran maganar Safiyya, saboda ta ji tsoro, Nuratu ta ce"Ita ma Nawwarar?"
Safiyya ta ce"Ki yi haƙuri, duk da yayarki ce, ita ma wallahi haka take yi, ai idan mijinta ba ya garin ma har zuwa take ta kwana a gidan nan, na sha ganinsu tare a falo, wataran ma sai su kira ni mu kwana tare" Ta fashe da kuka sosai.
Nuratu duk sai ta rikice ta ma kasa rarrashinta, tunani kawai take yi a wace duniyar Allah Ya kawo ta take rayuwa? Sam ba ta taɓa zargin Nawwara ba, ita so take ma ta samu hujja mai ƙarfi wacce za ta dogara da ita a kan zargin da take yi wa Zahra, ta samu Nawwara ta sanar mata saboda ta san da wacce take ƙawance, to ashe ma tare suke badaƙalarsu, da ta tuna da halin Kabir sai murmushi ya kufce mata, a ranta ta raya lallai wannan haɗin ya yi, mazinaci da mazinaciya.
Ta kamo hannun Safiyya ta ce"Ƙanwata ki yi haƙuri kin ji, ki rage bacci, ki dage ki yi ta addu'a, Allah zai kawo miki mafita ta inda ba mu yi zato ba, amma duk da hakan zan duba na gani ko zan iya wani abu a kai, kuka ba shi ne maganin matsalarki ba, addu'a ce mafita".
Safiyya ta ce"To na gode Anti Nuratu, amma don Allah kar ki ce na faɗa miki, wallahi ban san iya azabar da za ta yi mini ba".
Nuratu ta ce"Ki kwantar da hankalinki, babu wanda zai ji maganar nan".
Daga haka Safiyya ta tafi, Nuratu ta kwashe kayan shanyarta jiki a mace ta koma ɗakin Hajiya.
To fa Nuratu tun daga nan ta fita harkar Zahra, ita ma Nawwara ta ja baya da ita, idan tana gidan kullum tana ɗakinta, sai kuma suka ƙulle da Hajiya, sauran ƴaƴanta ma kowa ya santa, har waɗanda ba sa garin suna jin labarinta a wajen Hajiya, a yanzu tana da wasu ƴaƴan maza biyu waɗanda ba su yi aure ba, Sadiq da Muhammad, shi Sadiq aikin banki yake yi, wajen aikinsu ma ɗaya da Kursum wato facalar Zahra, shi kuma Sadiq a kasuwa yake, shi ne ya gaji marigari mai gidan kenan.
Zuwa yanzu Hajiya ta san duk tarihin Nuratu, ta san tana da miji, Nuratu kuma ta lura da rainin da Zahra ta yi wa Hajiyar, ko gaishe ta ba ta yi, duk da mai aikinta ta dawo Nuratu ba ta fasa yi mata aiki ba, a gidan take wuni kullum, yanzu har Asabar da Lahadin ma, kuma sanadin haka ne ya sa ta gane mijin Zahra duk ranar Juma'a yake zuwa da yamma, ya koma ranar Lahdi da yamma, shi ne babban ɗan Hajiyar, kuma duk ya fi kyautata mata, sai dai ba ya iya tsawatar matarsa a kan kowa, idan yana gidan a ɗakin Hajiya yake wuni, suna gaisawa da Nuratu idan sun haɗu.
To fa abun duniya ya ishi mutane ukun nan, Nawwara, Zahra da Kabir, ita Nawwara Zahra ce ta matsa mata a kan rashin hango nasararta a kan Nuratu, saboda yanzu Nuratun gabaɗaya ma ta tattare ta koma wajen Hajiya, hakan ya sa Nawwara shiga damuwa, saboda ta shirya samun kuɗi da Nuratu sosai ba ma ta wajen Zahra ba, don so take Zahra ta saka ta a hanyar ita kuma sai ta karɓe yaƙin ta dinga haɗa ta da manyan mata tana samun rabonta ita ma, to sai ga shi komai ya tsaya cak, ita ba ta taɓa zaton ma za su samu matsala da Nuratu ba, tana da dabarun da za ta ja ta cikin harkar, sai dai kuma tana fargabar ta sanar da Kabir, don auren rufin asiri ne a gare ta, ko ma ba don haka ba tana son Kabir sosai, tana tunanin idan ta rabu da shi ba lallai ta haɗu da mijin da zai yarda da ƙaddarar rashin haihuwarta ba, ko shi ya yarda ƙila dangin shi su hana ta sukuni. Shi kuwa Kabir har yau yana nan da ƙishin kasancewa da Nuratu, ya rasa ta inda zai ɓullo mata, duk lissafin da ya fara bugawa sai ya ruguje, wannan vedion nata dai ya zama wani abokin rayuwarsa, tamkar ibada kullum sai ya kalle shi ba sau ɗaya ba, ba sau biyu ba, wanda ba ya ƙara masa komai sai damuwa, hakan kuma ya taka muhimmiyar rawa wajen ƙara tsunduma shi a harkar neman matan, yanzu ta ma yi blocking ɗinsa ballantana ya yi mata barazana da vedion, kuma ta daina zama a gida sai dai idan Nawwara tana nan, sai ya yi kwana uku ma bai ganta ba a cikin gidan, har ya fara shawarar kawai ya haƙura ya yi mata wanu sharrin da za ta koma gida, tun da zaman nata ba zai amfane shi da komai ba, saboda haka kullum cike saƙa da warwara yake.
     NURA
  Komai aka saka masa lokaci zai zo, kwanci tashi yau auren Nura saura sati huɗu, ƙarin aure ba abu ba ne mai sauƙi a wajen namiji mai ƙaramin ƙarfi, ga shi Nura ya saka ƙarya a harkar tashi, lefe yake haɗawa na gani na faɗa, duk abin da yake samu na auren nan ne, a hankali ya koma ruwa, zamansu da Hasana ya dawo irin na baya, abu kaɗan zai hau ta da faɗa da masifa, cefane ma yanzu ya daina yi, sai dai ta yi da ɗan kuɗin ɗinkin da take samu, kwana a ɗakinsa dai bai hana ta ba, sai cikin satin nan da ta yaye Aiman a ranar ya ce shi fa kuka ya dame shi, shi ne ta tashi ta koma ɗakinta, dama tana kwanan ne kawai amma babu wata tsiya da take shiga tsakaninsu, sai rana ɗaiɗai, komau idan ta yi ƙorafi a kansa sai ya fara masifa yana cewa shi fa aure ne a gabansa, akwai ranar da ta same shi ta ce"Baban Salim anya kuwa maganin basir ɗin da ka sha a watannin baya ya yi maka aiki kuwa?"
Sai kuwa ya tashi zaune yana muzurai ya ce"Kamar ya? Me ya kawo zancen wani maganin basir? Ke dai duk wani ƙirƙire-ƙirƙire na masifa da neman tashin hankali kin iya shi, saboda kar a zauna lafiya!".
Hasana ta tausasa murya ta ce"Ba haba ba ne wallahi, ni na ga kana daɗewa ba ka neme ni ba, mai lafiya ba zai yiwu ya yi haka ba, idan fa ban ɓata a lissafi ba yau sati uku da kwana huɗu kenan".
Nura ya ce"Innalillahi wa inna ilaihi raji'un! Wato har ma ƙirgawa kike yi kenan, to ni kam Hasana ko dai ke harija ce ban sani ba? A gaskiya idan kin san kina da matsala da haka ki fito ki faɗa mini mu je koto a raba auren, don ni za ki dinga cutata, tun da ni ba hariji ba ne".
Ƙwalla ta cika idonta ta ce"Ni fa ba haka nake nufi ba..."
Ya katse ta da faɗin"To amma ai kin san aure ne a gabana ko? Saura sati huɗu na yi aure, kenan so kike na ƙare duka ƙarfina a wajenki, ita kuma idan ta zo ta dinga yi mini kallon rago ko? To ba zan iya ba, ni yanzu duk wani tanadina na amarya ne gaskiya, sai dai bayan auren a san yadda za a yi, gaskiya ba na son ƙananun maganganu irin haka".
Ta tashi ta bar masa ɗakin, cike da baƙinciki, tun daga ranar ba ta sake yi masa wannan zancen ba.
Tun da suka yi aure sallah ba ta taɓa zuwa Nura bai yi musu kayan sallah ba, amma wannan sallar haka ya shafawa idonsa toka ya ce ba shi da kuɗin kayan sallah, haka ta tattara kuɗin ɗinkin sallah da ta samu ta siyawa yaran yadi da takalma da hula na zuwa idi, ita kuma ta sayi atamfa da hijjabi, wacce ba ta samu ma ta ɗinka ba, saboda ɗinkunan mutane. 
Cikin azumin nan ko ƙanƙara ba ya siyo musu, sai ya ce ta yi tsada shi a yanzu ba shi da kuɗin ƙanƙara, idan nefa ba su bar wuta ba sai dai ta sha ruwan da ɗuminsa. Wani abu da ya ɓata mata rai shi ne, ranar idi da safe sun gama shirin tafiya masallaci kamar yadda suka saba shi yake kai su, sai ga shi ya fito cikin sabon ɗinkin shi, ta kasa yin shiru ta ce"Au baban Salim dama ka yi ɗinki shi ne ko hula ka kasa siyawa yaran nan?"
Ya zaburo yana cewa"An yi ɗin, ban siya musu ba zo ki matse ni ki ƙwata ki siya musu mana!".
Ta ce"Ba zan matse ka ba, amma idan kana tauye mana haƙƙi Allah Yana kallo, kuma zai ƙwatar mana".
Ya ce"Ni kike zagi!?"
Ta ce"Ni ban zage ka ba, gaskiya ce dai na faɗa".
Ya ce"Na lura raininki kullum ƙara gaba yake yi, to wallahi ba zai yiwu ba, ya ishe ki haka ki kama kanki, kafin na fara ɗaukar mataki! Dama ku mata haka kuke ba ku san ƙaddara ba, shekara nawa ina yi muku kayan sallah, saboda wannan shekarar ƙaddara ta same ni ta ƙarin aure shi kenan shi ne za ki ci mutuncina saboda kayan sallah?"
Hasana ta yi shiru ba don ba ta da amsar ba shi ba, ya wuce zai fita, ta kamo hannun yaran tana cewa"Ku wuce mu je".
Nura ya juyo yana cewa"Ku je ina?"
Ta ce"Masallaci mana".
Ya ce"Ba za ku je ba! Babu wanda zan kwasa, haka zan tafi da ke kina zage ni a hanya?"
Har ya fita ya dawo ya ja hannun Salim suka tafi, Hasana ta koma ɗaki ta zauna, hawaye ya sakko mata, sam ba ta hango zamana lafiya a wannan auren na Nura ba, amma dai za ta zuba ido ta ga ƙarshen gudun ruwansa.
Tana nan zaune sai ga kiran Husainarta, suka gaisa ta ce"Ke me ya hana ki zuwa masallacin?"
Hasana ta ce"Hmm! Shi ne ya hana ni, saboda mun ɗan yi hayaniya yanzun".
Husaina ta ce"Saboda zai tafi da kishiyarki dai, to da amarya suka zo idin, amma na ga Salim a gaban babur idan ya dawo kya ji daga bakinsa".
Hasana da mamaki ta ce"Anya kuwa ita ce? Ko dai wata ƙanwar tasa ce ya rage mata hanya?"
Husaina ta ce"To sannu uwar ƴan masu yarda da miji, a'a ba ƙanwarsa ba ce babarsa ce. Ni fa waina na taho miki da ita, ashe kayan kula kawai zan sha, na aiko a kawo miki sai anjima".
Hasana kanta ya ɗauki zafi, ta cika ta yi fam.
Ana sakkowa daga masallaci Nura ya dawo, ganin shi shi kaɗai ta ce"Ina Salim ɗin?"
Yana haɗe rai ya ce"Yana gidan antinsa, ina abincin sallar?"
Hasana ta ce"Antinsa wacce kenan?"
Nura ya ce"Kenan titsiye ni za ki yi? To Antinsa Fatima wacce zan aura".
Hasana ta ce"A kan me za ka kai mini ɗa gidan wata banza?"
Ya ce"To akwai banzar da ta fi ki dama ban sani ba? An samu ra biyu kenan, ai ke ce babbar banza, wacce ba ki san me kike yi ba, kin isa ki hana ni kai ƴaƴana gidan wacce zan aura ne? Ina da ikon kwashe su na mayar gidanta bayan auren, ya za ki yi kenan?"
Hasana ta ce"Dama ni ma na san banza ce ai tun da nake ta zaune da miji irinka har wannan lokacin, amma yanzu tun da za ka auri wacce ba banza ba za ka gane! Yanzu kai ko kunya ba ka ji ba a ce ka bar matarka a gida ka je ka ɗauki buduruwa ku tafi masallaci?"
Ya ce"Ke dalla can ya isa haka, ki zubo mini abinci".
Ta ce"Da cefanen da ka kawo ko? To shinkafa da mai ne kawai a gidan nan, na gaji da saka kuɗi ina yin cefane tun da ba ka gani, sai ka tafi wajen wacce ta fi ni daraja ta ba ka ka ci!".
Kafin ya ce wani abu, suka ji sallamar yaro, ta amsa ta fita ta ga ɗan maƙotan su Husaina ne, ya kawo mata wainar, ta karɓa ta zo ta ajiye ta shiga ɗaki ta ɗakko kuɗin babur ta ba shi, tana dawowa falon ta ga Nura ya ja kular zai buɗe, ta janye tana cewa"Wallahi ba za ka ci ba!".
Da mamaki ya ce"Ni kike faɗawa haka?"
Ta ce"Zan faɗi fiye da haka ma, kuma ka je ka karɓo mini ɗana, tun da babu shegiyar da ta taya ni naƙuda".
Nura ya tashi ya fice yana tunanin matakin da zai ɗauka a kan sabon rainin da ya shiga tsakaninsu da Hasana.

*Iyah Basiru na gaisuwa*😅
 Bai dawo gidan ba sai bayan azhar, lokacin Hasana ta ci abincinta ta ƙoshi ta dafa masa farar shinkafa ta soya mai, ya shigo yana wani muzurai, ya yi zaman jiran abinci, ta tashi ta kawo masa shi a kula ga ɗan kwanon mai, sai magi guda ɗaya da ta ɗora a saman kular, ya buɗe ya yi mata wani mugun kallo ya ce"Me kike nufi ne?"
Ta yi kamar ba ta gane ba ta ce"Da me fa?"
Ya ce"Ban da wulaƙanci ni za ki kawowa abinci irin haka?"
Ta ce"Yadda ka gyara gadonka haka za ka kwanta".
Ya tashi ya yi tsaki ya fice. Sai la'asar ya dawo da Salim tare da kuloli har da jug, Salim ya miƙawa Hasana ledar hannunsa mai cike da snacks da naman kaza, ta taɓe baki ta ce"Ku je can ku ci".
Nura ya baje ya zuba abinci, dambu ne da sunasir da miya, da kunun aya, yana ci yana cewa"Ka ji inda aka ƙware a girki Malam, kai Allah kai damo ga harawa!".
Hasana ta ce"Ka ji inda aka iya cefane dai".
Ya yi kamar bai ji ta ba, ya ci ya ƙoshi, ya kai sauran ɗakinsa ya kulle ya fice daga gidan.
Washegari biyu ga sallah ta tashi da niyyar ɗinka atamfarta, saboda uku ga sallah duka ƴan gidansu suke zuwa gida a haɗu a wuni, a cikin sif ta ajiye atamfar, amma ta duba ta neme ta rasa, babu inda ba ta bincika ba, babu alamar atamfa, abun ya ba ta mamaki sosai, nan take zuciyarta ta ɗarsa mata Nura ne ya ɗauki atamfarta, duk da bai taɓa yi mata sata ba, amma ta san yadda ya birkice a kan ƙarin auren nan tsaf zai iya ɗauka ya ƙara a lefe, saboda haka ta zauna zaman jiran shi. Wajan sha ɗaya ya aiko mata da cefane, ta manta rabon da ya kawo kayan miya, sai jiya da ta ƙi siya ta ba shi a haka ya girbi abin da ya shuka, har ma ta fara zargin kanta, ashe dai ita ce ta ɗaure masa yake abin da ya ga dama, to ba ga shi yanzu ya yi cefanen ba? Ba ta ma ɗora ba sai sha biyu da rabi, ƙarfe ɗaya ya shigo gidan, ya kalli wajen wanke-wanke inda ya ajiye kulolin Fatima don ta wanke ya ga ta yi wanke-wanken amma suna wajen a yadda ya bar su, ransa ya ɓaci, ya shiga ɗakin da masifa ya ce"Ke Hasana me kike nufi ne da ba ki wanke kulolin can ba?"
Ta yi kamar ba ta ji shi ba, don ita so ta yi ma ta watsa su waje.
Ya ce"Magana fa nake yi miki! Ke an faɗa miki haka ake kishin? Idan da gaske kina kishina ai da sai ki dinga kyautata mini, yanzu ita duk wannan girkin da ta yi mini ko biyar ɗita babu a ciki, amma ke ba za ki iya haka ba, dalla Malama fito ki wanke na mayar musu da kayansu".
Ta tashi a fusace ta ce"Ba zan wanke ba! Wallahi ba zan taɓa wannan kayan ba, don da ka auro ni a gidanmu ba a ce mini har da wanke kwanukan buduruwarka ba! Sannan ni ba ma wannan ba, ina atamfata da ka ɗaukar mini ka saka a lefe?"
Mara gaskiya ko a ruwa gumi yake yi, sai da ya yi jim, kafin ya zaburu ya ce"Wace atamfar? Kar ki raina mini hankali".
Ta ce"Atamfata dai da ka ɗauka, ai kai ka sani! Ka ɗakko mini abata, don ban bar maka ba".
Ya ce"Ke ashe mahaukaciya ce ban sani ba?"
Ta ce"Tun da ina auren mahaukaci ba".
Ya kawo mata mari, ta kauce, ya ce"Ni kike cewa mahaukaci? To wannan zaman namu yau tura ta kai bango, don haka ki tafi gidanku kawai, dama babu wani amfanin da kike yi mini".
Ta ce"Idan har ka san duk tsawon zamanmu babu amfanin da nake yi maka kuma kake ta zaune da ni, ban yafe maka ba".
"Ki tafi gidanku!" Ya faɗa da ƙarfi.
Ta ce"Ai dama zan tafi!".
Ta ɗakko akwati daga saman sif, tan loda kayanta da na yaran, ya shigo ya ce"Babu yaron da za ki ɗauka, tun da ba ki zo da su ba".
Ta ce"Kamar yadda ban zo da su ba haka ban zo na tarar da su ba!".
Sai wata zuciyar ta faɗa mata ta bar yaran, ya gani ko zai iya rainonsu, ta saka iya kayanta, ta saka hijjabi ta fice, ga miyar da take yi a wuta ko ta kanta ba ta bi ta, yaran sun yi tsuru-tsuru suna kallonta.
Nura yana ta huci da maganganu na borin kunya, bai yi zaton don ya ɗauki atamfarta za ta yi masa wannan rashin mutuncin ba, a ganinsa ita mai iya taimaka masa ce ya fita kunyar matar da zai aura, ya raya a ransa lallai mata ba su da alƙawari.
Sai da miyar ta fara ƙonewa ya jiyo ƙauri, sannan ya je ya sauke ta, ba ta ma soyu ba, ya zubawa yaran shinkafar suka ci, shi ma ya ci kaɗan, suna zaune har la'asar ya saka su suka yi alwala ya saka su a gaba suka tafi masallaci, da suka dawo yana son komawa kasuwa amma yana tunanin yadda zai yi da yaran, ya san idan ya kai su gidan babar shi dole za a tambayi dalilin tafiyar Hasana gida, kuma ba ya son ya ce atamfa ya ɗaukar mata, haka ta haƙura ya zauna da su a gidan, suka fita suka yi sallar magriba, suna dawowa Aiman ya fara kuka yana neman babar shi, da ƙyar ya rarrashe shi, ya yi shiru, ya zuba musu sauran shinkafar suka ci, sai suka kwana a nan gadon Hasanar.
 Ita kuwa Hasana da ta tafi tana tafe zuciyarta tana yi mata zafi, tun da ta yi aure ba ta taɓa yin yaji ba sai a wannan karon saboda zai ƙara aure, dama ta daɗe tana jin labarin wulaƙancin maza idan suka tashi ƙara aure, to yau ga shi abun ya zo kanta, da ta ƙarasa gidan sai ta tsinci kanta da jin kunyar shiga, sai da hawaye ya sakko mata ta tsaya ta share, sannan ta shiga da sallama, Mama ta amsa daga cikin ɗaki, babu kowa a tsakar gidan, sai ta zauna a nan ta jingine akwatin nata, Mama ta ce"Wace ce? Ƙaraso mana".
Hasana ta kasa magana.
Can dai Mama ta fito, tana ganinta mamaki ya kama ta, ta ce"Hasana! Lafiya kuwa?"
Sai ta fara kuka ta ce"Cewa ya yi na tafi gidanmu, wai babu wani amfani da nake yi masa".
Mama ta ce"La haula wa la ƙuwwata illa billah! To sai ki shigo ai, kya raɓe a nan?"
Ta tashi tana shirin jan akwatin Baba ya shigo, ya ce"Baƙi muka yi a gidan na ga akwati?"
Mama ta ce"Ina fa baƙi, Nura ne ya ƙoro Hasana, dama ya lafiyar kura ballantana ta yi hauka, ya daɗe yana ƙunsa mata baƙinciki, yanzu kuma tun da ya ga zai yi aure shi ne ya koro ta ma gabaɗaya".
Baba ya ce"Sakinta ya yi?"
Hasana ta ce"A'a, kawai cewa ya yi na tafi gida".
Baba ya ce"To kar ma ku shiga da akwatin nan, don ba shi da wajen zama a gidan nan, indai ba sakinta ya yi ba, dole ta koma, kin fi kowa sanin babu yaji a tsarina".
Mama ta ce"Amma dai ai za ka tsaya ka ji hanzarinta, tun da ba ka san abin da ya haɗa su ba".
Baba ya ce"Ni dai na san ruwa ba ya tsami banza, haka kawai ba zai koro ta ba, me kika yi masa?"
Hasana ta ji ba za ta iya cewa ya satar mata atamfa ba, wannan kamar ma abun kunya ne, don haka ta ce"Dama tun da ya ɗakko ƙara auren nan yake ta yi mini wulaƙanci, cefane ma ya daina yi, kuma yanzun buduruwarsa ce ta kawo masa abinci, saboda na ƙi wanke kwanukan shi ne ya ce na tafi gidanmu".
Baba ya ce"Ka ji ba! A kan me za ki ƙ wanke kwano? Idan kin wanke faɗuwa kika yi? Ga shi har kina shirin tura akwati ɗaki ke ga mai ƴa, ashe ma ita ke da laifi, ta ya zai yi mata umarni ta ƙi? Ko kwanon wa ya kawo gidan ya ce ta wanke ina ruwanta? Ai ba mai kwano za ta kalla ba matsayin mijinta a wajenta za ta kalla, ki kama hanya ki koma ɗakinki, ba na goyon bayan ƙarya".
Ya shige ɗaki, ita ma ta shiga ɗakin ta fashe da kuka, Mama ta shigo ta zauna tana cewa"Ke ma Hasana saboda wanke kwano sai ki bari har ku yi abin da zai ce ki tafi gida? Idan ma ba za ki wanke ba sai ki yi shiru, namiji idan ya tashi ƙara aure indai ba saki kike nema ba to ki ajiye shi a gefe kawai".
Ta yi sa'a Baba bai sake cewa komai ba, haka dare ya yi ta kwanta da tunanin ƴaƴanta.
Washegari Nura da sassafe ya tashi saboda kukan Aiman, ɗan yaye ya saba shan kunu da sassafe, duk yadda Nura ya so kunna gawayi abu ya gagara, ya duba sauran shinkafar jiya ya ga ta lalace saboda yanayin zafin da ake ciki, haka ya fita ya siyo shayi da biredi suka karya, ya wanke kwanukan Fatima ya kife su, ya gama shirin tafiya kasuwa sai kuma ya fara tunanin yadda zai yi da yaran, a dole ya haɗa kansu ya kai su gidan babarsa, suna shiga ta ce"To ƴan yawon sallah ne haka babu ko wanka?"
Sai a lokacin ya tuna ya dace ya yi musu wanka ya canza musu kaya. Ya sosa kai ya ce"Wallahi na manta shaf, a yi musu a nan kawai, bari na ɗakko musu wasu kayan".
Umma ta ce"Kai Nura anya kana cikin nutsuwarka kuwa? To saurin me kuke yi ku kawo su? Ko Hasanar ba ta da lafiya ne?"
Ya ce"Ai ita ba ta nan ma, tana gidansu".
Umma ta ce"Yanzu na ji magana, me ya haɗa ku ta tafi ta bar ka da yaran?"
Ya ce"Wallahi Umma na gaji da wulaƙancin da yarinyar nan take yi, tun da na fara zancen auren nan take tsiro da wasu sabbin halaye na rashin kunya, kin ga sai na yo cefane ta ƙi yin girkin arziƙi, ita ta dafa mai daɗi ta ci, ni ta haɗa ni da mai da yaji, yanzu ranar idi sallah guda wai farar shinkafa ta dafa, ko barkono ba ta daka ba, ta ɗoro mini magi a kai, na yi magana ta ce haka ta yi niyya".
Umma ta ce"Haka Hasanar ta zama? Lallai ita kuma ashe nata kishin na shirme ne".
Ya ce"To ni ba ma wannan ne ya dame ni ba, tun da na saba, Fatima ce ta aiko mini da abincin sallah, ba ki ga ba girki mai rai da lafiya Umma, har da kunun aya fal kofi, shi ne Hasanar ta ce ba za ta wanke kwanukan ba, yanzu a ce ni da gidana, ina da mata ni zan yi wanke-wanke? Ta zage mu tsaf ni da Fatiman kuma ta ce gidansu za ta tafi, idan ya so Fatima ta zo ta wanke, shi yasa ba ƙyale ta, ta tafi".
Umma ta ce"Ka yi mini daidai! Lallai ɗan adam butulu, yanzu duk zamanku da Hasana da irin kyautatawar da ka yi mata da wannan za ta saka maka? Kawai saboda za ka ƙara aure? Je ka kwaso kayan yaran nan, kar ka sake na ji ka je bikonta, idan ma ta gaji da zaman ne ka sallame ta mana, dama kana ta kame-kamen neman gidan haya, ba shi kenan ba ka huta?"
Nura ya fita ransa fess, ya kwaso kayan yaran ya kai mata, sannan ya tafi kasuwa.
Hasana ta saki jiki suka wuni da ƴan'uwanta, duk sun ji labarin ta yi yaji, babu wanda ya goyi bayan Nura suka ce ko gobe ya kawo kwano kar ta wanke, Husaina ta ce inda ita ce ma wallahi a kwata zai tsince su. Ana sallar magriba kowa ya fara silalewa yana tafiya gida, ya rage sai Hasana kawai, Baba ya shigo falon yana cewa"Duk yaran nan sun tafi ko?"
Mama ta ce"Sun tafi, sai Hasana da ake jiran zuwan mijinta dai".
Baba ya ce"Ya zo ina? Ba na son shashanci, tashi ki koma ɗakinki, me zai zo ya yi? Wannan ai abun a kira shi a ba shi haƙuri ne ma, kin tashi ko sai na saɓa miki!?"
Hasana ta tashi hawaye yana zubo mata, hijjabi kawai ta saka ko akwatin ba ta ɗauka ba, ta ɗauki jakarta ta tafi tana share hawaye, dama da mukullin gidan a hannunta, ta buɗe ta shiga, ta shiga ɗakinta, ta share ta yi shirin bacci, tana zaune a falo, chart suke da Husaina tana ba ta labarin yadda Baba ya koro ta, ta ji ƙarar buɗe gida, Nura yana shigowa ya ga ɗakinta babu kwaɗo, sai ya ƙaraso ya tura ƙofar, ya ganta zaune tana danna waya, ya shigo yana cewa"Me kika dawo yi? Au ashe fa ba za ki iya zaman gidan naku ba ko?"
Ta yi kamar ba ta ji shi ba.
Ya ce"Dama ku mata kun saba haka ai, duk abin da miji yake yi muku na rufin asiri ba kwa gani, sai kun koma gidan iyayen naku kuke gane Allah ɗaya ne, yanzu ga shi kin kwaso kin dawo, kuma wallahi da ban mayar da kwanukan nan ba sai kin wanke su idan ba haka ba ki koma, aure ne dai babu fashi sai na yi shi, ɗan baƙinciki sai dai ya mutu! Aure sai na yi, e sai na yi!".
Hasana ta yi wata zabura ta dira a gabansa cikin ɗaga murya ta ce"Ka yi ɗin! Idan ba a ɗaura yau ba ba ka ƙaunar Allah! Goɗiyarmu za ka saka a gaba kana faɗawa magana? Sai mu mayar da kai mace mu ga ta ƙarin aure!"
Tana zazzare ido tana huci kamar za ta hau bori.
Nura ya sha jinin jikinsa, gabansa ya fara faɗuwa ya fara addu'a a zuciyarsa, zai fita ta fizgo shi, ya ce"Innalillahi wa inna ialihi raji'un! Don Allah ku yi haƙuri, wallahi ban san ba ita ba ce".
Ta tsaya tana kallonsa tana huci, tunanin abin da ya kamata ta yi masa kawai take yi, ba ta ankara ba ya tashi ya fice a guje, gabaɗaya ma ya bar gidan, ƙarshe a shagon abokinsa ya kwana.

*Serious buyers pls*
*Iyah Basiru na gaisuwa*😅
 Washegari ma Nura gidansu ya tafi, nan ya faɗawa babarsa Hasanar ta dawo, amma jiyan ma aljanu ta tada ta zazzage shi. Umma ta hau masifa tana cewa"Aljanu kuma? Da ba a san da su ba sai da za ka ƙara aure? To shikenan ka biye mata". A nan ya karya, sannan ya kwashi yaran ya mayar da su gidan, ko shiga bai yi ba ya tafi kasuwarsa. 
 Tun daga ranar Hasana ta daina yi masa cefane, sai ta siyo kayan miya ta yi miyarta su ci, shi kuma ta kawo masa shinkafa da mai da magi, ƙarshe sai ya daina cin abincin sai ya je gidan babarsa ya ce yanzu Hasana ta daina ba shi abinci, ita kuma maimakon ta zo ta tambayi Hasana dalili sai ta yarda da ɗanta, take jin haushin Hasana, danginsu da ƙawayenta har ma da maƙota duk inda ta zauna sai ta zagi Hasana ta ce Nura shi da gidansa ba shi da kwanon abinci, shi yasa ma zai ƙara aure, wasu su zagi Hasana wasu kuma ba sa yarda.
Haka dai rayuwar ta cigaba har biki ya rage saura sati biyu, ranar da aka kai lefe wata ƙanwarsa ta zo ta kawowa Hasana cake da lemo da naira ɗari biyu, wai tukuici ne an kai lefe, an saka sati biyu, da ya dawo da daddare ta ce"Ashe an kai lafe".
Ya ce"E saura sati biyu aure".
Ta ce"Allah Ya sanya alkhairi".
Ya amsa da amin, ta ce"Ni kuma ina nawa kayan dannar ƙirjin?"
Ya ce"A'a dannar wuya ba ƙirji ba! Babu wani kaya da zan yi miki, ina na ga kuɗin, ni ba ni da shi!".
Ta ce"Hmm! To shikenan Allah Ya ba ka, kuma a ina za ta zauna?"
Ya ce"Bayan layin nan ne, na kama haya na ciki ma har yanzu sun ƙi tashi".
Hasana ta ce"Allah Ya ba da zaman lafiya".
Ƴan'uwansa duk sun ɗauki tsanar duniya sun ɗora mata, babu wanda ya zo gidanta a kan zancen auren, sai a gari take ji wai ashe har da anko suka yi, saura kwana uku auren ya zo mata da zancen za ta yi girki yau saboda ƴan jere, kai tsaye ta ce ba za ta yi ba, shi ma bai ja zancen ba ya je ya faɗawa babarsa, ta ƙare mata zagi tass, sannan ta sa aka yi girkin, a ranar ya ce a can gidan amaryar zai dinga kwana saboda kar a shiga a yi musu sata. Haka ranar ɗaurin aure ta zo, ango ya ɗau wanka ya tafi ana ta buɗe kafaɗa shi ga ango zai kashi amarya. Hasana tana son Nura duk da irin wulaƙancin da yake yi mata, saboda haka ranar ta ji kishi sosai, a can gidansu wuni aka yi sosai kamar auren fari, har da ɗakko masu kiɗan ƙwarya, ita ma Hasana ɗaiɗaikun ƴan gidansu sun zo, kuɗi suka haɗa suka ɗinka mata leshi, atamfa,  shadda, jaka da takalmi, da ƙyar suka ba ta baki ta yi ƙunshi, ta ɗan saki ranta, da kuɗinsu suka yi cefane suka yi nasu girkin, suka taya ta zama, sai bayan sallar isha'i suka tafi, saboda dama zaman jira suka yi ko za a kawo amarya a ba da amana, sai suka ji labarin har an kai ta, Hasana ta yi zaune shiru ita kaɗai tana jira Nura ya zo ya yi mata sallama, yaran har sun yi bacci, can wajen ƙarfe tara da rabi, ta ji shirun ya yi yawa ta ɗauki waya ta kira shi, a lokacin Nura sun idar da sallah ne ya bar Fatima tana cin kaza, shi kuma ya shiga wanka, Fatima ta ga sunan Hasanata yana yawo a screen, ta san sunan matarsa don haka ta gane ita ce, ta ɗauki wayar ta ɗaga da sallama, cike da kishi Hasana ta ce"Ina me wayar?"
Fatima ta ce"Ya shiga wanka".
Ta ce"To idan ya fito ki ce masa ina jiransa".
Fatima ta saka dariya ta ce"A daren amarcin nawa? Haba dai Anti ki kama girmanki" Ta katse kiran.
Hasana ta dinga kira, har Nura ya fito, ya ɗauka yana cewa"Hasana lafiya wannan kiran haka babu ƙaƙƙautawa?"
Ta ce"Na ji shiru ba ka shigo ba shi yasa na kira ka".
Ya ce"To na shigo ina? Haba Hasana ya kike yi mini haka ne, kamar ba ki san na yi aure yau ba? Me zan zo na yi miki?"
Ta ce"Au kenan ni da ƴaƴanka ba mu da matsayin da za ka zo ka yi mana sallama, ban kai ka zauna ko nasiha ce ka yi mini ba, kuma ka faɗa mini ga yadda rabon kwanan zai kasance ko? Na gode". 
Ya taɓe baki ya ajiye wayar, yana cewa"Mata kenan, ki ga dai shekaru wajan nawa kullum muna kwana tare, yau ɗaya don na yi aure ta kasa jurewa na kwana a wajen wata".
Fatima ta ce"Ni fa ban ga laifinta ba, miji irinka dole mace ta yi kishinsa".
Sun gama firarsu, sun kwanta, Nura ana ta zumuɗi za a sharɓi romon amarci, sai ya ji amarya ba yadda ya yi zato ba, duk iya iskancinsa na kula mata iya waya ne, ban da Hasana da take matarsa babu macen da ya taɓa sani, sai yanzu da ya yi ta biyu, amma hakan bai hana shi gane Fatima ta zubar da mutuncinta a titi ba, daren sam babu haɗi da darensa na farko da Hasana, shekaru da aurensu amma idan ya tuna darensu na farko har wani shauƙi yake shiga da ƙwaɗayin maimaita wannan daren, shiyasa yake ta zumuɗi idan ya tuna yau zai sake zuwa wannan duniyar, sai ga shi ashe kallon kitse ya yi wa rogo, kasa ɓoye mata ya yi sai da ya tambaye ta ransa a ɓace"Fatima dama ke ba cikakkiyar buduruwa ba ce?"
Ta hau kukan ƙarya tana cewa"Au abin da za ka saka mini da shi kenan? Ka ci moriyar ganga tun a daren za ka yi mini ƙasafi!?" Sai ta fashe da kuka tana cewa"Dama illar auren mai mata kenan, inda saurayi na aura sa tuni yana marmarina yana tattalina, amma da yake kai wannan ba sabon abu ba ne a wajenka sai ga shi zargina ma kake yi, na gode".
Jikinsa ya ɗan yi sanyi, ya fara tunanin ƙila ita haka tata halittar take, ko kuma ba dole ta hanyar sanin wani namiji hakan ta faru ba, don haka ya janyo ta jikinsa yana ba ta haƙuri ya ce"Ki yi haƙuri, kawai dai abun ne na ga ba kamar yadda daren farkon yake kasancewa ba, na za ta za ki kasa tashi har sai na taimaka miki, amma daidai na same ki".
Ta ce"Ba wani, to idan matarka raguwa ce dole kowace mace ma hakan take?"
Ya ce"Ki yi haƙuri ni fa da wasa nake yi miki dama, saboda na ga yadda za ki yi ne".
Suka yi wanka suka yi baccinsu hankali kwance.
Da safe bayan sun tashi take ce masa ba a zuba gas ba fa, ga shi babu nefa, ya ce"Babu matsala bari na saka Hasana ta yo mata breakfast".
A gabanta ya ɗauki waya ya kira Hasana, ta ɗauka suka gaisa ya ce"Hasana ki ɗan sama mana abun karyawa mana, zan zo yanzu na karɓa".
Wani abu ya tsaya mata a maƙoshi, ta daure ta ce"To me zan dafa muku? Ka san dai taliya ce a gidan ko kayan miya babu, amarya za ta iya barbaɗawa farar taliya magi ta ci kamar yadda na saba?"
Ransa ya ɓaci, ya ce"Kin ga idan ba za ki dafa ba kawai shikenan, ba sai kin faɗa mini magana ba".
Ya kashe wayar, yana kallon Fatima ya ce"Kin ji wai ba za ta dafa ba, faɗa mini take babu uban da ya isa ya sa ta dafa, ai dama na faɗa miki fa ta daɗe ba ta ba ni abinci".
Fatima da mamaki ta ce"Lallai kana da haƙuri, kai da gidanka ka yi cefane amma a hana ka abinci?"
Ya langaɓar da kai kamar abun tausayi ya ce"To ya zan yi?"
Ta ce"Ai ka kwantar da hankalinka, ya zu kam za ka samu duk yadda kake so".
Ya ɗauki flas ya siyo musu shayi. Suka karya ya shirya a gurguje don kai yara makaranta, a tsakar gida ma ya tsaya yana yin sallama, ta amsa tana cewa"Kamar baƙo?"
Ya ce"Ina yaran su fito kar mu makara".
Ta ce"Ka kalli agogo kuwa? Ai tuni na kai su makaranta, karatun yarana ba zai taɓarɓare ba saboda ka yi aure".
Ya danna wayarsa ya ga ashe har takwas ta wuce, ya haɗe rai ya ce"To da izinin wa kika fita?"
Ta ce"Dama dole zan faɗa maka ai..."
Ya katse ta da faɗin"Dalla rufe mini baki, kar ki sake fita ba tare da kin sanar da ni ba".
Ya juya zai fita ta ce"Shinkafarmu fa ta ƙare saura ta dahuwar yau kawai".
Ya ce"Dama tun da kin kwaso ƴan'uwanki jiya sun wuni a gida ai dole ki ce shinkafa ta ƙare!".
Ta ce"Wallahi jiya ƙwayar shinkafarka ba a dafa ba, su suka sayi komai".
Ya ce"Dalla rufe mini baki, aikin banza kawai".
Ya fice ba tare da ya tsaya sauraronta ba, ta koma ɗaki zuciyarta tana yi mata ƙuna.
 Washegari ma sai da azhar ya aiko mata da shinkafar kwano biyu, lokacin har ta siyo garin kwaki sun sha da yaran, sun tafi islamiyya, da daddare ya shigo ana idar da sallar isha'i, ya ɗan zauna jim kaɗan, sannan ya yi mata sai da safe ya tafi gidan amarya. Cikin sati ɗayan nan an sha amarci, ya yi baccinsa lafiya ƙalau babu kukan yara, don a washegari ya ɗaukarwa yaran mai babur ɗin da zai dinga kai su makaranta, saboda ya samu baccin safe sosai, ga shi amarya an kawo ta da gararta, kayan miya da naman miya kawai yake siya, wanda a satin nan ko sau ɗaya bai siyawa Hasana kayan miyar ba, don ma ɗinkin da take yi yana rufa mata asiri.
 A ranar da ya dawo ɗakinta, sai ƙarfe goma Fatima ta bar shi ya tafi, wai tsoron kwana ita kaɗai take yi, Hasana har ta yi tunanin a can zai kwana, sai ga shi ya shigo yana ta wani ɓata rai, ya tafi ɗakinsa ya kwanta, ita ma ta yi kwanciyarta a nata ɗakin, data ya kunna ya kira Fatima ya ce ta kunna data, suka dinga chart har ƙarfe ɗaya, sannan ta ce bacci take ji, ya kwana da marmarinta.
   Kana naka Allah na nashi, ta Allah ita ce gaskiya, washegari Nura sai ya wayi gari da mummunan labari, yana zuwa kasuwa ya tarar an ƙara kwaɗo a ƙofar shagon, ya san me hakan yake nufi, jiki na rawa ya kira ogan nasu, suka gaisa ya ce"Alhaji dama na zo shago ne na ga an ƙara kwaɗo".
Ya ce"E Nura na sallame ka, na riga na samu wanda zan saka a shagon".
Ƙirjinsa ya buga da ƙarfi, ya ce"Innalillahi wa inna ilaihi raji'un! Don Allah Alhaji ka yi haƙuri idan wani laifin na yi"
Alhajin ya ce"Babu fa wani laifin da ka yi, kawai dai na yi wa wani alƙawari ne, Allah Ya ba ka rabonka a gaba" Ya katse kiran.
Nura ya bi wayar hannunsa da kallo kamar sakarai, kansa ya fara juyawa, da ƙyar ya samu ya lalubo kalmomin da ya haɗa, ya fara cewa"Ƙalu innalilahi wa inna ilaihi raji'un!".
Ya ja ƙafa kamar kazar da ƙwai ya fashewa ya fara tafiya, sai ya rasa ma ina zai dosa, da gidan amarya ya tafi, sai ga kiranta ya shigo yana hanya, ya ɗaga a sanyaye, ba ta ma tsaya tantance yanayin da yake ciki ba ta ce"My love don Allah ka aiko mini da kaji manya guda biyu, yau dambun kaza zan yi".
A sanyaye ya ce"To". 
Ya shafa aljihunsa dubu uku da ɗari uku ne kawai, ga shi Hasana ta ce masa man gyaɗa ya ƙare shinkafa ma ta kusa ƙarewa, sai ya fasa zuwa gidan Fatima ya kama hanyar gidan iyayensa, wai ya je ya sa Baba ya je ya roƙa masa Alhajin ko zai haƙura ya janye wannan korar mara dalili.

    Duk yadda Baban Nura ya ba wa Alhaji haƙuri kan ya mayar da shi kasuwarsa, ya ƙi fir, haka suka baro gidansa jiki a mace, suna komawa gida Baba ya rufe shi da faɗa, yana cewa"Ai dama waɗan nan ogannin kasuwar sun saba haka, da zarar mutum ya ƙara aure sai su ga kamar kawai facaka yake yi da kuɗinsu, kana zaune lafiya da matarka ka ɗakkowa kanka ƙara aure..."
Umma ta tari numfashin Baba da faɗin"Ina fa ake zaune lafiya, shi da yake kamar almajiri a gidansa, ko abinci ba ta ba shi, kai ba ka ga yadda duk ya rame ba?"
Baban ya ce"To yanzu ba sai ya yi ƙibar ba!" Ya yi ficewar shi.
Nura ya zauna ya riƙe kansa da hannuwa biyu yana tunanin mafita, zuciyarsa sai bugawa take da sauri, ko sauraron Umma ba ya yi, wacce take ta surutun maƙiya ne suke son ganin bayansa, kofin da ta miƙo masa ne ya saka shi ɗagowa yana kallonta, tana cewa"Ungo wannan, maganin maƙiya ne, yana kuma karya sihiri, da tsada na siyo shi, amma na san idan na ba ku ƙila ku ƙi sha, yanzu kam dole ka sha, tun da ka ji uwar bari".
Nura ya tashi yana cewa"Don Allah Umma ƙyale ni, ni babu wani sihiri a jikina". 
Ya shige ɗakin ƙannensa ya kwanta, sai ga kiran Hasana, bai ɗauka ba tana katsewa ya kashe wayar duka ya ajiye.
 Amarya ta dinga kiran Nura waya a kashe, haka ta zauna kuwa ba ta yi girki ba tana jiransa har dare, ita kuwa Hasana da ta ji shiru sai ta aika aka siyo mata mai ta yi girkinta, sai bayan isha'i ya kunna wayar ya tafi gidan amaryar, ya same ta tana fushi, ya yi dauriyar kau da damuwar fuskarsa ya zauna yana cewa"A asibiti muka wuni da Hasana, ba ta da lafiya, wayata kuma faɗuwa ta yi ta ɗauke sai yanzu na karɓo ta a wajen gyara, ki yi haƙuri don Allah".
Ta ce"Allah Ya sawaƙe".
Ya ce"Amin, bari na tafi sai da safe".
Ta ce"To ni fa ban ci komai ba, sai cincin da lemo na wuni ci".
Ya ce"A, to me yasa ba ki yi girki ba? Ba akwai kayan miya ba?"
Ta ce"Wallahi yau ba na son yin girkin, shiyasa ma na ce ka kawo min kaji na ɗan sarrafa, bakina duk ba daɗi".
Tun da aka yi auren kullum sai ya siyo mata nama babu fashi, to yanzu kuwa wannan ƙaddara ta same shi, ya san abun ba mai ɗorewa ba ne, shi bai san ma ta ina zai fara sanar mata ba, ya ce"Ai na manta ma, jikin Hasana ne duk ya ruɗa ni, bari na samo miki gasasahiya".
Ya fita zuwa bakin titi, sai ya ga bai kamata ya kwash duka canjinsa ya siya mata kaza ba, don haka ya sayi balangu na dubu biyu, saura dubu ɗaya da ƴan canji a jikinsa, ya je ya kai mata yana cewa"Mai kaji yau bai fito ba, sai balangu na karɓo miki, da fatan zai yi miki daɗi?" Ya ƙarasa da murmushi.
Ta ce"Na gode, sai da safe".
Ya fita zuwa gidan Hasana.
A falo ya tarar da ita tana yanka atamfa, ya zauna ta yi masa sannu, ya amsa yana cewa"Yaran har sun yi bacci?"
Ta ce"Yanzu suka kwanta".
Suka yi shiru na ɗan lokaci, tana aikinta, shi kuma yana haɗa kalaman da zai yi amfani da su wajen sanar mata an sallame shi daga kasuwa, sai ya ji muryarta tana cewa"Yanzu baban Salim tsakani da Allah kana yi mini adalci kenan? Tun jiya ma faɗa maka babu man da za mu yi girki amma da na kira ka ka ƙi ɗauka sai ma ka kashe wayar duka, ko abin da za mu ci da safe babu, shikenan ni zan dinga cefane ina hidimar gida alhalin ba babu kake yi ba, ka je ka yi wa matarka komai ni kuma ka bar ni da hidimar gida, to gaskiya na far gajiya".
Ya ce"To tun da kin gaji kawai ki ɗauki mataki! Duk abin da nake yi ba kya gani, to kaɗan ɗin ma da kika raina nan gaba ba za ki samu ba, idan ba za ki iya ba ki tafi gidanku, mata babu tunani ba ku san bala'in da nake ciki ba, babu rarrashi babu kalaman kwantar da hankali sai dai wannan ta ce na siyo abu kaza wannan ta tsare ni da ƙorafi, to ƙarshen tika-tika-tik yau dai ƴar kasuwar ma da kika raina an kore ni, yanzu ba ni da makama sai a wajen Allah, don haka kowa ya yi ta kansa, wanda ba zai iya zama ba ya kama gabansa!".
Ya tashi ya fice daga ɗakin, ya shiga ɗakinsa ya zauna ya haɗa kai da gwiwa yana tunanin mafita.
Hasana jikinta ya yi sanyi da jin an kore shi daga kasuwa, sai dai kuma ranta ya ɓaci, tun da ba ta haka ya kamata ya sanar mata ba, wannan damuwar ba iya shi kaɗai ta shafa ba, "Allah Ya kawo mana mafita" Ta faɗa tana tattara kayan ta fita kitchen ta ɗakko abincinsa don kai masa. 
Zaune ta same shi ya haɗa kai da gwiwa sai tausayin shi ya kama ta, duk wulaƙancin da yake yi mata tana son shi, ba kuma ta son rabuwa da shi ko don ƴaƴa uku da ke tsakaninsu, ta ƙarasa ta ajiye kular tana cewa"Baban Salim ga abincinka".
Ya ɗago ya ce"Na ƙoshi".
Ta ce"Ka daure dai ka ci ko kaɗan ne, kar damuwa ta saka ka zama da yunwa, wannan wata jarabawa ce ta rayuwa, Allah Ya ba mu ikon cinye ta".
Ya ce"Hasana na ƙoshi, na ci a gidan Umma, yau gabaɗaya a can na wuni, ba kin ce babu abin da za ku ci da safe ba? Sai ki ɗumama muku ku ci".
Ta ce"To".
Suka yi shiru na sakanni kafin ta ce"To wai me yasa ya sallame ka, ko wani laifin ka yi?"
Ya ce"Wallahi babu laifin tsaye babu na zaune, haka kawai na je na ga ya ƙara mukulli, ina ga dai auren nan da na yi ne, yake tunanin ko ina samu sosai a jikinsa ina masa ɓarna da kuɗi, dama suna yin haka ai, dama wani abokina ya yi mini zancen, har ya ce zai raka ni na kai shi wajen wajen wani malami ya ba ni taimakon da za a kau da idonsa a kaina, na ce ni dai ba zan yi shirka ba".
Hasana ta ce"Ai ba ta da wani amfani, dama Allah Ya ƙaddara za a yi hakan, Allah Ya kawo mana wata mafitar ta alkhairi".
Ya ce"Amin".
Ta tashi ta ɗauki abincin ta yi masa sai da safe.
   NURATU
   A hankali Nuratu ta fara zamewa Zahra ƙarfen ƙafa, a baya ta ma daina shiga ɗakinta, idan ta zo sai dai ta wuce wajen Hajiya, wataran har ta tafi ba za ta ga ƙyallinta ba, hakan ya sa ta jingine kwaɗyinta a gefe, amma yanzu sai Nuratun ta tsiro da sabon salo, kawai sai ta dinga faɗo mata ɗaki babu dalili, da ta hanga ta ga ba ta ga Safiyya ba sai ta je har ɗakin gadon Zahra ta fara ƙwanƙwasawa, sai ta ga sun fito tare idan Zahra ta tambaye ta dalili sai ta ce babu komai fira kawai ta zo su yi, wanda ba wata firar ake yi ba, sai da ta yi ra danna waya, tun Zahra tana mazewa har dai fito mata a mutum, wataran ta zo ta zauna a falon Zahra ta fito daga ɗaki ta haɗe rai ta ce"Nuratu lafiya?"
Nuratu ta yi murmushi ta ce"Lafiya lau, zuwa na yi na taya ki fira".
Zahra ta ɓata rai ta ce"To ba na buƙata, za ki iya tafiya, ba na buƙatar sake ganinki a ɗakina don ban yarda da ke ba, ba na son mutum mai shige-shige, ki shiga wajen Hajiya ki shigo nan, sai dai ki zaɓi ɗaya ko wajena ko wajenta".
Nuratu ta ce"Ok, zan tafi, sannan wajen Hajiya na zaɓa, amma zan ɗan yi miki wani tuni kafin na tafin".
Zahra ta harɗe hannu a ƙirji ta ce"Ina jinki".
Nuratu ta ce"Duk abin da za ki yi kar ki manta da duniya ba matabbata ba ce, akwai ranar tonon asiri, ranar sakayya, ke kin san akwai rayukan da kike cutarwa, kar ki manta ke ma kin haifa, kuma ba ki san gawar fari ba tsakaninki da ƴaƴanki, sannan zina babbar masifa ce, kuma yaɗo take yi a ahali, idan ku ma su shiryuwa ne ina muku fatan shiriya, idan ba ma su shiryuwa ba ne, ina fatan Allah Ya yi gaggawar tona asirinku".
Ba ta jira cewarta ba, ta fice daga ɗakin, ta bar Zahra daskare baki sake tana mamakin yadda aka yi Nuratu ta san wace ce ita, nan kuma tsoro ya kama ta, saboda wannan wani sirrinta ne wanda ba kowa ne ya sani ba, ta fara tunanin ko dai Safiyya ta faɗa mata ne? Ai kuwa ta kira ta ta titseye ta, duk da ta yi ta mata rantsuwar ba ta faɗa mata komai ba, sai da Zahra ta naɗa mata duka ta ce idan ta sake ganin ta da Nuratu sai ta shaƙeta ta kashe banza, sannan ta ɗauki waya ta kira Nawwara.
Nawwara da take kwance, sakamakon ɗan zazzaɓi da take yi, yau ko aikin ba ta fita ba, ta ɗauka da sallama, a birkice Zahra ta ce"Ba mu da lokacin tsayawa sallama da gaisuwa, wannan yarinyar Nuratu masifa ce fa kika ɗakko da hannunki, wallahi idan ba ki kora ta ba, ba ni ba har ke sai aurenki ya mutu!".
Nawwara ta tashi zaune tana cewa"Innalillahi, me ya faru? Me ta yi?"
Zahra ta ce"To ashe duk fanko take kallonmu, ta san abin da muke yi, yanzu ta gama faɗa mini maganganu da sunan nasiha, ina fargabar ta tona mini asiri, idan ta faɗawa wannan tsohuwar ya zan yi".
Nawwara ta miƙe tsaye ta ce"Ya za mu yi dai, gara ma ke ko aurenki ya mutu kina da madafa, ni kuwa wa zai aure ni da matsalata ta rashin hauhuwa? Ai kuwa a gobe za ta bar gidan nan wallahi, na san abin da zan ƙulla mata".
Zahra ta ce"Gara dai ki farka daga baccin da kike yi, kin kwaso mana bala'i".
Suna gama wayar, ta fita, ta duba ɗakin Nuratu ba ta nan, ta shiga ɗakin Kabir, ta duba lokarsa da ta san yana ajiye kuɗi, ta kuwa yi sa'a da akwai, ta kwaso su ta ƙirga naira dubu saba'in da biyar ne, gobe yake shirin zuwa kasuwa ya yo musu cefane, ta kwashe duka, ta shiga ɗakin Nuratu ta ɗago can ƙasan akwatinta ta zuba kuɗin ta dawo falo ta zauna, tana sauke ajiyar zuciya.
08028966015
21
*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*😅
   Can wajen ƙarfe biyu Nuratu ta shigo gidan, ta samu Nawwara a kitchen tana gyara kayan miya, ta shiga tana cewa"Anti ke da ba ki da lafiya? Kawo na yi".
Abin da ya ba ta mamaki, sai ta ga Nawwara ta haɗe rai sosai kamar ba ita ba, ta ce"Ai kin san ba ni da lafiyar kika tafi neman suna da kalan dangi, ni dai ina ga Hajiyar nan ƙanwar ubanki ce, idan zamanta kike a garin nan gara ma ki tattara ki koma can, a kan wannan raba ƙafar da kike yi, ni ba a yi mini munafurci a zauna lafiya".
Nuratu ta kasa cewa komai, jiki a sanyaye ta koma ɗakinta, da yake ta sha fura a wajen Hajiya, ba ta jin yunwa, ba ta fito daga ɗaki ba har dare. Da daddare za su ci abinci Kabir ya ce"Ina Nuratu, ban ji ko motsinta ba".
Ta ce"Tana ɗaki, dama fa kwana biyu ba ta cin abincin gidan nan, ɗazu ma na ji tana waya da wani, sai kuma ta fita, babu jimawa ta dawo da keda, da na leƙa ɗakin nata na ga tana cin kaza ban san wanda ya kawo mata ba, yana da kyau ka saka ido a kan yarinyar nan, ka san dai amana ce ka ɗauka, idan ba za ka iya kula da tarbiyyarta ba gara ka tattarata ka mayar, tun da tana da aure, amma na ga kamar ta manta".
Kabir ya yi shiru yana nazari, kafin ya ce"Zan bincika" Suka fara cin abinci a ransa yana tunanin anya Nuratu za ta kula wasu mazan da aurenta? Idan kuwa hakan ta faru kenan dai shi son shi ne ba ta yi. Sun gama cin abinci ya shiga ɗaki, ya janyo lokar da ya ajiye kuɗi don ya ƙara wasu a kai, gobe ya ɗauka ya je ya tura su cikin account, kawai kuɗi suka ce ɗauke mu inda ka ajiye, da mamaki yake dudduba ko'ina bai ga kuɗi ba, ya ƙwalawa Nawwara da take falo kira, ta zo tana cewa"Honey lafiya wannan kira haka?"
Ya ce"Na ajiye kuɗi a lokar nan yanzu na duba na ga wayam".
Ta zaro ido alamun tsoro ta ce"Duba dai da kyau, har nawa?"
Ya ce"Dubu saba'in da biyar ne, jiya da daddare fa na ajiye".
Ta dafe ƙirji ta ce"Innalillahi! To kar dai aljanu ne suke yi mana sata a cikin gidan nan, ni fa faɗa maka ne ban yi ba, wallahi haka ake yi mini zari ɗaiɗai da kuɗi, wannan watan da na ciro rabin albashina, zan je kasuwa siyayya duka aka ɗauke mini, shi yasa ma yanzu nake barin kuɗi a  account".
Da mamaki ya ce"Sata a gidan nan? Mu biyu a ɗaki ki ce kina zargin aljanu?"
Ta ce"Me kake nufi ne? Ko ni kake zargi? Tabbas mu biyu ne a ɗaki, amma mu uku ne a gidan, kuma ba a sanin halin baƙo sai zama ya yi zama".
Ya ce"Kai ba na tunanin Nuratu tana da kwaɗayin da za ta yi sata".
Nawwara ta ce"Wacce ta iya ba da jikinta don neman abun duniya ita ce za a yi mamaki don ta yi sata?"
Ya yi shiru yana nazari. Ta ce"Gaskiya ina zarginta, don yau ita ce ta gyara ɗakin nan, kwance na wuni a falo".
Kabir ya ce"Ina zuwa".
Ya shiga ɗakin Nuratu, ta tashi zaune tana janyo hijjabi ta saka, ya tsaya daga bakin ƙofa yana cewa"Nuratu mene ne matsayina a wajenki?"
Ta yi mamakin tambayar amma ganin Nawwara ta zo ta tsaya ya sa ta ce"Ɗan'uwa".
Ya ce"Me yasa idan kina da buƙata ta kuɗi ba za ki iya tambayata ba?"
Ta ce"Babu ne, idan ta taso zan tambaye ka".
Ya ce"Me yasa kika zaɓi yi mana ɗauke-ɗauke?"
Ta zaro ido ta ce"Ɗauke-ɗauke, sata kenan?"
Nawwara ta ce"Kar ma ki musa, daga mu sai ke a cikin gidan nan, don haka babu mai yi mana sata sai ke, duk wani abu da na san za ki buƙata ina siya miki, a cikin kuɗina nake siya miki pad duk wata, amma a hakan ban isa na ajiye kuɗi ba sai kin ɗauka".
Ta sassauta murya ta ce"Wanda kike ɗaukar min dubu biyar dubu goma ba matsala ba ne, amma wannan ya yi yawa, me za ki yi da har dubu saba'in da biyar?"
Nuratu cikin firgici ta kalli Kabir ta ce"Yaya Kabir! Wai da gaske ni kuke zargi da sata?"
Duk suka tsaya suna kallonta, Kabir a zuciyarsa yana so ya yarda ba za ta yi sata ba, ta ce"Wallahi ni ba ɓarauniya ba ce, ba ni da kuɗi ba ni da hanyar samun naira biyar, amma wallahi ban taɓa sha'awar ɗaukar kayan wani ba, ku duba kuɗinku ban ɗauki ko biyar ba".
 Sai wani kuka ya zo mata, sharri yana da ciwo a zuciya, sai an yi maka za ka san zafinsa.
Kabir ya ji jikinsa ya yi sanyi, tausayinta kuma ya kama shi, sakamakon soyayyarta dake liƙe a zuciyarsa, ya kalli Nawwara ya ce"Mu je, ba ita ta ɗauka ba".
Nawwara ta ce"Saboda ta fara kukan munafurci?"
Ya ce"Kawai na ce ba ta ɗauka ba".
Nawwara ta ce"Ok ni ce na ɗauka kenan! Ni kake zargi ko? To wallahi ba zai yiwu ba, dole sai an caje ɗakin nan tsaf an gani".
Ta fizgo akwatin Nuratu ta fara watso kaya waje, Kabir yana cewa"Wai mene ne haka? Ba na son shirme fa".
Yana rufe baki sai ga kuɗi sun bayyana a ƙasan akwati, Nuratu sai da ta ji numfashinta ya tsaya cak, haka shi ma Kabir zuciyarsa ta buga, Nawwara ta ce"Alhamdulillah! Gara da ka gani da idonka, yau ka san da wacce muke zaune".
Ta fice daga ɗakin ranta fess, tana fatan gobe tun safe Nuratu za ta bar gidan.
Kabir ya ƙaraso a sanyaye ya zauna a ƙasan kafet, yana kallon Nuratu wacce take rusa kukan baƙinciki, ta kasa cewa komai, ta dai san wannan sharri ne Nawwara ta haɗa mata, saboda ta bar mata gidanta. Kabir ya ce"Ya isa Nuratu, ni na yafe miki, kuma ki faɗa mini abin da za ki yi da kuɗin nan, idan na ji mai muhimmanci ne wallahi zan bar miki halak malak" 
Da ƙyar ta iya cewa"Ban ɗauka ba, wallahi ban taɓa satar wa kowa kuɗi ba, Allah Yana kallo".
Ya ce"To ta ya za a samu kuɗi a kwatinki? Mene ne ribar Nawwara don ta yi miki sharri?"
Cikin kuka ta ce"Yardar Allah nake nema ba taka ba, tun da yana kallo wataran zai bayyana maka gaskiya, ita ta sani ban ɗauka ba, shi kenan, Yaya zan bar gidan nan don Allah, ba na son haddasa muku damuwa".
Ya ce"Nuratu na san kina buƙatar kuɗi, amma ya kamata ki tambaye ni ba wai ki ɗauka, sannan ki yi tunani mene ne amfanin auren da yake kanki? Idan kika duba cutarki kawai mijinki ya yi, da za ki warware auren nan da za ki samu rayuwa mai inganci, kin ɗauki kuɗi ko ba ki ɗauka ba, wannan ya wuce, kar kowa ya ji maganar nan, kuma kar ma ki ce za ki tafi gida, wannan ba zai shafi zumunci ba".
Ta kasa cewa komai, kamar yadda ta kasa ɗaga kai ta kalle shi, har sai da ya ce"Ba ni lambar mijinki".
Sai a lokacin ta ɗago ta ce"Me za ka yi masa?"
Ya ce"Ki ba ni kawai, a matsayin yayanki mariƙinki".
Gabanta yana faɗuwa ta ta ɗauki waya ta nemo lambar ta ba shi, ya kwafe ya miƙa mata wayar ya ɗauki kuɗinsa ya fita.
 Yana shiga ɗaki Nawwara ta bi shi tana cewa"Yanzu wane hukunci ka yanke?"
Ya ce"Na me fa?"
Ta ce"To kana ganin za mu cigaba sa zama da ɓarauniya babu wata matsala?"
Ya ce"Wannan na farko ne sai a yi mata uzuri, idan ta ƙara zan ɗauki mataki, shi ma ba lallai ya zama na barinta gidan nan ba, idan ƴar da muka haifa ce take yin satar ina za mu ce ta tafi?"
Ta yi ƙwafa ta koma falo, tana jin takaici saboda rashin samun nasara, a ranta ta ayyana ɗaya kenan, yanzu za ta yi ta fito da abubuwa har sai ya gaji ya yi wa Nuratu korar kare.
 Shi kuwa saving ɗin lambar Abdul ya yi, ya yi masa sallama ta ɗayan whatsApp ɗinsa wanda ba kowa ne ya san lambar ba, Abdul yana online ya amsa, suka gaisa sannan ya ce"Ban gane mai magana ba".
Kabir ya ce"Abokin takararka ne, sai ka dawo ƙasar za ka san ni".
Abdul ya ce"Yaushe na shiga siyasa har da zan kara da wani?"
Kabir ya ce"Siyasar soyayyar Nuratu, a zahiri kai kake aurenta, amma a baɗini ni ne mijinta na gaskiya a halin yanzu, idan ka dawo sai dai ka tarar da saura, ni nan a sati sau biyu ne kaɗai ba na keɓewa da Nuratu, shi ma saboda tsaro ne, na karɓi lambarka ne saboda na faɗa maka ka yi sa'ar mace, Nuratu ta haɗa komai, ka yi fatan Allah ya ba ni haƙuri da soyayyarta ko na rage maka ɗan abin da za ka mora kafin ka gama tara na shinkafa ka dawo".
Abdul a kwance yake amma sai ga shi a tsaye bayan ya karanta saƙon, ya karanta ya kai sau biyar, kafin ya ga shigowar vedio tare da rubutu, ya ce"Duk wani vedio ko hoto sai ya zama tsohon yayi a wajena kake samun shi".
Wani irin baƙin abu dunƙulalle ya tokarewa Abdul maƙoshi, wanda ya rasa gane tsananin tsanar Nuratu ne ko kuma kishinta ne? Nan take ya fara huci mai zafi ta baki ta hanci, ya ma rasa me zai yi, ya wulla wayar kan katifa ya zauna ya riƙe kansa, a da ya gama tsara yadda zai yi da Nuratu idan ya dawo, amma yanzu komai ya rushe, ba zai iya ƙara kwana da aurenta ba, da sauri ya janyo wayar hannunsa yana rawa ya nemo lambarta, da manyan baƙi ya rubata mata, _"Ni  Abdulmalik, na saki matata Nuratu saki ɗaya_.
Babu wani jira ya tura mata saƙon ya tafi, ya damƙe wayar zuciyarsa tana tafasa.
 Shi kuwa Kabir yana ta jiran amsar Abdul ya ji shiru, sai ya bar shi zuwa gobe ya ji matakin da zai ɗauka, shi ne ya yi ne da fatan ya saki Nuratu, a ganinsa mutuwar wannan auren mara amfani shi ne rufin asirinta, idan ya so tana gama idda sai ya aure ta, ya san Baba ko dole zai iya yi mata ta aure shi.
 Nuratu bayan ta ci kukanta, kwanciya ta yi bacci ya ɗauke ta, da asuba bayan ta idar da sallah sai ta duba wayarta, gabanta ya faɗi irin yadda take ji idan ta ga saƙon Abdul, nashin ta fara dubawa, ƙirjinta ya yi mummunar bugawa ganin abin da saƙon ya ƙunsa, ta miƙe tsaye tana sake karantawa, sai ta fara maimaita "Innalillahi wa inna ilaihi raji'un!" Ta dinga faɗa har sai da muryarta ta kasa fita saboda kuka, sannan ta zube a katifar ta fashe da kuka sosai.
Ta daɗe a haka kafin ta dawo nutsuwarta, ta fara tunanin me ta yi masa da zai yanke wannan ɗanyen hukuncin? Ta ɗauki wayar ta sake karantawa, wani hawayen ya sake zubowa, ba ta taɓa zaton haka daga Abdul ba, tana cikin lambar tashi wani saƙon ya sake shigowa _"Nuratu na tsane ki, cutarwar da kika yi mini Allah Ya saka mini, ashe ke kura ce da fatar akuya"_.
Kasa typing ma ta yi, ta yi voice ta ce"Abdul me na yi maka don Allah? Me yasa ka yanke mini wannan hukuncin?"
Yana dubawa sai ya yi blocking ɗinta, ta saka sabon kuka. Tana jin fitar ƴan gidan, sai ƙarfe tara ta yi wanka ta fito, ta ga ba a rage mata abinci ba, ta fara gyara gidan ma ta kasa, ta fito, so take ta siyo layi ta yi wa Abdul magana ta roƙe shi ya sanar da ita dalilin sakin, amma ba ta da ko naira biyar, kawai sai ta zauna a ƙofar gidan tana share hawaye.

   Ta jima a wajen sannan ta tashi ta shiga gidan su Zahra, kai tsaye ɓangarem Hajiya ta shiga, Hajiya tana ganin yadda take a birkice ta ce"Nuratu lafiya?"
Ta ce"Lafiya lau, don Allah Hajiya ara mini wayarki".
Hajiya ta ce"Ina fa lafiya? Ɗauki dai ga waya can".
Ta ɗauka ta shiga ɗakin da ta saba shiga har ta yi bacci, wanda yake a matsayin na baƙi, hannunta har rawa yake yi ta saka lambar Abdul, ta yi masa sallama, ba ya online, saboda haka ba ta jira amsar shi ba ta fara voice ta ce"Yaya Abdul ka sake ni jiya, na ɗauki hakan a matsayin ƙaddara, Allah Ya ƙaddara za mu yi aure, amma ba za mu zauna ba za mu rabu, ni dama na san bai zama lallai ka iya zama da ni ba, duba da abin da na aikata, Allah Ya ga zuciyarta ni saboda taimakonka na yi, yanzu duka wannan ta wuce, dalilin sakina da ka yi kawai nake son ji, yana da kyau na sani".
Har ta gaji da zaman jira, bai hau online ba, don haka ta tashi ta kai wa Hajiya wayarta, ta ƙarasa dining inda Sadiq ya tashi, ta haɗa shayi ta sha, Hajiya tana ta binta da ido ta zo ta zauna a gefe, Hajiya ta ce"Ke Nuratu me yake damunki ne?"
Sai idonta ya kawo ruwa ta ce"Mijina ne jiya ya ce ya sake ni".
Hajiya ta dafe ƙirji ta ce"Ya sake ki!? Tun kafin ki tare? Innalillahi wa inna ilaihi raji'un, ke kuwa me ya haɗa ku a wayar da ya yanke wannan hukunci? Lallai yaran zamani sai a bar su!".
Nuratu ta kwanta a nan falon ta yi shiru, tana ta tunanin gobenta, duk bayan mintuna sai ta tashi ta duba wayar Hajiya ta ga bai hau online ba, saboda shi ma yana can da zafin zuciya, ji ya yi ma gabaɗaya ya tsani wayar tasa, ba ta bar gidan ba sai bayan la'asar, ganin dai da gaske ba zai hau online ɗin ba, ta ci abinci a gidan Hajiya ta ƙoshi, sai da ta shigo gidansu ma ta tuna ko gyarawa Nawwara gida ba ta yi ba, ballantana girki, ta same ta a falo tana kallo, ta ce"Anti sannu da gida".
Ta ce"Yawwa sannu da gantali".
Nuratu ta yi ɗan murmushi ta shige ɗaki, ta zauna nan ma dai data ta kunna ta ga still bai yi unblock ɗinta ba, tana zaune tana saƙa da warwara har magriba, ta tashi ta gabatar, sai ta tsinci kanta da son komawa ta duba wayar Hajiya, tana fitowa ta ga Yaya Kabir zai shigo gidan, da alama daga masallaci yake, ta gaishe shi ya amsa sannan ta wuce gidan Hajiya, ya bi bayanta da kallo, har yanzu Abdul bai dawo masa da amsa ba, ga shi ba zai yiwu ya tambaye ta ya suka yi ba ballantana ya ji ko tarkonsa ya ɗanu, yanzu wani sabon babi sonta ya buɗe a zuciyarsa, fatansa kawai auren nan ya mutu ya samu damar aurenta, ko da hakan zai zama silar rabuwarsa da Nawwara.
 Da sallama ta shiga ɗakin Hajiya, ba ta falo sai Sadiq dake zaune yana juya shayi da cokali, ya amsa ba tare da ya kalle ta ba, yana son ganin abin da za ta nema, gefen zuciyarsa kuwa cike take da mamaki jin yarinyar tana da aure, tun safen da take ta riƙe da wayar Hajiya ya ji yana son sanin abin sa ta yi da ita, don haka ya ɗauki wayar ya duba, ya ga voice ɗin da ta turawa sabuwar lamba ta Saudiya, ya dinga dakon amsa, yanzu haka bai fi minti goma da turo amsa ba, kuma kai tsaye ya buɗe ta gani, _"Ke ba ki da darajar da zan tsaya sanar miki dalilin sakinki, abu ɗaya dai zan sanar miki, zan shayar da ke giyar mamaki, sai na rama cutarwar da kika yi mini"_. Abin da ta turo kenan, Sadiq ya shiga tunanin abin da ya haɗa su, duk da datsar zancen nasu ya yi ya so ya san dalili shi ma, yana ta tunanin to tana da aure me take yi a nan gidan wasu? Ya san dai ba matar Kabir ba ce, don da zai ga alama, ya taɓe baki ya ajiye wayar a gefensa.
Tana shigowa gabansa ya faɗi, sai ya ji bai dace a ce ya buɗe mata saƙo ba, tun da kamar sirrinta ne ba shi da hurumi a kai, ya maze ya amsa sallamar yana mayar da kansa TV, ta ce"Ina wuni".
Ya ce"Lafiya, Hajiyar tana ciki, ƙila sallah take".
Nuratu ta ce"Ok, bari na jira ta".
Ya tashi ya shige ɗakinsa, ta ga wayar a inda ya tashi, ta ƙarasa ta ɗauka ta shiga yin abin da ya kawo ta, wani sabon kukan ne dai ya zo mata da ganin amsar da ya bayar, kalmar na gode kawai ta aika masa ta kashe data, ta goge chart ɗin ta ajiyewa Hajiya wayarta ta fice daga gidan, Sadiq yana leƙenta ta windo tana fita ya fito ya duba wayar, ya ga babu chart ɗin, ya taɓe baki ya zauna.
A ƙofar gida ta tarar da Yaya Kabir zaune, tana ƙarasowa ya taso yana cewa"Nuratu ni wai me yake kai ki gidan can ne?"
Ta ce"Fira nake taya Hajiya".
Ya ce"Ok, ki kula dai, tun da akwai maza kuma ba muharramanki ba ne".
Ba ta ce komai ba, za ta wuce ya ce"Nuratu ya kuka yi da mijinki tsakanin jiya da yau?"
Gabanta ya faɗi, ta fara tunanin ya aka yi ya san sun samu matsala, ta dawo da baya ta zuba masa ido tana ƙanƙance su, tunawa da karɓar lambar Abdul da ya yi jiya, muryarta na rawa ta ce"Yaya kai ne? Kai ka haɗa ni da mijina ko? Me ka ce masa har ta sake ni?"
Ya ji kalmar sakin ta dake shi, wani daɗi ya ziyarce shi, amma bai nuna ba ya ce"Saki kuma!?"
Ta ce"Don Allah me ka faɗa masa? Me yasa kake son dasa ƙunci a ƙuntatacciyar rayuwata? Me yasa ba za ka bar ni da tabon da yake zuciyata ba, sai ka ƙara mini?"
Ya ce"Subhanallah! Me yasa kika zarge ni? Saboda na karɓi lambar shi jiya? Wallahi ban ma kai ga yi masa magana ba tukunna, dama ina so mu tattauna da shi ne, na nuna masa muhimmancin haƙƙinki da yake kansa, na ce masa ya dace ya dinga ba ki wasu ƴan kuɗi don buƙatun kanki, to kuma kwatsam yanzu shigarki gidan nan Baba ya yo mini waya yana faɗa mini wai mijinki ya kira iyayensa a waya ya faɗa musu ya sake ki, su kuma suka zo suka faɗawa Baba, shi ne ya ce na zaunar da ke na tambaye ki dalili".
Har zuciyarta ta yarda da maganarsa, ta ce"Ban san dalili ba, bai sanar da ni ba".
Ya ce"Nuratu lokaci ya yi da ya kamata ki daina asarar hawayenki a kan wannan wawan yaron, wannan abun farinciki ne ya same ki ba na baƙinciki ba, ki manta da shi ki fuskanci sabuwar rayuwa, ai yanzu babu wata iddarsa a kanki tun da ba ki ma tare ba ko? To ni nan ɗan'uwanki a yau ina shigar da ƙoƙon barar soyayyata a gare ki, ina neman amincewarki mu ƙulla alaƙar aure, ina ƙaunarki Nuratu".
"Na shiga uku!" Suka jiyo muryar Nawwara da ƙarfi, ta fito tana dafe ƙirji tare da zazzare ido tana cewa"Kabir? Cin amana a cikin gidana? Nuratun za ka aura? Lallai na yarda namiji ɗan kunama ne, to wallahi yau ko ni ko ke a gidan nan Nuratu!".
Ta yo kanta tana huci, Kabir ya ce"Idan kika taɓa ta a bakin aurenki Nawwara".
Da mugun mamaki ta ce"Da gaske kake!?"
Ya ce"Ƙwarai kuwa".
Nuratu kuma ta rasa abun yi, sai ta fashe da kuka, ta yi gidan Hajiya a guje. Da sassarfa ta shiga falon tana kuka, tana zaune tana cin tuwo Nuratu ta faɗo kanta tana rushewa da kuka, kuka take yi na wacce ta rasa abin da take buri da muradi rashin na har abada, ita ko da ya sake ta sam ra manta babu idda a kanta, tunani take yi kawai zai iya cewa ya mayar da ita kafin ta gama idda, Hajiya da hankalinta ya tashi, don dama ta lura da yanayin sa Nuratun take ciki na rashin daɗi tun safe, ta ƙyale ta ne kawai saboda kar ta takura mata, ta shiga jijjigata tana ba ta haƙuri tare da faɗin"Ki yi haƙuri ƴata, komai ya yi zafi maganinsa Allah!".
Ta yi wa Sadiq dake zaune nuni da hannu, ya miƙo mata ruwa ta wanke hannunta, ya kwashe kwanukan ya mayar kitchen, ya dawo daidai lokacin da take furta"Hajiya ya sake ni, ya sake ni, kuma wai ba ni da iddarsa, shikenan komai ta zama tarihi, na rasa kowa ba ni da kowa ba ni da sauran gata, me na yi masa zai saka mini da wannan?" Ta sake rushewa da kuka.
Hajiya ta ce"Ki daina kuka Nuratu, Allah Ya sa hakan shi ya fi alkhairi, sannan kina da gata kina da kowa matuƙar kin riƙe Allah".

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*😅
 A ranar Nuratu ta fara kwana a gidan Hajiya, don ƙin komawa gida ta yi, Hajiya ta ce da Sadiq ya je ya faɗawa Kabir Nuratu za ta kwana a nan, ya je ya sanar masa, Kabir ya ce babu komai. Sun kwashe sama da awa biyu suna kwashewa da Nawwara, wacce hankalinta ya yi matuƙar tashi, tana da kishi matuƙa a kan Kabir, don ta san idan ta rabu da shi ba lallai ta samu wanda zai yi haƙuri da ita ba, sannan a ganinta ƙasƙanci ne da wulaƙanci ya rasa wacce zai aura sai Nuratu, yarinyar da take zaune a gidanta, sai yanzu ta gane ita wawiya ce, da ta ɗauki zancen Zahra tun tuni da tuni ba wannan maganar ake yi ba, amma yanzu kam wasan ya ƙare, ya zama wajibi Nuratu ta koma gidansu, kuma ta saka a ranta ko za ta yi yawo tsirara wannan auren ba zai tabbata ba, Kabir tun yana ba ta amsa har ya ƙyale ta, ya tafi ɗakinsa. 
Sha ɗaya na dare ya kira Baba a waya, suka gaisa Baba ya ce"Allah Ya sa dai lafiya, na ga ka kira da daddaren nan".
Kabir a sanyaye ya ce"E to Baba ba a ce lafiya ba, amma ba wata babbar matsala ba ce, kawai dai ya dace ka sani da wuri".
Baba ya ce"Allah Ya ba ni ikon cinye jarabawata a kan Nuratu, sai ka ce ita kaɗai ce ƴata? Me kuma ta yi?"
Kabir ya ce"Baba ba ta yi komai ba, ɗazu ne take faɗa mini wai mijinta ya turo mata saƙon saki jiya..."
Salatin da Baba ya ɗakko ne ya dakatar da sauran bayani, Kabir ya ce"Baba ni a ganina wannan ba wani abun damuwa ba ne, dama wannan auren nasu ni fa ban ga amfaninsa ba wallahi, tun da dama ba ta da iddarsa a kanta kawai da ta samu wani mijin sai ta yi aurenta".
Baba ya ce"Lallai wannan yaron ya cika ɗan halak, Allah Ya isa tsakaninmu da shi, kai kuma Allah Ya saka maka da alkhairi, a cigaba da haƙuri da ita, kafin Allah Ya kawo mata wani, to yadda ta targaɗa rayuwarta idan ba a can garin naku ba da ba su san abin da ta aikata ba a nan dai ai ba za ta samu miji ba ko?"
Kabir ya ce"A'a Baba, ba haka ba ne, za ta iya samun miji wani ko da ya ji abin da ya faru ba zai duba kuskure ɗaya ya yi mata hukunci da shi ba, ai ɗan adam ajizi ne, kuma idan ma an lissafa daidai wannan fa ƙaddara ce".
Ya nisa ya ce"Baba ina da magana, sai dai ban sani ba ko za ta yiwu a waya?"
Baba ya ce"Idan har za ta yiwu ka sanar da ni, ni wallahi Kabiru ka fiye mini duka ƴaƴana".
Kabir ya ji daɗi ya ce"Dama wata alfarma nake nema".
Baba ya ce"Allah Ya ba ni ikon yi maka".
Kabir ya ce"Tun da Nuratu babu idda akanta idan babu damuwa ni ina so zan aure ta, domin na rufa mata asiri, na kuma ba ta farinciki".
Baba da maɗaukakin farinciki ya ce"To Alhamdulillah! Kabiru wannan ai ni ya kamata na nemi alfarmar nan ba kai ba, Alhamdulillah, indai ni ne uban Nuratu na ba ka ita har abada, wannan ai mu ka taimaka, Allah Ya saka da alkhairi, ya tsare ka da tsarewarsa, Allah Ya ƙara rufa maka asiri, ya ba ku zaman lafiya da zuri'a ɗayyiba".
Kabir yana ta murmushi yana amsawa da "Amin Baba".
Baba ya ce"Yanzu yadda za a yi, gobe sai ta taho nan na yi mata nasiha, yau Talata ko? Ranar Juma'a a masallaci za a ɗaura aurenku, ka koma da ita".
Kabira ya ce"A'a Baba abun ba na gaggawa ba ne ba, za a yi komai a tsanake, fatana dai dama ka amince ɗin".
Baba ya ce"To Kabiru me za a jira? Sadaki ma ba don ya zama dole ba da na yafe maka, babu lefe babu komai, ɗaki kuma inda take ciki a nan gidan naka ai ya ishe ta, ni dai ba kuɗin da zan yi mata kayan ɗaki gare ni ba, to kuma me za a jira?"
Kabir ya ce"Yana da kyau mu fahimci juna da ita, sannan sha'ani na mai iyali, ita ma Nawwara ta fahimci lamarin, kafin nan na samu na yiwa Nuratu kayan ɗaki, na kuma tanadi inda za ta zauna, kawai dai fatana ta amince da aurena".
Baba ya ce"Ka saka a ranka ure kamar an yi an gama, ko ta so ko ta ƙi kai ne mijinta, ta ya ma za ta ƙi? Kai dai na gode Allah Ya saka".
Suka yi sallama Kabir yana cike da farinciki, ya saka a ransa sai ya auri Nuratu, ko da ba za ta so shi ba, ya saki wani murmushi da ya tuna da surar jikinta, "Dama an ce inda rai da rabo" Ya faɗa yana lumshe ido.
      NURA
   Washegari bayan sun karya da ɗumamen shinkafa ya yi kwance ya kasa fita, tunani yake yi to ina zai je? Ta ina zai fara neman wata sana'ar? Dama kafin ya fara zuwa kasuwar gareji yake zuwa, to a yanzu kuwa gani yake yi ya fi ƙarfin wannan sana'ar, bai kunna wayarsa ba, Fatima har ta gaji da kira tana jinta a kashe, wajan sha biyu Hasana ta shigo ɗakin nasa, ta kalle shi duk tausayin shi ya kama ta, ta manta da duk wani lokacin da yake yi mata, dama an ce tsakanin mata da miji sai Allah, ta zauna gefensa tana cewa"Baban Salim kana kwance?"
Ya ce"E".
Ta ce"Amma kwanciya ga mai mata biyu da yara anya kuwa za ta yiwu? Ai da ka fita ka ga yanayin garin ko Allah zai ba mu wata mafitar".
Ya ce"To Hasana ta ina zan fara? Yanzu fa ko dako rububinsa ake yi, ni wace sana'a zan fara?"
Ta ce"Allah Ya kawo mafita".
Ya ce"Me kika ɗora?"
Ta ce"Yanzu dai zan ɗora, shinkafar gwangwani huɗu ce kawai ta rage, ko gawayi babu".
"Innalillahi wa inna ilaihi raji'un!" Ya faɗa yana lumshe ido.
Ta tashi ta fita, ta ɗakko ATM ɗinta, ta kawo ta ba shi tana cewa"Dubi shiga da ɗari biyar ne a ciki, ka ciro ka yo mana cefanen" . Ta faɗa masa pin ɗin, ya karɓa yana jin daɗi, da kuma mamakin irin zuciyar mace, tabbas ya yarda zuciyar mace cike take da tausayi, da saurin yafiya, shi kansa ya san ya ƙuntatawa Hasana, bai taɓa zaton za ta tausaya masa ba saboda ƙaddara ta faɗa masa, sai ga shi ta manta da komai.
"Na gode Hasana, Allah Ya yi miki albarka". Ya faɗa yana tashi ya canza kaya, ya fice.
Sai a lokacin ya kunna wayarsa, sako ya shigo, yana dubawa ya ga alert ne na dubu hamsin daga Oganshi na kasuwa, ya ji farinciki sosai, ya ga wani saƙon na shi wanda ya ce masa ga kuɗin sallamarsa nan, Allah Ya haɗa kowa da rabonsa, duk da ba haka ya so ba amma ya ji daɗin kuɗin, sai ya nemi dandamalin ƙofar wani gida ya zauna yana kasafta yadda zai yi da kuɗin, sannan bai jin zai iya faɗawa Hasana ya samu kuɗin ballanatana ya mayar mata da nata ƴan canjin, yana cikin tunani sai ga kiran Fatima, ya ɗauka suka gaisa ta ce"Wayarka a kashe tun jiya, an samu kan uwar gida an manta da ƴar karere".
Ya ce"Habawa ni na isa? Ai kin wuce ƴar karere a zuciyata, ga ni a hanya".
Sai ya ƙarasa ya ciro kuɗin wajen Hasana, ya siyo mata gawayin ɗari biyar, mai kwalba ɗaya, magin ɗari biyu, ya siyo taliya guda uku, ya sayi barkono da magi na sauran canjin ya koma gidan.
Da ta buɗe ta fa abin da ya siyo ta ce"To ai mu ka kashewa kuɗin, ita kuma fa?"
Ya ce"Ba damuwa, zan samu ko ɗari biyu ce na siya mata kayan miya, ai tana da gara".
Hasana ta ce"To Allah Ya rufa asiri".
Ya amsa da amin, ya shiga ɗaki ya ɗauki ATM ɗinsa ya fita. A hanya ya ciro dubu talatin, ya shiga kasuwa, ya siyawa Fatima kayan miya na dubu ɗaya, kayan lambu su kabeji da green beans su ma na dubu ɗaya, ya sayi kaza babba ta dubu biyar, har da alawar madara madara da ya san tana so, ya tafi gidan ya kai mata, ta karɓa ta kai kitchen, ta ce"Ya na ganka duk wani iri, kamar babu walwala?"
Ta ce"Wallahi Baby duk kewar kulawarki ce, kwana biyun nan kamar a kan ƙaya na yi shi, zancen da nake yi miki yanzu haka ko karyawa ban yi ba, saboda tana kishinki jiya da yau ɗin duka ba ta ba ni abinci ba".
Fatima ta ce"Lallai wannan matar, sai ka ce wata jahila? Idan ba ka kula da mijinka ba wa za ka ba wa kulawa?"
Ya langaɓar da kai ya ce"Ke da kika san haka kenan Baby".
Ta ce"Ina zuwa"
Ta shiga kitchen, a gurguje ta soya ƙwai uku, ta haɗo masa shayi da biredi ta kawo masa, tana ba shi a baki suna fira cikin nishaɗi har ya cinye, ya yi wanka, ta yi zaton fita zai yi sai ta ga ya shiga ɗaki ya kwanta, ta ce"Yau babu kasuwar ne?"
Ya ce"Babu batun kasuwa, Baby ramuwar bacci zan yi, kwana biyun nan baccina rabi da rabi ne fa, ɗakin ma sam babu gyara, ita babu gyara, abu dai duk babu nutsuwa".
Ta ce"Ka tashi lafiya, ni bari na shiga kitchen na fesa maka girki kafin ka tashi".
"I love you my Baby" Ya faɗa yana lumshe ido.

*Serious buyers pls*

*Iyah Basiru na gaisuwa*

     Tun daga ranar Hasana ta duƙufa ɗinki, a baya tana ɗinka jakankuna ta ba shi ya mata kai kasuwa su sara, daga baya ta watsar, yanzu kuwa da ta san zama ba nata ba ne, sai ta kira yayanta a waya ta faɗa tambaye shi ya ba ta jari, ta je kasuwa ta siyo kayan ɗinki ta duƙufa yi saboda rufawa mijinta asiri. Bayan kwana biyu Nura ya ciro sauran kuɗin cikin account ɗinsa, ya siyowa Hasana kayan abinci, ya biya mai babur ɗin da yake kai yara makaranta, daga nan ya ce ya sallame shi, ita kuma amarya ya yo mata cefanenta da jan nama aka saka a firji, har yau ya kasa sanar mata ba ya zuwa kasuwa, sai dai kullum ya fita majalisa ya sha zaman kashe wando, ko yunƙurin neman wata sana'ar bai fara ba, saboda a ganinsa sai maƙiya su yi masa dariya, idan a gidan Hasana yake wuni yake a ɗaki rabi bacci rabi chart da ƴan'mata, nema yake dai ya kashe zuciyarsa kawai.

To dama Hausawa sun ce zara ba ta barin dami, kafin ƙiftawar ido cefane ya ƙare, haka kuɗin hannunsa sun yi kat, yau yau ya wayi gari ba shi da ko sisi, ga shi yau ɗin zai koma ɗakin Fatima, ga shi ya riga ya sabar mata da cefanen nama ko kifi kamar wata mage, ita kanta Hasana yau babu abin da za su dafa, don haka ya yi kwance a ɗaki ya kasa fita ko'ina, wajen sha ɗaya Hasana ta shiga ɗakin tana cewa"Baban Salim na gama ɗinka jakankunan, yaushe za ka kai mini?"

Ya tashi zaune yana cewa"Ko yanzu sai na kai tun da babu abin da nake yi".

Ta ɗakko masa ta ba shi, tare da bayanin yadda farashinsu yake, ya karɓa ya tafi kasuwa, mutane uku ya rabawa, kuma kowanne ya faɗa masa babu bashi, haka suka cake masa kuɗi cas dubu sittin da biyar, nan take ya zari dubu biyar ya yi wa Fatima kyakkyawan cefane, yana dab da shiga gidan kiran Hasana ya shigo, ya ɗaga ta ce"Ya ake ciki, za su siya kuwa?"

Ya ce"Ai har ma sun siye duka, sai dai fa bashi suka karɓa, babu wanda ya ba da ko naira biyar wallahi".

Jikinta ya yi sanyi don ba ta son harkar bashi, ta kira ne don ta ji idan an siya ta ce ya ware dubu goma sha biyar ya yo musu siyayyar kayan abinci, sai ta sake siyo wasu kayan aikin na dubu hamsin, ta sauke numfashi ta ce"Amma da ba ka ba su bashin nan ba, irin wannan durƙusar da mutum ake yi, jarin nawa ba ƙwari ya yi ba".

Ya ce"To yanzu rayuwa dama ai sai da bashi, za su bayar nan da sati ɗaya in sha Allah!".

Ta ce"Amma ko kaɗan ba za a samu ba? Su ba da ku dubu goma sha biyar ne, sai ka yo mana cefane, ka ga fa babu abin da za mu ci yau".

Ya ce"To bari na gwada na gani".

Sai da jikinsa ya yi sanyi, yau ya sake tabbatar da matarsa tana da kyakkyawar zuciya, ya kalli cefanen hannunsa ya manta rabon da ya yo mata cefane mai kyau irin haka, ya fara tunanin anya kuwa ya dace ya cinye mata ɗan jarin nata? Da alama za ta dinga taimaka masa, to sai dai ya zai yi da Fatima wacce ita farin shiga ce, ba ta saba da ƙalubalen gidan aure ba? Ya kai mata cefane ya ce yana zuwa, ya fita ya tsaya ya kira Hasana ya sanar mata sun ba da dubu goma da ƙyar, ta ce"To ka siyo mana kayan abincin, sai ka rage ko ɗari biyar ce ka saka kati".

Ya ce"To na gode".

Ya yo mata siyayyar dubu goma cif, ya kawo tana ta mitar ai da ya saka katin, ya ce babu komai. A hankali ya dinga zarar kuɗin yana kashewa, har suka ƙare, yayinda yake ta yi wa Hasana ƙaryar ma su jaka sun hana kuɗi, ba ya so ya hana ta abinci ta tada ɓallin sai ya karɓo mata kuɗinta, tun da dai an ce fatara mai ta da tsohon bashi, ga shi yau ba shi da ko sisi kuma babu abin da za ta dafa, ya bi shawarar da zuciyarsa ta ba shi, ya tafi gidan amarya, ya yi sa'a ya samu tana wanka, ya yi wuf ya shiga kitchen ya samu babbar roba ya cika ta ɗanyar shinkafa ya juye a leda, ya ɗauki taliya ɗaya, macaroni ɗaya ya jefa ya kwashi magi ya watsa, yana sauri ya fice daga gidan, gabansa yana faɗuwa irin na marasa gaskiya, sai da ya fito ma ya tuna bai ɗebo mai ba, ga shi sai ya sayi gawayi, ita kanta Fatiman ya san gas ɗinta ya kusa ƙarewa, ya je ya kai wa Hasana, ta duba ta ce"To ai mai da gawayi ma fa babu".

Ya ce"Oh! Innalillahi wa inna ilaihi raji'un! Wallahi Hasana wannan ɗin ma da ƙyar na samo shi, inda kin san wahalar da nake sha sai kin tausaya mini, ban san ina zan samo kuɗin mai da gawayi ba wallahi".

Ta sauke ajiyar zuciya ta ce"Ina tausayinka wallahi, ni ma ban san yadda zan yi ba ne wallahi, ba ni da ko biyar".

Ya tashi yana cewa"To nari na sake zagayawa na gani".

Ya fita, sai ya rasa inda zai yi, tun ranar da Umma ta ba shi shawarar komawa gareji ya ƙi, bai sake zuwa mata da ƙorafin halin da yake ciki ba, ya nemi waje ya zauna yana ta saƙa da warwara, kafin ya yanke shawarar kiran wani abokinsa, ya sanyaya murya ya yi masa ƙorafi, nan take ya ce ya turo account number, sai ga shi kuwa ya saka masa dubu goma, ya kira wani ma ya saka masa dubu biyar, nan fa ya dinga bin lambobi sai da ya haɗa kuɗi da ɗan dama, ya cika da farinciki. Roƙo yana da daɗi a wajen mai yinsa, sai dai yana zubar da ƙima da mutunci a wajen wanda kake yi wa, a kodayaushe hannun bayarwa shi ne a sama, haka duk wanda ya bayar yake a saman wanda ya bawa, roƙo yana jawowa mutu  raini da tsana a wajen mutane, idan kana son ka zauna lafiya a duniya da lahira to ka roƙi Allah, zai ba ka kuma zai so ka, domin shi ya ce ka roƙe shi, hasalima yana fushi da wanda ba ya roƙonsa, su kuwa mutane ka guji abun hannunsu shi ne za su so ka, kuma ku zauna lafiya, ba ƙaramin mutuwar zuciya roƙo yake janyowa ba, ko ga tsoho, ballantana matashi mai ji da ƙarfinsa.

   NURATU

Washegari da asuba ta idar da sallah, ta koma bacci sai ga kiran Kabir, da baƙuwar lamba ya kira ta, don ta riga ta saka shi a blacklist, tana ɗagawa ta gane shi ne, ta yi shiru tana sauraron shi, ya ce"Anjima kaɗan ki zo gida kafin na fita aiki, akwai maganar da za mu yi". Ta amsa da to.

Maganganunsa na jiya suka dawo cikin kwanyarta, wai har yana faɗawa matarsa zai iya rabuwa da ita saboda ita, ba ta tunanin da gaske Yaya Kabir son ta ya fara yi, ta dai fi zaton sha'awa ce kamar yadda ya nuna tun farko, ba za ta zo ta raba kan ma'aurata ba, ta rikita rayuwarsu saboda rikitacciyar rayuwarta ba, Nawwara ta zauna da ita da kyautatawa ba ta nuna mata ƙyama ba, duk da ba ta cikin mutanen kirki, amma ta wani fannin tana da kirki, ta ɗauki alƙawarin ba za ta tona mata asiri ba kamar yadda ba ta tonawa Yaya Kabir ba, su je can su zauna kowa da halinsa, sun dace da juna don cuta ce ta ɗau cuta, ita ba za ta shiga tsakiyarsu ba, tun da dai har Yaya Abdul ɗinta ya iya sakinta gani take kowa ma ba zai so ta ba, ba zai iya zama da ita ba, ta zaɓi ta yi rayuwarta ita kaɗai ta dawwama tana neman yafiyar Allah.

Tana cikin wannan tunanin Hajiya ta shigo da sallama, hannunta riƙe da kofi, shayi ne ta haɗo mata ta miƙa mata, ta ce"Nuratu tashi ki sha, jiya kin kwana da yunwa".

Ta tashi tana gaishe ta, ta karɓa tana sha a hankali. 

Hajiya ta ce"Nuratu kar ki saka damuwar komai a ranki, mutuwar aure ba kanki farau ba, wani hanin ga Allah baiwa ne, Allah Ya kawo miki wanda ya fi shi".

Ta ce"Amin Hajiya na gode, kuma ina ga yau zan koma gidanmu ma".

Ta ce"Yau kuma? Me yasa?"

Ta ba ta labarin duk abin da ta faru jiya tsakaninta da Kabir da Nawwara.

 Hajiya ta ce"Subhanallah! Kai namiji dai babu ruwan shi da abun kunya, to yanzu shi Kabir ɗin a jiyan da ya san aurenki ya mutu ya fara sonki ko kuwa dama can jira yake yi? A lallai zaman gidan shi haɗari ne, sam bai kamata ba, don mazan zamanin nan ko babu shaiɗan su ma shaiɗanun kansu ne, sai dai kina ganin za ki iya zaman gidanku kuwa?"

  Nuratu ta ce"Ai ya zama dole".

Hajiya ta ce"To ba yau ba, ki zauna a gidan nan a ɗan kwana biyu, kar ma ki fita ko ƙofar gida, ba mu san matakin da Nawwara za ta ɗauka ba".

Ta ce"Amma ya kirani yanzu ya ce anjima na je akwai maganar da za mu yi".

Hajiya ta ce"Nuratu ki bi duniya a hankali fa, kin san wane ne namiji kuwa? Kira shi ki ba ni wayar".

Babu musu ta kira shi ta miƙa mata, ya ɗaga har da wani kashe murya ya ce"Nuratu..."

Muryar Hajiya ta katse shi, ta ce"Ba ita ba ce, wai ka ce ta je za ku yi magana?"

Ya ce"E hakane".

Ta ce"Ta faɗa mini rikicin da aka yi jiya a gidan da matarka, idan ta je gidan ba a san me zai faru ba, ka zo nan gidan ku yi duk maganar da za ku yi".

Ba ta ma jira cewarsa ba ta kashe wayar,don haka kawai ta ji ba ta yarda da shi ba, ta ya daga mutuwar auren yarinya jiya, har zai ce yana sonta?

Kabir ya haɗe gira yana ganin kamar Hajiyar tana son shiga abin da bai shafe ta ba ne, ya yi tsaki, dama niyyarsa sai Nawwara ta tafi aiki sannan ya kira Nuratun su tattauna, to bai san ita ma yau ɗin ba za ta fita ba, tana falo ta cika fam tana jiran tsautsayin da zai shigo da Nuratu gidan yau, ta nakasa ta. Ko abin da za su ci ba ta girka ba, ya shirya ya fito, ya kalle ta ya ce"Yau ba za ki je aiki ba?"

Ta ce"Kai me ya hana ka zuwa? Na tafi ka kira ta ku yi abin da kuka saba ko?"

Tsaki kawai ya yi ya fice.

Ya shiga har falon Hajiya, Nuratu ta fito ta gaishe shi, ya amsa yana kallonta, sannan ya ce"Dama zan sanar miki ne mun yi waya da Baba jiya mun yi magana, ko ya sanar da ke?"

Ta ce"Bai sanar da ni komai ba".

Ya ce"Ya shiga damuwa da tunanin wane ne zai aure ki asirinki ya rufu? Sai na sanar masa ni ina son ki da aure, ya ce ya ba ni ke, da cewa ya yi ranar Juma'ar nan ma za a ɗaura aure, ni ne na dakatar da shi, saboda mu samu mu fahimci juna kuma mu shirya komai ko?"

Shuru kawai ta yi tana kallonaa cike da takaici, ya ce"Yanzu ya za a yi? Na san zamanki a gidana zai yi wuya, ba za ki ji daɗi ba, to da Baban ya ce yau ki koma can Kano, amma ya kike gani?"

Ta ce"Yaya Kabir da gaske sai ka aure ni?"

Ya ce"Wannan ba abun mamaki ba ne, ni ɗan'uwanki ne idan ban rufa miki asiri ba wane ne zai rufa miki?"

Ta ce"Duk a ƙoƙarin rufa mini asirin ne ka so lalata da ni ko? Kai kana tunanin zan yarda na aure ka alhalin na san wane ne kai? Kar ka sake wannan mafarkin, ni ba matar aurenka ba ce, babu dalilin da zai saka na aure ka, sannan kar ka sake zuwa gidan nan indai wajena za ka zo, na gode da riƙe ni da ka yi tsayin lokacin nan".

Daga haka ta tashi ta shige ɗaki, ya bi ta da kallo, sannan ya tashi yana gyara hularsa ya fice, ji yake a zuciyarsa shi yanzu son ta yake yi tsakani da Allah ba batun sha'awa ba, sai dai ya riga ya ɓata kansa a idonta tun farko, zai yi wuya ta fahimce shi.

  A ɓangaren Abdulmalik, yana can cikin ƙunci da damuwa, ya ƙi ya yardar wa kansa har yanzu yana son Nuratu, domin soyayya ce daga Allah, kuma a jininsa take, hasalima tsantsar kishinta ne ya saka shi kuskuren sakinta, sai da ya zauna ya buga lissafi ya ga bai kamata a ce ya sake ta yanzu ba, shikenan sai ta samu wani mijin ta aura kafin ya dawo, idan ba ya ƙasar ta ya zai san takunta? Ta ya zai gudanar da ƙudirin rusa mata rayuwa? Zai so a ce a kan idonsa za ta yi aure ta fito, sannan shi kanshi zaman da za ta yi kafin dawowarsa ya san wani hukunci ne da zai yi mata, ya rasa ina tunaninsa ya tafi har ya sake ta, ya godewa hukuncin Allah da Ya halatta saki da kome, ya so ma a ce sai ta kusa gama idda tana murna sai ya ce ya mayar da ita, sai dai ya yanke ya mayar da ita a yau kawai.

Ya ɗauki wayarsa ya nemo lambarta ya yi unblock, ya tura mata saƙo _"Ni Abdulmalik, na mayar da auren matata Nuratu, yanzu tana matsayin matata_". Ya tura mata yana jiran amsa, ba tare da sanin ya makaro ba.

*Iyah Basiru na gaisuwa*
     Kabir yana fita ya tsaya a ƙofar gidan ya kira Baba a waya, suka gaisa ya ce"Baba dama akwai wani lamari da ya sake tasowa".
Baba ya ce"Allah Ya jisshe ni alkhairi, ni kam Nuratu ta dage sai ta ɗora mini hawan jinin da Allah bai ɗora mini ba".
Kabir ya ce"Baba ka daina cewa haka, duk wannan na ɗan lokaci ne, tana yin aure za ka ga kamar ba a yi komai ba".
Baba ya ce"Me ya faru?"
Kabir ya ce"To a halin yanzu dai Nuratu ta bar gidana, ina nufin ba a ƙarƙashin kulawata take ba..."
Baba ya katse shi da faɗin"Innalillahi wa inna ilaihi raji'un! Kana nufin ta shiga duniya kenan?"
Kabir ya ce"Ba haka nake nufi ba, nan maƙotanmu dai ta koma da zama, kuma akwai maza a gidan samari da ma su aure, a ganina bai dace ta zauna a cikinsu ba, babu dangi Iya babu na Baba, ko yanzu da na kira ta don mu tattauna matar gidan ta hana ta zuwa gidan nawa, ta ce sai dai ni na zo nan gidan nasu, haka dai na je muka tattauna ɗin, ni a yadda nake zargi ma matar za ta iya hure mata kunne ta saka ta ta ƙi aurena, wanda ƙarshen magana dai kai ta za ta yi ta baro, tun da na tabbata duk ƴaƴan nata ba za ta iya ɗaukar wani ta ce ya auri Nuratu ba, to ka ga ai soyayyar banza ce".
Baba ya ce"A lallai an samu matsala, to ka yi haƙuri Kabiru, ni zan kira Nuratu na ji abin da take nufi, idan ta kama ma zan iya zare hannuna daga lamarinta, na kwashe albarkata tsaf daga kanta, sai ta je ta zaɓi rayuwar da ta dace da ita, amma da albarkata a kanta ba zai yiwu na zuba ido ta dinga shashanci ba".
Baba ya yi wa Kabir godiya suka kashe waya.
Bayan tafiyar Kabir Nuratu ta taya mai aiki gyara gidan, ta ci abinci ta yi wanka, tana gama shiryawa sai ga kira a wayarta, ta duba ta ga Baba ne, sai da gabanta ya faɗi, haka dai ta ɗaga tana fargaba, ko amsa sallamarta bai yi ba ya ce"Nuratu mene ne matsayina a wajenki?"
Ta ɗan daburce kafin ta ce"Kai Babana ne, me ya faru Baba?"
Ya ce"Yanzu ke duk halakcin da Kabiru ya yi miki ba ki gani ba? Wane gida kika koma da zama?"
A sanyaye ta ce"Baba ba fa wani waje ba ne, nan maƙotansu ne gidan wata Hajiya, kuma shi ɓa ya san mutanen kirki ne".
Baba ya ce"Allah Ya sa a gidansu aka yankewa gaskiya cibi! To wannan umarni zan ba ki ba shawara ba, maza-maza ki tattara ki koma gidan Kabiru, idan na kira shi ya faɗa mini ba ki koma ba sai kin sha mamakina, don wallahi sai kin baro Kaduna, kuma na ga shegen da zai ce ki koma gidanshi da zama, nan gidan dai za ki zauna, na ɗaukewa kowa aikinsa ke za ki dinga yiwa kowa bauta, tun da ke dai ba ki san abun arziƙi ba!".
"Baba ka yi haƙuri" Ta faɗa wahaye yana sakko mata, jikinta kuma kamar an zare mata laka, ta ajiye wayar tana tunanin wai me Kabir yake nufi da ita? A daidai wannan lokacin shi ma Kabir ɗin yana can suna hawa da sauka da Nawwara, wacce Zahra ta kira ta a waya ta faɗa mata ga mijinta nan ya shigo har cikin gidansu wajen Nuratu, har ta taso za ta zo ta same shi a gidan sai ga shi ya shigo.
 Nuratu ta daɗe a zaune tana tunanin mafita, ta ya za ta rayu waje ɗaya da matar da mijinta ya ce zai aure ta? Matar da take ganin kamar ta ci amanarta? Ta ji a ranta gara ta koma can gidan nasu, ta yi duk kalar rayuwar da Baba ya tsara mata, amma ba za ta koma gidan Kabir ba. Ta kwanta ta ɗauki wayar ta kunna data, saƙonni suna ta shigowa tana kallonsu, har na Abdul ya faɗo, ta buɗe da sauri tana tunanin me kuma zai ce mata, bayan ya gama tsinke alaƙarsu? Da sauri ta tashi zaune tana sake maimaita saƙon wanda ta fara tunanin ko dai mafarki take yi, "Ya mayar da ni?" Ta faɗa a bayyane tana tashi tsaye, zuciyarta ta fara bugawa da sauri-sauri, sai ta rasa ainahin yanayin da ta shiga, tana son Abdul tana son rayuwa da shi, da ace tana cikin idda ne ya mayar da ita da sai ta zuba ruwa a ƙasa ta sha don murna, to amma ina tunaninsa ya tafi da zai ce ya mayar da aurenta, alhalin ya san ba ta da iddarsa a kanta?
_"Nuratu kin yi shiru, ko ba kya farinciki ne?"_ Wani saƙon nashi ya shigo.
Sai ta tura masa stikar hawaye.
Ya yo mata voice yana cewa"Wannan abin da ya faru ni kaina ban ji daɗinsa ba, na yi nadamar sakinki, kishinki ne ya ja hakan, Nuratu yaushe kika zama haka? Ko dama can haka kike ban sani ba? Da aurena a kanki kike turawa mazan banza vedion jikinki? Ashe sai bayan kin turawa wasu sannan kike turo mini? Me kike nema?"
Ta kunna voice ɗin ta saurara, nan hankalinta ya tashi, ta fara tunanin me yasa zai zarge ta da abin da ba ta aikata ba? Ta rubata masa "Ni kake zargin na turawa wani vedion jikina bayan kai? Me yasa kake yi mini haka? Duk ina amincin da yake tsakaninmu tsawon lokaci?"
Ya ce"Wannan amincin ya tafi tun a ranar da na san kin ba wa wani ƙato jikinki, Nuratu zan rayu da ke amma ba za ki samu yarda ba har abada".
Wannan zancen rashin yardar bai dame ta ba, burinta kawai ta ji dalilin da ya kawo zargin nan, ta ce"Don Allah me yasa kake zargina?"
Ya ce"Ya wuce zargi Nuratu, wanda kika turawa vedion ne ya turo mini, ya sanar da ni komai, kuma dole zan yarda tun da shi ne vedio na farko da kika turo mini, ballantana ki ce editin ya yi ya ɗora fuskarki, ko da yake ni ma ina da laifi, na san kina buƙatar kuɗi saboda ƙananun buƙatunki ko? Amma ba na ba ki komai, ƙila shiyasa kike bin wannan hanyar don ki samu kuɗi, ki ajiye mini details ɗinki zan dinga saka miki kuɗi duk wata har zuwa sanda zan dawo, idan kuma kin cigaba da shiga haƙƙina Allah Ya yi mini sakayya".
Nuratu ta yi shiru ta ma rasa abun yi sai hawaye, shi fa Yaya Abdul da gaske yake ya mayar da ita, yanzu a matsayin matarsa yake kallonta, ta rubuta masa"Yaya Abdul ka manta da hukunci shari'a ne, ko kuma dama ba ka san hukuncin ba? Ba ni da iddaka a kaina fa, ko a ranar da ka sake ni zan iya wani auren".
Ya ce"Kar ki raina mini hankali, idan ba za ki komawa auren nan ba ne kin zaɓi cigaba da yawonki, sai na rabu da ke na sake sakinki, kin ga kin samu lasisin yawonki yadda kike so, ke ba ki yi tunanin alfarma ba yi miki na da na mayar da ke? Shi ne har za ki nemi ja mini aji?"
Tana kuka ta yi masa voice ta ce"Ni kaina zan so hakan, zan so mu zauna da kai, da gaske ba ni da iddarka, ka samu wani Malamin ka tambaye shi, na fi kowa son cigaba da zama da aurenka wallahi, kuma abin da kake zargina da shi duk sharri ne, shi wanda ya tura maka ya yi ne don ya samu damar rusa alaƙarmu shi ya shigar da tashi, shi ma sona yake yi, kuma wallahi matsala aka samu a ranar da zan tura maka vedion na haɗa da lambarsa, Allah Ya san zuciyata, ya ga nufina, saboda haka ba sai ka yarda ba, gadar zare ce ya haɗa maka ka hau ka rufta, ga shi yanzu har ya nemi aurena a wajen Baba, kuma ya ba shi, ka yi tunani indai shi zai amince ua aure ni duk da da vediona a hannunsa ai ya yarda da ni ne, ya san da gaske mistake na yi na tura masa, kuma wallahi babu yadda ban yi da shi ba ya goge ya ƙi, shi kaɗai ne a wajensa, ƙarya kawai ya haɗa maka".
 Abdul gabaɗaya zuciyarsa ta jagule, shi bai taɓa tunanin da gaske wai ba sai ta yi idda ba, ya saurari voice ɗin kawai, amma ba wannan jawabin ba ne a gabansa, burinsa ɗaya kawai a ce ta koma matsayin matarsa, ya nemo lambar wani abokinsa ya ba shi labarin sun yi faɗa da matarsa ya sake ta, amma tana ce masa wai ba ta maidu ba saboda ba ta da iddarsa, nan ya ce shi ma bai san hukuncin ba, amma zai tambaya masa, ya je har makarantar unguwarsu wajen wani Malami ya yi masa bayani, nan ya warware masa komai, yana yi wa Abdul recordin a wayarsa, ya yi wa Malam godiya ya tafi, ya turawa Abdul recordin ɗin, bayan ya saurara ya gamsu, sai dai fa ya cika da nadama, gefen zuciyarsa kuma yana faɗa masa akwai mafita.
  Nuratu tana nan zaune Hajiya ta ƙwala mata kira, ta fito a sanyaye, Hajiya ta ce"Me kike yi a ɗaki ke ɗaya? Ai gara ki fito cikin mutane".
Ta zauna a gefe tana cewa"Hajiya mijina ne ya ce ya mayar da ni".
Hajiya ta ce"Ya mayar da ke kuma? Amma ni a yadda kika ba ni labari ai yana can aka yi auren ba ki tare ba har yanzu ko?" Ta gyaɗa mata kai alamar hakane.
Hajiya ta ce"Zancen banza kenan, to ai tun da an yi haka kin san ba ki da idda, babu batun kome, sai dai sabon ɗaurin aure".
Nuratu ta ce"Kenan yanzu za a iya sake ɗaura auren ko?"
Hajiya ta ƙure ta da kallon mamaki har sai da ta sunkuyar da kai, hawaye ya sakko mata, kafin ta ce"Nuratu anya kuwa kina da tunani? Ba ki san halin mazan zamanin nan ba ko? Kenan yanzu idan zai sake aurenki za ki amince a ɗaura ki cigaba da zaman jiran shi! Lallai zuciyar mace da ban take, to Allah Ya ba da sa'a".
Nuratu ta bar wannan zancen ta ce"Hajiya Baba ya kira ni ɗazu, ya ce dole na koma gidan Yaya Kabir, ko kuma na koma can gidanmu".
Hajiya ta ce"To ke wanne kika zaɓa?"
Ta ce"Gara na koma gidanmu, Hajiya ba zan iya zama da Anti Nawwara ba, don ba za mu taɓa zaman lafiya ba".
Hajiya ta ce"Kin yi tunani mai kyau kenan, gidanku ya fi cancanta, kar ki yarda ki koma gidan Kabir ba tare da igiyar aure ta shiga tsakaninku ba, don zuciya ba ta da ƙashi, mazan zamanin nan kunya da ta yi gabas su yamma suka yi".
Nuratu ta ce"To ina ga gobe zan tafi kawai, saboda Baba ransa ya ɓaci, ya ce idan na koma komai na aikin gidan ma ni ce zan dinga yi, zan fuskanci matsi sosai a gidan" Ta ƙasara da hawaye.
Hajiya ta ce"Komai ya yi farko zai yi ƙarshe, babu abin da yake dawwama sai ikon Allah! Gobe zan saka Sadiq ya kai mu, zan mayar da ke har gidan".
 Ta ce"To Hajiya na gode sosai".
Suna zaune shiru kowa da abin da yake saƙawa a ransa, sai ga kiran Kabir, ta ɗaga ya ce"Baba ya kira ki?"
Ta ce"Yaya Kabir ka dage sai ka rusa rayuwata ko? Me yasa za ka haɗa ni da Baba? Kai ka san gidan Hajiya ya fi tsarona a wajena fiye da gidanka, Baba zaɓi ya ba ni, ko gidanka, ko komawa gidanmu na yi rayuwar ƙunci, kuma rayuwar ƙuncin ita ce zaɓina, saboda haka ka kwaso mini kayana duka na gidanka, gobe zan koma Kano".
Ta katse kiran tana jin haushinsa sosai.
 Ta kwanta a kujera ta kunna data, daidai sanda saƙon Abdul ya shigo, ta kunna voice ne ya yi shi a sanyaye, ta nutsu tana saurara"Nuratu na yi tambaya an tabbatar mini da abin da kika faɗa, na yi nadama na tabbatar da gaggawa aikin shaiɗan ne, ki yi haƙuri, sannan wannan damar ba ta wuce mana ba, muna da dama ta biyu, ita ce zan sake biyan sadaki a ɗaura wani auren, kin amince?"
Ta kalli Hajiya don ta tabbatar da kunnenta ya naɗo mata sautin ko a'a, sai ta ga ita ɗin take kallo, da alama ta ji komai, ta tashi zaune zuciyarta tana bugawa, Hajiya ta taɓe baki, ta tashi ta shige ɗaki.

 Ita ma sai da ta shige ƙuryar ɗaki kafin ta ba shi amsa da faɗin"Yaya Abdul ina sonka, ina matuƙar ƙaunarka, amma kuskure ɗaya da na aikata don taimakonka ya haddasa rashin yarda a tsakaninmu, ina fargabar rayuwar auren da za mu yi mai cike da zargi, aure da zargi ba ya ƙarko, ko na sake aurenka a karo na biyu jikina yana ba ni za ka sake sakina, tun da kana da saurin fushi, sannan ka ce babu aminci a tsakaninmu, hakan ya tabbatar mini da duk wani tuggu da wani zai haɗa bayan aurenmu za ka fi yarda da maganarsa ka sake ni, abin da zai yiwu shi ake yi Yaya, ina ganin ya kamata a ce mun haƙura da auren haka, wani auren barinsa shi ya fi alkhairi, zai fi kyau ka samu wacce ba ta aikata irin kuskurena ba ka aura, wacce zuciyarka ta amince da ita, wacce ba za ka dinga zarginta ba, ni kuma zan cigaba da faɗawa Allah, har zuwa sanda zai dube ni, ya yafe mini, ya ba ni mijin da zai iya zama da ni babu zargi a tsakani, ya yarda ƙaddara ce ta faru da ni ba halina ba ne, daga ƙarshe ina tabbatar maka ina son ka, zan rayu da kai a zuciyata, zan mutu da kai".
Ta tura saƙon hawaye yana sauka a screen ɗin wayar, ba ta ma jiran amsar shi ba ta yi blocking lambar, ta cusa kanta a cinyarta tana sakin siririn kuka, wanda yake fitowa tun daga ƙasan zuciyarta, tana matuƙar ƙaunar Abdul, sai dai ta san idan ta ce za ta aure shi a karo na biyu tamkar ta ɗakkowa kanta yaƙi ne, zai yi wuya Baba ya amince, musamman da Kabir ya je masa da zancen zai aure ni, don ganin Kabir yake yi tamkar wani waliyyi saboda kirkinsa.
 Kiran sallar azhar ne ya tashe ta, ta yi sallah ta fita ta zubo abinci ta ci, ta sha maganin ciwon kai, ta koma ɗaki. Da daddare da Sadiq ya dawo Hajiya ta faɗa masa gobe za su je mayar da Nuratu gida, ya ce Allah Ya kaimu.
A ɓangaren Abdul mamaki sosai ya shiga bayan ganin amsar da Nuratu ta ba shi, kuma ma wai har za ta iya blocking ɗinsa ashe, ya san tana ƙaunarsa sosai, bai taɓa zaton za ta ƙi amincewa da aurensa a karo na biyu ba, ya sauke numfashi mai zafi yana nadamar halinsa na saurin fushi, amma ya saka a ransa yana da mafita, ko ta yi aure ba zai bar ta ta zauna ba.
 Washegari da safe ƙarfe shida sai ga kiran Kabir, fitowarta daga wanka kenan za ta shirya don ɗaukar hanya, tana ɗagawa ya ce"Ki fito ƙofar gida, za mu wuce".
"Ina?" Ta tambaya da mamaki.
Ya ce"Kano mana, zan mayar da ke na tabbatar na damƙa ki a hannun mahaifinki, tun da amana ce ya ba ni".
Ta ce"Zan tafi tare da Hajiya ne, ka kawo mini kayana kawai".
Ransa ya ɓaci ya ce"Wai Nuratu me kike nufi? Mene ne haɗinki da mutanen nan ne? Wata uwar za su ba ki ne? Ok wani cikin gidan ne yake sonki ko?"
Ta ce"Ko me ka yi tunani haka ne, ka kawo mini kayana". 
Bai ba ta amsa ba ya kashe wayar, ya kira Baba ya zayyana masa, nan take Baba ya kira ta, tana ganin kiran ta san kwanan zancen, wato shi Kabir ko ta aure shi, irin mazan nan za a yi ma su kai ƙarar matansu wajen iyaye, ta ɗauka tana gaishe shi, ya ce"A'a ki riƙe gaisuwarki, ki fice ki bi Kabiru ku kamo hanya".
Ta ce"Baba dama fa yanzu zan taho tare da Hajiya".
Baba ya ce"Ubanki ke da Hajiyar! Kin fito kun tafi ko kuwa?"
Ta ce"To" 
Ta kashe wayar, ta shirya tana share hawaye, ta saka hijjabi ta fito, Hajiya da Sadiq suna karyawa, ta ƙarasa ta zauna, Hajiya ta ce"Nuratu kukan me kika yi?"
Ta ce"Baba ne ya ce sai dai na bi Kabir mu tafi shi zai mayar da ni, wai yanzu ma yana ƙofar gida yana jirana".
Hajiya ta ce"Wai shi wannan Kabir ɗin me yake damunsa? Zauna ki karya dalla, ki rabu da shi".
Sadiq ya ce"To Hajiya idan babu dama ta bi shi ɗin mana, ni ba na son abin da wani zai kawo miki raini fa".
Ta ce"Idan ba za ka kai mu ba dai ka bar shi, zan bi motar haya na tafi".
Babu wanda ya sake magana, Sadiq ya haɗa shayi ya tura gaban Nuratu yana kallonta ƙasa-ƙasa, duk yadda ya so ya ji tarihin yarinyar da zaman da take yi a gidan nasu Hajiya ba ta ba shi dama ba, amma haka kawai yake jin tausayinta. 
Suna gama karyawa suka fito, Nuratu a gidan gaba, Hajiya tana baya suka fito, nan ƙofar gidan Kabir suka ga motarsa, ya kira Nuratu har ya gaji ba ta ɗagawa, a gabansa suka wuce shi a mota suka tafi. 
Zuciyarsa ta kumbura ya ɗauki waya ya sake kiran Baba, ya faɗa masa, Baba ya kira Nuratu tana ɗagawa ya ce"Kina ina?"
Ta ce"Baba ga mu mun fito yanzu".
Ya ce"Ke da Kabiru?"
Ta ce"A'a da Hajiya".
Ya ce"To ki faɗa mata duk matar da ta kwaso ƙafa duk kaushi ta zo mini gida sai na saka taɓarya na rotse ta". 
Ya kashe wayar. Nuratu ta kwantar da kanta a kujera tana furta la haula wa la ƙuwwata illa billah, a hankali.
Zuwa ƙarfe goma sun isa, har ƙofar gida motarsu ta tsaya, Nuratu ta fito ta shiga gidan da sallama, mutanen dake ta harkokinsu a tsakar gida suka amsa da mamakin ganinta, idonta ya sauka a kan ɗakinsu, wanda fentin da aka yiwa fuskar ɗakin ya ɗauki hankalinta, Mama Asabe ta ce"Nuratu ce yau a gidan? Kin tafi kin tare a gidan Kabiru kamar kin manta kina da uba da ƴan'uwa?"
Nuratu ta ce"Mama ina kwana? Tare da baƙi nake, Baba yana nan?"
Ta ce"Su wane ne?"
Baba ya fito daga ɗakinsa yana tsuke fuska ya ce"Ke da wa kuka zo?"
Ta ce"Hajiya ce tana mota".
Ya fara bin ta da mugun kallo, yayinda Mama Asabe ya ce"Tafi ki shigo da ita, bari na share ɗakin nawa, kin san yanzu ba ki da wajen sauka a gidan, baban naki ya ƙara aure ya maye gurbin marigayiya".
Nuratu ta ji maganar a bazata, kuma ba ta ji daɗinta, ba ta taɓa jin labarin auren Baban ba, ko don ba waya suke yi da ƴan gidan nasu ba oho, ta juya ta koma mota, kamar yadda Baba ya koma ɗakinsa, ta ce"Hajiya ku shigo".
Hajiya ta fito, yayinda Sadiq yake cewa"Hajiya sai kin fito".
Mama Asabe ta tare ta da fara'a, muka shiga ɗakin muka zauna, suka gaisa a mutunce, kafin Hajiyar ta ce"Me gidan ba ya nan? Ina son magana da shi".
Mama ta ce"Bari na kira shi".
Ta shiga ɗakin Baba tana cewa"Malam wannan baƙuwar fa taka ce, tana jiranka".
Ya ce"Yo me za ta yi mini? Ba dai ta kawo ta ba? Sai ta juya, ba na buƙatar jin komai daga gare ta, duk wata harkar yanke zumunci ni ba na cikinta, nema take ta hurewa Nuratu kunne ta bijire mana ni da ɗan'uwanta, don haka babu abin da za ta faɗa mini".
Mama ta ce"Amma duk da haka yana da kyau ka ji da me ta zo, mutum ya taso tun daga wani garin ya kawo maka ƴarka a ce bai cancanci godiya ba? Ba fa ƙaramar yarinya ba ce".
Ya ya tashi yana gyara riga tare da ƙananun ƙunƙuni ya bi bayanta, a tare suka shiga ɗakin, Hajiya ta gaishe shi, sai ta yi masa kwarjini, ya sauke tijarar da ya yi niyyar yi mata, ya rufe Nuratu da faɗa"Wato ni ban isa da ke ba ko? Ba ki ɗauke ni a bakin komai ba, ban isa na faɗa miki ki ji ba! Kafin ki san kowa Kabir kika sani, don haka a Kaduna ba ki da gatan da ya fi nashi..."
Hajiya ta katse shi da faɗin"Hakane Malam, Nuratu ba ta da wanda ya fi Kabir a Kaduna, kuma ni ma ban so raba zumuncinsu ba kamar yadda kake zargi, kawai dai na duba abin da ya fi zama maslaha ne, Kabir ya ce yana son Nuratu kwana ɗaya da mutuwar aurenta, wannna dole a zargi dama can yana son ta tun kafin mutuwar auren, mata muna da kishi, Nawwara ta zauna da Nuratu ba tare da tunanin akwai ranar da za ta zo auren Nuratu ya mutu ta aure mata miji ba, ba lallai ta ɗauki ƙaddara ba, yanzu Malam kana so Nuratu ta cigaba da zama suna kishi da Nawwara tun kafin auren ya tabbata? Nawwara tana fita aiki ta bar Nuratu ita ɗaya a gida, zuciya ba ta da ƙashi, komai zai iya faruwa, ni a ganina gata ta dawo gida ta zauna idan aka ɗauta musu auren sai ta koma, wannan an san zama ne za a yi mai dalili, amma ku dai duba lamarin".
Mama ta ce"Wannan gaskiya ne, yaran zamanin nan masu ido a tsakar ka dole sai an yi taka-tsan-tsan da su fa, gaskiya dawowar Nuratu ita maslaha".
Baba ya ce"To shikenan tun da hakane, ai ni da ban yi wannan tunanin ma, amma Asabe sai dai ta zauna a wajenki, tun da kin ga ɗakin marigayiya da amarya a ciki".
Kafin ta yi magana Hajiya ta ce"Malam ni ina neman wata alfarma".
Ya ce"To ina sauraro".
Ta ce"Idan babu damuwa Nuratu ta zauna a wajena, har zuwa sanda za a yi auren".
Baba ya yi jim kafin ya ce"To babu damuwa Allah Ya zaunar da ku lafiya".
Hajiya ta ce"Amin, na yi maka alƙawarin kula da ita tamkar a gabanka take, ɗa na kowa ne, kamar ƴata nake kallon Nuratu, in sha Allah wannan duk zai wuce za ta samu rayuwa mai inganci".
Baba ya yi mata godiya, ta ce"Nuratu ki zauna, za mu je gidan ƙanin baban su Sadiq, bayan azhar za mu dawo sai mu tafi".
Ta raka ta har bakin mota tana yi mata godiya, sannan ta shisshiga sauran ɗakunan suka gaisa da ƴan gida, ta fice ta tafi gidajen ƴan'uwa don gaisawa.
     NURA
   Yau da gobe ba ta bar komai ba, Hausawa suka ce zara ba ta barin dami, a hankali garar amarya tana tafiya har ta ƙare, saura shinkafa kawai, har yanzu yana nan bai samu aikin yi ba, sai dai ya yi ta roƙo ya samu na yi wa Fatima cefane, don ita Hasana kam ba a magana, wannan karon kuɗin makaranta ma yayanta ne ya biyawa yaran, tana ta ɗinki don ta rufawa kanta asiri, zuwa yanzu ta san kuɗin jakankunanta sun bi shanun sarki, tun tana tambayarsa har ta gaji, Nura ya zama wani rikitacce, sam babu zuciyar nema, haka kuma babu tausayin matarsa, wataran haka za su wayi gari ba su da komai na abinci, sai dai ta saka yaran a gaba su tafi gidan iyayenta su ci a can, zuwa yanzu sun san halin da take ciki, cikin ƙanƙanin lokaci har ta rame saboda yunwa, sai su jera kwana uku suna shan garin kwaki, shi ma fa ita ce take siya, idan ta yi masa zancen ya nemi sana'a sai ya hau ta da faɗa yana cewa shi sana'ar me zai samu waye zi ba shi? Akwai ranar da ya ji tana waya da wata ƴar'uwarta ta turo mata dubu biyar, ya faki idonta ya ɗauki ATM ɗin ya je ya cire kuɗin, kawai sai ganin debit alert ta yi, an cire kuɗi, ta hau neman ATM ta rasa shi, jikinta ya ba ta shi ne ya ɗauka, tun da ba ta fita ba ballantana a ce faɗuwa ya yi, kuma dama ya san pin ɗin, ranta ya ɓaci sosai, da ya dawo ta saka shi a gaba tana kuka, ya fara borin kunya yana cewa duk na ita zai yi wa wahalar ba? Ya fita ya dawo da gawayi da taliya guda biyu, haka dai ta bar zancen.
Bayan an kwana biyu, za a yi bikin wata ƴar'uwarsu, duk aka haɗo anko aka kawo mata ɗinki, atamfofin mutane biyar ne ba ta gama ɗinkawa ba, Nura ya kwashe su ya je ya siyar, ta duba inda ta ajiye kaya suka ce ɗauke ni, hankalinta ya tashi, ta kira shi a waya ya ƙi ɗauka, haka ta sha jiran shi har gari ya waye bai dawo gidan ba, dama ba a gidanta yake da kwana ba a ranar. 
Washegari da safe ta shirya ta tafi gidan amaryar tasa, ba ta taɓa zuwa ba sai a wannan lokacin, ta ƙwanƙwansa amaryar ce ta buɗe, saboda tana kitchen tana soya doya da ƙwai, shi kuwa bai ma tashi daga bacci ba, suka tsaya suna kallon-kallo tun da sun san juna, don sun haɗu sau biyu a sabgar dangin Nuran, Fatima ta ce"Allah Ya sa lafiya".
Hasana ta ce"Wajen Nura na zo".
Ta matsa mata ta shiga, sannan ta wuce ta taso shi ta faɗa masa ga Hasana ta zo, ya tashi da mamaki sosai, ya saka riga ya fito yana haɗe gira, ya ce"Hasana da izinin wa kika fito daga gida?"
Ta ce"Ba zancen izini ne ya kawo ni ba..."
Gudun kar ta tona masa asiri ya katse ta da faɗin"Ki wuce mu je to, idan ma kwaɗa ni za ki yi ki cinye ga ni".
Ya fice daga gidan ta bi bayansa, ita ma Fatima ta ɗakko gyale ta mata musu baya.

  A ƙofar gida suka tsaya, Nura yana kallon Fatima da mamaki ya ce"Baby me ya fito da ke? Ki koma pls, ba zancenki ba ne".
Fatima cike da tsiwa tana hararar Hasana ta ce"Ya ba zan fito ba? A ranar kwanana ta zo har gida ta kwashe ka ku tafi? To wallahi babu inda za ka je, idan kuwa sai ka tafi to ƙafata ƙafarka!".
Hasana da takaici ya rufe ta ta ce"Idan na kwashi wannan mijin naki ina zan kai shi? Ni ba wannan ce ta kawo ni ba, inda zai yarda ma tsaf zan barsa duka kwanan nawa ki kwaɗa shi ki cinye, don ka fi babu ne a wajena".
Ta kalli Nura ta ce"Baban Salim atamfofina za ka dawo mini da su, wallahi wannan karon ba zan yi shiru ba, ka dawo mini da kayana, ba zai yiwu don ka rasa aikinka ka zauna ka kashe zuciyarka kuma a ce ka dinga yin ɗauke-ɗauke ba, wallahi sai ka kawo mini kayana, wannan ma ai abun kunya ne na faɗawa ƴan'uwana ka ɗauke atamfofin ɗinki..."
"Ke Hasana ya isa haka, ki shiga hankalinki!" Ya daka mata tsawa.
Ta ce"Ba zan shiga ba! Yau idan kana son zaman lafiya ka dawo mini da kayana".
Fatima ta ce"Wai Baby me yake faruwa ne? Kai ɗin ne ka ɗaukar mata kaya? Ko dai tana shaye-shaye?"
Hasana ta ce"Au ba ki sani ba sai yau? Ai tare muke cakewa da uwarki, je ki ta ba ki labari".
Nura ya ɗaga hannu a fusace zai mari Hasana, ta yi jarumtar cafe hannun tana cewa"Kar ka sake, kar ka fara, ka gama borin kunyarka ka dawo mini da kayana!".
Ya ce"Hasana idan ba ki yi wasa ba za ki kwana a gidanku yau".
Ta ce"Ƙaya ce a gidan da zan kasa kwana a ciki? Ka manta daga can ka ɗakko ni? Ai gara gidan namu ya fiye mini zaman horon yunwa da ƙunsa baƙinciki a gidanka, kamar a kanka aka fara babu? An kore ka daga kasuwa ka ƙi neman aiki, kana yi mini ɗauke-ɗauke?"
Ta faɗi an kore shi ne don Fatima ta ji, idan ma ba ta sani ba ta sani, ai kuwa haƙanta ya cimma ruwa, domin alamun mamaki ne ya bayyana a fuskar Fatima tana kallon Nura ta ce"Nura da gaske an kore ka? Da gaske har kana yi mata sata kana barinta da yunwa?"
Hasana ta yi tsaki ta ce"Lokaci zai tabbatar miki! Ni dai ka dawo mini da kayana!".
Ta ƙarasa tana kallon Nura, sannan ta wuce ta bar su a tsaye, Fatima ma ta shige gida ranta a ɓace. Ya rasa wanne zai yi cikin biyu, ya bi Hasana ya nuna mata kuskurenta, ko ya je ya ji da Fatima? Ya san ba shi da gaskiya, kuma ya san bai kyautawa Hasana ba, sai dai a haƙurinta bai taɓa zaton za ta iya rufe ido ta yi masa haka ba, ya shiga gidan yana kiran"Baby, Baby kina ina?"
Tsaye ya same ta a falo ta riƙe ƙugu, yana ƙarasowa ta ce"Da gaske wai har sata kake yi mata?"
Ya ce"Zauna mu yi magana".
Ta ce"A'a ba zan zauna ba, da gaske an kore ka daga kasuwa yanzu ba ka aikin komai?"
Ya ce"Hakane".
Da mamaki ta ce"Tun yaushe?"
Ya ce"Tun sati ɗaya da aurenmu".
Ta ce"Innalillahi wa inna ilaihi raji'un! To duk da kuɗin satar kake yo mini cefane?"
Ransa ya fara ɓaci, a fusace ya ce"Ke Fatima dalla ya ishe ki haka! Ko ma da mene ne dai ai ina ciyar da ke ko? Kuma babu abin da kika nema kika rasa!".
Ita ma a fusacen ta ce"To me na nema na samu? Kuma a ina kake ciyar da ni? Ko dai iyayena suke ciyar da kai da gara? Wato shiyasa tun da taliya da macaroni suka ƙare ka ce kai dama ba ka son su, ka fi son cin shinkafa kullum! Naman miya ma sai ka bushi isarka kake siyowa, nan ka zo kana karanta mini haɗarin dake tattare da girki a gas, ashe so kake ka ragewa kanka aiki na fara amfani da gawayi ko?"
Nura ya yi shiru, shi bai ma taɓa zaton Fatima za ta iya tsayawa ta yi masa wannan rashin kunyar ba. 
Ta cigaba da faɗin"To wallahi ba zai yiwu ba, ni ba za a yi wannan rayuwar ta maleji da ni ba, amma dai ka san ni ba zan yarda ka bar ni da yunwa ba ko? Ka san ni ba zan yarda ka fara yi mini ɗauke-ɗauke ba ko?"
Nura ya ce"Fatima ki zauna mu fahimci juna, dama yaushe zan bar ki da yunwa? Ita ma ɗin rashin godiyar Allah ne wallahi, babu abin da ba na yi mata fa..."
Ta katse shi da faɗin"Kuma da gaske wai ka satar mata kaya? To lallai ni ma ya kamata na waiwayi akwatunana ban sani ba ko ka yashe su, ka yi amai ka lashe". Ta yi cikin ɗaki kamar kububuwa.
Ƙirjinsa ya yi mummunar bugawa, saboda a jiyan bayan ya kwashi atamfofin Hasana, sai da ya kwashi lesuka guda uku masu tsada a lefen Fatiman, kuma dubu biyar kawai ya ɗauka a kuɗin ya yo mata cefane, sauran duk wani Malami ya je ya bawa, wanda wani abokinsa ya yi masa hanya, don ya zuga shi a kan wannan lamarin nasa hannu aka saka masa, dole ya nemi taimakon Malamai, shi ne ya raka shi ya je ya juye masa kuɗin ya yi masa alƙawarin zai yi masa aiki, ko dai Oganshi ya mayar da shi kasuwa ko kuma ya samu wani aikin da ya fi na kasuwar. Bai san da ya miƙe ba ya fice daga gidan cikin sauri har yana tuntuɓe, sai sauri yake yi bakinsa ɗauke da salati, bai san ma taƙamaiman inda ya dosa ba.
Ita kuwa Hasana gida ta koma, ta zauna ta ci kuka ta ƙoshi, ta rasa wa za ta faɗawa wannan abun kunyar, sai ta yanke shawarar sanarwa mahaifiyarsa, don haka ta shirya yaran ta haɗa kansu suka fice. Umma tana tsakar gida tana dama koko sai ga sallamar Hasana, ta amsa babu yabo babu fallasa, Hasana ta duƙa ta gaishe ta, Umma ta ce"Ki shiga mana kamar wata baƙuwa?"
Hasana ta shige, su kuwa yaran tsayawa suka yi a kan kokon, tun da ba su karya ba, kuma jiyan ma ba ƙoshi suka yi ba, suna waje suna karyawa Umma ta shigo ta miƙa mata kofin koko, Hasana ta ce"Alhamdulillah!".
Umma ta ce"Hasana lafiya kuwa? Na gan ki da sassafe"
Sai hawaye ya fara zubo mata, ta kwashe komai ta sanar mata.
Umma sarai ta san Nura zai aikata, kuma ta san bai dace ba, ita kanta fushi take yi da shi saboda ya ƙi neman aiki, amma saboda tsabar yadda ba ta son laifin ɗanta haka ta ce"Duk na ji Hasana, bai kyauta ba, kuma wallahi daidai gwargwado ina yi masa faɗa, amma ke ma wani abun sai kin yi haƙuri, talauci ba zai sa mutum ya zama ciki mai manta kyautar jiya ba, a halakcin da Nura ya yi miki ya wuce saboda ya ɗauki atamfofinki ki tashi hankalinki har haka, shi ma ƙaddara ce ta faɗa masa, a da ya taɓa yi miki sata?"
Takaici ya hana Hasana amsawa.
Umma ta cigaba da cewa"Sanda kuna daɗinku wa ya ji kanku? To yanzu ma da wahalar ta zo kamata ya yi ku shanye, ki zama mai juriya da tausayin mijinki mana, ƙaddara ce wataran sai labari".
Hasana tana kuka ta ce"Umma ya kwashe mini abubuwa ya siyar, ban kai ƙararsa ba, wannan ɗin ma don ba nawa ba ne, kuma ba ni da kuɗin biyan masu shi, ga ni nake yi abun kunya ne na je gidanmu na ce mijina ya yi mini sata, ga abinci ma ba ba ni yake yi ba, sai mu yi sati da garin kwaki, shi ma ni ce mai siya, ya sakar mini ragamara gidan duka, ba zan iya ba, na gaji" Ta fashe da kuka sosai.
Umma ta yi shiru, kafin ta ce"Ni dai haƙuri zan ba ki, su ma ki ba su haƙuri don Allah, zan gargaɗe shi, in sha Allah ba zai sake ɗaukar miki komai ba, komai fa lokaci ne".
Hasana ta ce"Amma haka zan cigaba da zama ina ci da kaina? Ko kuɗin makarantar yara wannan karon bai biya ba, ƴan'uwana su ne suke taimaka mini, yanzu idan suka ji duk nai gode ba ya kwashe mini kayan mutane da wane idon zan kalle su? Kuma ita matar tasa ai yana yi mata, ko yanzu da na je doya da ƙwai na tarar tana soyawa, alhalin mu ya bar mu babu ko gasarar koko".
Umma ta ce"To ni dai ki yi haƙuri, shi kuma zai zo ya same ni". 
Hasana ta ga babu ma amfanin zaman maimaita maganar, ta tashi ko sallama ba ta yi mata ba ta fice, yaran suka biyo bayanta, a ƙofar gida suka yi kiciɓus da Nura, wanda Fatima take ta doka masa kira a waya babu ƙaƙƙautawa, amma ya ƙi ɗagawa, kallo ɗaya ta yi masa ta kau da kai, ya harare ta har ta wuce ya ce"Daga nan ki tafi gidanku sai na neme ki!".
Ta juyo ta ce"Dama ba sai ka faɗa ba!".
 Ta saka ƴaƴan a gaba, sai kuma take ji kamar ba za ta iya zuwa gidan ba, wannan abun kunyar ya yi mata girma, to amma idan ta yi shiru ya za ta yi? Tun da biki ya kusa, a slow take tafiya, tana zuwa ƙofar gidan yayansa kawai zuciyarta ta ba ta ta shiga, ƙila ta samu mafita a nan. Ta ƙwanƙwasa matarsa ta buɗe mata, suka shiga suka gaisa tana cewa"Maman Salim da safen nan, lallai yau na taki sa'a na san dai wuni kika zo mini".
Duk suna da labarin halin da Nura yake ciki, ga shi ta ga Hasanar duk ta rame, ta tausaya mata, ta haɗo masu abun karyawa, ba ta ƙi ba suka karya tare da yaran yadda suke shan shayin kai ka ce ba su sha koko ba, sai da ta share ƙwalla gabaɗaya ana neman mayar da yara haɗamammu. Sai da suka gama ta faɗa mata wajen mai gidan ta zo, ta ce yanzu ya shiga wanka.
Suna zaune ya shigo, sai matar ta ba su waje, suka gaisa da Hasana, ta kwashe komai ta faɗa masa, ya cika da takaici, don ya yi fama da Nura ya fara zuwa garejin mota inda a nan shi yayan yake aiki amma ya ƙi, ya ce shi yanzu ba zai iya wannan aikin ba, ya ce"Ki yi haƙuri Hasana, yanzu ki koma gida, kar ma ki faɗawa masu atamfar, ya zama dole ya biya ki kayanki, wannan ai abun kunya ne, ki ba ni zuwa gobe za ki ga matakin da zan ɗauka, yanzu ki koma ɗakinki, ko me ya zo ya ce miki don Allah kar ki kula shi, dole zai biya, idan kuma fitar kuɗin ta wajensa bai yiwu ba ni zan biya, ki samu ƙyallen atamfar ki aiko a ajiye mini".
Hasana ta ji daɗin hakan, ta yi masa godiya sosai, ya ce su zauna su wuni a nan ko zuciyarta ta ɗan huce. A nan ɗin kuwa suka wuni, sai bayan la'asar suka tashi tafiya, ya saka matar ta auna musu shinkafa, omo, sabulu da dubu uku, ta tafi tana ta godiya, sai ta ji ranta fess, kuma ta saka a ranta ba za ta kula Nuran ba ko me zai yi.
  Yayansa yana fita gidan mahaifiyarsu ya tafi, ya samu Fatima a can, ita ma ta kai ƙarar shi, abun duniya ya ishi Umma tana ta ba ta haƙuri, Fatima ta cika ta yi fam kamar za ta yi kuka. Yayansa ya dinga faɗa yana cewa"Shi yanzu rayuwar da ya ɗaukarwa kansa kenan? Kana da mata biyu ka zauna babu sana'a ai dole ka yi sata, dama ita sata daga gida ake fara ta, Umma bar ganin yana yi wa matansa a ɗauka ƙaramin abu ne, wallahi nan gaba jama'ar gari zai fara yi wa, kin ga a nan dai dole asirinsa ya tonu, kana cikin wannan halin har ka dinga raina sana'a? Ya bar ƴar mutane da ciyar da kanta ga ƴaƴa uku wannan ai wulaƙanci ne, to wallahi sai an biya ta atamfofinta!".
Umma ta ce"A'a tsaya Habibu, babu zancen ramako a tsakanin miji da mata, tsakanin mata da miji ai sai dai Allah".
Tsulum Fatima ta saka musu baki ta ce"To idan ƴan gidanmu suka tambaye ni ina lesukan me zan ce musu?"
Umma ta ce"Haba ƴar nan, tun da har yana ba ki abinci mene ne lesuka? Kuma wallahi ban da wannan ƙaddara ta same shi Nura tsayayye ne a gidansa, babu abin da bai yi wa Hasana ba, idan ban da ma dai an ce dama ɗan adam butulu ne Nura ko uwar Hasana ya ɗauka ya siyar har ta tanka?"
Habibu ya ce"Umma bai kamata fa kina wannan maganar ba, ita ma wannan ɗin duk abin da ya ɗaukar mata dole ne ya biya, kuma daga yau dole ya dinga ba wa kowaccensu haƙƙinta, idan ba zai iya ba su tafi gidan iyayensu".
Umma ta ce"To wai da shekarunsa zai biya? Ko dai ni nake nufi na biya? Ko kuwa kai ne za ka biya masa?"
Habibu ya ce"A'a ni ba zan ɗaurewa ƙarya ƙugu ba, ina garwar babur ɗinsa? Mene ne amfaninsa shi zan ɗauka na siyar na bawa kowacce haƙƙinta, sauran canjin na siya musu kayan abinci".
Durum! Ƙirjin Nura da ke ƙarƙashin gado a durƙushe ya buga da ƙarfi, don suna zaune da Umma tana yi masa faɗa a kan atamfofin Hasana sai ga sallamar Fatima, ya zabura ya rasa abun yi, kawai ya shige ƙarƙashin gadon Umma na ƙarfe, duk yana jin tattaunawarsu, a yadda yake ji da babur ɗinsa tun da har aka ga ya ƙi siyar da shi duk kuwa da tsananin talaucin da yake ciki to tabbas rabuwa da shi ba dai ƙaramar matsala ba.
Bai gama shiga tashin hankali ba sai da Fatima ta ce"Ai babur ɗin yana gidana, mukullin ma yana ɗakina".
Kallon da Umma ta yi mata ne ya saka ta sha jinin jikinta, ta maze ta ce"Ni wallahi don ta ni da sauƙi, Hasanar kawai nake ji, ita fa na kayanta ba ne".
Umma ta rasa abun cewa ta ce"Ɗan adam butulu!"
Habibu ya ce"Tashi mu je ki buɗe mini na ɗauka, na kai shi kasuwa wallahi sai na fitar muku da haƙƙinku".
Nura ya ji kamar ya fito, sai dai zai ji kunyar Fatima a ce ta ga ya ɓuya a ƙarƙashin gado. Suna fita ya fito yana kumfar baki ya ce"Haba Umma! Yanzu sai ki bari ya siyar mini da babur? Wallahi ba zai yiwu ba!".
Umma ta ce"Ba fa wannan matsalar ya dace ka kalla ba, Nura wace irin mace ka auro haka? Allah na tuba yau maza suka fara sace kayan lefen amarensu? Shi ne har ta iya kwaso jiki kawo ƙararka? Kuma ma kenan kana samun kuɗi tun da Hasana ta ce yau doya da ƙwai ta tarar kuna soyawa, ka ji tsoron Allah Nura, idan ka siya mata ƙwai sai ka siyawa Hasana ko taliya ce, ai dai ka kamanta adalci".
Ya zauna ya haɗa kai da gwiwa ya rasa abun cewa, ji yake kamar ya gudu ya bar garin kowa ma ya huta.
  Umma sai ta koma rarrashin sa, ta ce ya haƙura a siyar ɗin a ba su kuɗinsu, sauran kuɗin ko tireda ce sai ya tada ya fara siyar da ƙananun abubuwa a haka har ya samu ya farfaɗo, a gidan ya wuni, yayinda Habibu ya siyar da babur, ya zo ya karɓi ƙyallen atamfa ya siyowa Hasana, ita kuwa Fatima ta ce a ba ta kuɗin leshin, ta ce dubu sittin ne, Habibu ya ga idan ya ba ta hakan kuɗin ma ba za su isa ba, tun da atamfofin Hasana kowacce ɗaya dubu bakwai ce, dubu talatin da biyar ya siyo mata, sai ya ba ta dubu talatin, kuɗi saura dubu goma sha biyar, tun da dubu tamanin aka sayi babur, ya yi wa Hasana siyayyar dubu goma, ya je gidan Umma ya samu Nura a can, ya ajiye masa sauran dubu biyar ɗin, Umma tana ta yi masa faɗan da wannan ai gara ma babu, shi kuwa Nura ya kasa cewa komai saboda takaici.
Haka ya kwana a gidan Umma, saboda fushi da kunyar Fatima ba za su bari ya haɗa ido da ita ba.

 Washegari da safe yana kwance Umma ta ce"Nura ina dubu biyar ɗin nan? Ɗan ba ni dubu ɗaya a ciki mu samo biredin da za mu karya".
Ya ce"Amma Umma..." Sai kuma ya yi shiru ya miƙa mata. Suka karya ya tashi ya tafi gidan Fatima, a kitchen ya tarar da ita tana dafa indomi, ya zauna a falo ta fito ta yi masa kallo ɗaya ta shige ɗaki, wani haushin shi take ji sosai, har ta fara nadamar aurensa, inda ta san kasuwancin nasa yana ƙasa yana dabo ne babu tsautsayin da zai saka ta aure shi, ta gama ci ta fito ta mayar da kwanon kitchen ta fara wanke-wanke, har ta gama yana zaune a falo yana ta tunanin rayuwa, ta zo za ta wuce ɗaki ya ce"Fatima zo mana".
Ta dawo ta tsaya.
Ya ce"Ɗan zauna za mu yi magana".
Ta zauna tana kawar da kai gefe.
Ya ce"Ban taɓa zaton za ki yi mini haka ba, ji nake yi tamkar a mafarki".
Ta ce"Ni ma haka nake ji kamar a mafarkin, ban taɓa zaton haka kake ba, sannan ni me na yi maka?"
Ya ce"Yanzu saboda ƙaddara ta same ni shi ne kika ƙi zama mu fahimci juna? Yanzu za ki iya shiga sahun Hasana ki fitar da sirrina a kan leshi ƙwaya uku kacal? Har ki kai ƙarata? A zatona ke me iya ba ni duka lefen ce ma don na rufa mana asiri, na kasa faɗa miki abin da ya same ni, don ba na so ki shiga damuwa, kin san buga-bugar da nake yi ina yi miki cefane? Mene ne ba na yi miki duk da ba na aikin?"
Ta ce"To dama tun da ka auro ni ka ajiye, ai dole ka yi mini komai, ni ba zan yi rayuwar da na ji an ce matarka tana yi ba".
Ya ce"Hmm shikenan!"
Ya tashi ya je ya yi wanka ya canza kaya ya fita daga gidan, gidan Hasana ya wuce, ya tarar da ita tana ɗinki, ya shiga ɗakinsa ya zauna ya yi shiru yana tunanin mafita, tana jin shigowarsa amma ta yi banza da shi ta cigaba da ɗinkinta, wani mugun haushinta yake ji, don ita ce silar komai, da ba ta je ta yi masa hayaniya ba da Fatima ba za ta san komai ba, ƙila ma ba yanzu za ta gane ya ɗaukar mata kaya ba, ga shi yanzu ta fara yi masa wani gani-gani, ƙila ma shikenan ya rasa ƴar kulawa da soyayyar, ƴan'matan ma ba lallai su kula shi ba tun da su ma sai da ɗan ihsani, duniyar ta yi masa zafi, kansa ya kulle, ya tashi ya shiga ɗakin nata ya tsaya yana muzurai, kallo ɗaya ta yi masa ta cigaba da aikinta, ya ce"Da na ce ki tafi gidanku sai na neme ki me ya hana ki tafiya?"
Ko kallonsa ba ta yi ba, ya ce"Aikin banza aikin wofi! Kina cewa duniya ba na yi miki komai kuma na ce ki tafi inda za a yi miki kin ƙi, to wallahi wannan ya zama na ƙarshe, duk ranar da kika sake yi mini irin haka sai kin tafi gidanku, ba abun mamaki ba ne ba ma ki rasa igiyar aurenki!".
Har yanzu dai ba ta kula shi ba, sai dai hankalinta na ya tare da abin da take yi, zuciyarta zafi take, ganin ba zai daina ba, kuma ta fara kwaɓa a ɗinkin sai ta tashi ta wuce shi ta shiga banɗaki, ta yi tsaye kawai, ya jira ta har ya gaji sannan ya fice daga gidan.
  A yadda Malamin nan ya tabbatar masa idan aka yi aikin nan cikin kwana uku kacal matsalarsa za ta zama tarihi, to sai ga shi har sati biyu shiru babu labari, ga Fatima nema take ta ƙure ƙoƙarinsa, ta dinga yi masa lissafin cefane kamar ba ta san halin da yake ciki ba, haka ya dinga cin bashi yana biya mata buƙatunta, tun da ta fara laulayin ƙaramin cikin jikinta Nura ya ƙarasa shiga uku, kullum da abin da za ta ce ya siyo mata, haka yake ta cin bashi kamar yana da tabbacin samun wasu manyan kuɗi, yanzu har lallaɓa Hasana yake yi, saboda ƴan'uwanta sun haɗa kuɗi sun siya mata kayan abinci da dama, akwai ranar da Fatima ta ce yau ta gaji da shinkafa jollop ɗin taliya da macaroni za ta yi, ga shi ba shi da ko sisi, haka ya tafi gidan Hasana, da niyyarsa ya sato, sai kuma ya ga ta kafa ta tsare, don yanzu kayan abincin a cikin sif ta yi musu matsuguni kuma ta kulle shi da mukulli ta zare, amma duk da haka indai ya shigo gidan ba ta fita ta bar shi a ɗaki shi kaɗai. Ya zauna ya yi shi, tana ta danne-danne a waya, kiran da Fatima ta yi masa ne ya saka shi dauriyar cewa"Hasana don Allah taimaka ki ba ni taliya da macaroni mana, ko ɗaiɗai ne, wallahi Fatima ce yau b ta da abin da za ta dafa, kuma ba ni da ko sisi".
Hasana ta yi shiru tana mamakin irin zuciyarsa. 
Ya ce"Kin ji, ba don halina ba don Allah".
Sai ya ba ta tausayi, ta je ta ɗakko masa taliya ɗaya macaroni ɗaya ta ba shi, ya karɓa har da godiya ya tafi ya kai mata, ta ce kayan miya ma ba za su isa ba, ya ce ta yi mai da yaji, yana jin tana masifa ya fice ya bar mata gidan.
  Da dai ya fahimci aikin Malam na yaudara ne kawai an ci kuɗinsa a banza sai ya yi Allah Ya isa, to Malam cewa ya yi wai bayan abokin kasuwancinsa da ya yi masa jefa, cikin matansa ma ɗaya ta yi masa, sannan cikin danginsa ma akwai ma su bin shi da jefa, maƙiya ne baibaiye da shi, idan yana son ganin bayan matsalar sai ya sayi kayan aiki na kamar dubu ɗari biyar, daga nan matsala za ta warware, shi sam bai yarda cikin matansa za a samu mai yi masa asiri ba, don haka ko yana da kuɗin ba zai bayar ba, idan ban da ma ɓatan basira irin ta Malam idan yana da wannan kuɗin ai gara ya ja jarin wata sana'ar. 
  Bayan an kwana biyu wani abokin nasa ya ba shi shawarar ya tafi can Obajana ya kama sana'a, wani ƙaninsa acaɓa kawai yake yi, amma yana samun kuɗi sosai, ya ba shi shawarar ya kafa tukuba ya fara tsire ko balangu, zai samu sosai, ya kwaɗai masa harkar, Nura ya ji ya gamsu, tun da ba a garinsu ba ne, babu wanda ya san shi ballantana ya yi masa dariya, sai dai kuma ba shi da jari, a yanzu ko kuɗin mota ba shi da shi, ya rasa yadda zai yi, ya je ya samu Umma ya faɗa mata zai siyar da gidansa ya tafi ya kafa jari, yana saka ran kafin shekara ta zagayo ya sayi wanda ya fi shi, Umma ta yi tsalle ta dire ta ce ba zai siyar da gida ba duk runtsi, haka ƴan'uwa babu wanda ya ba shi goyon baya, ƙarshe ma aka ƙwace takardun gidan. Ya yi ta buga-buga ya rasa mafita.
 Cikin satin Hasana ta fara zazzaɓi mai zafi, dama wajen sati biyu tana fama da yawan ciwon kai, ta shirya ta tafi asibiti, nan aka gano cikin jikinta na wata ɗaya, da ta dawo ta sanarw Nura ji ya yi kamar ya ɗora hannu a ka, ya kurma ihu, kamar ba shi ya yi aikin ba, a fusace ya ce"Ciki kuma!? To ke yanzu don Allah meye na yin wani ciki? Ko ba kya ganin halin da muke ciki? Da ke zan ji ko da Fatiman? To wallahi ba zan kashe kaina ba, garin ma zan bar muku ku ci kanku".
Ya fice daga ɗakin ya tafi ɗakinsa yana jin kamar ya yi kuka.
Ita ma Hasana zuciyarta ta cika da ƙunci, ita kanta ba ta so samun ciki a wannan gaɓar ba, to amma Allah Yana sane da su ai, tun da ya ƙaddara dole su karɓa, tun da ya yi auren ma za ta iya ƙirga sau nawa ya kira ta ɗakinsa, wannan ma ta san hukuncin Allah ne kawai, kuma ta karɓa tana fatan Allah Ya kawo musu mafita. Can wajen sha biyu na dare Nura yana zaune yana buga lissafin rayuwa, shi a halin yanzu so yake kawai ya yi tafiyar nan, don idan ya cigaba da  zama a haka, ya san nan gaba sai ƴan bashi sun kulle shi, ga Fatima za ta yi haihuwar fari ba zai yiwu a ce bai yi mata komai ba, idan kuwa bai samu abun yi ba ya san ko kayan jaririn sai ya gagare shi, ya tashi ya je ya buga ɗakin Hasana, ta buɗe tana mamaki, ya shigo ya zauna, ita ma ta zauna, suka yi shiru na ɗan lokaci, kafin ta ce"Baban Salim lafiya kuwa?"
Ya ce"Hasana cikin nata har wata nawa ne?"
Ta ce"Wata ɗaya ne".
A sanyaye ya ce"Don Allah ki taimake ni ki zubar da shi kin ji? Kina kallon yadda rayuwa ta yi da ni, ga Fatima ita ma cikin ne da ita, kuma kin ga tsirar haihuwar taku kaɗan ne, don Allah tun da bai yi ƙwari ba kawai ki zubar".
Hasana ta ce"Baban Salim komai ya yi farko zai yi ƙarshe, Allah Yana sane da halin da kake ciki ya ba mu rabon duka mu biyu, wannan ma kuma arziƙi ne, ba mu san wa za mu haifa ba, ƙila haihiwar ce za ta zama silar arziƙinka".
Ya yi tsaki ya ce"Kawai ki ce ba za ki zubar ba dai! Ai ni ma da gangan na zo mu rufa asiri da ke".
Ya tashi ya fice, ta koma ta kwanta tana ta tunani har bacci ya ɗauke ta. 
Bayan kwana uku zazzaɓi ya rufe ta sosai, har ta kai ba ta iya aikin komai, sai aka yanke shawarar ta koma gida har ta ki sauƙi, ta tattara yaran ta tafi. A ranar Nura ya ɗauki keken ɗinkinta ya siyar da shi dubu hamsin, ya faɗawa abokinsa ya samu dubu hamsin, ya ce masa ba za ta isa ba, a ƙalla ya samu wata hamsin ɗin, haka ya ajiye kuɗin yana tunanin mafita, ya yi sa'a washegari Fatima ta tambaye shi zuwa gida, ya ba ta kuɗin adaidaita sahu yana jin ransa fess, tana tafiya ya koma gidan, ya buɗe ɗakin, babu lissafin komai kawai ya kwashe kayan lefenta tass, ya kai kasuwa ya siyar duka, sai ga shi da dubu ɗari da ashirin, ya sayi kayan shayi na dubu goma sha biyar ya kai wa Hasana gidansu, bai yi wa kowa sallama ba ya tafi tasha ya kama hanyar Obajana, yana jin ƙarshen matsalarsa ta zo, idan ya tuna kuɗin da zai samu sai ya ji komai zai zo da sauƙi, tun da zai biya Hasana kekenta, ita kuwa Fatima ya yi alƙawarin sabon lefe zai yi mata, yana cikin wannan lissafin motarsu ta ja wani burki, sakamakon manyan itacen da suka gani a tsakiyar hanya, mutanen mota suka hau salati, an gamu da tautsayi, su Nura tafiya ba ta yi kyau ba, sai da ƴan fashin nan suka karɓe kuɗin hannun kowa, da wayoyi, Nura zuciyarsa bugawa kawai take yi, yana tunanin badaƙalar da za a sha idan ya koma gida, haka ya dinga kuka a mota bayan sun cigaba da tafiya.

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*
   Sannu a hankali Nuratu ta saba da zaman gida Hajiya, ta saki jiki sosai ta zama kamar ƴarta, ba ta yi zaton sake samun matar da za ta kalla tamkar Mama ba, sai ga shi Hajiya ta cire ta daga ƙuncin maraici, haka kawai take zaunar da ita ta yi mata nasihar rayuwa, sannan duk bayan kwana biyu tana kiran Baba su gaisa su duka.
Abdul bai taɓa zaton Nuratu za ta ƙi amincewa da aurensa ba, duba da ganin irin son da take yi masa, ya manta cewar zuciya tana karkata ne bisa son wanda ya kyautata mata, sannan tana ƙin wanda ya munana mata, ya manta Nuratu za ta iya haƙura da shi kamar yadda ya nuna zai iya rayuwa babu ita, tun yana ganin abun zai yiwu har ya sare, tun yana komai da gadara, har ya sakko ya koma lallashi, zuwa yanzu ya gane tabbas yana son Nuratu, ba ta fita daga zuciyarsa ba, sai dai hakan ba zai saka ya fasa aiwatar da ƙudurinsa a kanta ba, da ya ga abun ba mai yiwuwa ba ne sai ya ƙyale ta, amma ban yi blocking ɗinta ba, yana sauraren sanda za ta dawo gare shi.
A ɓangaren Kabir kuwa, ya nunawa Baba rashin jin daɗinsa na komawar Nuratu gidan Hajiya, a cewaraa ta ya za a bar ta ta je ta zauna cikin bare babu dangin iya babu na Baba?Amma Baba ya taushe shi da faɗin"Ka yi haƙuri Kabiru, kai dai ka riƙe zumunci, Allah Ya saka maka da alkhairi".
Kabir ya ce"Ai Baba indai tana gidan nan na san ƙarshen magana hure mata kunne za a yi, ta fasa aurena".
Baba ya ce"Wannan kuma babu wanda ya isa! Haba sai kace ni butulu ne ban san halacci ba? Indai ina numfashi Nuratu ba ta da wani mijin da ya fi ka, don haka ka je ka cigaba da shirinka, kana gama komai kawai ka yi mini magana, na yafe maka lefe ma".
Da wannan Kabir ya samu sassauci a zuciyarsa, ya kuma rabu da Nuratu, yana ta haɗa kan kuɗaɗe, don ya samu na kama haya da kuma sadaki. Tun yana kiranta tana ƙin ɗagawa har ya rabu da ita tun da ya san dai za ta gama gudunta ne ta faɗo hannunsa.
 Satin Nuratu biyu a gidan Hajiya ta faɗawa Baba za ta cigaba da karatu ko NCE ne ta yi kafin auren, Baba ya ce"A'a ni dai da kun bi shawarata ki rabu da ita, sai ma fa kin dinga saka mata ido, sam ban yarda da ita ba, kar ta sake jawo wani abun maganar, kuma kin ga aurenta ba wani ɗaukar lokaci zai yi ba, kar sai ta fara mijin ya zo ya ce bai lamaunce ba, kin ga kun yi asarar kuɗinku, amma zan yi shawara da shi idan zai yarda ta cigaba da yi a ɗakinta to sai ta fara". 
A ranar kuwa ya kira Kabir ya sanar masa buƙatar Hajiya, nan ya shafawa idonsa toka ya ce bai yarda ba, ya ƙara da cewar"Baba ba a barin yara irin Nuratu shiga jami'a, a nan idonta zai ƙara buɗewa ta ƙarasa fanɗarewa, ni fa idan na aure ta babu abin da ba zan yi mata, zan ɗauke mata duk wata ɗawainiyarta, to ka ga mene ne amfanin fita yawon karatun?"
Baba cikin gamsuwa da maganar ya ce"Babu, gaskiya kana da tunani mai kyau, shi kenan ba za ta yi ba in sha Allah, kai dai Allah Ya shi albarka".
 Da Baba ya sanar da Hajiya yadda suka yi, babu yadda ta iya haka ta haƙura, ta zaunar da Nuratu ta faɗa mata yadda suka yi, baƙinciki da tsanar Kabir suka cika zuciyarta, Hajiya ta ce"Ina ga zan sa a nemo miki wani Malami ya ɗan dinga yi miki lesson, Arabi da bokon, kya samu wani ilimin ko yaya ne ya fi zaman haka".
Ta ce"Na gode Hajiya Allah Ya saka".
Da daddare sun gama cin abinci suna zaune a falo Hajiya ta ce"Sadiq a ina za ka samowa Nuratu wanda zai dinga yi mata lesson?"
Ya ce"Lesson kuma Hajiya? Ta fasa auren ne?"
 Hajiya ta ce"Ni dai ga tambayar da na yi maka, ba ka ba ni amsa ba sai taka tambayar kake yi mini ta rashin dalili".
Ya ce"Ba haka ba ne Hajiya, na ga indai lesson ce ai ko zan iya yi mata, da daddare idan an yi sallar isha'i irin haka muna zaune sai mu dinga yi, kin ga ke ma kya dinga kwasar wani ilimin".
Hajiya ta ɗan yi ƴar dariya ta ce"Za ka iya kuwa? Ai na ga abu idan na gida ne ba a fiya mayar da hankali ba".
Sadiq ya ce"Wallahi zan yi mata Hajiya, sai dai ko idan ita ta nuna ba ta so".
Nuratu ta ce"A'a wallahi ina so".
Ya ce"To gobe in sha Allah zan siyo abubuwan da ake buƙata sai mu fara".
Ta ce"Na gode".
Haka kuwa aka yi, washegari Sadiq ya fara koyawa Nuratu karatu, kuma tana ganewa sosai, Hajiya tana nesa da su tana kallonsu, ta fi gane na islamic ɗin, don haka sai suka karkata a nan, kullum da asuba za su yi Qur'an, da daddare kuma hadisai, dama Sadiq shi ne hafizin gidan, shekaru uku ya ware ya yi karatun addini.
 Wannan karatun sai ya sa suka samu kusanci da Sadiq sosai, ya fara burge ta, idan yana karanta mata tarihi sai ta ji kamar su kwana a haka, sanadin karatun nan dai har suka yi musayar lamba suka kuma ɗaura zumunci ba irin wanda yake tsakaninta da sauran mazan dake gidan ba. 
 Zuciyar mace tana da rauni, tana da saurin mantuwa, ba tare da Nuratu ta ankara ba ta faɗa kogin soyayyar Sadiq, duk da har lokacin Abdul yana maƙale a zuciyarta, takan tsinci kanta da son kasancewa da Sadiq a koyaushe, idan yana yi mata karatu sosai take shiga shauƙi, lokuta da dama idan ya yi wani abun tana ganin kamar shi ma ya kamu da son ta, haka take gani kamar yana yi mata kallon su, sai dai kuma ya ƙi furtawa, a yadda ta karance shi ƴan'mata ba sa gabansa, ba ta taɓa jin ko cikin wasa an yi zancen buduruwarsa ko wani abu mai alaƙa da soyayya ba, harkar gabansa kawai yake yi, ba ta taɓa cewa tana son wani ba, don haka take ta jiran lokacin da Sadiq zai furta yana sonta, tare da yin abubuwan da ta san suna burge namiji, ko kasuwa zai je ko wani aiken sai ta ce za ta raka shi, a gaban Hajiya dai ake yin komai, kuma Nuratu ta san a yadda Hajiya take da fahimtar halin da mutum yake ciki zuwa yanzu ya kamata a ce ta gane wata alaƙa na son shiga tsakanin ƴaƴan nata, amma ta yi kamar ba ta gane ba.
 Sannu a hankali so ya fara yi wa zuciyar Nuratu kanta, ƙarshen shaƙuwa dai sun yi da Sadiq, har ta kai idan yana kasuwa tana kiransa a waya kawai ta ce masa ta kira ne don ta ji lafiyarsa, ya ce mata ya gode shi ma ya matsu ya dawo ya ganta, haka kawai zai siyo mata wani abun sha'awar ya ba ta kyauta, yanzu da daddare har chart suke yi bayan sun tashi daga karatu, firar dai ta duniya ce kawai, duk yadda ta so ta bugi cikinsa a kan sanin ko yana da buduruwa sai ya goce, ya sha faɗa mata shi babu soyayya a gabansa, saboda ba zai samu wacce za ta so shi ba, wannan maganar tashi tana ba ta mamaki.
Akwai ranar da suna chart irin haka, ta ce"Yaya Sadiq kana da kirki sosai, ka san darajar mutane, ko mahaifiyarka ta ce duk cikin ƴaƴanta ta fi jin daɗinka, duk matar da ta aure ka za ta yi dacen miji na gari".
Ya turo mata dariya ya ce"Idan zan yi auren kenan".
Ta ce"Wai ni me yasa kake yawan cewa ba za ka samu mai sonka ba?"
Ya ce"Kawai dai haka nake gani".
Ta ce"To Yaya Sadiq daga yau ka daina ganin haka, don ka samu, ƙanwarka kuma ɗalibarka Nuratu tana sonka tana ƙaunarka, kuma tana fatan zama matarka".
Ta yi saurin kashe data, don ta ji kunyar kanta, kuma tana tsoron jin amsar da zai ba ta, idan ya ce ba ya son ta ya za ta yi? Yadda ta kamu da son shi har mamakin kanta take yi.
Can bayan magriba ta sake kunna data ta ga ashe ma da ya duba saƙon bai ce mata komai ba, yau ɗin kuma sai ta ji tana kunyar haɗuwa da shi, tana jin dawowarsa ta ƙi fitowa, saɓanin da da ita ce take zuba masa abinci, su yi ta fira, ko da lokacin karatu ya yi ma sai da ta ƙara lokaci ba ta fito ba, har Hajiya tana cewa"Yau ba ku da karatun ne?"
Ya ce"Ƙila ta gaji".
Hajiya ta ƙwala mata kira, ta fito tana satar kallon Sadiq wai ko za ta iya gane inda saƙonta ya dosa a kan fuskarsa, amɓa ba ta ga komai ba, fuskarsa tana nan yadda ta saba gani, Hajiya ta ce"Yau ba za ku yi karatun ba? Ko kin gaji ne?"
Nuratu ta ce"Wanka na yi, dama zan fito, Hajiya ya zan gaji ni da ake taimakawa?"
Ta kalle shi ta ce"Yaya sannu da zuwa".
Ya ce"Yawwa, to yau babu jakar kuma?"
Ta yi ɗan murmushi, ta koma ta ɗakko, ya buɗe littafi yana kallo ya ce"Nuratu me wannan saƙon naki yake nufi? Da gaske sona kike yi?"
Ta ce"E duk da na san ka wuce ajina, wallahi laifin zuciyata ne, na kasa jure yadda nake ji a kanka".
Ya yi shiru tsawon lokaci kamar ba zai ce komai ba, sannan ya ce"Anjima za mu yi magana ta waya".
Sannan suka fara karatu kamar ba su tattauna komai ba.
 Wajen sha ɗaya na dare ya kira ta, ta ɗaga gabanta yana faɗuwa, suka gaisa ya ce"Na bar ki da fargabar jiran amsa ko?"
Ta ce"Sosai ma, inda ba ka kira ni ba ba zan iya bacci ba".
Sadiq ya sauke numfashi ya ce"Nuratu na gode sosai da nuna ƙaunarki a gare ni, to amma sai dai..."
Ya yi shiru, ya kasa ƙarasawa.
Ta ce"Yaya Sadiq idan nan yi maka ba wallahi babu wata matsala, ni dama na san ka wuce ajina kuma ƙila kana da wacce kake so".
Ya danne maganar da ya so faɗa mata da farko, ya ce"Sam ban fi ƙarfinki ba, idan ƴar ƙure za a yi ma sai dai a ce kin fi ƙarfina, sannan ni ba ni da kowa wallahi, ba na soyayya don ba ta dace da ni ba, sai dai ina fatan yanzu na fara, na kuma samu mai share mini hawayen da na jima ina zubarwa a kan soyayya".
Ta ce"Kenan a baya ka yi soyayya?"
Ya ce"Na yi soyayya amma ta wauta, wacce ba ta amfane ni da komai ba sai nadama, sannan ta bar mini tabon rai".
Nuratu ta ce"Subhanallah! Yaya me ya haɗaku da ita kuka rabu?"
Ya ce"Nuratu ƙyale zancen nan kin ji? Na amince da soyayyarki, sannan ni ma na so ki tun kafin yau da kika furta mini".
Ta sauke ajiyar zuciya tana cewa"Na gode".
Ya ce"Ki yi bacci gobe za mu yi magana, kafin nan soyayyarmu tana da sharaɗi, sai kin amince za mu cim ma gaci, ƙin amincewa daidai yake da rugujewar alaƙarmu".
Ta ce"Wannan wane sharaɗi ne Yaya?"
Ya ce"Za mu yi soyayya ba tare da Hajiya ta sani ba, za mu kaucewa duk wata hanyar da za ta gane akwai soyayya a tsakaninmu, sannan don Allah kar ki tambaye ni dalili". Ya katse wayar.
Ta bi wayar da kallo zuciyarya cike da mamaki, ta ya zai ce haka? Indai soyayyar aure ce ai dole Hajiya ta sani, to me yake nufi da ita? Da wannan tunanin bacci ya ɗauke ta.

  Washegari duk yadda ta so daurewa sai da ta tambaye Sadiq dalili, da daddare tana kitchen tana ƙarasa tuwo, ya shigo idan ta gani daidai ma kamar a tsorace yake, yana ɗan waiwaye kar wani ya gansa, ya ce"Na zo zance".
Ta yi dariya ta ce"Haka ake zuwa zance? Ai sai dai ka bari idan na shiga ɗaki ka aika a kira ni".
Ya zaro ido ya ce"Wa zan aika? Rufa mana asiri, wannan soyayyar tamu fa ta sirri ce".
Ta ce"Yawwa don Allah me yasa ba ka so Hajiya ta sani? Ni a ganina za ta yi farinciki da hakan".
Ya ce"A'a, ba za ta yi farinciki ba, na san ba zai yiwu ta yarda ba, shiyasa na faɗa miki mu yi komai cikin sirri".
Za ta yi magana suka ji muryar Hajiya ta taho kitchen ɗin tana cewa"Nuratu ba ki gama ba?"
Sadiq ya fara kame-kame, ya buɗe kular sauran abincin rana yana cewa"Ai Hajiya ni ma yunwa ce ta kawo ni kitchen ɗin, bari na ci wannan sauran".
Hajiya ta tsaya tsam tana karantar yanayinsu, Sadiq ƙirjinsa sai bugawa yake yi, ya zuba abincin ya fice. Hajiya ta bi shi da kallon tuhuma, sannan ta ƙarasa shiga kitchen ɗin ta ce da Nuratu"Kar zaman waje ɗaya ya sa ki manta Sadiq ba muharraminki ba ne, ki dinga kame jikinki da shi".
Jiki a sanyaye ta ce"To Hajiya".
 Bayan sun gama karatu yau ma sai da suka yi waya, kuma da ta sake yi masa zancen, ya ce ta bar maganar kawai. Daga nan ta share, suka fara soyayyarsu a ɓoye, cikin ƙanƙanin lokaci shaƙuwa ta shiga tsakaninsu, da soyayya mai tsanani, wacce har ta saka ta fara mantawa da Abdul, lallai zuciyar mace kulawa kaɗai take buƙata.
 Yayinda Nuratu ta sakankance a duniyar sabuwar soyayya, shi kuwa Kabir yana can yana ta shirinsa, sai da ya gama komai hatta gidan da za su zauna ya kama haya sannan ya sanarwa da Baba zai turo a yi magana, Baba ya ce babu wata damuwa dama shi yake jira, babu wanda ya sanarwa Nuratu haka aka karɓi kuɗin auren Kabir dubu ɗari da hamsin har sadaki, sai a ranar Baba ya kira Hajiya suka gaisa da fara'arsa ya ce"To Hajiya sai ku fara shiri fa, yau an kawo kuɗin auren ƴar taki, an tsayar da rana sati huɗu masu zuwa, ina ga satin auren sai ta dawo gida tun da a nan za a ɗaura, inyaso sai a mayar da ita can ɗin, ya ce har ya kama haya, a nesa da unguwar taku".
Hajiya ta ce"To ma sha Allah! Allah Ya tabbatar mana da alkhairi ya ba su zaman lafiya".
Baba ya amsa da amin suka yi sallama.
Da yamma suna zaune Hajiya ta ce"Nuratu kun yi waya da Babanki yau?"
Ta girgiza mata kai alamar a'a, ta ce"Kabir fa?"
Ta ce"Duk ba su kira ni ba, me yake faruwa?"
Hajiya ta sauke ajiyar zuciya ta ce"To Kabir ya kai kuɗin aurenki yau, ɗazu Baban naki ya kira ni ya sanar da ni, sai ki fara shiri, sati huɗu kawai aka saka".
Ƙirjin Nuratu ya yi wata irin bugawa, ta ce"Hajiya da gaske!? Kabir, innalillahi na shiga uku"
Sai ta tashi za ta bar falon. Hajiya ta ce"Zo ki zauna".
Ta dawo ta zauna har idonta ya kawo ruwa.
Hajiya ta ce"Nuratu me kike nufi ne? Ba kya son Kabir ɗin?"
Ta fara kuka ta ce"Wallahi ni ban taɓa son shi ba, shi ma kuma ba son gaskiya yake yi mini ba, ni ba zan iya aurensa ba".
Hajiya ta ce"A'a kar ki ce haka, ko babu komai shi ɗan'uwanki ne, sannan na ga Baba yana son auren nan, ni a ganina ki amince kawai ki yi haƙuri, ki yi addu'ar Allah Ya sa hakan ya zame muku alkhairi, ban ga amfanin zaman naki haka babu aure ba".
Gyaɗa mata kai kawai ta yi ta tashi ta shige ɗaki, ta zauna ta fashe da kuka, sai yanzu ma ta ji ta fara son Sadiq kuma ba ta shirya rabuwa da shi ba. Ta ɗakko wayarta ta nemo lambarsa ta kira shi, yana ɗagawa cikin kuka ta ce"Yaya Sadiq ka gani ko? Ka ga abin da tsarinka ya janyo mana, ga shi yau Yaya Kabir ya kai kuɗin aurena, wai an saka rana sati huɗu, don Allah me yasa ba ka son Hajiya ta gane muna son juna?"
Sadiq ya rasa abun cewa ya ce"Wannan maganar ba ta waya ba ce, ki bari idan na dawo za mu yi magana".
Ya katse kiran, Hajiya da ke tsaye tana jin wayar gabanta ya yi mummunar faɗuwa jin abin da Nuratu ta ce, tabbas da Sadiq ɗanta take waya, yau ta tabbatar da zarginta, ashe Sadiq zai iya munafurtarta? Ta jinjina kai ta koma ɗakinta ta zauna ta zuba tagumi, dama ta biyo bayanta ne don ta rarrashe ta, to ashe matsalar babba ce ma har da ita a ciki, zuciyarta ta cika da takaici da mamakin munafurci irin na ɗan yau, Sadiq kawai take jira ya dawo ta ji ta bakinsa.
  Dab da magriba yake dawowa gida, saboda haka masallaci yake wucewa idan ya idar da sallah sai ya shigo gida, amma yau sai ya tsinci kansa da jin nauyin shiga gidan, saboda ba shi da bakin yi wa Nuratu bayani, yana ta harhaɗa dabarun da zai yi don ya yi nasara ta bijirewa auren Kabir har isha'i ta yi, bayan ya idar ya nufi gidan, Hajiya kaɗai ya tarar a falo, ta cika ta yi fam, don dama yanzu take shirin kiran nashi sai ga shi ya shigo, sai da gabansa ya faɗi ganin yanayin fuskarta, ya ƙaraso yana cewa"Hajiya sannu da gida, ya na ga kamar ranki a ɓace?"
 Ba ta ce komai ba, ta ƙarasa inda yake ta damƙi hannunsa wanda ya ji kamar zuciyarsa ta damƙa saboda yadda ƙirjinsa ya buga da ƙarfi, ta shiga jansa har sai da ta kai shi ɗakinta ta zaunar da shi a bakin gado ta kafe shi da ido, fargaba ta cika zuciyarsa zai yi magana ta ce"Ba na son jin komai sai amsar tambayar da zan yi maka!".
Ya gyaɗa mata kai jikinsa ya fara kyarma.
Hajiya ta ce"Sadiq mene ne tsakaninka da yarinyar nan Nuratu?"
Ƙirjinsa ya buga dam, ya san idan ya yi mata ƙarya za ta gane, babu rami babu abin da zai kawo maganar rami, ƙila ta rutsa Nuratu ta faɗa mata gaskiya, don haka gara kawai ya faɗi gaskiyar shi ma.
Ta ce"Ko sai na maimaita?"
Ya ce"A'a Hajiya, dama...ba komai ba ne, soyayya muke yi".
Yana rufe baki ta ɗauke shi da wani fusataccen mari ji kake tau! Ya sunkuyar da kai hawaye ya fara zubo masa, a fusace ta ce"Ashe ba ka da kunya ba ka da kirki Sadiq!? Ni za ka muna furta ka raina wayona ka mayar da ni ban san komai ba? Soyayya da Nuratu? Ashe ba ka da hankali!".
 Ta ce"Faɗa mini a ina da ina kuke haɗuwa? A cikin gidan nan ko a wani wajen!? Ni za ka tonawa asiri ka saka ni jin kunya, na ɗauki amana ka karyata ni ko?"
Ya ce"Wallahi Hajiya ba irin wannan soyayyar ba ce, ni ba mu taɓa haɗuwa..."
Marin da ta sake sauke masa ne ya katse sauran maganarsa, ta ce"Ka faɗa min gaskiya kun haɗu da Nuratu!? Idan na bincika na ji kun haɗu wallahi babu ni babu kai!"
Ya ce"Wallahi gaskiya na faɗa miki, ki tambaye ta ki ji ma, ni dama son gaskiya nake yi mata".
Ta ce"Dalla rufe mini baki, Nuratu sa'ar aurenka ce? Ai ka san kun riga kun yi hannun riga, ko da wasa kada ka sake kula ta, amsa gaisuwarta kaɗai na lamunce maka har zuwa sanda za ta bar gidan nan, duk wata magana da ta wuce wannan ban yafe maka ba!".
Kai kawai yake gyaɗa mata, yana jin kamar zuciyarsa za ta yi bindiga, Hajiya ta juya ta buɗe ɗakin ta fice, shi kuwa sai da ya ci kuka kamar mace sannan ya tashi ya fito ya shiga ɗakinsa, wanka ya yi ya kwanta kansa cike da tunanin abubuwa da dama.
    Nuratu ta idar da sallar isha'i tana kwance a ɗaki ba ta da niyyar fitowa karatu, saboda halin da take ciki, ba ta san wainar ma da ake toyawa a gidan ba, sai ga kira da baƙuwar lamba, ta ɗaga ta ji Kabir ne mai kira ya ce"Ina ƙofar gida, ki fito don Allah".
Dama tana son ganinsa don ta tabbatar masa ba za ta aure shi ba, don haka ta saka hijjabi ta fito, ta samu Hajiya a falo ta ce"Hajiya Kabir ne ya zo".
Ta ce"To, ai gara ku shigo ciki ko?"
Ta ce"A'a ba daɗewa zai yi ba".
Ta fice, Hajiya ta bi ta da kallon tausayi, auren dole ba shi da daɗi, amma a wannan yanayin aure ne ya dace da Nuratu, idan ta hana Baba ya aura mata Kabir ba ta yi gaskiya ba, tun da ba ta da wanda za ta bata.
 A ƙofar gidan ta same shi, ta daɗe ba ta gan shi ba, ta tsaya nesa da shi, ya matso yana murmushi yau fes yake jin ransa, sai ma yake jin tamkar ta riga ta zama tasa, ya ce"Nuratu babu ko gaisuwa?"
Ta ce"Ai ba ka sanar da ni gaisuwata ka zo karɓa ba".
Ya ce"Ba wannan ba, ina fata zuwa yanzu kin san matsayina a wajenki? Kun yi magana da Baba?"
Ta yi shiru zuciyarta na ƙuna, inda a ce Kabir bai bayyana mata baƙin halinsa ba tun farko ta sigar aure ya zo mata, da babu abin da zai hana ta amince da aurensa, don a baya ba ƙaramin kallon mai kirki take yi masa ba, har tana yi wa Nawwara murna, ashe abun ba a fuska yake ba.
Ya ce"To yau dai na kai sadakinki, shaidu kawai suka rage da shafa fatiha, shikenan kin zama mallakina".
Nuratu ta ce"Ka daina mafarkin zan zama mallakinka, ka ce dai gangar jikina za ta zama mallakinka, saboda ba zan taɓa ba wa zuciyata ƙofar da za ta so wanda bai cancanta ba".
Ya yi wata ƴar dariya ya ce"To ko iya gangar jikin na samu Alhamdilillah! Ni dai burina a ce kina gidan nawa a zaune matsayin matata".
Ya ce"Ina fatan yanzu kin yarda wannan tsohon mijin naki mara amfanin dama ba son gaskiya yake yi miki ba, inda yana sonki kamar yadda kike son shi wannan vedion guda ɗaya ba zai zama silar sakinki ba, ya kamata ki farga ki dawo cikin hayyacinki, ki ba ni daka mu yi rayuwar farinciki, Nuratu na sani a baya na yi kuskure amma yanzu son gaskiya nake yi miki wallahi".
Yana rufe baki suka ji ƙarar buɗe ƙofar gidansa, Nawwara ce ta fito a fusace ta tunkaro su. Ya ce"Nuratu kin ga shiga gida kawai, za mu yi waya".
Ta yi kamar ba ta ji shi ba, tana jiran ƙarasowarta.
Tana ƙarasowa ta ɗaga hannu ta tsinkawa Nuratu mari, shi ma bai jira komai ba ya fesa mata marin yana cewa"Nawwara ashe ba ki da hankali? Me ta yi miki? Ai ni za ki daka ba ita ba!".
A fusace ta ce"Wallahi ka ji kunya Kabir, ka rasa wa za ka so sai wacce ka riƙe a matsayin ƙanwa, me za ka yi da yarinyar nan da ta gama barbaɗa da maza a titi?"
Nuratu ta ji zafin maganar har ta ji ba za ta iya shiru ba, ta ce"Abin da yake yi da wacce take barbaɗa da aurenta".
Nawwara ta ce"Wallahi Nuratu idan kika auri Kabir sai kin yi nadama, sai na mayar da ke abar tausayi".
Kabir ya ce"Nawwara ki bar wajen nan!".
Nuratu ta yi tsaki ta juya ta shige cikin gidan, takaici goma da ashirin ita ba son shi take ba amma ana neman saka mata ciwon kai saboda shi, ita ba ta ma ga abun kishin namiji irin Kabir ba, ba ta tarar da Hajiya a falo ba, ta shige ɗaki ta kwanta, ranar a gidan babu wanda ya ci abincin dare, sai da safe Hajiya ta fahimci hakan.
 Tana ta zuba idon fitowar Nuratu ta ji shiru, ƙarfe tara ta shiga ɗakin nata, ta tarar da ita a kwance, ta ce"Nuratu ba ki da lafiya ne?"
Ta tashi zaune tana cewa"Lafiyata ƙalau".
Ta ce"Me yasa ba ki fito kin karya ba? Jiya ma ba ki ci komai ba kika kwanta".
Ta yi shiru sai hawaye ya sakko mata.
Hajiya ta ce"Ba kya son auren ɗan'uwanki saboda soyayyar Sadiq, hakane?"
Ta ɗago ta kalle ta, sai ta mayar da kanta ta sunkuyar, ba tare da ta ce komai ba, Hajiya ta sake cewa"Hakane?"
Ta ce"Hakane".
Ta ce"Akwai wani abu da ya taɓa shiga tsakaninku da shi? Ki faɗa mini gaskiya saboda idan kika ɓoye mini za ki shiga matsala".
Ta yi saurin girgiza kai ta ce"Wallahi babu komai Hajiya".
Hajiya ta ce"Me yasa kika ɓoye mini kuna soyayya?"
Ta ce"Shi ne ya tsara hakan".
Hajiya ta ce"Kin san me yasa ya yi hakan?"
Ta girgiza mata kai alamar ba ta sani ba, ta ce"To saboda ya san yaudararki zai yi ba zai aure ki ba, ɓata miki lokaci kawai zai yi, kin san me yasa?"
Nuratu ta girgiza kai, tana mamaki a ce duk son da Sadiq yake yi mata da kuma halayensa na kirki wai zai iya yaudarart.
Hajiya ta nisa ta ce"Sadiq ba shi da cikakkiyar lafiya, yana da cuta mai karya garkuwar jiki, ya same ta shekara huɗu da suka wuce, kin ga kuwa babu zancen aure a tsakaninku".
Nuratu ta kaɗu da jin maganar, ba don Hajiya ce ta faɗa mata ba da ba za ta yarda ba, amma ta san mahaifiyarsa ba za ta yi masa ƙarya ba, Hajiya ta cigaba da faɗin"Ki nutsu ki yi addu'a ki yi istikhara, idan auren Kabir ba alkhairinki ba ne, sai ki ga Allah Ya kawo wata mafitar da za ta hana yiwuwar auren".
Ta ce"To Allah Ya sa".
Hajiya ta tashi tana cewa"Ki manta da komai ki fito ki karya".
Ta tashi ta biyo bayanta, zuciyarta cike da mamakin yadda aka yi Sadiq ya gamu da wannan ƙaddarar.

   Wunin ranar a sanyaye ta yi shi, tana son Sadiq sosai, duk da tana ta tunanin dalilin da ya sa ya ce a ɓoyewa Hajiya, a hasashenta daga baya komai zai daidaita su yi aurensu, tana jin ta yi asarar samun miji na gari kamar Sadiq, wani sashen zuciyarta kuma yana faɗa mata ai shi ma a da ya taɓa rashin jin daga baya ya shiryu, ƙila shi ma Kabir ɗin ya shiryu bayan aurensu, ranta ya ɓaci da wannan tunanin, gani take yi kamar a mafarki wai Kabir ya kai kuɗin aurenta, mutumin da ta san kawai jikinta yake so, ƙila idan an yi auren da sun samu wasu watanni buƙataraa ta gama biya ya sallame ta. Ta ɗauki waya ta kunna data, ta ga Sadiq a online, ta yi masa sallama ya amsa, kafin ta ce komai ya riga ta cewa"Ki yi haƙuri Nuratu, ni ma na kasa danne zuciyata ne har na faɗa soyayyar da na san ba za ta kai ni ga aure ba, ina yi miki fatan alkhairi Allah Ya ba ku zaman lafiya da wanda za ki aura".
Hawaye ya sakko mata, tana ƙara jin ƙaunarsa, ta ce"Ina yi maka fatan samun lafiya, in sha Allah za ka yi aure kamar kowa za ka auri wacce kake so, ina sonka ina yi maka fatan alkhairi".
Ya tura mata stikar godiya, nan take kuma ya yi blocking ɗinta.
Tana shirin kashe data saƙon Abdul ya shigo, sallama ya yi mata tare da fatan tana lafiya, ta yi mamaki wai yau Abdul ne ke nemanta, a zatonta ma ya manta da ita. Ta amsa sallamar ta ce"Yaya Abdul ashe kana nan".
Ransa ya ɓaci, wai shi Nuratu take cewa ashe yana nan, lallai ya farashinsa ya sakko da yawa, "Hakan yana nufin  da kin manta da ni ko?" Ya rubuta yana zumuɗin jin amsarta.
Ta rubuta masa"Ita soyayya ba a yi ta don a manta da ita ba, kana raina har yau, kawai dai na koyi kama kaina ne, na daina cusa kaina inda ba ni da daraja".
Ya ce"Nuratu ko da na faɗa a baya wallahi kishinki ne da zafin zuciya ya saka ni wannan furucin, amma bai kai zuciyata ba, ke kin sani ba ni da ta biyunki a zuciyata, ina sonki har gobe, ba don ma kin ƙi amincewa a mayar da aurenmu ba da tuni na fara shirin dawowa".
Ta ce"Dawowa? Ba ka gama abubuwan da ya kaika ba fa, shekara biyu ka ce, kuma duk ka tsara mini komai".
Ya ce"Ai na sayi ƙaramin gida mai ɗaki biyu, ko shi ya ishe mu rayuwa, wuyarta na samo jarin da zan kafa wani ɗan kasuwancin, zan dawo indai za ki yarda a mayar da auren".
Ta ce"Yaya ai bakin alƙalami ya bushe, ka ga yau an karɓi kuɗin aurena har da sadaki, Yaya Kabir ne zai aure ni saura sati huɗu auren".
Yana karantawa bugun zuciyarsa ya tsananta, sosai ya ji damuwa, duk da ya saka a ransa ba zai bari ta yi zaman aure ba, kuma a nashi tunanin yanzu babu wani sonta a zuciyarsa, amma sai da ya ji kamar an caka masa mashi, Nuratu za ta yi aure nan da sati huɗu? Ya sauke numfashi a ransa yana ayyana lokacin fara wasan ya zo, sai dai lissafinsa bai tafi daidai ba, a yadda ya tsara yana Nigeria za ta fara aure-auren da ya san za ta yi ta shige da fice, ta haka ne komai zai zo masa da sauƙi, amma yanzu idan yana can a ina zai dinga samun lambar mazajen nata kuma ya dinga sanin duk wani motsinta? Kansa ya cushe lokaci ɗaya, kawai ya kashe datar ba tare da ya ba ta amsa ba, bai taɓa raina tunaninsa ba sai a kan sakin Nuratu da ya yi, "Kabir? Lallai mutane ba su da kunya, kenan dama jira yake na saka ta!" Ya faɗa yana yin wata kasalalliyar kwanciya.
Wajen minti goma sannan ya sake kunna datar, har yanzu tana online ɗin don kallo take yi ma a tik tok, ya yi mata voice ya ce"Yanzu Nuratu da gaske za ki iya auren wani ba ni ba? Da gaske za ki yi rayuwar aure da wanina?"
Tana ganin shigowar saƙon ta tafi ta duba, ta ce"Yaya Abdul wannan ƙaddararmu ce, ni ma dai har zuwa yanzu ban tabbatar da zan iya ba, musamman da babu son Yaya Kabir a zuciyata, sai dai babu yadda zan yi da ƙaddara".
Ya ce"Nuratu ba za ki iya ba, ko kin aure wanina ba za ki manta da ni ba".
Ta ce"Idan Allah Ya tsara hakan ya zama wajibi, yanzu ma dole za mu daina chart na ɗan wani lokaci".
"Ok na gode" Abin da ya ce kenan ya kashe datarsa, ita ma ba ta sake ce masa komai ba, ta cigaba da harkarta, ta gama ta kwanta baccinta, ba tare da ta ɗauki shawarar Hajiya ta yin addu'a da istikhara ba.
         NURA
   Haka aka sauke su a Obajana bai san kowa ba, babu waya ballantana ya kira wanda zai saula wajensa, lambar abokin nasa da ya turo shi ma bai haddace ta ba, daga lambar matansa sai ta Umma su ne kaɗai a kansa, kuma ya san ya aikata abin da ba zai yiwu ya kira matansa ya nemi taimakonsu ba, musamman ma Fatima, ita kuma Umma ƙila tana nan da ɓacin ransa, sannan ba zai aike ta wajen abokinsa ba, kuma ba ya son ma hankalinta ya tashi, sa'arsa ɗaya ya riƙe sunan unguwar, sai dai babu kuɗin babur a hannunsa, kuma ga shi ba shi da tabbacin daidai wajen da yake a unguwar ballantana idan an kai shi ya tsaya ya karɓi kuɗi a hannunsa ya biya, yunwa da ƙishi sun dame shi, har kansa ya fara ciwo, a nan cikin tashar ya kwana, washegari da safe sai ya zazzagaya yake dako daga bakin titi zuwa cikin tashar, a haka ya samu ƴan canji, ya sayi koko da ƙosai ya karya, sannan ya hau babur ya faɗi inda za a kai shi, haka ya sauka yana rarraba ido, yana ta tambayar sunan shi ya rasa, ya wuni yana abu ɗaya, ɗan canjin da ya samu ya kashe a ƙafa ya koma tasha don ba shi da makwancin da ya wuce nan ɗin.
  A gida kuwa Hasana ba ta san wainar da ake toyawa ba, tun da tana gida, ƙarin ruwa ma ake ta saka mata, sai dai ta yi mamakin rashin dawowar Nura kuma ta kira shi a kashe.
Ita kuwa Fatima sai dare ta dawo daga gidansu, tana shiga ɗakinta ta ga akwatuna a ƙasa a hargitse, gabanta ya faɗi ta hau salati tana bincika kayan, ko kaɗan zuciyarta ba ta ba ta cewar ɓarawo ne ya shigo gidan ba, ta saddaƙar Nura ne ya kwasha, ranta ya ɗunguzuma hannu na rawa ta kira shi a waya, ta ji a kashe, nan ta kira mahaifiyarta tana kuka ta faɗa mata, ta ba ta haƙuri ta ce a bi komai a hankali, ta bari gobe sai a san abun yi. Tana ta jiran shi shiru bai dawo gidan ba, washegari da safe ta tafi gidan Hasana ta dinga bugawa amma ba ta ga alamar akwai mutane a ciki ba, ta wuce gidan Umma ta karanta mata komai, hankalinta ya tashi ta ɗakko waya ta kira shi ita ma ta ji a kashe, ta kira Habibu ta faɗa masa, suka bawa Fatima haƙuri da cewar ta jira ya dawo, tana tafiya gida ta haɗa kayanta ta yi gidan iyayenta don a cewarta ba za ta iya wannan auren ƙaddarar ba.
 Ƴan'uwan Nura fa duk sai hankali ya tashi, ana ta cigiya labari har ya karaɗe unguwa, a nan abokin nasa ya ji ya kira wanda Nura zai sauka a wajensa ya faɗa masa, ya ce ai kuwa tabbas ya ji labarin an tare wata mota a ranar, ƙarshe dai sai ya tura masa hoton Nura shi kuma ya bazama nemansa.
 A tasha ya same shi, suka gaisa ya kai shi masauki, ya ba shi abinci tare da taya shi alhinin rasa kuɗinsa, ya ce"To yanzu ka ga komai sai da jari, idan kana da wasu kuɗin a gida sai ka yi waya a aiko maka mu san abun yi".
Nura ya ce"Da ka san ta yadda na samu kuɗin da na rasa ɗin da ba ka ce haka ba".
Ya ce"To yanzu komawa za ka yi?"
Ya ce"Ina! Gaskiya ba yanzu ba, don na bar baya da ƙura kawai zan zauna a tashar nan, na dinga samun na abinci".
Idris ya ciro wata tsohuwar kaypad ya ba shi, ya ce"To ga wannan sai ka sayi layi ka saka". Nura ya karɓa ya yi godiya.

*Haka nan akwai dafaffen maganin ga wanda tafi son ready made.*

*Ƴaƴan gadali na asali*

*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.

*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*😅
     Abokin nasa ne ya je gidansu ya sanar ga halin da Nura yake ciki, hankali ya ɗan kwanta tun da an ji yana raye kuma ba ya mugun hannu, sai da ya yi kwana biyu sannan ya haɗa kuɗin siyan layi, tun da da ya samu kuɗin a abinci suke ƙarewa, ga shi dakon ma da ƙyar yake samu, ya lura ƴan tashar duk gani-gani suke yi masa, a hakan ma wai ya yi wa ogan tashar bayanin dalilin zuwansa, ya saka lambar Umma ya kira ta, ya gaishe ta, ta amsa ta ce"Yanzu wannan rayuwar ka zaɓa ko Nura?"
Ya ce"To ya zan yi Umma ƙaddara ce".
Ta ce"Maza ka tattaro ka dawo gida, kar ka sake ka sake kwana biyu a can, ka dawo gida ka bi ɗan'uwanka garejin mota".
Ya ce"Umma ta ya zan dawo? Ba ki san na kwashe kayan kefen Fatima ba? Ga Hasana ita ma na siyar da kekenta, idan na dawo ma wani ɓacin ran za a shiga, gara na zauna na samu kuɗin da zan biya su".
Ta ce"A nan ɗin har dubu nawa kake samu a rana da za ka biya su?" 
Ya ce"Wallahi Umma da ƙyar nake samun dubu ɗaya, abinci ma ba ƙoshi nake yi ba".
Ta ce"Shirmen banza! To kenan a shekara nawa za ka haɗa kuɗin? Su kuma zama za su yi ta yi suna jiranka ko? Wannan Fatima idan ba ka yi da gaske ba wallahi sai auren nan ya tsinke, don ranar da ta zo nan har rashin kunya ta yi mini!".
Nura ya ce"Ki yi haƙuri Umma duk laifina ne".
Ta ce"Ni dai ban yarda da zamanka a can ba, ka dawo kawai a yi duk wacce za a yi".
 Haka suka yi sallama ba don ya ji maganarta ba.
 Yana son kiran matan nasa yana fargaba, haka dai ya yi shahada ya fara kiran Hasana, suka gaisa ta ce"Ya na ga sabon layi? Ina ta kiran wayarka ba ta shiga".
Ya ce"Ke dai bari, ai ni fa Allah ne Ya yi da sauran kwanana a gaba, da tuni yanzu kun shiga takaba".
Ta ce"Me ya faru?"
Ya ce"A halin yanzu fa ni ba na garin, ina can Obajana, kin san zaman ya ishe ni, shi ne na tafi neman kuɗi, a hanya na gamu da ƴan fashi, suka ƙwace komai, Allah Ya sa dai ba su taɓa mu".
Ta ce"Subhanallah! Amma yanzu baban Salim har ka bar garin nan ba ka yi mini sallama ba?"
Ya ce"Au ke wato ba ma ta abin da ya same ni kike yi ba, ta wata sallama kike yi ko? Hmm".
Ya kashe wayar, saboda dama cancana katinsa yake yi.
Ya saka lambar Fatima ya kira ta, ta ɗauka tana jin muryarsa ta miƙe tsaye ta ce"Nura kana ina? Ka zo ka ba ni takardata sannan ka biya ni kayana don wallahi ba zan bar maka ba!".
Ya ce"Oh! Baby kenan, ai kya tsaya mu gaisa ko?"
Ta ce"Ka riƙe gaisuwarka!".
Ya ce"Wallahi tsautsayi ne ya ritsa da ni, ƴan fashi suka tare ni..."
Bai ƙarasa ba ta katse shi da faɗin"Tun da ka tafi da haƙƙina ai dole ka gamu da tsautsayi, ni babu ruwana da abin da ya same ka kawai ka sallame ni ko ta waya ne".
Ya ce"Ki yi haƙuri Fatima, wannan jarabawa ce fa, komai zai wuce".
Ta yi tsaki ta kashe kiran, tana ji a ranta ta yi nadamar auren Nura. 
Haka Nura ya cigaba da rayuwar cikin tasha, tun ana roƙon ya dawo gida har an ƙyale shi, ga waɗanda suke bin shi bashi sai zarya suke a gidan Umma ita kuma ta hana kowa lambarsa. Hasana bayan ta ji sauƙi Baba ya ce ta koma ɗakinta, aka ba shi haƙuri aka ce gara zamanta a gida tun da ba a san ranar dawowarsa ba, sai ta koma gidan don ƙaro wasu kayan sakawar nasu, a nan ta ga babu kekenta, ko ba a faɗa ba ta san shi ne ya ɗauke, tun da babu alamar wani ɓarawo ya shigo gidan, ta kira shi a waya don kusan kullum suna yin waya, ko gaisawa ba su yi ba ta ce"Baban Salim yanzu ka yi mini adalci kenan? Keken da nake rufawa kaina asiri ka ɗauke ka siyar? Kenan dama da kuɗin ka yi kuɗin mota ko?"
'An zo wajen' Ya faɗa a zuciyarsa, ya ce"Ki yi haƙuri Hasana, wallahi ƙaddara ce"
Ta ce"Ba ka da abin da za ka faɗa mini, amma ka sani ko ka dawo mi ba zan cigaba da wannan baƙar rayuwar ba!". Ta kashe wayar, sai ta zauna ta fara kuka, tana kallon mijinta a mara tausayi kuma mara adalci, da ta faɗa a gida kowa sai da ransa ya ɓaci, aka rarrashe ta da cewar jarabawa ce.
 Satinsa ɗaya ya yi wani aboki a tasha, ba ma musulmi ba ne, yanzu ya koma ɗakin shi da kwana, kuma har abinci yana siya masa, yana kallon yadda suke shaye-shayensu, idan suka yi masa ta yi sai ya ce shi ba ya sha, duk yadda Sunday ya so ko sigari Nura ya fara sha, ya ƙi yarda, satin Nura uku a garin wataran Sunday ya zuba masa ƙwayoyi a cikin lemo, Nura ya kwankwaɗe, nan take ya bugu kansa ya ɗau caji, haka ya dinga maye kafin ya kwanta bacci, sai da ya kwana biyu ba ya cikin hayyacinsa, ya farka da matsanancin ciwon kai, har yanzu jiri yake ji, bai ga Sunday a ɗakin ba, amma ya tarar da abincin da ya ajiye masa, ya cinye har da siɗe kwano yana jin kamar bai ci komai ba, ya tuna tun da ya sha lemon nan ne ya fita hayyacinsa, ya san tabbas Sunday ne ya saka masa wani abu a ciki, bai taɓa sha'awar shan ko sigari ba, amma ga shi yau ƙaddara ta saka shi ya sa abin da ya saka shi maye, sai yanzu ma ya tuna da batun salloli, haka ya tashi jiki ba ƙwari ya yi sallolin, na kwana ɗaya ma ya yi, duk a zatonsa jiya ne abun ya faru, bayan ya idar ya ɗaga hannu yana cewa"Astagfirulla! Allah na tuba, Allah Ka yafe mini, ka fitar da ni daga wannan ƙangin, Allah Ka ba ni mafita ka rufa mini asiri ba don halina ba, ba don aikina ba, sai don rahamarka ga bayinka, Allah na sani ni mai laifi ne, Ka dube ni don rahamarka ka kawo mini mafita, Allah Ka mayar da ni gida lafiya".
Sai kuka ya ƙwace masa, yana jin nadama har zuciyarsa.
Sai dare ya Sunday ya dawo, ya miƙo masa leda da tuwo a ciki, babu musu ya karɓa ya cinye, Sunday ya zauna yana kallonsa ta ce"Nura ya ka ji jikin naka? Yanzu ka ji ƙwaƙwalwarka fes babu sauran damuwa ko?"
Nura bai ɗago ya kalle shi ba.
Sunday ya cigaba da faɗin"Ai dama na faɗa maka, idan ka sha wannan ƙwayar za ka ji daidai, sunanta weakend idan kana so kawai ka dinga yi kini magana".
Nura ya ce"Sunday addina ya haramta mini shaye-shaye..."
Ya katse shi da faɗin"Mutanen addin naku da nake gani sun fi na addinin namu yi, kawai dai ba ka gane harkar ba ne".
Nura ya ce"Sunday idan taimakona kake so ka yi, to oa biya mini kuɗin mota na koma gida, na bari iyalaina a gida suna fushi da ni, ni hankalina ya koma gida".
Sunday ya ce"Nura kar ka koma gida idan ka zauna a nan ma za ki samu duk yadda kake so, abu ɗaya ne ya ja maka komai, saboda babu albarka a kanka, da za ka zo mu je wajen Pasto ya saka maka albarka komai na rayuwarka zai yi haske".
Nura ya ce"Sunday ni fa na gode, kawai gida zan koma, a can ma zan samu albarka".
Sunday da ba ya son tafiyar Nura ya ce"Shikenan, sai ka tara kuɗin mota ka tafi".
Tun daga ranar sai ya daina taimaka masa, saboda kar ya tara kuɗin tafiyar, shi ma Nura yanzu tsoron karɓar abin hannunsa yake yi, don kar ya zuba masa wani abun na maye. Ƙarshe ma yana ji yana gani ya haramta masa kwana a ɗakin, saboda mace yake ɗakkowa su kwana tare, kuma ya cewa Nura babu matsala ya shigo ya kwanta ya yi baccinsa, shi kuwa Nura ba zai iya ba, a dole ya koma kwanan tasha, sai kuma cizon sauro ya haddasa masa zazzaɓi mai tsanani, ga damuwa da yake ciki ta rashin makama, tun Sunday yana jinyarsa har ya gaji ya koma harkokinsa, yana siyo masa kunu don shi kaɗai yake iya sha, Nura yana ji yana gani Sunday yake kwana da mace a ɗakin, sai dai ya yi ta hawaye, ƙarshe dai ya kira yayansa yana kuka yake roƙonsa ya turo masa kuɗin mota zai dawo gida, Habibu ya bi wani direba ya je har inda Nura yake ya dawo da shi gida. Umma kuka ta dinga yi da ta ganshi, duk ya rame ya yi baƙi, aka kai shi asibiti nan take suka ba shi gado.
  Kwana uku ya yi a asibiti sannan aka sallame shi, gidan Umma ya wuce, labari ya fara zaga gari Nura ya dawo, Hasana da Fatima duk sun samu labari, Hasana ta ƙi zuwa duba shi, Fatima kuwa takanas ta shirya ta je gidan, yana zaune yana cin abinci ta shigo, yana yi mata kallon so da kuma kunya ya ce"Ki yi haƙuri Fatima, wallahi na yi nadama".
Ta ce"Ni babu ruwana da nadamarka, takardata na zo ka ba ni, ka sallame ni salun-alun tun kafin na kai ka kotu".
Ya ce"Subhanallah! Haba Fatima ya kamata ki manta da komai, mu fuskanci gaba, wallahi duk zan biya ki, wannan bai kai dalilin mutuwar aure ba".
Ta ce"Ni a wajena ya kai, gaskiya Nura kai ba mijin zama ba ne, Allah ma ya taimaka hali ya bayyana tun da wuri, ba sai da muka tara zuri'a ba, dama wanda bai ji bari ba zai ji woho, mazan arziƙi suna so na ka yi mini daɗin baki na kafe sai kai, ga shi zan zama ƙaramar bazawara".
Umma da ranta ya gama ɓaci, don tun da Fatima ta shigo ba ta ma kalle ta ba ballantana ta gaishe ta, ta ce"To wai kai Nura yarinyar nan ta gwal ce da ba za ka sake ta ba? Tun da haka ta zaɓa ka sallame ta ɗin mana".
Nura ya ce"A'a Umma ranta ne ya ɓaci, za ta huce".
Umma ta ce"Idan rai ya ɓaci sai hankali ya gushe? Don rashin kunya ka dinga faɗawa mijinka haka ko fa sannu ba ta yi maka ba!".
Fatima har yanzu ba ta kalle ta ba, ta tashi tana cewa"Kwana biyu na baka, idan ban ga saƙo ba jibi zan shigar da ƙara!" Ta yi ficewarta.
Wani sabon ƙuncin ya taso masa, har zuciyarsa yana son Fatima, ya ce"Umma ni ne mai laifi, ki daina ganin laifinta".
Umma ta ce"Kai dalla rufe mini baki, yarinya ƙarama za ta mayar da kai soko, ina ina ma zarginta wallahi, farar ƙafa ce da ita, don tun da ka aure ta komai naka yake lalacewa, don haka dole ka sake ta, rabuwa da ita ce kawai maganin matsalar nan!".
Nura ya ce"Haba Umma wannan fa duk camfi ne..."
A fusace ta katse shi da faɗin"Ko camfin ne sai ka sake ta wallahi! Idan ba haka ba kar bar min gidana na daina ganinka, ka je can ta yi jinyar taka, garin kwashe-kwashe ka kwasowa kanka, gara ma Hasanar abinci ne kawai ba ta baka!".
Nura ya yi shiru, bai sake magana ba.
Kamar yadda ta faɗa haka bayan kwana biyu iyayenta suka kai ƙarar Nura, sai ga takardar sammaci, Umma ta tisa shi a gaba da masifa, ƴan'uwa ma kowa ya ce kawai ta sake ta, ba don ya so ba ya tura mata saƙon saki ɗaya, fariciki ya rufe ta, a ranar ta sha magani ta zubar da cikin jikinta, wanda ya shiga wata na uku, ta sanarwa Nura cikinsa ya zube, don haka ta gama idda, kuɗinta kuma ta bar shi da Allah don ba yafewa ta yi ba. 
Washegari aka kwashe kaya, suka watsar masa da kayansa a tsakar gida suka tattaka, da yamma Nura ya fita don jikin nasa da dama, da ya je gidan ya ga wulaƙancin da suka yiwa kansa har ƙwallar baƙinciki ya yi, lallai ya yarda ɗan adam butulu ne, duk irin haɗaccin da ya yi wa Fatima ya fifitata a kan Hasana amma yau saboda ƙaddara ta same shi shi ne ta zaɓi rabuwa da shi. Yana zaune a gidan har aka kira sallar magriba ya tashi ya tafi masallaci, daga nan ya wuce gidan su Hasana, sai da ya sayi biskit da alawa a cikin kuɗin da yake samu na ƴan dubiya sannan ya ƙarasa gidan, kamar ba a yi komai ba suka gaisa da Mama ta yi masa iso har cikin ɗaki, kunya duk ta ishe shi, ya bawa yaran biskit suna ta murnar ganin shi, shi ma sai yanzu ya ji ya yi kewarsu sosai. Hasana ta shigo ta ajiye masa ruwa, ta gaishe shi, ya amsa yana cewa"Ki yi haƙuri Hasana, na san ban kyauta miki ba, amma in sha Allah zan biya ki kekenki, sabo ma zan siya miki".
Ta ce"To Allah Ya rufa asiri ya jikin?"
Ya ce"Da sauƙi".
Daga nan ta yi shiru yana ta fira da yaran, har aka kira sallar isha'i ya tashi ya tafi. Ya gama yanke shawarar siyar da gidansa zai yi, Hasana ta koma gidan da Fatima ta tashi, sai ya kafa jari da kuɗin kuma ya biya mutanen da suke bin shi bashi.

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*
  Cikin satin huɗun nan wata irin rayuwa Nuratu take yi mai cike da ƙunci, da kuma zulumin yadda za ta yi, zuwa yanzu ta yarda da auren Kabir ta san ba ta da wata mafita bayan amincewar, ta amince za ta miƙa wuya, duk da ta san ba za ta taɓa yi wa Kabir kallon mutumin kirki ba, ba za ta taɓa bawa zuciyarta damar ta so shi ba.
A ɓangaren Kabir sun kai ruwa rana sosai da Nawwara, har yaji ta yi, satinta biyu a gida, duk yadda ya so rarrashinta abu ya ci tura, kuɗi ma da ya ba ta ta sayi kaya ƙin karɓa ta yi, har ya gaji ya ƙyale ta, ƙarshe dai ƴan'uwanta ne suka saka ta koma dole, suka nuna mata barin gidan ba mafita ba ne, ta koma amma zaman sam babu daɗi, harkar gabanta kawai take yi, gefe guda Zahra tana ta yi mata faɗa, saboda ta yi mamakin yadda Nawwara take nuna kishin namiji ƙarara, a tunaninta ba za ta damu ba, tun da auren ma zai ɗauke masa hankali ya rage kawo mata buƙatarsa, a ganinta wannan ma abun kunya ne. A cikin sayi huɗun sai uku ya je wajen Nuratu, saboda ko ya je ba ta fita, kuɗin gyaran jiki ma sai ta account ya tura mata, tun ana saura sati ɗaya biki Hajiya ta ce za ta ɗakko mai gyaran jiki ta fara yi mata, Nuratu har da kukanta ta ce ba ta so, haka aka ƙyale ta, ko magunguna da ta siyo mata na gyara babu wanda ta sha, suna nan a ɓoye. 
Ana jibi ɗaurin aure Hajiya ta kai ta gidansu, ɗinki kala uku ta yi mata ma su kyau da tsada na fitar biki, ta siya mata takalma biyu jaka biyu, mayafi biyu, ta tafi ana ta yi mata godiya. Mama Karime ce ta zo ta kawo kaya a leda viva, wai dubu hamsin ce Baba ya bayar cikin kuɗin auren ya ce a siya mata kaya, atamfofi ne ƴan dubu biyar-biyar kala uku a ɗinke, sai takalma biyu jaka biyu, hijjabi ɗaya gyale ɗaya, da wasu sarƙoƙi marasa kan gado, ta kalli kayan cike da takaici, da yamma da Baba ya shigo suka gaisa ya ce"Nuratu kin ga kaya ko? Sai haƙuri sauran kuɗin Kabir ɗin na ba wa ya yi miki kayan ɗaki".
Ta ce"To" Ba don ta yarda ba, don Kabir ya faɗa mata ya yi mata kayan ɗaki.
 Da daddare ta tafi gidan yayar babarta, don sun kirata duk sun haɗu a can, suka tambaye ta komai, ta faɗa musu ga yadda kayan da Baba ya ba da kuɗi aka siya suke, suka ce Allah Ya kyauta, suka ba ta na su kayan da suka haɗa kuɗi suka yi mata, kayan sakawa kala biyar da ƙananun abubuwa, kayan kitchen ma haka komai sun siya mata, ta yi godiya, suka yi mata nasiha sosai kan ta zauna da mijinta lafiya don auren shi ne rufin asirinta, a nan gidan ta kwana, bayan ta ci abincin dare aka miƙo mata wata gumba, ta faki ido ta saka ta bola, domin ita ba ta ga amfanin wannan abubuwan ba. Ta dai zauna an yi mata kitso da ƙunshi.
Ranar ɗaurin aure ta zo, aka ɗaura shi ƙarfe sha ɗaya na safe, ta tabbata Nuratu ta zama matar Kabir, a shekarun baya ba ta taɓa hasashen ranar aurenta za ta zo ba tare da Abdul ba, jikinta duk ya yi sanyi, ana idar da sallar azhar  ƴan rakiyar amarya mutane huɗu suka ɗauke ta sai da suka tsaya a gidan iyayen Kabir suka ba da amanar Nuratu, sannan suka tafi Kaduna, Kabir ransa fess yana jin kansa yana ƙara girma shi ga ango, tsaf suka tarar da gidan Nuratu, domin ya riga ya jera komai, ƙaramin gida ne, ɗaki biyu da kitchen sai banɗaki a tsakar gida, ƴan madaidaitun kujeru ne ya yi mata sun yi kyau a falon, ya saka kayan kallo da ƙaramin firji, haka su ma kayan gadonta masu sauƙin kuɗi ne amma sun yi kyau, a kitchen kuma ya saka gas ƙarami, har sola ya saka mai fanka biyu komai dai tsaf abun sha'awa, ana ta yaba masa, Nuratu ta zauna a falon zuciyarta tana ta bugawa, tana kallon yadda ake ta yaba ƙoƙarin Kabir da addu'ar Allah Ya ba su zaman lafiya. Babu jimawa Kabir ya shigo da kula da farantai wai Hajiya ce ta ce ya zo ya karɓawa baƙi abinci, aka zuzuuba aka fara ci, shi kuma ya tafi gidansa, ya tarar da Nawwara ba ta nan, ya yi mamaki don ba ta tambaye shi za ta fita ba, duk da ba magana take yi masa ba amma a tunaninsa idan za ta fita za ta sanar masa, ya yi wanka ya canza kaya ya shiga kitchen ya dafa indomi ya ci ya nemi waje ya kwanta, ya fita sallar magriba ya dawo duk ba ta dawo ba, sai ya ɗauki waya ya kira ta, sai da ya yi kira uku sannan ta ɗaga, ta ce"Lafiya!?"
Ya ce"Kina ina?"
Ta ce"Gidanmu".
Ya ce"To da izinin wa?"
Ta ce"Au dama ka damu da ni da har za ka damu don na fita babu izininka?"
Ya ce"Ba wai na damu da ke ba ne, ina son nuna miki ina da iko a kanki ne".
Ranta ya ƙara ɓaci, wai yai ita namiji da ba ta ɗauke shi a bakin komai na yake faɗa mata maganar da ranta zai sosu, ta yi ƙwafa ta kashe wayar.
 Ta kalli yayarta ta ce"Anti Ruƙayya ba zan koma ba a nan zan kwana, kina ji yana faɗa mini bai damu da ni ba?"
Ruƙayya ta yi tsaki ta ce"Ai ke dai na ga ranar da za ki yi hankali! Sam ba ki da wayo, inda kin kwantar da hankalinki tun farko kin yi yadda na ce ƙila da tuni zancen auren ma ya ruguje, yanzu idan ba ki koma ba ya za ki yi da wannan magungunan?"
Nawwara ta yi huci ba ta ce komai ba.
Ruƙayya ta sake baje magungunan tana sake jaddada mata yadda za ta yi amfani da su, "Wannan mai kamar ruwan a cikin humra za ki juye mata shi, wannan kuma gobe da safe ki dafa shayi su sha shi da ita, wannan kuma shi ne wanda za ki binne a cikin gidan, wannan kwallin kuma ki tabbatar kin yi sati ɗaya kina sakawa a cikin satin kar ki yi fashi, kullum idan kin saka ku haɗa ido da shi, shikenan yarinyar ta zama mutum-mutumi a wajenaa fa, a hankali har ya gaji ya sake ta, idan kuwa kin tsaya shashanci ta watso ki waje, don tun da ta iya shafawa idonta toka ta aure shi babu abin da zai hana ta nemi kai ki rana, ke ce dama uwar ƴan tausayi, ni babu wata shegiyar yarinya da zan jawo jikina wallahi".
Nawwara ta share hawaye, ta tashi ta haɗa kayan ta zuba a jaka ta tafi gidan.
Bayan sallar isha'i Kabir ya zo ya ji ko akwai abin da suke buƙata? Suka ce babu komai, amma za su je su gaidan Hajiya su ba ta amanar Nuratu, ya ce to idan sun shirya su fito ya kai su, suka fito ya kulle gidan suka tafi, yana fakin a ƙofar gidan Hajiya ya ga Nawwara ta dawo tana shirin buɗe gidan, ta tsaya tana kallonsu, shi kuma ya yi kamar bai ganta ba, su kuwa ba su gane ta ba, sai Nuratu da ta san gidansa ne, kuma ta san Nawwarar, sai da suka shiga gidan Hajiya shi kuma ya koma mota sannan Nawwara ta buɗe gidan ta shiga, ta zauna wani sabon kuka ya zo mata, zuciyarta sai zafi take yi, tana jin anya kuwa za ta iya jure nunawa Nuratu so na ɗan lokaci har ta samu damar shiga gidanta ta binne abu?
 Hajiya ta tari baƙi da murnarta, suna ta yi mata godiya, ta sake yiwa Nuratu nasiha, da za su tafi ta kawo bokitin fenti biyu mai ɗauke da cincin da dubulan ta ba su, sannan ta ja hannun Nuratu ɗakinta ta sake ba ta haƙuri, ta ba ta babbar leda tana cewa"Kayan ƙamshi ne sai jiya aka kawo su, ki yi haƙuri Nuratu idan an kwana biyu zan zo gidan, gobe zan haɗa miki kayanki sai Kabir ɗin ya zo ya karɓar miki ko?"
Ta gyaɗa nata kai tana kuka, ji take kamar ta zauna ta kwana a gidan, amma babu dama. Suka tarar da Kabir a mota suka shiga ya ja suka koma gida, kafin Nuratu ta sauka ya ce ta tsaya, dama ita ce a gidan gaba, bayan sun fita ya kalle ta yana murmushi ya ce"Amaryata".
Takaici ya rufe ta, ta ƙi cewa komai, can dai ta ce"Ka yi maganarka ni zan fita".
Ya kamo hannunta ya ce"Akwai abin da kike buƙata?"
Ta zare hannunta ta ce"Babu abin da zan buƙata daga wajenka".
Ya ce"Ni kuwa zan buƙaci abubuwa da dama".
Ta ce"Ai dama su ka aura ba ni ba, don haka ba sai ka faɗa ba".
Ta buɗe ta fita, ya bi ta ya ce su rufe gidan ya yi musu sai da safe, yana jin ina ma ba kwana baƙi za su yi ba, ya ƙosa ya gan shi daga shi sai Nuratu.
Gidansa ya nufa kai tsaye, ya tarar babu Nawwara a falo, ya shiga ɗakinsa ba ta ciki, ya tura ɗakinta ya ji a rufe, ta windo ta leƙa ya ganta tana kwance, ya shiga ɗakinsa ya kwanta, bai yi bacci ba sai da ya turawa Nuratu saƙon da ke nuna yana zumuɗin zuwan daren gobe. A ƙa'idarta ranar da ta je baƙon waje ba ta iya bacci, don haka ta kasa sai tunane-tunane take yi, wajan ƙarfe ɗaya kowa ya yi bacci sai ita kaɗai, ta ɗauki wayarta ta kunna data, kwatsam ta ga saƙon Abdul, sai yanzu ma ta tuna ya fa dace a ce ta yi blocking ɗinsa tun da yanzu ta zama matar wani, sai dai wani sashe na zuciyarta yana faɗa mata ai wannan ba komai ba ne, ko kafin ta yi auren ma yana daɗewa bai yi mata magana ba, kuma ai ta san yanzu ya haƙura da batun soyayya, sai ta buɗe saƙon voice ne don haka sai da ta rage volume sosai, sallama ya yi mata muryarsa a sanyaye ya ce"Nuratu ashe yau an ɗaura aurenki, ɗazu ake ba ni labari, ashe da gaske kike za ki iya auren wani ba ni ba? Shikenan ni na ɗauki ƙaddara Allah Ya ba ku zaman lafiya, ni kuma Ya ba ni haƙurin jurewa".
"Amin" Kawai ta rubuta masa, ashe yana online sai ga shi ta fara wani voice ɗin, ya ce"Nuratu don Allah alfarma ɗaya zan nema a wajenki, kar ki manta da ni ki watsar da duk amincinmu saboda kin yi aure, kar ki manta idan kika jingine batun soyayya ni da ke mun zama tamkar ƴan'uwa, kamar ƙanwata Zainabu nake jinki wallahi, idan kina neman wata shawara ko taimako za ki iya tuntuɓata, na gode Allah Ya ba ku zaman lafiya".
Hawaye ya kawo idonta, sai yanzu ta sake tabbatar da son Abdul a jininta yake, har yanzu yana nan daskare a zuciyarta, nan ma amin kawai ta ce masa, ya ce"Amma a can na san ƙarfe ɗaya ta gota yanzu, a ce amarya a ranar farko a ganta a online daidai wannan lokacin?"
Ta ce"Akwai baƙin da suka kwana ai".
Ya ce"Ok, sai da safe, ki kwanta na san kin gaji, ni kuwa yau dai bacci ya ma manta da ni, ina cikin damuwa".
Ba ta ce komai ba, ta kashe data.
 Shi ma ya kashe ya kwanta, da gaske ya kasa bacci saboda kishi, zuciyarsa fal take da ƙunci, tun a shekaran jiya ya tanadi lambar Kabir, ya tura masa saƙo, bayan sallar isha'i, amma har yanzu bai duba ba, Abdul ya cika da fargabar ko Kabir yana can tare da Nuratu sai gobe zai ga saƙon, sai kuma ga Nuratu a online, fatansa dai Kabir ya ga saƙon shi kafin ya kai ga taɓa Nuratu, idan son ransa ne ya sake ta tun a goben ta bi ƴan rakiyar tata ta koma gida, yana ta zullumi dai da jiran sakamako.

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*
   Tana samun bacci aka tashe ta sallar asuba, saboda haka tana idarwa ta koma gadon ta kwanta, sai a lokacin ta samu bacci, ƙarfe bakwai Hajiya ta aika musu da abinci, duk suka karya aka ajiyewa Nuratu nata. Bakwai da mintuna Kabir ya farka, don shi ma jiyan bai samu baccin da wuri ba, saboda tunanin Nuratu har mafarkinta ya yi, ya yi wanka ya fita, ya sayi biredi da kayan shayi ya kai musu gidan, suka ce ai Hajiya ta aiko musu sun karya, ya ce"Allah sarki Hajiya tana ta ɗawainiya, direban ya ce ƙarfe tara zai tashi, sai ku shirya kar ya zo yana jira".
Ya yi musu sallama ya fita, a titi ya tsaya ya karya, sannan ya koma gida, yana ɗakinsa yana shirya kaya a wata jaka, don so yake ya raba kayan gida biyu, ya bar rabi a nan ya kai rabi gidan Nuratu, sai ga Nawwara ta shigo, duk yadda ta so daurewa ta ari murmushi ta yafa a fuskarta kasawa ta yi, ta ce"Ga shayi nan na dafa ka kai wa baƙi".
Ya yi mamaki, don bai zaci haka ba, ya ce"An gode, yanzu na kai musu ma suka ce Hajiya ta riga ta kai musu sun karya".
Ta ce"Amma dai ai kogi bai ƙi daɗi ba, kuma yanzu idan ban kai ba sai a zage ni a ce ina kishi!".
Ya ce"Ta ina mutane suka zama kogi? Idan suka riga suka ƙoshi me za su yi da wani abincin kuma? Ai sai ya zama almubazzaranci, da ace ma wata ƴar waina ce ko wani abun ba shayi ba sai su ci da marmari".
Ta ce"Kenan dai ban yi maka gwananinta ko? Tun daga yau har ka fara nuna mini inda ka ajiye ni ko? Shikenan!".
Ta fice fuuu, ya taɓe baki yana cigaba da aikinsa, don shi dai bai ga abun fushi ba, shayi ne ba wata uwar ba ballanatana ta ce zai lalace a yi asara, ko gobe ta sha kayanta.
Nawwara ta shiga ɗaki cike da takaici, har da ƙwallarta, ta kira yayarta, tana ɗagawa ta ce"Anti Ruƙayya wannan abun fa ba mai yiwuwa ba ne, kin ga na dafa shayin ya ƙi kai musu wai sun ƙoshi, kuma duka na juye maganin". Ta ƙarasa kamar za ta yi kuka.
Ruƙayya ta ce"Kai innallahi! Gaskiya Nawwara kina da sakaci da shashanci! Ke da na ce miki ki tashi da asuba ki yi flas biyu da na ruwan zafi da na shayi, ƙarfe shida da rabi ta yi miki a gidansu ashe ba ki ji shawarata ba?"
Nawwara ta ce"A nan gidan fa ya kwana, kuma ni makara na yi da na tashi ma har ya fice".
Ruƙayya ta ce"Ai shikenan, an rasa wannan damar, dama kin san Malamin ya ce shi na cikin shayin ne zai saka ta tsani Kabir ɗin, yanzu sai ki yi ƙoƙari da sauran kayan, kin saka kwallin na yau kun haɗa ido?"
Nawwara ta ce"Yanzu fa na tashi na shiga kitchen, ban yi wanka ba".
Ruƙayya ta ce"Yau ga abar duka babu mabugi, shi kwalli ina ruwansa da wanka? Shi fa irin wannan laƙanin an fi so a yi shi da sassafe, idan son samu ne ma kafin ya ci komai, abun ya fi saurin tasiri, shikenan Nawwara ki tsaya shirme, zawarci ne dai za ki ɗanɗana shi!".
Ta kashe wayarta, Nawwara ta share hawaye, sannan ta ɗakko kwallin ta gwagwaɗa a idonta, ita ba gwanar saka kwalli ba, ga shi mai gari ne, idonta ya hau zafi duk ya zazzago mata, ta zo ta zauna a falo tana ta zazzare ido tana jiran fitowarsa. 
Ya gama aikinsa tsaf ya ajiye kayan da niyyar anjima sai ya zo ya ɗauka, ya fito don ya ga ko direban ya fito, ya ga Nawwara a falo, wacce ta shiga duniyar tunani, jin motsin fitowarsa ta ɗago ta kalle shi, ya yi mata kallo ɗaya har ya wuce ta ta ce"Honey!"
Ya juyo, sai ta sake gwale ido tana kallonsa, ya ce"Akwai wani abun ne?"
Ta ce"A'a"
Ya ce"Ok!" Ya fice yana mamakin kallon da take ƙure shi da shi.
Yana fita ƙwalla ta cika idonta, ta fara share hawaye, a yadda malamin ya faɗa musu suna haɗa ido da shi za ta ga ya rikici, zai karkata gare ta, zai ga duk duniya babu wata mace mai kyau kamarta, zai saka ta a gaba da kallo kamar ya samu TV sai ta ce ya fita zai iya fita, sai ga shi ta ga akasin haka, tuni ta sare ta saka a ranta kawai ita ba ta da sa'a.
Ta sake kiran yayarta ta faɗa mata yadda suka yi, Ruƙayya ta ce"Lallai mijinki mai taurin kai ne, to wallahi wannan kwallin kwanaki da na je gidan ƙawata za mu tafi sunan ƙawarmu, ta faɗa mini wulaƙancin da mijin yake yi mata ta ce yanzu ma ya ce ba za ta je ba, na ciro kwallin a jakata na bata, ta saka na ce ta sake zuwa ta tambaye shi, wallahi sai ga shi ya ce mu je ya kaimu, har gudunmawa ya ba ta, a ƙa'idar kwallin fa sai mai aure, idan kika saka kika fita titi maza za su yi ta binki kamar su riƙe ki".
Nawwara ta ce"Ni dai bam ga alama ba".
Ruƙayya ta ce"Ƙyale shi gobe ma ki saka, har sati ɗayan mu gani". Suka yi sallama.
Sai da suka gama shirya sannan suka tashi Nuratu daga bacci, ta fara rarraba ido ta ce"Da safen nan za ku tafi dama?"
Ƙanwar babarta ta ce"To me za mu jira? Ki fito ki karya".
Jiki a mace ta ci abinci, tara da ƴan mintuna direban ya zo ya ɗauke su, har da kukanta, sun ƙara yi mata nasiha sosai. Ta koma ta zauna a falo, ƙarfe goma ta gota ta ji ƙarar buɗe gida ta san Kabir ne, ya shigo da kaya sannan ya rufe gidan, kayan abinci ne da cefane, ya kai kitchen sannan ya shigo falon, yana ta wani washe baki shi ga sabon ango, Nuratu tana kallon shi gabanta ya faɗi, ta yi wani huci ta kau da kai gefe, ya zo ya zauna a hannun kujerar da take, ya riƙe hannunta yana cewa"Nuratu kenan, ai ni na zata amaren yanzu sun daina wannan kunyar, kina ta zaune da mayafi, sai ka ce ni baƙonki ne".
Ba ta juyo ba, ya ce"Kin ci abinci kuwa?" Ta gyaɗa masa kai.
 Ya ce"Ga kayan abinci na kawo sai ki duba idan da wani abun da kike so ko?"
Ta ce"Babu".
Ya ce"Ƙila ki ga gidan ya miki kaɗan ko kayan ba su yi ba, a hankali duk zan canza miki". 
Ta ce"To".
Ya ce"Ya dai wai Nuratu kike amsa mini ciki-ciki? Ko dai har yanzu ba ki karɓe ni ba? Ni a ganina komai ya wuce ai, dama Allah Ya ƙaddara ni ne mijinki, Nuratu ki ajiye komai a gefe ki karɓe ni mu zauna lafiya don Allah, da gaske ina son ki".
Ta ce"Kana son jikina dai Yaya Kabir, kuma ai ka samu burinka ya cika".
Ya ce"Hmm idan zama ya yi zama za ki yarda da gaske nake son ki".
Suka shiru na ɗan lokaci, kafin ta tashi ta fita, kitchen ta shiga ta zubo masa cincin ta kawo masa, ya ce ya gode, wayarsa ta fara ƙara, abokinsa ne mai kira ya ɗaga suna gaisawa, ya ce ya duba whatsApp ya ajiye masa saƙo tun jiya, ya kunna data, saƙon abokin nasa ya fara dubawa, ya duba wasu kafin baƙuwar lamba ta ɗauki hankalinsa, ya buɗe da farko sallama aka yi, sai fatan alkairi da taya shi murnar aure, sannan aka rubuta "Ka san wace ce wacce ka aura?" Daga nan sai wasu vedio guda biyu da hotuna guda biyu, tare da rubu a ƙasa, ina taya ka murnar auren sauran maza, ina fatan za ka jure ka zauna da Nuratu da halinta, domin kuwa a sanin da na yi mata aure ba zai hana ta yawon bin maza ba, don ta saba, ni a Kadunan ma muka haɗu da ita, wannan bidiyoyin cikin satin nan ta turo mini su, a matsayin tukuici bayan na tura mata gudunmawar aurenta, anya wacce ta iya haka za ta shiryu ta yi zaman aure kuwa?"
Tun da ya fara karanta saƙon zuciyarsa take bugawa da sauri-sauri, ya ɗago ya kalli Nuratu, game take yi a wayarta, ya haɗiyi wani yawu, ya tashi ya fita, ɗakin gado ya shiga ya zauna a bakin gadon cike da mamaki, ya buɗe vedion, yana fara kallo ya ji wani mugun tashin hankali da kishi ya rufe shi, duka biyun ya kalla kayan baccin da ya siya mata ne ma a jikinta, nan ya fara tunanin da gaske ne ko sharri ake yi mata? Amma waye zai yi mata sharri, kuma akan wane dalili? Gefe guda kuma yana tunanin anya Nuratu za ta yi haka? Ya fara tunanin kenan dai sanda ta turo masa vedion nan ƙarya ta yi masa ta ce Abdul ta zo turawa, tunaninsa ya tsaya cak a zahiri ya ce"To ko dai Abdul ɗin ne?" Indai da gaske shi take yi wa vedion ta turawa to tabbas shi ne ya turo masa saƙon nan, amma me yasa zai yi haka bayan ya sake ta? "Kai ba shi ba ne!" Ya faɗa yana tashi tsaye, abin da yasa ya ji ba Abdul ba ne, shi ma fa dalilin ganin vedion da ya tura masa ya sake ta, to a kan me zai bi wannan hanyar shi ma wajen kashe mata aure, sannan lambar ta Nigeria ce, ya zauna yana jin wani iri a zuciyarsa, ashe haka ya saka Abdul a ƙunci da ya tura masa wannan vedion? Kasa tsayar da ɗaya ya yi cikin biyu, wata zuciyar tana faɗa masa akwai ma su bin Nuratu da sharri, wata kuma tana faɗa masa babu kuka me zai kawo hawaye? Ya ji gabaɗaya duk tanadin da ya yi wa aurensu yana neman rushewa, gidan ma ya yi masa zafi, ya tashi ya fice, ya tafi majalisa don rage takaici.
Bayan fitaraa Nuratu ta kira Hajiya suka gaisa, Hajiya ta ce"Nuratu kin kyauta! Na ga kayana da kika ajiye mini a ɗakinki ba ki sha komai ba! Na gode".
Nuratu ta ce"Ki yi haƙuri Hajiya mantawa na yi fa".
Ta ce"To ga shi nan zan aiko miki!".
Suka yi sallama ta kira Baba shi ma suka gaisa, yana ta sake jaddada mata ta zauna da Kabiru lafiya,ta kira sauran matan Baban ma, da ƴan'uwa duk ta yi musu ban gajiya.
Sha biyu da ƴan mintina mai aikin Hajiya ta zo gidan, ta kawo mata kayan sakawarta da magungunan, sai abinci a kula, ta yi godiya, ta zuba abincin ta ci, ta tashi ta yi wanka ta yi sallah ta shiga zuba kayanta a cikin sif, ta gama ta koma falo, zaman ya isheta, ta kunna data, nan ma dai babu wasu ƴan fira, ta ajiye wayar ta kwanta tana ta tunanin rayuwa.
 Bayan la'asar Kabir ya shigo, ɗakin gado ya wuce ya zauna, ta yi zaton abu zai ɗauka ya fito sai ta ji ya daɗe, ta shiga kitchen ta zuba masa abinci ta kai masa ɗakin, zaune ta same shi daga gani yana da damuwa, ta ajiye ta ce"Ga abinci, Hajiya ce ta aiko".
Bai ce komai ba, ta juya ta fita, ya bi ta da kallo, ya ci abincin ya gama ya zo falon ya sameta tana kallo a waya, ya ce"Ɗan ba ni wayar nan zan duba wani abu".
Ta ji gabanta ya faɗi, ta ce"Waya kuma?"
Ya ce"Ita".
Ta miƙa masa, tana tunanin mene ne ma a ciki na rashin gaskiya wanda ba za ta so ya gani ba? Chart ɗinta da Abdul na jiya ne kawai, wanda ta san bai kamata  a ce sun yi magana da aurenta ba.
Ya fice ya shiga ɗakin gado ya zauna, gallary ya fara shiga ya duba vedios ɗin wayar da hotuna, bai ga waɗanda ya saka ran gani ba, ya duba whatsApp nan ya ga firarsu da Abdul, ya zauna tsaf ya saurara, ransa ya ɓaci sosai duk da ya ji Abdul ɗin yana yi mata fatan zaman lafiya, amma yana zargin bai kai ciki ba, idan ba munafurci ba me yasa zai ce wai ta dinga shawara da shi? Ya fara tunanin wace irin zuciya ce da mace? Har mijin ya sake ta kuma ya dawo ta karɓe shi su cigaba da chart? Ya koma call long bai ga ta yi waya da wani ba a kwananin nan, haka contact ɗinta ma bai ga maza ba. Yana zaune a ɗakin yana saƙa da warwara har magriba ta gabato, ya fito ya same ta zaune shiru a falon, ya miƙa mata wayar yana cewa"Ga wayarki, zaɓinki ne ki cigaba da mu'amula da maza da aurenki! Sai dai kar ki manta Allah Yana kallonki".
Ta karɓi wayar tana cewa"Kai ma zargina kake yi?"
Ya ce"Me zai saka ki fira da tsohon mijinki da aurena a kanki?"
Ta yi shiru. Ya yi ƙwafa ya fita daga gidan.
 Yana fita sai ga abincin dare Hajiya ta aiko. Ana idar da sallar isha'i ta yi shirin bacci ta kwanta, ƙarfe takwas ya shigo, ya same ta ta kwanta, ya ajiye mata ledoji ya fita, ta tashi ta saka hijjabi, ta je kitchen ta zuba masa abinci ta kai masa, ya ce"Akwai kaji a ledar nan".
Ta ɗakko plate ta juye su, ta rufe ta kai masa, ta juya za ta fita ya ce"Ki zo ki ci mana".
Ta ce"Na ƙoshi".
Ta koma ta kwanta, babu jimawa bacci ya ɗauketa.
Kabir ya yi wa wannan daren tanadi sosai tun jiya ya sayi wata ƙwaya don inganta daren angoncinsa da wacce ya jima yana ƙishinta, sai ga shi yanzu sam babu wannan karsashin a tare da shi, sai ƙarfe tara ya tashi ya yi wanka, ya zo ya kwanta a gefenta, motsin shigowarsa ya tashe ta, ta kasa komawa bacci, tana jiran ta inda zai fara, sai ta ji shiru, har sai da ta ji alamun ya yi bacci sannan ta yi hamdala a zuciyarta ta cigaba da bacci, sai dai ta cika da mamakin dalilin da zai saka Kabir zaɓar bacci fiye da ita a wannan daren.

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*
     Da asuba motsin tashinsa ne ya tashe ta, ya yi alwala ya tafi masallaci, ita ma ta fito ta yi, sai ta koma falo ta zauna tana azkar, sai da gari ya fara haske ya dawo daga masallacin, yana zaune kawai yana saƙa da warwara, ya je ya kwanta yana mamakin yadda aka yi ya iya kwana waje ɗaya da Nuratu bai taɓa ta ba, ko waye wannan wanda ya turo masa saƙon nan tabbas ya cuce shi, ya ruguza masa lissafi, har yanzu yana son Nuratu kuma yana ta ƙoƙarin sakawa kansa juriyar zama da ita da amana babu cutarwa. Ya ɗauki wayarsa ya kira Nuratu, sai ya ji ringin ɗin a ɗakin da yake, babu jimawa kuma ta shigo don ɗaukar wayar tun da bai katse kiran ba, tana ɗaukar wayar ta ga shi ne mai kira, sai ta juyo ta kalle shi, ya tashi zaune yana cewa"Zauna Nuratu magana za mu yi".
Za ta zauna a ƙasa ya ce"Ki zauna a sama".
Ta zauna a bakin gadon, ta sunkuyar da kai, ya yi shiru na ɗan lokaci sannan ya ce"Nuratu kin san dai yanzu matsayin miji nake a wajenki ko?"
Ta gyaɗa masa kai alamar hakane.
Ya ce"Na aure ki ne don ina sonki da kuma tausayinki, tare da niyyar ƙarfafa zumunci, sannan ina da burin inganta rayuwarki, ina son yi miki wata tambaya, ki ji tsoron Allah ki faɗa mini gaskiya, saboda ɓoye mini zai haifar da abubuwa da dama, kar ki damu da munin maganar gaskiyar kaɗai nake so, ni ko me kika yi a baya na yafe miki, kuma zan zauna da ke ba tare da duban halayenki na baya, fatana dai ki watsar da rayuwar baya ki gyara gaba".
Ta ce"In sha Allah zan faɗa miki gaskiya".
Ya ce"Nuratu tsakaninki da Allah bayan tsohon mijinki Abdul da kuma ni da kika taɓa yin kuskure kika turo min vedio akwai wanda kika taɓa turawa vedion jikinki?"
Ƙirjinta ya cunkushe, wani ɓacin rai ya ziyarce ta, har idonta ya kawo ruwa, ta ce"Wallahi bayan ku babu wanda na taɓa turawa, kai ma kuskure na yi, shi kuma mijina ne a lokacin, shiyasa..."
"Ya isa!" Ya daka mata tsawa.
Ya ce"Ashe ba ki da tunani! Saboda yana mijinki sai ya sa ki tura masa hotunan tsaraicinki? Idan yana son ganinki ya dawo ya same ki mana! Na rasa wace irin zuciya ce da mace, wane irin tunani ne da ku? Yanzu da ya sake ki kina da tabbacin zai goge wannan vedios ɗin? Idan da mijinki bai haramta ya kalla ba to yanzu fa? Za ki hana shi kallo ne? Duk sanda ya kalla ki sani ya cutar da ke, ya cutar da ni mijinki! Shi ma ya cutar da kansa tun da ba halal ɗinsa ya kalla ba, to mene ne amfanin irin haka? Ba ki san da wannan vedios ɗin zai iya kashe miki aure ba? Tsaya ba kya ma tunanin wayarsa ta faɗi wani gajan ya tsinta wanda bai ma kai matsayin ya aure ki ba, ya je ya yi ta ganin jikinki? Ƙila abokinsa ya ari wayar, ya gani ya tura da zaton kawai ire-iren blue films ne, daga nan ya yi ta turawa mutane, har ya je ga wani makusancinki, da wane idon za ki kalli duniya!?"
Ya ƙarasa da daka mata tsawar da ta saka ta fashewa da kuka sosai, zuciyarta ta dinga zafi, sai yanzu ta gane wautar da ta yi, Yaya Kabir gaskiya ya faɗa mata, ita da duk ba ta yi wannan tunanin ba sai yanzu, ko sau ɗaya ba ta umarci Abdul ya goge ba, bayan ya sake ta, ganin kukan ya yi yawa sai jikinsa ya yi sanyi, duk da har lokacin ransa a ɓace yake, da wani mugun kishi da yake cinsa, ya sanyaya murya ya ce"Nuratu, ya isa haka, ban yi miki faɗa don ki yi kuka ba, na tunatar da ke abin da kika manta ne, miji ba uba ba ne, za ki iya canza shi, saboda haka ba komai na ragamar rayuwarki da sirrinkanki za ki damƙa masa ba, za ku iya rabuwa ya dinga cutar da ke da wannan".
Ta tsagaita da kukan sai shassheka tace"Na gode".
Ya ce"Zan faɗa masa ya goge, sai dai ba lallai ya goge ɗin ba, kuskure an riga an yi shi".
Ta tashi, ya ce"Ina za ki je?"
Ta ce"Kitchen zan shiga".
Na yi mata murmushi yana ɗage gira ya ce"Na zo na taya ki ko?"
Ta share sauran hawayenta ta ce"A'a ka huta".
Ya yi shiru yana tunani, ya yarda da Nuratu ɗari bisa ɗari ba ta turawa kowa vedion jikinta ba sai tsohon mijinta, hakan ya tabbatar masa shi ne ya turo masa, kenan yana son kashe mata aure, yanzu ba don ya san an yi haka ba da wani ne ya aure ta ba shi ba ƙila ya sake ta, tun a jiya, wannan wace irin cutarwa ce? 
Ya kunna data, babu wani saƙo da aka sake turo masa ta wannan lambar, ya yi sallama, sannan ya rubuta"Na fi ka sanin wacce na aura, Nuratu mutuniyar kirki ce, sanin haka ne ya saka kake son kashe mata aure don ka ƙara aurenta a karo na biyu, Abdul kai wawa ne mara tunani, a tunaninka don ka tura mini vedio sai na hau dokin zuciya na saki haɗaɗɗiyar mace kamar Nuratu? Ai kai daƙiƙi ne shiyasa ka yarda har ka sake ta don na tura maka vedion nan, ni kuma ina da tunani, don haka ni da Nuratu mutu-ka-raba. Kuma ina ba ka shawarar ka goge duk wani abu da ya danganci matata daga wayarka, domin haram kake kallo, ko bayan wasu shekaru duk abin da ya faru da Nuratu sanadin vedios ɗin nan kai ne, kar ka ga ba ka ƙasar, wallahi sai na kulle uwarka da ubanka! Shashawa, jahili, daƙiƙi, haka za ka ƙare a bautar Larabawa babu uwar da za ka samo tun da zuciyarka baƙa ce!".
  Shayi kawai ta dafa, ta ɗakko biredin jiya, ta ɗora butter da ya siyo jiya, ta kawo falo, sannan ta shiga ta ce masa"Ga shayi nan".
Ya fito falon, ita kuma ta shiga wanka, mai kawai ta shafa sai ƴar hoda ta saka doguwar riga, ta fito falon ita ma, tana gama karyawa ko kwashe kayan ba ta yi ba suka ji bugun ƙofa, ya ce"To ko maƙota ne?"
Ta ce"Bari na gani".
Ya ce"A'a zauna dai, bari na je".
Yana buɗewa ya ga Nawwara, ya yi mata kallon mamaki ya ce"To lafiya?"
Ta ƙiƙiro murmushi duk da ranta ya ɓaci ta daure ta ce"Haba Honey, yanzu don na zo gidan mijina da Nuratu ƙanwata zan ce ko ƴata ma, shi ne za ka ce mini lafiya?"
Ya matsala ta shigo yana cewa"A'a ba haka ba ne, da na ga safiya ce, sannu da zuwa".
Ta ce"Abun karyawa na kawo muku, na ce ƙila amarya ta gaji ba ta tashi da wuri ba".
Suka shiga yana cewa"Ai har mun karya ma".
Nuratu sai da gabanta ya faɗi da jin muryar Nawwara, ta gyara kayan ta matsar da su gefe, tana amsa sallamarta, Nawwara ta shigo tana ƙarewa ɗakin kallo ta ce"Umm! Ɗaki ya yi fa, lallai Honey ka yi tanadi".
Ya ɗan yi murmushi, Nuratu ta ce"Anti sannu da zuwa, ki zauna mana".
Ta zauna tana ajiye ƙaramin flas da kular hannunta ta ce"Abun karyawa ne na kawo muku".
Nuratu ta ce"An gode, amma mun karya, sai dai shi ko zai ƙara".
Nawwara ta ce"To na ga shayi kuka sha ai, ni kuwa awarar ƙwai na yi muku, bai fi abun marmari ba, tun safe na tashi saboda ku ashe kun fi ni sammako".
Kabir ya ce"A lallai wannan abinci dole mu ci" Ya ɗakko ƙaramin plate ya zuba yana ci ya ce"Yau ba za ki je makaranta ba ne?"
Ta ce"Kai ba za ka je aiki ba?"
Ya ce"Yanzu zan watsa ruwa na tafi, na ma yi latti kaɗan".
Ta ce"Ai za su yi wa ango uzuri, na yi zaton ma za ka ɗauki hutu kamar yadda ka yi a aurenmu".
Ya ce"A'a ban ɗauki hutu ba".
Ta ce"Ke Nuratu kuma kika yarda? Kodayake dama an ce fa maza a auren fari ne kawai suke ɗoki, ta biyu da ta tarar da saura sai abin da ta gani, sai ki yi ta haƙuri" Ta ƙasa da wata dariya.
Abun har ya ba wa Nuratu haushi ta ce"Babu komai, ana tare nan gaba ƙila ya ɗauka domin ni ɗin".
Kabir ya ce"Nuratu ki ci abun nan, ya yi daɗi, bari na shiga wanka".
Yana fita, Nawwara ta taɓe baki ta ce"A yi dai mu gani".
 Nuratu ta kwashi kayan ta mayar kitchen, ta shiga ɗakin gadon ta gyara, Kabir ya shirya ya ce"To Nuratu zan tafi aiki, akwai wani abu?"
Ta ce"Babu, a dawo lafiya".
Suka fita tare, ya shiga falo ya ce"Honey, kina nan? Ni zan fita".
Ta ce"Ina nan, zan taya ƙanwata fira".
Ya fita, Nuratu sai ta ji shakkar zama daga ita sai Nawwara tana jin kunyarta, sam ba ta so ta zauna ba, ta shiga kitchen ta zuba cincin ta kai mata, sannan ta koma tana wanke-wanke, ta gama ta shiga falon, sai Nawwara ta fita, ta shiga ɗakin gadon ta ƙare masa kallo, sannan ta fito tana kallon tsakar gidan, ko'ina a sumunce yake, ba ta ga ta inda za ta yi tono ta binne abu ba, wanda shi ne ya kawo ta gidan, ta sauke numfashi, a ranta tana cewa 'Sai na yi tunani'.
Ta shiga falon ta ɗauki ƴar jakarta, ta fito da kwalbar turare tana nuna wa Nuratu ta ce"Kin ga wannan? Da tsada na siyo miki shi, ba normal tarare ba ne, irin wanda yake baje lissafin maza ne, ina ganin kyaunsa sosai, shiyasa ke ma na siya miki, ki gwada ki gani, wannan na kyauta ne, idan ya yi miki kyau kuwa sai kin kawo kuɗi na ƙara miki, kin san mazan yanzu ba sakin hannu suke ba, da an yi aure sai yadda kika gani, indai kin yi amfani da wannan turaren kafin shekara ta zagayo za ki canza kayan ɗakinki ki sayi mai tsada kamar nawa".Ta ƙarasa maganar da manufa biyu tana ƙara yi wa kujerun kallon raini.
Nuratu ta karɓi turaren ta ce"Na gode Anti, kuma ni zaman lafiya ya fiye mini kayan ɗaki, ballantana ma ya ce ina haihuwa zai canza mini wasu".
Sai da Nawwara ta ji damm a ƙirjinta, jin kalmar haihuwa, a ranta ta ce 'To sai dai ki haihu da ubanki!' A fili kuwa ta yi murmushin yaƙe ta ce"Allah Ya nuna mana,ni na tafi".
Ta raka ta har zaure ta tafi.
 Da daddare Kabir ya gama cin abinci yake cewa"Ni ba ki damu da kallo ba ne? Na ga ba kya kunnawa".
Ta ce"Bari na kunna".
Ya ce"A'a ba yanzu ba, yau ai ranar amarci ce,jiya ma na ga da suran gajiya a jikinki ne".
"Hmm" Kawai ta ce,tana jin wani ƙunci yana taso mata, har ga Allah ba ta son Kabir, rayuwar aure da wanda ba ka so kuwa sam ba ta da armashi, amma ta saka a ranta za ta jureta ba shi haƙƙinsa, tun da wajibi ne.
A wajenta wannan daren dare ne mai cike da takaici da kafuwar tarihin rashin samun cikar buri, a wajen Kabir kuwa dare ne na cim ma buri, da farinciki,tabbas bai samu Nuratu a matsayin buduruwa ba, amma zuciyarsa ta yarda da ita sosai, don ba ta yi kama da wacce take yawon da ake jifanta da shi ba.

   Washegari yana ta son janta da fira, yana so ta saki jiki da shi ta kasa, har zuciyarta ta yarda za ta yi zaman aure na tsakani da Allah da shi, amma har yanzu tana jin kunya da nauyin shi, tana ta ƙoƙarin manta yadda ya so lalata mata rayuwa, bai faɗa mata yadda suka yi da Abdul ba, ya dai saka a ransa idan an kwana biyu zai duba wayarta ya gani ko sun cigaba da chart, bayan sun karya ya fita aiki ransa fess, ya so zuwa gidan Nawwara da safen to ganin ya kusa makara sai ya yi mata waya suka gaisa, wanda hakan ya ɓata mata rai.
A ɓangaren Abdul shi kaɗai ya san halin da ya shiga bayan Kabir ya mayar masa da amsa, shi yana zuba ido ya ji labarin mutuwar auren, ko kuma ya ji Nuratu ta zo masa da ƙorafin mijinta yana wulaƙantata, kwatsam sai ya ji wannan amsar, ya yi mamaki ƙwarai da ya ji ashe Kabir ne ya tura nasa vedion nan ya kashe masa aure, sannan ya cika da mamakin Nuratu ta yadda take turawa Kabir ɗin irin abin da take tura masa, ya ƙara ji a zuciyarsa tabbas Nuratu ta mayar da kanta ƴar bariki, ya kuma ji sauƙin kishin da yake zuciyarsa, tun da ya san indai sun gama watsewarsu da Kabir sannan ya aure ta, babu wani lasting da auren zai yi, a yanzu mataki ɗaya zai ɗauka tun da ba zai iya kashe auren nan da makaman da ya tanada ba, to tun da Nuratu ba ta yi blockin ɗinsa ba, zai samu ya shiga jikinta sosai da kalaman kwantar da hankali da kyautatawa, tare da saka mata ƙiyayyar mijinta a wayance ba tare da ta gane ba, ta haka har ya samu ya raunata zuciyarta ta ji babu wanda take so sai shi, zai kwaɗaita mata rayuwar da ya yi mata tanadi ta auren soyayya, sai ya saka da kanta ta nemi saki a wajen Kabir, sannan ya nuna mata ba ta da wayo.
 Nuratu ta gama aikin gidanta, tana zaune sai ta kunna data, ta ga sallamar Abdul, ta amsa ta gaishe shi, ya ce"Amarya ba kya laifi, ai na yi zaton kin manta da ni, ni kuwa ina nan cike da tunanin ko ya ƙanwata take zaman kaɗaici?"
Nuratu ta tuna maganar da Kabir ya yi mata a kan Abdul ɗin, don haka ta ce"Yaya Abdul, ka yi haƙuri, ya kamata mu daina chart tun da ka san a yanzu ni matar aure ce ko?"
Ya ce"Na sani Nuratu, amma kar ki manta na faɗa miki yanzu a matsayin ƙanwata na ɗauke ki, mu dinga shawartar junanmu".
Ta ce"Mijina ba zai so hakan ba, ka yi haƙuri kawai mu yi nesa da juna. Sannan vedios ɗin nan da na tura maka a baya ina roƙonka don girman zatin Allah ka goge su duka, tun da a yanzu ni ba matarka ba ce, idan ka kalla ka kalli haramun, don Allah ka goge ba zai amfane ka da komai ba".
"Ok" Kawai ya ce mata, don ransa ya ɓaci, ta sauke ajiyar zuciya, a ranta tana fatan Allah Ya sa ya goge da gasken, ta danna blockin a lambar.
 Da rana tana kwance bacci ya ɗan fara ɗaukarta, sai ga buga gidan da ƙarfi, ta tashi ta je ta buɗe, gabanta ya faɗi ganin Nawwara ce, amma ta ɗan dake ta yi mata murmushi tana cewa"Anti sannu da zuwa".
Nawwara ta ce"Yawwa".
Suka shiga, ta kawo mata ruwa, ta zauna tana gaishe ta, Nawwara ta amsa tana cewa"Daga makaranta nake na yi nan, na ce na san kina nan ke kaɗai babu ɗan fira".
Nuratu ta yi yaƙe ta ce"Ai kuwa dai, bacci ma na fara yi, sai na ji bugu".
Nawwara ta ce"Ai dole ki yi bacci, aure mai daɗi".
Nuratu ta tashi ta shiga kitchen, sam ba ta yi niyyar yin girki ba sai da yamma, haka ta ɗora jollop ɗin macaroni don kar ta ɓata lokaci, ba ta son zama waje ɗaya da Nawwara, ba kuma don kishi ba kawai nauyinta take ji ga shi ba wani sakar mata fuska take yi ba, kamar ma kallon gadara take yi mata, ita kam da za ta daina zuwa da ta ji daɗi, a kitchen ɗin ta yi zamanta, can ta ji motsin ƙofar ɗaki an tura, don dama ta karo ƙofar ɗakin gadon, ta leƙo sai ta hango Nawwara ce ta shige mata ɗakin gado, ta yi mamaki, ta fito tsakar gidan ta tsaya kamar ta bi ta, ta tambaye ta me take nema sai kuma ta ga kamar ba za ta ji daɗi ba, ƙila ganin ɗakin take yi, Nawwara ta fito tana yamutsa fuska, suka haɗa ido da Nuratu, ta yi saurin basarwa ta ƙirƙiri murmushi ta ce"Dama cewa na yi ban ga ɗakin gadon ba".
Nuratu ma murmushin yaƙe ta yi ta ce"Babu komai ai".
Nawwara ta ce"Na ga kamar wata kwalbar turare a kan mudubi, ba dai wanda na ba ki ba ne ko?"
Nuratu ta ce"Shi ne". Saboda ta shinshina ba ta ji ƙamshin komai ba kawai ta bar shi a nan.
Nawwara ta zaro ido ta ce"Nuratu! Da tsada fa na siya miki turaren nan, da kin san amfaninsa da ba ki masa wannan ajiyar ba".
Nuratu ta ce"Anti na ji babu ƙamshi ai".
Nawwara ta ce"Haka yake, cikin humra ake juyewa, ɗakko ki gani".
Haka kawai Nuratu ta ji ba ta yarda da wannan turaren ba, ba ta manta yadda Nawwara ta nuna mata kishi da tsana ƙarara a kan auren nan ba, har marinta ta yi, mene ne yasa ta sakko haka lokaci ɗaya? A ranta ta raya ba za ta yarda da wannan turaren ba, ta shiga ɗakin ta ɗakko shi ta ɗaga ta doka shi a ƙasa, kwalbar ra fashe turaren ya malale, ta fito tana cewa"Subhanallah! Anti kin ga kwalbar ta suɓuce a hannuna".
Nawwara ta dafe ƙirji ta ce"Ta fashe!?"
Nuratu ta ce"E wallahi, tsautsayi".
Nawwara ranta ya ɓaci ta ce"Dama dai ba ki riƙe da kyau ba, ai shikenan kin rasa". Ta shige ɗaki.
Nuratu ta goge wajen da ya ɓata, ta koma kitchen, sai da ya dahu ta zubo mata ta ajiye mata, ta ɗakko mata lemo a firji, ita ma ta zuba nata, Nawwara ta ce"Sannu da aiki".
Suka gama cin abincin, a tunanin Nuratu idan an kira la'asar Nawwara za ta tafi, sai ta ga tana gyara zama, ta tashi ta ɗora girkin dare. Dab da magriba Kabir ya dawo, a gidan Nawwara ya fara tsayawa don ya ajiye mata siyayyar da ya yo musu, ya ga gidan a rufe, duk bai yi zaton ba ta nan ba, ya buɗe da mukullinsa ya shiga, sai da ya ga ƙofar falon a rufe ya tabbatar ba ta nan, ya ciro waya ya kirata ransa har ya fara ɓaci, ya tsani fita ba a tambaye shi ba, tana ɗagawa ya ce"Kina ina?"
Ta ce"Gidan amarya".
Ya ce"Wace ce kuma amarya?" Don har zuciyarsa bai yi zaton za ta koma gidan Nuratu yau ɗin ba.
Ta ce"Amaryarka mana".
Bai ce komai ba ya kashe wayar, ya buɗe falon ya shiga, ya ajiye mata ledojin ya fito ya rufe gidan.
 Sanda ya shiga Nuratu tana alwala, Nawwara tana ɗaki, tana jin sallamarsa ta fito, ganinsa da ledoji ya sa ta jinjina kai, tana rayawa a ranta lallai namiji wato har zai fara gwada rashin adalcin, Nuratu ta karɓi ledojin tana yi masa sannu, ta kai kitchen, Nawwara ta ce"Sannu da zuwa".
Yana haɗe rai ya ce"Me yasa kika fito ba ki faɗa mini ba?"
Ta ce"Gidan naka ma sai na sanar maka?"
Bai ce komai ba, ya wuce ɗaki, Nuratu ma ta shige, don a ciki za ta yi sallah, Nawwara ta koma falo tana jin kishi, ya fito ya yi alwala ya tafi masallaci, Nuratu ba ta fito daga ɗakin ba har sai da ya dawo, ya shiga ɗakin yana cewa"Yau kin samu ƴar tayin fira ashe".
Ta ce"Ai kuwa dai".
Ya cire kaya ya shiga wanka, ta fita ta je kitchen ta duba ledojin, fruit ne da kayan miya da jan nama, sai kilishi, ta yanka fruit ɗin ta zuba sauran a firji, ta zubawa Nawwara da ban ta kai mata, ta zuba mata abinci ma, sannan ta haɗa na Kabir ta kai falon, ta zauna tana jira ya gama shigo, Nawwara tana fakar idonta tana harararta ita kuwa hankalinta na kan tv, har ya shigo, tana cewa"Wato yau a nan kika wuni".
Ta ce"Ka ga jakata, daga makaranra na yo nan".
Ya ce"Kin kyauta".
Nuratu ta sakko ta zuba masa abinci, ya fara ci yana cewa"Ki matso mu ci mana, ko kin ci?"
Nuratu ta ɗan yi murmushi ta ce"Sai an jima". Saboda tana jin nauyin Nawwara
Ya ce"Ai ba a son daga cin abinci a kwanta, ki zo ki ci yanzu".
Ta sakko ta ɗauki cokali suna ci, Nawwara ta ce"Wato dai ni za a ware?"
Ya ce"Waye ya ware ki? Ke da ba baƙuwa har sai an yi miki tayi? Ki matso mana".
Ta kuwa matsa suka ci abincin tare. Bayan sun gama ya tafi sallar isha'i. Da ya dawo ya lura Nawwara ba ta da niyyar tafiya, ya ce"To kuma sai ki bar gidan naki babu kowa? Dare ya yi".
Ta ce"Idan dai korata kuke yi sai na tafi, gidan ne babu daɗi, ni kaɗai kamar mayya".
Ya ce"Ba a kore ki ba. Nuratu ya ba ki ci kilishin ba?"
Sai yanzu ma ta tuna da shi, ta ce"Na manta, bari na ɗakko".
Nawwara ta ce"Idan ma don ni aka ƙi ɗakkowa bari na tashi na tafi, babu komai amarya dama ai sai da nama".
Kabir ya ce"To me kike nufi? Ke ma naki yana can na ajiye miki a falo, don ke na fara kaiwa ma na tarar ba kya nan, duk abin da na siyo yanzun ki je ki duba kitchen ɗin nata sannan ki duba na gidan naki, kafin ki zargi wani abu".
Ta ce"Ni dai ban ce komai ba, mu je ka raka ni, dare ya yi, kar na hana ku rawar gaban hantsi".
Ya ce"Ai kina kallo kin san daren zai yi".
Ta tashi ta fita, Nuratu ta ce"Anti ba dai tafita ba, to ga kilishi".
Ya ce"Na ta yana gidanta fa".
Nawwara ta yi gaba tana cewa"Sai da safe".
Ya ce"Nuratu bari na rakata".
 Haka Nawwara ta samu abun yi, kullum sai ta zo ta yi zamanta a nan, sai dare idan ya dawo ya raka ta, har ya gama sati a ɗakin Nuratu, ranar kwananta kuma ba ta zuwa, idan ranar weakend ne haka za ta zo tun safe ta zauna, abun har ya fara bawa Kabir haushi, ya kuwa taka mata burki ya ce ta dinga zamanta a gidanta, ita ma Nuratun dole za ta saba da zaman kaɗaici ai, daga nan ta daina zuwa, sai dai tana ta kokowa da tsanar Nuratu da take addabar zuciyata, kayan wajen Malam duk sun tashi a banza ta yi asarar kuɗinta, Kabir dai ba ta ga alamar kwalli ya karɓe shi ba, ga shi ba ta san ta inda za ta fara tono a gidan nasu ba, don haka abun duniya ya yi mata yawa.

   NURA
    Ya lallaɓa ya kwashe takardun gidansa daga sif ɗin Umma, bai yi shawara da kowa ba ya siyar da shi miliyan biyu, a ranar ya sanarwa da Hasana ya kuma faɗa mata za ta koma gidan da Fatima ta tashi, Hasana sam ba ta ji daɗi ba, don gidanka rufin asirinka ne, babu daɗi a ce mutum ya rasa muhallinsa ya koma yawon haya, ta ce"Wallahi da ka yi shawara da ni da ba ka siyar da gidanka ba, Baban Salim wannan fa wata jarabawa ce, ita kuwa jarabawa nutsuwa take buƙata ba gaggawa ba, idan ka samu wata ƙaramar sana'ar kana yi, a hankali sai ka ga komai ya wuce".
Ya ce"Babu komai, ai ba saka kuɗin zan yi a gaba na kashe ba, jari zan kafa na fara sana'a, kuma zan siya miki keke kina ɗinkin kin ga sai a dinga rufawa juna asiri ko?"
Ta ce"To Allah Ya sa hakan shi ya fi alkhairi".
  Bayan sati ɗaya ya siyawa Hasana keken ɗinki sakan, sannan ya ba ta dubu hamsin ya ce ta ja jarin jakankunan, ta ware dubu talatin ta ce za ta fara ɗinka zannuwan gado, ashirin kuma ta siyo kayan jaka. Ta kwashe kayanta ta koma wancen gidan, sai a ranar ƴan'uwansa suka san ya siyar da gidansa, suka taru suka yi masa caa suna masa faɗa kamar za su cinye shi, Habibu ya ce"Yanzu ɗazun nan muka yi magana da wani a kasuwa ya ce zai ɗauke ka a shagonsa, kuma babban shago ne, ana samun alkhairi sosai, niyyata dama gobe mu tafi na raka ka ka ga yanayin wajen, shi ma ya ganka, tun da ka dawo daga yawon da ka tafi ban huta ba ina ta cigita maka inda za ka samu a ɗauke ka, tun da ka fi ganewa kasuwar, to ashe kai ka je ka yi gaban kanka saboda gajen haƙuri".
Umma ta ce"To ai yanzun ma ba ta ɓaci ba, sai ya mayar masa da kuɗinsa, ya karɓi gidansa".
Nura ya ce"Ni dai da an bar shi, tun da na riga na taɓa kuɗin ma, na biya Hasana kekenta da na siyar mata, na kuma ba ta jari, sannan duk waɗanda suke bi na bashi duk na sallami kowa, kun ga na yi wa kuɗin giɓi".
Habibu ya ce"Ni sai na ara maka a cika ya koma miliyan biyun, sai ka dinga biyana a hankali".
Kowa ya yarda da shawara, aka samu wanda ya sayi gida, sai ya ce ai tun da an gama ciniki babu wani dawowa baya, sai dai idan siya za su yi, kuma shi yake da ikon yi wa gidansa kuɗi, ya ce shi miliyan uku zai siyar babu ragi, suka cika da mamaki, duk yadda suka yi ya dage a kan hakan, a dole aka haƙura da gidan Nura.
A hanya Habibu yake cewa"Yanzu me za ka fara yi da kuɗin?"
Ya ce"Ai ina ga kawai kasuwar zan tafi, ni na fi ganewa can ɗin".
Ya ce"Sai ka cinye wannan kuɗin?"
Ya ce"A'a ajiyewa zan yi".
Habibu ya ce"Ka ga akwai abokina da ya rasu, ana ta rabon gadonsa, to yana da wani shaguna guda biyu da ake haya, yanzu siyarwa za a yi a raba gado, ni a ganina ka siye su sai ka dinga karɓar kuɗin haya".
Nura ya ce"To babu damuwa".  Haka aka yi Nura ya fara zuwa kasuwa, kuma ya sayi shagunan.
Hasana tana ta ɗinkinta, yana kai mata kasuwa ya kawo mata kuɗinta cass, suna zaune lafiya rayuwa ta dawo daidai. Sai dai shi fa Nura abin da Fatima ta yi masa yana nan ya zama wani ciwo a zuciyarsa, yana da niyyar nuna mata ba ita kaɗai ba ce macen da ta yi saura a duniya ba, sannan shi ma cikakken namiji da zai iya auren wacce ta fi ta, ya saka a ransa dole zai ƙara yin wani auren, aure na kece raini, sai ya samo wacce ta fi ta komai da komai ya aura, don ta san cewa komai ya wuce ya cigaba da rayuwa mai inganci. Bayan wannan dama can yana da burin zama da mace fiye da ɗaya, ya gaji da Hasana, kawai dai yana zaune da ita ne saboda ya yi mata adalci ita da ƴaƴansu, saboda haka ya koma ruwa ya yi sababbin ƴan'mata yana yi musu ƙarya da ba su kuɗi, yana kuma tantance su, don sai ya zaɓa ya darje.
 A nan kasuwar akwai wata bazawara mai siyar da abinci, sunanta Saratu, aurenta uku tana da yara uku, Saratu irin masifaffaun matan nan ne marasa haƙuri, rashin haƙurinta ne yake kashe mata da aure, ga t da masifaffen kishi da iya kissa, gefe guda kuma ta yarda da ƴan tsibbo sosai, don su ne madogararta su take sawa su siye mata zuciyar duk wanda ta ƙyalla ido ra ga tana son shi, maza da dama suna binta da so, saboda yadda ta iya kwalliya da ɗaukar wanka, ga ta irin ma su ƙaramin jikin nan ne ba za ka ce ma ta iya aure ba, tana da tsiwa sosai da kwarkwarsar dake jan hankalin maza gare ta, sai dai duk wannan abun nata ba ta taɓa yarda ta ba da kanta ga namiji duk wanda ya zo mata da shashanshi, sai dai ta yi ta jansa da wayo tana cutarsa tana karɓe masa ƴan canji, har ya gane ya yi gaba, neman kuɗi kawai take yi tuburan, don ta tallafawa mahaifiyarta wacce mahaifinsu ya mutu ya bar ta, ga kuma ƴaƴanta uku duk uwar ce take kula da su, bayan nan da ƴaƴan yayarta su biyu da ta rasu aka bar mata, tana da yayye maza sai dai duk babu ɗaya nitsattse wanda zai ɗauki nauyin gidan, don haka ta zage damtse take neman na kanta. Babu wanda bai san Saratu ba a kasuwar nan, babbar rumfa ce da ita ta siyar da abinci, ta fi kowa ciniki, kuma hakan yana da nasaba da barbaɗe-barbaɗen da take yi wa abincin.
 Saratu ta ƙyalla idonta a kan Nura, wanda yake zuwa siyan abincin rana kullum, haka kawai ta ji yana burge ta tana son shi, kuma za ta iya aurensa amma na ɗan lokaci, don ba shi da arziƙin da zai riƙe mace mai irin zuciyar nema kamarta, tun da ta san yaron shago ne, ba shi da kuɗin riƙe ta. Ba tare da sanin shi ba ta saka aka yi mata bincike a kansa tsaf, hatta gidan iyayen Hasana sai da aka kwatanta mata, a yadda take son shi ta so ta kashe masa auren, sai dai ta bar shi tun da auren ɗanɗane za ta yi, kar zafin ya yi masa yawa, sai da ta kai sunan Nura wajen malaminta kafin ta tunkare shi da maganar so, da farko ta daina karɓar kuɗin abincin, sai ta zo da wata kula ta da ban ta cika masa da abinci, har sai ta duƙa za ta ba shi tana yi masa murmushin yaudara don Saratu ta iya ladabin kunama, Nura yana ta mamakin dalilin da yasa ba ta karɓar kuɗinsa, ga shi wajen nata kullum a cike yake babu damar su tattauna, don haka ya karɓi lambarta ya ce za su yi magana.
 Da daddare kafin ya shiga gida ya samu waje ya zauna ya kira ta a waya, ta ɗaga suka gaisa a mutunce, ya ce"Saratu ina godiya da karrama ni da kike yi, sai dai fa ina ta mamakin dalilin yin hakan".
Ta ce"Wannan ba abun mamaki ba, ka san dai ma so ɗan tsutsu shi yake bin sa da jifa".
Ya ce"Ban gane ba, waye tsuntsun waye mai son shi?"
Ta yi dariyar yaudara ta ce"Kai ne tsuntsun, Nura ƙila ba ka san wace ce ni ba, kawai kana ganina a kasuwa ne ko? Ni bazawara ce ina da yara uku, aurena uku, duk ban yi dace ba shiyasa nake fitowa, yanzu haka muna zaune a gidanmu ni da mahaifiyata da ƴaƴana, kuma ni ce mai nemo mana abin da za mu ci, amma hakan ba hujjar da zan riƙe na ce ba zan yi aure ba ce ka sani ko?"
Ya ce"Allah sarki, gaskiya haka ne, na daɗe ina mamakin yadda mace kamarki ta zaɓi siyar da abinci a kasuwa sama da aure, duk kuwa da yadda na ga maza suna kokowar neman soyayyarki".
Ta ce"Hmm, wallahi ban samu wanda nake so a cikinsu ba, sai wanda bai damu da ni ba, bai taɓa cewa yana so na ba kawai sai zuciyata ta ce shi ta zaɓa, Nura don Allah za ka iya aurena?"
Ya ji kalmar ta daki zuciyarsa, Saratu ta daɗe tana burge shi, amma ya san irin matan nan ba sa'annin aurensa ba ne, ganin yadda ma su manyan motoci ma shigowa kasuwar suke don su sayi abinci, kuma ya samu labarin yadda manyan mutane suke taua aurenta take ja musu aji. Ya sauke numfashi ya ce"Saratu ai babu wanda zai ce ba ya son ki, sai dai ni fa ina da iyali..."
Ta ce"Matarka Hasana ba za ta zama matsalarmu ba, na ga sanda ka auri Fatima ma lafiya lau aka yi komai? Idan ma ta tada hankali ta fita ka sani ni zan zamewa Salim, Amir da Aiman uwa ta gari".
Ya ce"Kenan sai da kika yi bincike a kaina ko?"
Ta ce"Duk so ne ya ja hakan, idan ka karɓi soyayyata gobe ina gayyatarka gidanmu, kuma ina yi maka albishir da na yafe maka kayan lefe, saboda ina son auren ya kasance nan da wata biyu, ni a shirye nake, sadaki kawa za ka kawo".
Farinciki ya kama shi, ya ce"Amma sai dai fa ba ni da gidan kaina, ban san yadda za a yi ba".
Ta ce"Kar ka damu, ni ko keji ka kaini zama zan yi, rayuwar aure fa za mu yi, ai ni babu ruwana da wani ƙyale-ƙyale".
Ya ce"Na gode sosai Saratu, na yi mamaki sosai wallahi ban taɓa zaton kina da sauƙin kai haka ba, goben zan shigo kuwa in sha Allah!".
Suka yi sallama yana jin sa a sama, lallai wannan abun alfahari ne a gare shi, a ce Saratun da take burge maza da dama ta tsamo shi ta ɗaga ta ce shi za ta aura, ya yi wani murmushi ya ce"Lallai Nura ka cika namiji!".
A ranar bacci rabi da rabi ya yi, yana ta lissafin kuɗin aure da yadda komai zai kasance, ji yake a ransa babu wanda ya isa ya dakatar da shi daga auren nan ko da uwarsa da ubansa ne.

  Cikin sati ɗaya wata soyayya mai ƙarfi ta shiga tsakanin Nura da Saratu, ji yake kamar ma bai taɓa soyayya ba, bai taɓa yin aure ba sai yanzu zai yi, kullum sai ya je zance, kuma ita take zaɓar tsarabar da zai kai mata. Zuwa yanzu Hasana ta fara zargin ya gano wata, saboda da da wuri yake dawowa gida ya kwanta, amma yanzu sai ya kai sha ɗaya a waje, ta san ba ta isa ta hana shi ba, don haka ta ja bakinta ta tsuke ta ga gudun ruwansa.
Lokacin da Nura ya jewa iyayensa da zancen ƙara aure, mahaifinsa faɗa ya rufe shi da shi yana cewa"Wai ni Nura Hasana gutsirarka take yi ne da ka addabi kanka sai ka ƙaro wata macen? Har yaushe ka farfaɗo daga iftila'in da ka shiga da har za ka kwasowa kanka aure? Nura har yanzu kai ƙaramin ɗan kasuwa ne, ƙarin auren nn ba dole ya zame maka ba, akan me za ka dinga takura kanka? Idan ka ji shawarata ka haƙura zuwa wani lokaci, idan ka zama ogan kanka ka ginu sai ka yi aurenka hankalinka a kwance haka kuma ba ka matse buƙatun gidanka ba, ka ga yanzu ita ma sai dai ka kama mata haya fa, a ce mata biyu duk a gidan haya? Wannan ai sai ta kama kai kuwa ba ta kama ba".
Umma ta ce"Don Allah Malam ka ƙyale yaron nan ya yi aurensa, shi fa aure ƙara buɗewa mutum arziƙinsa yake yi, idan wacce ta fita mai farar ƙafa ce sai ka ga wannan ita ce silar arziƙinsa, ba daɗin Hasana yake ji, da me zai ji? Kowa fa yana son ya huta a gidansa".
Baba ya ce"To shikenan, wanda bai ji bari ba..."
"Aa kar ka yi masa baki!" Umma ta katse shi da faɗin hakan.
Malam ya tashi ya fita ya bar musu gidan, Nura ya karkace yana ta zubawa Umma labarin Saratu, har da lefen da ta yafe masa saboda ba ƙyale-ƙyale ne a gabanta ba, Umma ta cika da farinciki tana ta saka masa albarka. 
A cikin satin aka kai kuɗin aure aka tsayar da rana wata biyu masu zuwa, dangi kowa idan ya ji labarin sai ya yi mamaki, don sun yi zaton ya haƙura da ƙara aure, da ya faɗawa Haana ba ta wani yi mamaki ba, haka kuma ba ta damu ba, tun da bai daina yi mata komai na gidan ba, fatanta dai Allah Ya ba su zaman lafiya.
Tuni Nura ya fara shiri ana ta rawar ƙafa kamar yanzu zai yi auren fari, duk da ta ce ta yafe lefe sai da ya ba ta dubu hamsin ya ce ta yi ɗinkin fitar biki, cikin fira yake faɗa mata yana ta neman gidan da za su zauna me ɗan kyau, Saratu ta ce"Shi wanda matarka take ciki babu waje ne? Ni fa ba na son a raba mana gida, ta haka ne sai ka ga yara sun taso kansu a rabe".
Ya ce"To ai kamawa take, kin ga ba zai isa ba gidan, falo ne da ɗakuna biyu a cikinsa, sai kitchen da banɗaki, ba za ki sake ba".
Ta ce"A'a zai ishe mu, ni ɗaki ɗaya ma ya ishe ni, ni fa ban ɗauki rayuwa da zafi ba".
Nura ya ce"Amma kayanki za su cinye?"
Ta ce"Yadda na yafe maka lefe haka za ka yafe min kayan ɗaki, ko ba zai yiwu ba?"
Ya ce"A me zai hana? Ai dama ba dole ba ne".
Ta ce"Ka ga katifa kawai zan siya, sai kayan sakawata a akwatuna, kayan kitchen kuma sai ta ɗan matsa mini waje na raɓa nawa ko? A hankali muna tare idan Allah Ya hore maka ka yi ginin da zai ishe mu sai na yi kayan ɗaki masu kyau".
Nura jikinsa sai ya yi sanyi, shi bai so za su zauna gida ɗaya da Hasana ba, so ya yi a ce ya kama mata haya gidanta da ban, yadda za su ɓarje soyayyarsu babu wata takura babu sa ido, amma yadda ta ce ɗin dole haka za a yi, shi ma ta nan ya samu sauƙin kashe kuɗin kama haya.
Ita kuwa Saratu ta san wannan aure ne za ta yi na biyan buƙatarta, kuma na taƙaitaccen lokaci, shiyasa ba sai ta kashe kuɗi ta yi wasu kayan ɗaki ba, da zarar ta gama kashe ƙishinta a kan Nura shikenan za ta nemi saki, kuma dole ya sake ta, tana matuƙar sha'awarsa da son kasancewa da shi, shiyasa ta nemi auren nasa, da ta gama cin moriyar ganga ta ƙara gaba ta koma sana'arta.
 Nura ya yi ta tunanin yadda zai faɗawa Hasana gida ɗaya za su zauna da Saratu, haka dai ƙarshe ya shirya tunkararta tun da ba tsoronta yake ji ba, ranar bayan magriba duk suna falo har yaran ya fito daga ɗaki yana cewa"Hasana ina ga fa za ki ɗauke kekenki daga ɗakin can ki mayar da shi falo ko ɗakin gado".
Da mamaki ta ce"To! Me yasa?"
Ya ce"Saratu zan saka a ɗakin".
Ta ce"To wace ce kum Saratu, ko kiwon mage za ka fara?"
Ya ce"A'a na tinkiya! Wacce zan aura nake nufi, a nan zan saka ta!".
Hasana ta ce"Amma kuwa gaskiya wannan tsarin bai yi ba! A kan me za ka saka ta a nan ba za ka kama mata haya ba? Ai ka san gidan ya yi mana kaɗan!".
Ya ce"Ita bai yi mata kaɗan ba, ke kuwa idan ya yi miki kaɗan sai ki bar mata gidan ki tafi gidanku, ni dai na gama tsarina a nan za ta zauna don haka ki san da wannan ki kwashe kayanki ina son ganin ɗakin babu komai".
Da kataici Hasana ta ce"Hmm Baban Salim kenan, ni dama na san ka gaji da zama da ni, kawai dai don babu yadda ka iya da ni ne..."
Ya katse ta da faɗin"Ɗan dakata haka! Kamar ya babu yadda zan yi da ke? Kin manta igiyoyin auren a hannuna suke ne? Yanzu cikin kalmomi biyar zan iya samun yadda zan yi da ke, don haka ki kula, wallahi a kan auren nan ba zan saurarawa kowa ba!"
Ta ce"Yanzu yaran nan sai ka faɗa mini a inda za su dinga kwana!".
Ya ce"Ga falo nan".
Ta ce"Amma dai ba ka yi mana adalci ba, yara suna ɗakinsu lafiya lau ka ce su koma falo da kwana tsakani da Allah?"
Ya ce"To kai su kitchen mana ko banɗaki, ko kuma su kuma gadonki, idan ya so duk ranar kwananki ni sai na kwana a falon".
Ta ce"To ai kuwa sai dai a yi hakan, sai dai ka kwana a falon, dama idan ka kwana a ɗakin ma ai ba wata uwar muke bawa juna ba".
Ya ɗakko waya ya kira Saratu ya fice yana cewa"Hello masoyiyata" 
Hasana ta shaƙa sosai, ba ta taɓa tunanin zai ce a nan gidan za ta zauna ba, to ta ya ma za a raba kitchen? Kuma haka za ta zauna mata a falo alhalin kayanta ne a ciki? Lallai za a yi ta.
 Duk abin da aka sakawa rana zai zo, kamar yau ne sai ga auren Nura da Saratu ya zo, Hasana ta kwashe komai daga ɗakin kamar yadda ya ce, ta ajiye kekenta a falo sauran kayan yaran da yake ɗakin ta mayar da su ɗakinta, kuma ta saka a ranta sai dai fa ya kwana a falon.
  Ana gobe ɗaurin auren da safe Nura ya fita ya kira Hasana ya faɗa mata ma su jere za su zo da yamma, ta ce"Allah Ya kaimu".
Bayan la'asar sai ga wasu mata su uku sun zo, suka ƙwanƙwasa ta buɗe musu, Saratun ce da kanta, tare da ƙawayenta biyu, ta yi mamakin ganin mota ce ƙarama ƴar ƙurƙura aka sako katifa a ciki, sai tsirarun kayan kitchen, da ta buɗe ta koma ciki tana jin kishi yana taso mata, ta koma falo ta zauna ta ɗora ƙafa ɗaya kan ɗaya, suka shigo da sallama ta amsa ta kau da kai, Saratu ta tsaya tana kallonta da karantar yanayinta, ta ce"Uwar gida ke kuma haka salon naki kishin yake ko gaisuwa babu ballantana sannu da zuwa?"
Hasana ta ce"Au, ai ni ce mini ya yi za a zo jere bai ce mini za a zo saurarar gaisuwata da sannu da zuwa ba".
Saratu ta ce"Hee! Lallai za a je da ke, ashe ke ma ƴar gari ce, to wallahi ki yayyafawa hayaƙin kanki ruwa tun wuri ya mutu, don ni wuta ce take tashi a kaina, kishi da ni babu sauƙi, bari ki ji na faɗa miki, idan har kina son ki tsira da aurenki wallahi ki nutsu ki yi mini biyayya, idan ba haka ba ki tafi gidanku tun yau, ni Nura na aura zamansa zan yi ba na wata shegiya ba, saboda haka ku kama kanki, ki yi harkarki na yi tawa, ina ne ɗakin da ya ba ni?". Ta ƙarashe da tambaya tana yi mata wani matsiyacin kallo.
 Hasana ta cika da mamakin jin wai wannan ita ce amaryar, kuma ta zo jera kayanta da kanta, ta ce"To ai tun da zaman shi za ki yi, sai ki kira shi ya zo ya nuna miki ɗakin".
Ɗaya daga cikin ƴan rakiyar ta yi tsaki ta wuce, ta bankaɗa ɗakin Hasana ta duba, ta dawo ta buɗe ɗayan ɗakin ta ce"Ku kwaso kayan don Allah, ni raina ya fara ɓaci, kar na daki ƴar mutane a ce ban yi daidai ba".
Hasana ta ce"Ni za ki daka!? Ai wallahi ko Nura bai isa ya dake ni ba, ballantana ke ƙawar ƴar karere".
 Ɗayar ta ce"Lallai Saratu da alama kin gamu da gamonki, sai ki ɗaura ɗamara". Ta faɗa da gatsali don har ta fara tausayin Hasana, saboda sanin shu'umancin Saratu.
Saratu ta ce"Ina ƙudan yake ballantana romonsa? Wannan ai loma ɗaya ce". Suka kwashe da dariya.
Suka gama shirya ɗakin, suka zo shiga kitchen, Hasana ta ce"Ku dakata, ni fa bai ce mini kina da waje a kitchen ba".
Saratu ta rausayar da kai kamar abar tausayi ta ce"Na sani Anti, ai wai sammin waje za ki yi".
Hasana ta kira Nura a waya, yana ɗagawa ya ce"Sun zo?
Ta ce"Ga su a tsaye, suna niyyar shigar mini kitchen! Me hakan yake nufi?"
Nura ya ce"Kamar ya? Zuba kayanta za ta yi mana, ki rage wasu kayan".
Hasana ta ce"Ni babu wani abu da zan rage, na kai su ina?"
Ta kashe wayar, ya kira ta ƙi ɗagawa, Saratu ta kira shi, yana ɗagawa ta ce"Nura idan auren nan ba zai yiwu ba a fasa mana" 
Ya ji kamar ta caka masa mashi, ya ce"Kamar ya? Ki yi haƙuri don Allah, ga ni nan zuwa gidan".
Ta katse kiran, suka shige ɗakin da suka yi jeren suna ta firarsu, Hasana tana zaune tana kallon ikon Allah, sai ga Nura ya shigo gidan kamar an jeho shi, tun daga tsakar gida yake ƙwala mata kira, "Ke Hasana! Hasana!".
Ta yi banza da shi, ya ƙaraso yana cewa"Hasana me kike nufi ne? Mene ne haka?"
Ta ce"Ta ya za a ce ta zuba kayanta a kitchen? Ka ga fa kar ka ƙore ni!"
Ya ce"Idan an ƙure ki ya za ki yi? Gidanki ne? na ce ki rage kayanki ta saka nata!".
Su Saratu suka fito, suna gaishe shi, ya washe baki yana amsawa, ya ce"Don Allah ku yi haƙuri za ta kwashe".
Hasana ta shige ɗaki, ta saka hijjabi ta ɗauki jaka da wayarta, ta fito tana cewa"Idan a ga dama ka fitar da duka kayana daga gidan!". Ta fice
Nura ya yi tsaki yana cewa"Kin ga abin da nake faɗa miki ko? Wallahi haƙuri kawai nake yi".
Saratu ta ce"Idan da matsala fa sai a haƙura ni ba na son tashin hankali".
Ya ce"Babu wata matsala wallahi, kin ga shiga ki fito da duk abin da kika ga ya tare miki waje ki saka naki". Ya ƙarasa da shiga kitchen ɗin.
Ta shiga, ta cire hijjabi ta ɗaura a ƙugu, ta shiga matsar da kayan Hasana tana ɗora wasu kan wasu, ta jera nata da ba wani yawa ne da su ba ta ce"Inda ta yi haƙuri ma kayan nawa babu yawa, kuma ni ba baƙuwar zafi ba ce".
Nura ya ce"Ki ƙyale ta daidai nake da zamaninta ai".
Ya rufe gidan ya raka su bakin titi suka hau babur suka tafi, yana jin haushin Hasana na rainin da ta yi masa.
 Ita kuwa Hasana kai tsaye gidansu ta tafi, tana shiga ta fara kuka, Mama ta ce"Me kuma ya faru? Ina yaran?"
Sai da ta yi mai isarta sannan ta faɗa mata yadda aka yi, Mama ta ce"Haba Hasana, sai yaushe za ki gane halin maza? Kamar yau za a fara yi miki kishiyar? Shi fa namiji idan ya tuttugo aure ki saka a ranki za ki ga komai, da sai ki matsar da kayan ki ga ƙarshen gudun ruwansu, su yanzu dama burinsu ki bar gidan ai ki ba su waje su sake, yanzu duniya sai ta yi ta zaginki ana cewa kishiya ta kore ki, mene ne amfanin haka? Tashi za ki yi ki koma don abun kunya a ce kin dawo gida ana gobe ɗaurin auren mijinki, wancen auren da ya yi a ya ya ƙare? Wannan ma idan kika yi haƙuri za ki ga ƙarshensa, ke dai ki jingine shi a gefe ki kama ƴaƴanki ki rungume ki yi ta kula da su".
 Don dole ta saka ta ta koma tun a lokacin, da ta shiga kitchen ɗin ta ga yadda aka yi wa kayanta, ta share hawaye, ta fitar da wasu ta kai ƙarƙashin gado, kuma ta saka a ranta za ta zuba musu ido ta gani.
 Washegari aka ɗaura auren Nura, wannan karon Hasana cewa ta yi ba ta gayyatar kowa, don haka ita kaɗai ta wuni a gidan, sai bayan isha'i aka kawo amarya da tsirarun mutane, kai tsaye ɗakinta suka kai ta, Hasana tana daga ɗaki tana jiyo habaice-habaicensu, zuciyarta ta kumbura kamar za ta fashe, duk yadda ta so ta cire kishin Nura a ranta sai ta kasa.
 Amarya ta sha magunguna ta yi mankas, don saitin amarya ta siya babban saiti na maganin Surayya D, jiran ango kawai take yi, Nura ya shigo yana ta washe baki, ko ɗakin Hasana bai shiga ba ya shige wajen amarya, sai da suka gama komai an zo inda amarya take fatan a zo tun da abin da ya kawo ta kenan, sannan Nura ido ya raina fata, tun a ranar ya san ya ɗebo ruwan dafa kansa, buƙatar Saratu ta fi ƙarfin shi nesa ba kusa, haka dai ya dinga daurewa yana yin yadda ta so, dare ɗaya har ya jigata, ita kuwa har ta fara jin haushin shi da tunanin anya ba ta yi asarar kuɗinta da lokacinta wajen auren nan ba kuwa?
Washegari da safe Hasana ta tashi ta shirya yaranta suka shirya yaranta tana jira ya fito ya kai su makaranta ta ji shiru, ta kira shi a waya ta ji ta a kashe, ta yi ƙwafa wai har ƙarfe bakwai da rabi bai kunna wayarsa shi ga shi ango, shi kuwa yana can yana baccin gajiya bai ma san gari ya waye haka ba, ta fita ta kai su makarantar da kanta, dama yana raka su ne kawai a adiadaita sahu, tun da har yanzu bai sayi babur ba, da ta dawo ta gyara falo, ta zauna ta hakimce tana jiran ganin sanda za su fito.
 Sai wajen ƙarfe tara sai ga Saratu ta fito da wata ƴar iskar rigar bacci iya cinyarta, ta yi wa Hasana kallo ɗaya ta wuce kitchen, babu jimawa kuma Nura ya fito ya shiga banɗaki, ba ta jima a kitchen ɗin ba ta fito, ta shiga ɗaki, ta fito ɗaure da towel ta shiga banɗakin, Hasana ta zubawa sarautar Allah ido, a ranta kuma tana mamaki da tunanin dole fa ta yi wa tufkar nan hanci, suka fito tare suka shige ɗaki, babu jimawa ta fito ta koma kitchen ɗin, ta ɗan daɗe kafin ta fito da faranti ɗauke da abubuwan da ta dafa, ta zo ta ajiye a falo ta koma ɗaki, lokacin Nura ya falon cikin shirin fita, ya ce"Hasana da kin ɗan ba mu waje, za mu karya".
Saratu ta ce"A'a masoyi, ban sanka da rowa ba, ta sakko mu ci mana".
Hasana babu wanda ta kula, suka gama cin abinci, ta tattara kayan ta mayat kitchen, sannan ta yi ɗakinta tana cewa"Sai ka shigo" Har wani kashe masa ido take yi.
Gabansa ya faɗi kamar bai gane nufinta ba  ya ce"Na shigo ina? Aiki fa zan tafi".
Ta ce"Idan ka kunna wayarka za ka ga saƙo daga oganka, na nema maka hutun kwana uku kuma ya ba ka, don mu ci amarcinmu yadda ya kamata ko?"
Ya yi wani yaƙe ya ce"Tabbas hakane". A zuciyarsa sam bai so haka ba, daren jiya kawai ya raina kansa, me take nufi da kar ya fita? 
Zai shiga ɗakin Hasana ta ce"Ina da magana".
Ta shige ɗakinta, ya bi ta yana haɗe gira da jiran da me kuma ta zo?
Hasana ta ce"Baban Salim ka yi aure, Allah Ya sanya alkhairi, to sai dai akwai wasu lamura da na fara gani tun daga yau wanda ba zan lamunce musu ba".
Da mamaki ya ce"Me kike nufi? Wato ke dai ba kya son zaman lafiya ko Hasana? Matar nan ba ta kula ki ba, dole sai kin tado da fitna, to ita dai fitna a kwance take Allah Ya la'anci mai tada ita!".
Ta ce"Kai da matarka ne za ku tashe ta".
Ya ce"Da muka yi me?"
Ta ce"Ina kallo fa tare kuka shiga wanka, sannan ga wata rigar bacci da take fitowa da ita, ka san ina da ƴaƴa, ni ba zan so abin da zai taɓa tarbiyyarsu ba, yanzu inda a gabansu kuka shiga wankan nan tare alhalin su ba su saba ganin haka ba wane irin tunani ne zai zo kansu? Wace amsar zan ba su ranar da suka tambaye ni me hakan yake nufi? Sannan ba zai yiwu yarana su dinga kallonta kusan tsirara ba, wannan ba tarbiyya ba ce, don haka ku gyara!".
Har zuciyarsa ya yarda maganarta tana kan gaskiya amma ya haɗe rai ya ce"Wannan gargaɗi ne kike yi mini kenan saboda tsabar raini ko?"
Ta ce"Gaskiya ce dai, kuma idan ban ga canji ba zan ɗauki matakin gaggawa!".
Saratu da ke laɓe tana jinsu ta jinjina kai a ranta tana cewa'Lallai wannan matar sai na shirya mata'.
Nura ya fice daga ɗakin ransa a ɓace, ya kuma kasa faɗawa Saratu, ita kuwa ta yi kamar ba ta ji shi ba, sai dai fa bai sake yarda sun shiga wankan tare ba.
A ƙage ya yi kwana uku a ɗakin amarya, ya gaji da wannan halin nata, duk iya ƙoƙarinsa sai da ta ƙure shi, har alla-alla yake kwananta ya ƙare ya koma ɗakin Hasana ya huta na kwana biyu.

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*
    Sai da Saratu ta gane yadda Nura ya matsu ya bar ɗakinta, hakan kuwa ya ɓata mata rai sosai, ranar da daddare suna falo da Hasana har yaran Saratu ta fito ita ma ta zauna ta ɗora ƙafa ɗaya kan ɗaya tana yatsina ita kaɗai, Hasana tana jin haushin ta zauna mata a falo, akan kujerunta komai nata, kuma ta dinga yi mata kallon raini, Nura ya ce"Ya dai masoyiya ko har kin fara kewata ne?"
A ranta ta ce'Kewar ragonta ko?' A fili kuma ta wani shagwaɓe ta ce"E wallahi, na san yau zai yi wuya na iya bacci, saɓanin kai da za ka sha baccinka hankali kwance da uwargida".
Ya ce"Haba wane ni? Wallahi ba ki ji yadda jikina ya yi sanyi ba, ji nake dama yau ta koma jiya".
Hasana da ta ga rainin hankalin ya yi yawa, a gabanta Nura yana ci mata fuska, ta ce"Ai kar ku wani damu, indai ni ce na bar muku kwanana, duk sanda kuka gaji da juna ka dawo". Ta tashi ta shige ɗaki.
Nura da ƙirjinsa ya yi wata irin bugawa da sauri ya miƙe yana kiran"Hasana! Zo ki ji, ni fa ba da wata manufar na ce haka ba". Domin ya lura idan bai yi da gaske ba sai Saratu ta shanye masa jinin jikinsa.
Saratu da ta ji daɗi sosai, ta ce"Haba dai masoyina, ko dai da gaske ka gaji da ni? Kai da za ka yi farinciki?"
Ya wayance yana cewa"A'a fa, wai dama kar ta ga kamar ban yi mata adalci ba".
Ta ce"Ina rashin adalci a nan? Ai ba kai ne ka roƙi ta ƙara maka kwana ba".
Nura ya tashi yana cewa"Bari dai na je na ji ko da wasa take".
Saratu ta janyo shi ta yi ɗakinta da shi, yana cewa"Innalillahi yara suna kallonmu". Ya faɗa yana jin kamar za ta kai shi ne ta kashe shi, shi kam bai taɓa zaton da gaske ana samun mace irin haka ba, lallai ya ɗebo ruwan dahuwar kansa.
          NURATU
    A kashi tamanin cikin ɗari na matan da ake yi musu auren dole kuma su dawwama da ƙiyayyar mijin, laifin mazan ne ba na mata ba, zuciyar mace tana da rauni, sannan a halittarta tana son kyautatawa, tausaya da nuna soyayya, muddin namiji ba shi da wani mummunar ɗabi'a yana kyautatawa mace da sauke duk wani nauyi da ya rataya a wuyasa, da ƙoƙarin janta a jiki, to ko ba ta so shi ba dole za ta ajiye ƙiyayyar a gefe. Hakan ce ta faru da Nuratu, a baya idan wani ya faɗa mata zuciyarta za ta yi sanyi ta karɓi Kabir a matsayin miji kuma su zauna lafiya ƙaryatawa za ta yi, sai ga shi cikin watanni biyu da aurensu komai ya canza, zuciyarta ta karɓi Kabir, saboda ɗumbin kyautatawarsa a gare ta, da kuma wanzar da adalci a tsakanin matansa, zuwa yanzu ta yarda Kabir ba iya sha'awarta yake yi ba, har da soyayya sahihiya, idan ka ji mace ta ce ba za ta manta da soyayyar wani namiji ba, to tabbas ba ta samu wanda ya fi shi sonta ba ne, a hankali ta fara mantawa da soyayyar Abdul, ta buɗe zuciyarta soyayyar mijinta tana shiga a nutse. Musamman ganin yadda yake nuna soyayyarsa da farinciki a kan ƙaramin cikin jikinta na watanni biyu, wanda ya ƙwallafa rai a kansa, ya kuma riɓanya kulawar da yake bata saboda shi.
Cikin wata biyun nan ba ta taɓa zuwa gidan Nawwara ba, duk da duk ranar Juma'a tana zuwa gaida Hajiya, haka ita ma Nawwara tun lokacin da Kabir ya yi mata magana a kan zuwa gidan Nuratun, sai ta yi fushi ba ta sake zuwa ba. A yanzu hankalin Nuratu a kwance yake, har wata ƙiba ta fara yi, ba ta da burin da ya wuce ta kyautatawa mijinta.
Shi kansa Kabir ɗin har wata ƙibar kwanciyar hankali da nutsuwa ya fara yi, yana samun yadda yake so a wajen Nuratu, don haka yanzu ya daina bi ta kan matan waje, a baya bai taɓa zaton mace ɗaya za ta iya gamsar da shi ba sai ga shi Nuratu ta canza tunaninsa, yanzu wulaƙancin Nawwara ya daina damun shi, sai sanda ya bushi iskarsa yake neman haƙƙinsa, shi ma don ya ba ta haƙƙinta ne, idan ta yi masa yanga sai ya ƙyale ta, ya sha baccinsa. Ita kuwa hakan daɗi yake yi mata, auren nan da ya yi ya sa ta sake samun damar ƙullewa da Zahra, idan Kabir yana ɗakin Nuratu, aka yi sa'a ranar mijin Zahra ba ya gari, Nawwara a can take kwana, sassafe ta koma gidanta.
 Nawwara ba ta san Nuratu tana da ciki ba, don bai sanar mata ba, ba kasafai yake kai wa ɗaya firar ɗaya ba, shiyasa babu wacce ta san sirrin wata, cikin nata ba mai laulayi ba ne, sai kasala da ciwon kai, da kuma zaɓin abinci. Akwai ranar da Nawwara ta so sanin shin Nuratu ta samu ciki ko a'a? Saboda yayarta ta fargabar da ita, a jiya da ta je gidanta, take tambayarta Nuratu ta ce mata ita ba ma ganinta take yi ba, ta ce ai kuwa sai dai ta ji kabarin haihuwarta, wanda ta san me hakan yake nufi, a yadda Kabir ya daɗe bai samu haihuwar nan ba idan ya samu watsi zai yi da ita, ƙila ma ya ga ba ta da wani sauran amfani a wajenshi ya sallame ta, wannan maganar ta tayar mata da hankali don haka ta ce masa"Honey, ni kam wani abu yana ba ni mamaki da tsoro".
Ya tattara hankalinsa gare ta ya ce"Mene ne?"
Ta ce"Wannan rashin haihuwar anya ba daga kai ba ne ba kuwa? To na ga ita ma Nuratu shiru, ni da nake hasashen tun a watan farko zan ji an fara laulayi, anya ba za ka je asibiti a bincike ka ba?"
Ya yi wani murmushi ya ce"Ni lafiyata ƙalau, kuma hasashenki ya tabbata, don kam Nuratu ina zargin ma ba watan farko ba tun satin farko ta samu rabo, tana da cikin wata biyu, sai dai ki taya mu fatan Allah Ya sauke ta lafiya".
Wani tashin hankali da ƙunci ya dira a zuciyarta, wanda ya kasa ɓoyuwa a fuskarta, ta yi dauriyar faɗin"Allah Ya sauke ta lafiya".
Jikin Kabir ya yi sanyi da ganin yanayinta, ya ce"Nawwara ke musulma ce, ki yi imani da ƙaddara kuma ki karɓe ta a duk yadda ta zo, ta alkhairi ko akasinta, ki yi tunani ki gani kafin Allah Ya jarabce ki da rashin haihuwa sai da ya ba ki wasu ni'imomin wanda ba za su lissafu ba, na farko dai kina da rai, wasu kuwa Allah Ya karɓi rayuwarsu, kina ji, kina gani, kina magana, kina tafiya, kina da cikakkiyar lafiya, kina da iyayenki a raye, kina da miji, kina da ilimin addini da na boko daidai gwargwado, kina aikinki, to sai ki yiwa kanki adalci, ki godewa Allah a bisa waɗan nan ni'imomin da ya yi miki, Shi da kansa ya ce (idan kuka gode mini sai na ƙara muku) Rashin haihuwa ba kanki farau ba, sannan ba za a ƙare a kanki ba, mai rai ba ya cire tsammani, ƙila rabon ne a nesa, kuma ni a tunanina ƴaƴan Nuratu naki ne, sannan za ki taya ni farinciki ne ba wannan damuwar dake kan fuskarki ba".
Ta ɗauke ƙwallar da ta sakko mata, tana jinjina kai, ta gagara furta ko kalma ɗaya, sai ma tashi da ta yi ta shige ɗakinta, ya bi ta don ƙara lallashinta ya ji ƙofar a rufe, ta ƙi buɗe masa, ya tafi nashi ɗakin ya kwanta, da safe da ya ɗakko mata zancen ma ce masa ta yi"Ina taya ka murnar samun muradinka, amma don Allah ka daina yi mini zancen, ya isa haka".
Ya ja bakinsa ya yi shiru saboda a zauna lafiya, amma ya yi mamakin yadda ta kasa ɓoye hassadarta 
 Washegari Zahra ta fara labartawa zancen cikin, Zahra ta yi tsaki ta ce"Ni wallahi Nawwara kina ba ni mamaki! Wai ke don Allah ina ruwanki da shiga shirginsu? Ta je ta yi ta haihuwar mana, ta haifa masa yawan mutanen Arfa me zai rage ki da shi? Ni ba ki ga na dakatar da haihuwar ba? Wallahi ban da wannan Hajiyar ta hana ni ma da cire mahaifar na yi niyya".
Nawwara ta ce"Ba za ki gane ba Zahra, idan yarinyar nan ta haihu fa ni shikenan na zama hoto a idonsa, fargabata ma ya sake ni".
Zahra ta ce"Idan ya sake ki sai me? Auren dole ne? Ni na zata kina yi ne kawai saboda kau da idon mutane daga kanki kamae yadfa nake yi..."
Ta katse ta da faɗin"Ina son mijina, kuma ban shirya rabuwa da shi ba, sannan ban shirya ɗaukar wulaƙanci daga gare shi ba, kawai ki taimaka mini cikin nan ya zube".
Zahra ta ce"Nawwara kar ki manta yarinyar nan ta san sirrinmu fa, kar ki yi abin da za ta tona mana asiri, don wallahi ba zan ɗauki ƙaddara ba, tsaf zan iya kashe ta".
Nawwara ta ce"Ƙaunar mijinki ne ya sa ki wannan furucin, amma ni me yasa kike so na bar nawa auren ya taɓu?"
Zahra ta ce"Yanzu me kike so a yi? Zuwa za mu yi mu yi mata duka har cikin ya fita, ko kuwa maganin zubar da ciki za mu ba ta mu ce ta sha dole tun da mu iyayenta ne?"
Nawwara ta kasa cewa komai.
Zahra ta ce"Sai dai idan wajen Malami za ki je, shi zai san yadda za a yi da ita, idan kina so sai na raka ki".
Nawwara ta ce"Wannan Malaman fa ni ban wani yarda da su ba, nan na karɓo a lokacin auren ƙarshe asarar kuɗina na yi".
Zahra ta ce"Ba ki je wajen na ƙwarai ba dai, ni kin ga Malamina ya iya aiki, ba don shi ba da wannan tsohuwar ma kaɗai ta ishe ni".
Nawwara ta ce"To bari a yi albashi sai ki raka ni".
Da ta fito sai ta kasa shiga gidanta, ta wuce gidan Nuratu, ta buga ta zo ta buɗe mata, Nuratu tana ganinta gabanta ya faɗi, ta daure ta yi murmushi tana cewa"Sannu da zuwa Anti".
Nawwara ta shigo, ta coge a tsakar gida ta riƙe ƙugu tana yi mata kallon tsaf mai cike da izgili, Nuratu ta sha jinin jikinta ta ce"Anti ki shiga mana".
Nawwara ta ce"Na shiga na yi me? Ni ba zama na zo ba, zuwa na yi na gan ki dama, na idanun nan naki tsageru wanda ba su san kunya da kawaici ba, har yau na kasa daina mamakinki Nuratu, dama an ce dangin miji baƙar leda ne, ba a san meye a cikinsu ba, kina ƙanwar mijina kuma na san da aure a tsakaninku amma na riƙe ki irin ruƙon da zan yi wa ƴata ko ƙanwata, na tsamo ki daga datti da dauɗar matsiyacin gidanku, kika zama mace cikakkiya, abin da za ki saka mini da shi shi ne auren mijina ko?"
Nuratu a sanyaye ta ce"Anti Nawwara na yi zaton wannan duka ya wuce, tun da mai rai na ya kauce ƙaddararsa".
Nawwara a tsawace ta ce"Dalla rufe mini baki, munafukar banza! Har ni za ki aurar wa miji ki samu ciki da shi ki kalli idona ki ce mini ya wuce? Wallahi tun ranar da kika auri Kabir nake dakon tsanarki a zuciyata, kuma kar ki yi tunanin don kin samu ciki dole ki haife shi! E ga dai ciki an san ranar samunsa, ranar haife shi kuwa ba a sani ba..."
Nuratu ta yi murmushi ta ce"Cikina wata tara zan haife shi da izinin Allah! Ba ni da ajiyar kowa a zuciyata, da zuciya ɗaya nake zaune da kowa, don haka ina fatan Allah zai tsare ni da duk sharrin mai sharri. Kabir bai cancanci haka daga gare ki ba, ya zauna da ke tsayin shekaru da larurarki ta rashin haihuwa, yanzu da ya samu kamata ya yi ki ɓoye baƙincikinki, ki taya shi murna ko yaya ne, kodayake kowa da kalar zuciyarsa, cikin nan kainuwa ne dashen Allah, ki kalli ikon Allah kawai, ƙila ke ma kina da rabon samu, Allah Yana gwada imaninki ne".
Nawwara ta ce"Wato zama da mijina da sanin sirrinsa ya sa har za ki iya sa'insa da ni ko? To mu zuba mu gani, ni da ke za a ga wanda zai yi nasara, wallahi Nuratu sai kin ni nadamar auren Kabir!".
Ta juya ta fita daga gidan a fusace, don zuciyarta ta fara raya mata ta rufe Nuratu da duka ko ta huce. Nuratu ta nemi waje ta zauna tana mamakin irin zuciyar Nawwara, da kuma fatan Allah Ya tsare ta daga sharrinta.
 Ko da Kabir ya dawo sam ba ta faɗa masa zuwan Nawwara ba, ta dai saka a ranta za ta san zaman da za ta yi da ita. A watan Nawwara ba ta mori komai a albashinta ba, sai ma ciko da ta yi, Zahra ta rakata wajen boka, ta karɓo wani garin magani, wanda ya tabbatar mata ko sau ɗaya Nuratu ta ci cikin jikinta zai zama tarihi, da wanda za a zubawa Kabir wanda indai ya ci shi ma a ranar zai fara tsanarta, tsana mai tsanani wacce ko cikin bai zube ba babu wata kulawa da za ta cigaba da samu ta ɓangarensa, don haka ta cika da farinciki, washegari babu kunya babu tsoron Allah ta yi tuwo na musamman don Nuratu, ta zuba maganin a cikin miyar, ta ɗauka da yamma ta tafi kai mata, ta manta zuwanta na ƙarshe gidan, ta manta kalaman da ta a kan cikin, a tunaninta Nuratu za ta iya mantawa, tun da ta mayar da ita doluwa.
 Yau da ta je gidan Nuratu sam ba ta sakar mata fuska ba, ta haɗe rai ta ce"Lafiya dai ko?"
Nawwara ta saki murmushin yaudara ta ce"Haba Nuratu ai dai kya bari mu shiga daga ciki ko?"
Nuratu ta zauna a tabarmar da ke shimfiɗa a ƙofar ɗakin, alamar ita ma ta zauna a nan, ba sai sun shiga ɗaki ba, Nawwara ta ajiye kwando mai ɗauke da kulolin tuwon ta ce"Nurati na san kina cike da haushina, amma a tunanina za ki iya yi mini uzuri, wallahi shaiɗan ne ya sa na kasa danne zuciyata, ki auna ki gani mana Nuratu, shekarata nawa da Kabir babu haihuwa yanzu daga aurenku wata biyu ke har kin samu, ko wace ce za ta damu, laifina ɗaya da na kasa dannewa, amma tun da na koma gida nake ta nadamar abin da na yi miki wallahi, na yarda da ƙaddara yanzu ina farinciki da cikin jikinki, Allah Ya sauke ki lafiya, ɗanki ɗana ne, in sha Allah yaron nan sai dai ya zama uwa biyu, zan riƙe shi kamar ɗan da na haifa".
Nuratu ta ji har ranta ba ta gamsu ba, ba ta yarda don Allah Nawwara ta canza ba, amma ta ce"Babu komai, ya wuce".
Nawwara ta ce"Kina da zuciya mau kyau ta saurin yafiya. Ga tuwo na yo miki, na san mai ciki da son tuwo".
Nuratu ta ce"Ai kuwa Anti ba kowace mai ciki ba, don ina ga ni dai tun da na samu cikin nan ban ci tuwo ba, ba na sha'awar shi ma".
Nawwara ta ce"Amma fa na ɓata lokacina sosai wajen yi, idan ba ki ci ba ba zan ji daɗi ba".
 Nuratu ta ce"To na gode, zan gwada ci".
Nawwara ta ce"A'a babu wani maganar gwadawa, za ki ci, yanzu ma kuwa, bari na ɗakko plate na saka miki".
Nuratu ta ce"A'a fa yanzun nan na gama cin abinci anjima zan ci".
Ta haƙura ta zauna, amma ta saka a ranta ba za ta bar gidan nan ba sai ta ga Nuratu ta ci tuwon nan, don haka ta zauna tana ta janta da fira, ga shi ranar Kabir a ɗakinta yake, tana so ta ga ta ci tuwon ta tashi ta tafi don kar ya koma gidan ba ta nan, ba ta ankara lokacin dawowarsa ya yi ba sai da ta ga kiransa, ta ɗaga ya ce"Kina ina?"
Ta ce"Ina gidan Nuratu".
Ya ce"Da izinin wa?"
Bai jira amsarta ba ya kashe wayar. 
Ta kalli Nuratu ta ce"Kin ga ya dawo, bari na tafi, don Allah ki ci tuwon nan".
Nuratu ta ce"Ko ban ci ba shi idan ya shigo yi mini sallama na san zai ci".
Wani haushi ya kamata, ta danne ta ce"A'a na shi yana gida, ki dai ci naki, kin ga na hutar da ke girkin dare".
Nuratu ta ce"Na gode". Ta yi mata sallama ta tafi.
 A kitchen tuwon ya kwana, sai washegari ta wanke shi ta zubar, don ba ta san mene ne a ciki ba ballantana ta ba wa wani ya ci, saɓanin Kabir da ya sharɓi na shi tuwon hankali kwance, magani ya bi jikinsa ya fara aiki nan take.
 Babban abin da ya ƙarfafawa Nuratu zargin wannan tuwon shi ne washegari Nawwara ta kira ta a waya take tambayarta ta ci tuwon nan? Ta ce mata ta cinye shi tass, Nawwara ta yi farinciki sosai, tana zuba idon ta inda za ta fara jin labarin Nuratu ta yi ɓari, amma shiru maƙatau har Kabir ya bar ɗakinta.

*BOJUWA HERBAL'S & SCENTS*
*Suna kawo Saiwowin sanyi da suke dagargaza sanyin mara da na jijiya.*
*Haka nan akwai dafaffen maganin ga wanda tafi son ready made.*
*Haka nan suna kawo Saiwowi daban daban daga Chad da Sudan, kuma marasa illah*
*Saiwowin tsumi*
*Saiwowin dahuwar kaza/tattabaru*
*Saiwowin matsi gangariya*
*Original gadalin mata*
*Ƴaƴan gadali na asali*
*Original gumba*
*Tsumin Saiwowi*
*Tsumin kwakwa da Dabino*
*Igiyar alkairi*
*Zumar goran tula*
*Hakkin daka na musamman na asali*
*Bayan haka suna dafa kazar amare da masu jego da ma uwayen gida*.
*Akwai bridal package*
*Mai jego package*
*Ƴar gata package*.
*Dukkan kayan kuma available ne for pickup or immediate delivery.*
*A Kano nake amma kuma nationwide delivery ne*
*Ku tuntubi Surayya Halin yau a wannan lambar dan samun naku cikin musulmin farashi*
*08032773332*
*Serious buyers pls*
*Iyah Basiru na gaisuwa*😅
   Da yake gida uku ta raba maganin, yau sai ta kira Nuratu a waya, suka gaisa ta ce"Ƙanwata ga ni a kitchen me zan dafa miki? Ki faɗi duk abin da kike sha'awar ci".
Nuratu ta ce"Anti Nawwara dama kin hutar da kanki, kin ga yanzu na gama girki na ci na ƙoshi, tuwon jiya ma ya isa wallahi".
Nawwara ta ce"Ai ni ba ke zan yi wa ba, ɗana ko ƴata nake yiwa, na san kina son waina bari na yi miki".
 Nuratu don kar a ja zance da tsayi ta ce"To na gode".
Nawwara ta hau aikin waina, tana yi tana tsaki da tsinewa Nuratu kamar wacce aka ce sai ta yi dole, sai ƙarfe huɗu ta gama don sai da ta jira ƙullin ya tashi, ta yi sallah ta shirya ta ɗauki waina ta tafi, yau ma haka suka yi da Nuratu, ta ce mata ba ta jin yunwa anjima za ta ci, duk nacinta haka ta haƙura ta tafi, nan ma ta ji shiru, hakan ya ba ta tabbacin Nuratu ba ci take ba, yau ce damarta ta ƙarshe don haka ta saka a ranta dole ta ci, jollop ɗin couscous ta yi don tana sauri kar Nuratu ta yi girki ta ci, Kabir a ɗakin Nuratu yake, amma ya yi tafiya tun jiya yana Kano, wanda da tare da Nuratu ya shirya tafiyar, amma jiyan sai ya tsinci kansa da jin haushinta na babu gaira babu dalili, har ya ji ba ya son jerawa da ita su tafi wani wajen, don haka ya yi tafiyarsa duk magiyar da ta yi masa bai saurare ta ba.
Ƙarfe sha biyu da ƴan mintuna Nawwara ta fara buga gidan, lokacin Nuratu tana gado a kwance, jikinta duk ya yi sanyi da fushin da ta gani a fuskar Kabir, tana dai jira ya dawo su zauna ta ji laifinta, ta tashi tana ɗan tsaki ta je ta buɗe, ba ta yi mamakin ganin Nawwara da kula ba, don zuwa yanzu ta tabbatar akwai bita da ƙullin da take shirya mata a kan abincin nan, fuska babu walwala ta ce"Sannu da zuwa".
Duk da Nawwara ta ji haushin kallon da ta yi mata, amma ta saki murmushi tana cewa"Na fara damunki ko? Duk babyna ne ta jawo miki, dole na kula da shi tun kafin ya zo duniya".
Suka shiga Nuratu ta gaishe ta, Nawwara ta amsa sannan ta tashi ta shiga kitchen ta ɗakko plate da cokali ta dawo tana cewa"Yau dai ba ki yi girki ba, idan ba ki ci abincin nan ba to na san matsayina a zuciyarki".
Nuratu ta yi yaƙe ta ce"Ai kuwa Anti kar ma ki zuba, don azumi nake yi".
Nawwara ta ce"Azumi kuma? Ke kuwa azumin me kike yi yau Lahadi?"
Ta ce"Na ramuwa ne".
Nawwara ta sauke numfashi ta ce"Ai babu damuwa, idan an sha ruwa sai ki ci".
Suka yi shiru, kowa da abin da yake saƙawa a ransa, bayan sallar azhar Nuratu ta ce"Anti zan ɗan yi bacci".
Ba ta jira amsarta ba ta shige ɗakin gado, Nawwara ta bi ta da harara a ranta tana cewa'Yau dai dole ki ci abincin nan, sai na ga da me za a dinga taƙama kuma'.
Kasa baccin ma ta yi, saboda tunanin manufar Nawwara a kanta, ta kira Kabir don ta tambaye shi ko ya taho? Bai ɗaga wayar ba, da ta gama danne-dannenta a wayar kawai sai ta yi kwance tana saƙa da warwara har aka kira la'asar, tana ta mamakin zaman da Nawwara take yi a gidan.
 Ta fito yin sallah ta leƙa ɗakin ta ga baccinta ma take yi, ta yi alwala ta yi sallah, ta shiga kitchen ta ɗora girkin dare, a tsaye ta haɗa shayi ta sha da biredi saboda tana jin yunwa kuma ta yi ƙaryar tana azumi, sai da ta kusa gama tuwo sannan Nawwara ta farka, ba ta baccin dare  isasshe saboda tunanin cikin jikin Nuratu, ta fito tana cewa"Nuratu ashe an yi sallah ba ki tashe ni ba?"
Nuratu ta ce"Na leƙo na ga kamar baccin ya miki daɗi, shiyasa na ƙyale ki tun da lokaci bai wuce ba".
Ta ce"Ai sallah gaba take da komai". 
Bayan ta idar ta dawo kitchen ɗin tana cewa"Me za a dafa ne?"
Ta ce"Tuwo zan yi masa miyar agushi, yana hanya".
Nawwara ta ce"Yana da kyau ai, dama kin ce ba kya cin tuwo, kin ga dai dole ki ci couscous".
Nuratu ta yi ɗan murmushi, ta cigaba da aikinta. Can ta shiga ɗaki ta yi wa Hajiya waya ta ce don Allah ko me suka dafa a aiko mata za ta ci, babu jimawa kuwa aka aiko mata shinkafa da miya har da zobo mai sanyi, Nawwara ta ce"Lallai ƴar gatan Hajiya".
Nuratu ta ɗakko plate ta zubawa Nawwara, ta kuwa cinye tas, har ta ƙara ta kular, so ta yi ma ta cinye don ya zamana dole Nuratu ba ta da zaɓi sa na abincinta, Nuratu ta kai sauran kitchen ta ajiye.
 Ƙarfe shida ta gama komai ta yi wanka ta ci kwalliyarta, Kabir ya shigo, ta tare shi da fara'arta ta karɓi ledojin hannunsa, sai dai jikinta ya yi sanyi ganin yanayinsa a sanyaye, ya shiga ɗakin gado ya zauna, bai san me yasa yake jin haushin Nuratu ba, ta kai ledojin kitchen ta shiga ɗakin ta ajiye masa ruwa da zoɓon da Hajiya ta aiko mata tana cewa"Sannu da zuwa, na ganka duk a sanyaye ko ba ka lafiya?"
Ya ce"Lafiyata ƙalau, bari na yi alwala".
Ta ce"Ko ruwa ba ka sha ba? Na ga ma ba a kira sallar ba tukunna".
Ya koma ya zauna ya sha zoɓon kaɗan, yana son ya ja ta jikinsa su yi fira su yi wasa da dariya kamar yadda suka saba, amma wani abu mai ƙarfi yana janye sa daga hakan, ta ce"Na kawo maka abinci ko sai ka yi sallah? Tuwo na yi maka".
Ya ce"Sai na yi sallah, ki tafi wajen baƙuwarki, bari na je gidan Nawwara".
Nuratu ta ce"To ai ta hutar da kai, ita ce a ɗakin tun safe tana nan".
Ya yi tsaki yana cewa"Allah Ya kyauta".
Sai ya yi alwala ya bar gidan ba tare da ya leƙa ɗakin ba, ya gaji da yi wa Nawwara faɗa akan fita ba tare da izininsa ba, ko mantawa take yi da haramcin hakan oho.
 Da aka kira sallah Nuratu ta sha ruwa kamar wacce ta kai azumin gaske, ta idar da sallah ta fito da kayan da ya shigo da shi tana dubawa shi ma ya shigo gidan, ya ɗage labulen falon yana cewa"Nawwara akwai abin da kike jira ne?"
Ta ce"Wai me yasa ba ka so na zo gidanka?"
Ya ce"Idan babu ki tashi ki wuce gidanki!".
Ta yi kamar ba ta ji shi ba, Nuratu ta shigo ɗauke da abincinsa ta ajiye, ta juyo gasasshiyar kazar da ya kawo a faranti, ya zauna ta zuba tuwon a babban faranti ta ce"Anti ki matso ku ci".
Sam ba ta lura da mugun kallon da Kabir ya yi mata ba, ta juya sauran shinkafarta ta fara ci, Nawwara ta ce"Wai Nuratu kin manta da couscous ɗin da na kawo miki? Na zata shi za ki fara ci".
Ta ce"Zan ci zuwa anjima".
Nawwara ta kasa jurewa ta ce"Wai ni Nuratu ko dai zargina kike yi ne? Kabir ko ka faɗawa matarka kar ta ci abin hannuna? Kwana uku ina yi mata gwaninta tana gwasale ni, dama haka kishin yake? Ni na riƙe ta da zuciya ɗaya ita kuma ba haka ba ne a ranta? Kabir me na yi muku kai da matarka?"
Dama tun da ya shigo gidan ransa yake a ɓace, don haka ya ƙara fusata, kawai sai ya yi tsaki ya tashi ya fice daga gidan, mota ya shiga ya zauna ya kifa kansa a sitiyari yana jin ƙunci a zuciyarsa na rashin dalili.
Ita kuwa Nuratu sai ta cika da mamaki ta kuma tabbatar da zarginta, ba ta tsinke ba sai da Nawwara ta shiga kitchen ta ɗakko kular couscous ɗin ta kawo gabanta ta ajiye tana cewa"Yau sai kin ci abincin nan indai ba zargina kike yi ba Nuratu".
Nuratu ta yi murmushi ta ce"Duk yadda kika ɗauka to haka ɗin ne, abinci kuma babu dole a cin shi, idan kin ga dama ki yi zuciya daga yau kar ki sake kawo mini".
Tasss! Nawwara ta ɗauke Nuratu da zazzafan mari, Nuratu ma ba ta tsaya shawara ba ta fesa mata, ta ce"Ina riƙe da marin da kika yi mini kafin aurena, yanzu matsayina ɗaya da ke a wajen Kabir don haka ba ki kai ki saka hannu ki dake ni ba, wannan cikin dai kike wa baƙinciki, kuma tuggunki ba zai hana shi zuwa duniya ba, sai dai ki mutu tun da ke ba ki yarda da ƙaddara ba!".
Nawwara mamaki ya kashe ta, ba ta taɓa tunanin za ta daki Nuratu ta saka hannu ta rama ba, ta buɗe kular cike da fusata, ta ciko hannunta da couscous ɗin ta damƙo Nuratu wai za ta ɗura mara, Nuratu ta saka ƙarfi ta hankaɗe ta, daidai sanda Kabir ya shigo, da mamaki ya ce"Mene ne haka?"
Nuratu ta ce"Ka tambaye ta me ta zuba mini a cikin abinci? Don na ƙi ci har da marina hakan bai isa ba wai sai ta ɗora mini, Kabir ka yi mini tsakani da matarka, zamanka kaɗai nake yi, kar ta sake zuwa gidan nan!".
Ya ce"Nawwara! Kamar ya za ki yi mata ɗura?"
Nawwara ta tashi ta ɗauki kularta ba ta kula kowa ba, ta nemi jakarta ta fice daga gidan, shi ma fitar ya yi, ya riga ta ƙarasawa gidan saboda a mota ya tafi, kuma yana kallonta a hanya bai ɗauke ta ba, ya ajiye mata tsarabarta ya koma gidan Nuratu, da ƙyar ya ci tuwon kaɗan, ya ce mata"Daga yau babu ke babu Nawwara, idan ta zo kar ma ki buɗe mata".
  Cikin ƙanƙanin Kabir ya birkicewa Nuratu, sam ya daina fira da ita, babu wani sakin fuska, ta yi ƙorafi har ta gaji ta zuba masa ido, ta saba da rayuwar kaɗaici, daga baya ma sai ya koma kwana a falo, ta kasa faɗawa kowa sai dai ta ci kukanta ta gode Allah, a haka cikinta ya kai wata huɗu, ta ce masa za ta fara zuwa asibiti awo, ya ce ba za ta je ba, ta manta rabon da ta fita duk sanda ta tambaye shi sai ya hana, dama ba ta da wajen zuwa sai gidan Hajiya, shi ma ya hana, haka ta haƙura da zuwa awon tana ta addu'a Allah Ya dawo mata da hankalinsa.
 A ɓangaren Kabir sai yake ji kamar wanda aka yi masa dole ya auri Nuratu, ba ya ƙaunar buɗe ido ya ganta, lokuta da dama yana jin ba ta da wani amfani a wajensa gara ya sake ta kawai, amma kuma sai ya kasa, har mantawa yake yi da cikinsa a jikinta, wanda zuwa yanzu ya nemo son haihuwar da yake yi ma ya rasa, sai yana gidan gidan Nawwara yake ɗan samun sassauci, sai dai fa shi ma ba kamar da ba, ya dai rasa walwalarsa kawai.
        NURA
   Ƙarshe bin Hasana ya dinga yi da roƙon ta yi haƙuri ta karɓi kwanata, saboda yau wata ɗaya kenan Saratu tana wasana gare-gare da rayuwarsa, akwai sanda ya taɓa cewa zai yi tafiya zuwa ƙauyensu ta kwana biyu, ya haɗa kaya kamar gaske sai ya tafi gidansu ya zauna ya yi kwana biyun a can, ya ƙi faɗawa Umma halin da yake ciki, har wata rama ya fara yi, shi yanzu gabaɗaya ma ji yake zai iya rayuwa babu aure babu wata mace, indai na iya girki za ta dinga yi masa ba.
Ita kuwa Hasana a tsawon wata ɗayan nan gyara jikinta take ta yi, da ingantattun magungunan mata, a ganinta miji ya auri wannan gogaggiyar gara ita ma ta gyara don kar ya kawo mata raini, ranar da zai dawo ɗakinta, ita tana murnar yau za ta karɓi miji zai ji canji, shi kuma yana murnar samun ƴanci daga ƙangin bautar Saratu, a falo ta yi wa yaran shimfiɗa, ta yi shirinta cikin kyan bacci sababbi, har wata shu'umar humra ta siya mai daɗin ƙamshi ta shafa.
Tun ƙarfe takwas ya shige ɗakin nata ya kwanta, zuwa tara saura yaran duk sun yi bacci ta tafi ɗakin, lokacin har bacci ya kwashe shi mai cike da nutsuwa, Hasana ta kwanta, bata ma yi tunanin ya yi bacci ba, ta matsa kusa da shi ta fara taɓa shi, cikin bacci ya ji ana lalubarsa kamar yadda Saratu ta saba, ua zabura yana faɗin"Innalillahi wa inna ilaihi raji'un, Masoyiya don Allah ki ƙyale ni, wallahi na gaji" Ya yi maganar da muryar kuka, shaf ya manta a ɗakin Hasana yake, sai da ta ce"Baban Salim lafiya kuwa? Kamar fa kuka za ka yi".
Ya dawo nutsuwarsa yana sauke numfashi ya ce"Na manta da inda nake ma wallahi" Ya yi tsaki ya koma ya kwanta, yana jin kwanciyar hankali.
Hasana ta cika da mamaki, ta ji ba za ta iya jurewa ba, ta fara ɗan dukansa, ya yi luf kamar mai bacci, ta ce"Yanzu Baban Salim ka manta wata ɗaya na ba ku don ka huta da amaryarka, amma shi ne ka kasa yi mini kara yau ɗaya? To ina duk kewa da kake cewa ka yi? A kan me ka damu na karɓi kwana bayan ka san bacci za ka zo ka yi mini?"
Nura ya ce"Hasana kanki ake ji!".
Ta ce"Idan haka ne tashi ka koma, ni zan iya bar mata kai har abada!".
A nan ne ya tashi zaune, ya kunna fitilar wayarsa ya ce"Hasana wai don Allah so kuke ku shanye mini jini? Saratu dai tasa ta shanye ruwan jikina ko ba ki ga yadda duk na ƙare na bushe ba? Wallahi ni ba wanda kika sani a da ba ne, ba za ki tsinci uwar komai a jikina ba, ta gama da ni na zama saura ko ma na ce ta kashe ni, ina ba ki shawarar ki kwanta ki yi baccinki, sai ya fi, ki kama ɗinkinki ki yi ta yi ki ƙyale ni, idan na dawo hayyacina ma sasanta, wai ni na zata ma mun tafi hutun haihuwa? Cikinki ya shiga wata na biyar Hasana sai a haƙura ai a kula da jariri, ke fa yanzu ƙafarki ɗaya tana duniya ne ɗaya tana lahira, wallahi sallar dare da tasbihi ya fi miki wannan abun".
Hasana ta fahimci Saratu takura masa take yi da buƙatarta, kuma ta fi kowa sanin Nura shi ba mai yawan buƙata ba ne, a ranta ta ji daɗin hakan, inda ta san haka ne da tabbas ba za ta karɓi kwanan ba cewa za ta yi ta bar mata har sanda za ta haihu, haka ta juya ta kwanta tana yi masa Allah Ya ƙara a zuciyarta.
  A haka aka sake shafe wani wata ɗayan, idan yana ɗakin Hasana ne kawai yake hutawa ya yi bacci a nutse, ga Saratu babu ruwanta da ƙaramin ƙarfinsa kullum sai ta ci nama kamar wata mage, kaza, tsire, balangu, kilishi kullum sai na nema ya shigi mata da shi, idan aljihunsa babu nauyi sai ya siyo mata kifi, ko me ya siyo a aljihunsa yake sakawa idan ya shiga ɗakin nata sai ya fito da shi, saboda kar Hasana ta gani ta yi ƙorafi, idan ƙananan kaya ne a jikinsa kuwa sai ya zagaya ta windo dake bayan ɗakunan ya jefa mata, akwai ranar da yana sauri ya manta ya jefa shi ɗakin Hasana, aka yi sa'a tana ɗakin, sai da ya zagayo ya gane hakan, sai komawa ya yi ya siyo wani, da Hasana ta tambaye shi dalilin miƙowa ta windo ya yi banza da ita.
 Ranar da Saratu ta cika wata biyu a gidan Nura, da safe zai fita kasuwa ta ce"Nura idan kana lissafi yau wata biyu da auren nan".
Ya ce"Hakane".
Ta ce"To jibi in sha Allah zan koma sana'ar abincina".
Ya ce"Kamar ya? Ban gane ba, a gidan nan za ki sai da abinci?"
Ta ce"A inda ka muka haɗu zan cigaba da siyarwa".
Ya ce"Da aurena?"
Ta ce"A'a yau za ka sake ni, domin na gaji da zama da kai, kai lusari ne gaskiya idan na cigaba da zama da irinka zan iya jefa kaina a halaka, da kai gara babu, gara ma na san sana'ata nake yi ba zaman aure ba, za ka sallame ni ko sai na bi ta wata hanyar?"
Jikinaa ya ɗan yi sanyi, tabbas shi ma ya gaji da zama da ita, don idan aka shekara a haka za ta iya kashe shi, to amma bai yi zaton haka daga gare ta, ya ce"Kenan Saratu dama don wannan ɗin kika aure ni?"
Ta ce"Ƙwarai kuwa, ai don lada ake yin sallah".
Ya ce"To gara da Allah Ya sa ba mu samu rabo a tsakaninmu ba, ashe dama ke auren sha'awa kike yi, shiyasa kika kasa zaman aure, yanzu sai ki je ki cigaba da lissafi aurenki huɗu, idan wani mai tsautsayin ya kwashe ki kuma Allah Ya tsare".
Ta ce"Saki nawa kake nufi?"
Ya ce"Ɗaya".
Ta ce"Ka sani babu kome, idan ba haka ba kuma za ka yi nadama! Kar na ji ka furta kome".
Ya ce"Ni da na samu ƴanci? Allah raka taki gona".
Ta ce"Kar ka faɗa mini magana yanzu na sa ayi maka shegen duk, ragon banza kawai".
 Nura ya fice salun-alun. Hasana ba ta san yadda aka yi ba, sai gani ta yi mota ta zo an kwashe kaya, Saratu ta tafi ko sallaɓa ba ta yi mata ba.

*Serious buyers pls*
*Iyah Basiru na gaisuwa*😅
    NURATU
    Tun tana kallon lamarin Kabir wani abu na ɗan lokaci wanda zai wuce zamansu ya dawo daidai, har ta sare, zuwa yanzu Kabir ya yi nisa ba ya jin kira, ta kai abinci ma sai ya ga dama yake kawo mata, yanzu sai ya ga dama ma yake zuwa gidan, sai ya tafi gidan Nawwara a ranakun kwananta, to idan ya kwana a gidan nata ma sai dai ya kwanta a falo, idan ta matsa masa da tambayar laifinta ya tashi ya bar mata gidan, tun tana kuka ta share har ta sanarwa Hajiya halin da take ciki, yanzu ita ma ba ta bi ta kansa wajen tambayar zuwa gidan Hajiyar, idan babu abinci a gidan ma can take tafiya ta ci, da ta sanarwa Hajiya sai take aiko mata kullum kuma har ɗanye ma tana bata, Nuratu duk sai ta rame kamar ba mai ciki ba, har lokacin da cikinta yake wata bakwai ya hana ta zuwa awo, don haka wataran Hajiya ta kira shi, ta zaunar da su tare da Nuratun tana tambayar dalili, ta ce"Kabir ban sanka da haka ba, farko dai abun sha'awa kuna zamanku lafiya ƙalau, idan wani laifin ta yi maka sai ka zaunar da ita ka nuna mata kuskurenta, idan ta ƙi ji ka kawo mini ƙararta, amma wannan abin da kake yi mata ya yi yawa, ya kamata ta ci albarkacin cikin da yake jikinta, Nuratu ba ta da kowa a garin nan sai kai, a yadda kake ɗan'uwanta na yi zaton ko wani ta aura yake wulaƙantata haka kai mai taka masa burki ne, mene ne ya haɗa ku?"
Kabir ya sunkuyar da kai ya kasa cewa komai, a zuciyaraa ya sani babu wani abu da ta yi masa, kawai dai ya samu kansa ne da tsanarta mai tsanani wacce ta cire duk wani sonta da tausayinta a zuciyarsa, Hajiya ta ce"Ka yi shiru Kabir".
Ya ce"Ba ta yi mini komai ba, zan duba na samu mafita". Abin da ya ce kenan ya tashi ya fita, Hajiya tana kiransa ko juyowa bai yi ba.
 A gidan Nuratu ta wuni, sai la'asar ta koma gida, ta yi mamakin samun shi a gidan don ba ranar kwananta ba ce, ta ɗakko plate ta zuba masa abincin da ta taho da shi daga gidan Hajiya, ta ajiye a gabansa kansa a ƙasa a zahiri kamar abincin yake kallo, amma a baɗini ba haka ba ne, ta zauna a sanyaye ta ce"Ka yi haƙuri, ba ƙararka na kai ba, ni so nake mu sasanta".
Ya yi kamar bai ji ta ba, suna a haka tsawon minti goma, sannan ya ware hannunsa, wata takarda da ya ƙudundune ta ta bayyana, ya ajiye ta a bakin gadon ya tashi ya fita, da mamaki ta ɗauki takardar ta buɗe, "Ki yi haƙuri Nuratu, ki shirya gobe zan kai ki Kano, idan kika haihu ki ba ni ɗana ko ƴata ki samu wani ki aura, saboda ni na kasa ba ki kulawar da ta dace". Abin da ke rubuce a takardar kenan.
 Ji ta yi kanta ya fara juyawa, ta karanta sau uku amma duk fahimta ɗaya ta yi wa rubutun, Kabir ya sake ta, ta zama bazawara a karo na biyu, ta kifa kanta a gadon tana son fashewa da kuka, amma ya ƙi zuwa, sai wani dunƙulallen abu da ya tsaya mata a maƙoshi, ta shiga wani mawuyacin hali, wanda take jinta kamar ma ba a duniyar take ba, sai da ta samo kalmar Allahumma la sahla illa ma ja'altahu sahla wa anta taj'alul hazna iza shi'ita sahla, ta dinga maimaitawa sannan ta samu sassauci a zuciyarta, ta tashi ta saka hijjabi ta kulle gidan ta tafi gidan Hajiya, yadda ta faɗa ɗakin kamar an korota ya saka Hajiya cewa"Allah Ya sa dai lafiya".
Ta shige ɗakinta na da, ta kwanta, sai a lokacin kuka ya zo mata, Hajiya ta biyota, ta zauna gefenta ta ce"Nuratu tashi ki faɗa mini, wani abun ne ya faru? Faɗa ya yi miki?"
Ta ce"Hajiya ya sake ni, takarda ya ba ni, shi kenan asirina ya tono".
Hajiya ta ce"Kar ki sake cewa haka, dama can ba shi ya rufa miki asiri ba Allah ne, ki yi haƙuri ki ɗauki hakan a matsayin rubutacciyar ƙaddara".
Nuratu ta ce"Ban yi masa komai ba, haka shi ma Abdul ban yi masa komai ba, me yasa maza suke yi mini haka? Me na yi wa maza? Kenan ni ba ni da rabon samun farinciki a rayuwata? Sai da ya koya mini son shi zai yi mini haka?" Ta fashe da kuka sosai.
Hajiya ta ce"Ki yi haƙuri Nuratu, kowane bawa da kalar ƙaddararsa, komai ya same ki kawai ki yi hamdala kuma ki yi fatan Allah Ya san hakan shi ya fi alkhairi a rayuwarki, Babanki ya sani?"
Ta girgiza kai alamar a'a. Hajiya ta ɗakko wayarta ta kira shi, suka gaisa lafiya lau, don dama takan kira shi lokaci-lokaci su gaisa, ta ce"Malam dama wata matsala ce ta ɗan taso ta wajen su Nuratu".
Baba ya ce"Subhanallah! Me kuma ya faru?"
Ta ce"Zaman nasu ne ya ƙi daɗi, gabaɗaya Kabir ya canza ya juya mata ba, ba ƙaramin haƙuri ta yi ba, yau na zaunar da su don na ji matsalarsa ya tabbatar mini ba ta yi masa laifin komai ba, to yanzu kuma sai ta zo da zancen wai ya sake ta..."
Baba ya katse ta da faɗin"Innalillahi wa inna ilaihi raji'un! Ya sake ta! Ba ta wayar, Hajiya na ce ki ba ta wayar".
Hajiya ta ce"Malam ka nutsu don Allah ka fahimta..."
Ya ce"Ba zan fahimci komai ba!".
 Ya katse kiran, sai ga shi ya kira lambar Nuratu, ta nunawa Hajiya wayar, a sanyaye ta ce"Ki ɗauka, ki yi haƙuri da duk abin da zai ce, su iyaye lallaɓa su ake yi".
  Ta ɗaga da sallama, Baba ya ce"Yanzu Nuratu sai da kika nuna mini ban isa da ke ba ko? Duk haƙurin yaron nan sai da kika ƙure shi ya sake ki ko? Kenan ke haka kike son ƙare rayuwarki a gida babu aure! To kuwa ba a gidana ba, kar ma ki zo mini!". 
Bai jira cewarta ba ya kashe wayar, wani kukan ya taso mata, Hajiya ta ce"Ki daina kuka, ba nan muka zauna lafiya ba har kika yi aure? Yanzu ma a nan za ki zauna ki haihu ki yaye ɗanki ki samu miji ki yi aure, ni zan je har gida na bawa Baba haƙuri, na kuma fahimtar da shi ba ki da laifi ƙaddara ce".
Nuratu ta ce"A'a Hajiya, ni zan tafi Kano, ba na son zama inuwa ɗaya da Kabir, zan koma gidan idan ma kashe ni Baba ya yi kin ga ya rage mini wahala, na gaji da wannan rayuwar".
Hajiya ta ce"Babu inda za ki je Nuratu, yanzu ba lallai ki iya rayuwar gidanku ba..."
Ta katse ta da faɗin"Hajiya a cikin gidan fa aka haife ni, a nan na girma, babu wani abu da zai zame mini sabo".
Hajiya ta yi murmushi ta ce"A lokacin ke yarinya ce, ba ki taɓa yin rayuwar gidan miji ba, ki sani ko da gidanku gida ne wanda za a yi miki komai kuma babu tsangwama ba lallai ya yi miki daɗi ba, ai idan ka girmi zaman gida ba za ka taɓa ganin komai daidai ba".
Ta ce"Hajiya zan koma na gwada na gani, dole zan jure, idan da a ce babu ke kuma ya zan yi?"
Ta ce"Hakane, Allah Ya sauke ki lafiya, amma ki jira anjima zan yi magana da Baban naki, a son raina ki zauna ki haihu a ɗakinki..."
Ta yi saurin faɗin"A'a don Allah Hajiya ki ƙyale ni na tafi, ba na son sake ko sati ɗaya a garin nan".
Hajiya ta ce"To shikenan, Allah Ya sa hakan shi ya fi alkhairi".
Nuratu ta tashi tana cewa"Bari na je na haɗa kayana, gobe tun sassafe zan tafi".
Hajiya ta ce"A'a ki bari zan saka Sadiq ya kai mu".
 Tana zuwa gida ana sallar magriba, ta yi sallah ta shiga haɗa kayan sakawarta, da kayan kitchen ɗin da ta san da shi ta zo, duk abin da shi ne ya siya ba ta taɓa shi ba, ta gama haɗa komai a daren, bacci rabi da rabi ta yi, tana ta mamakin Kabir, ba ta taɓa tunanin ba a gidan nan za ta haihu ba, ashe a gidansu mai cike da takaici da hayaniya za ta haihu, tausayin ɗan da za ta haifa ya shiga zuciyarta, ko yaya rayuwarsa za ta kasance? Ta dai yi alƙawarin ba za ta rabu da shi ba duk runtsi, ko da Kabir zai kai ta kotu.
 Washegari ana fitowa daga masallaci sallar asuba sai ga Kabir yana sallama tare da ƙwanƙwasawa, ta zo ta buɗe ta koma ciki ya bi bayanta, daga jiya da ya sake ta ya ji wani kaso cikin ƙiyayyar da ya yi mata ya ragu, sai ya ji tamkar ya sauke ƙaton dutse da yake kansa, bai shiga ɗakin ba ya ce"Ki shirya zan mayar da ke gida, yadda na ɗakko ki haka zan mayar da ke, idan ya so daga baya kya dawo da ƙafarki wajen dangin naki".
Ta ce"Ko ba ka kore ni dama yau zan tafi, don ba ka cancanci na cigaba da zama inuwa ɗaya da kai ba, kuma Hajiya ka daina ce mata dangina ka ce mata uwata, don darajarta ta fi ta wasu dangin nawa!".
Ya ce"Ki shirya ke nake jira".
Ta ce"A shirye nake, zan koma da kaina".
Ya yi tsaki, ya ɗakko waya ya kira Baba, suka gaisa don ya faɗa masa tun jiya ya sake ta, amma bayani sai sun zo, ya ce"Baba na zo mu tafi da Nuratu ta ce ba za ta tafi ba, ni kuma na fi son dawo maka da amanar da ka ba ni, amma ya kake gani?"
Baba ya ce"Ba ta wayar".
Kabir ya ƙaro ƙarar wayar, Baba ya ce"Nuratu idan ni ne uban da ya haife ki ki biyo Kabiru ki dawo gida! Ya sake ki zaman uban me za ki yi?".
Kabir ya ce"Sai mun zo Baba, na gode". Ya kashe wayar, ya shiga ɗakin ya fara fito da kayan nata yana kaiwa mota.
Ta share hawayen da ya zubo mata, ta kira Hajiya ta faɗa mata, ta ce"Babu komai Nuratu Allah Ya kaiku lafiya!".
 Haka ta bi shi suka tafi, duk tsayin tafiyar nan babu wanda ya furtawa wani wata kalma har suka ƙarasa Kano, har ƙofar gida ya ajiye ta, ya sauke mata kayanta, ya tada motarsa ya tafi ba tare da ya tsaya ko gaida Baba ba, domin ba shi da amsar da zai ba shi tun da shi kansa ba shi da dalilin sakinta. Yara suka taya ta shigar da kayan, ana ihun ga Nuratu ga Nuratu, Baba ya fito daga ɗaki, har wanka ya yi ya sha babbar riga shi zai karɓi baƙuncin suruki, ya haɗe rai yana kallon Nuratu da ta tsugunna kusa da akwatinta kamar mara galihu ya ce"Ina Kabirun yake!? Kin rakuɓe kamar ta Allah".
Mama Asabe ta ɗaga ta tana cewa"Da tsohon cikin za ki tsugunna? Ki shiga ɗaki ki huta".
Mama Karime ta ce"Kamar ya ta shiga ɗaki? Bayan har inda za ta saka kayanta na gama tanadar mata?"
Kowa a cikinsu so yake ta zauna a wajensa, saboda a hasashensu za su rage wahala tun da dole Kabir zai dinga yi mata aike.
Baba ya ce"Wai Nuratu ba tambayarki nake yi ba!? Ina Kabirun?"
Ta ce"Baba komawa fa ya yi".
Ya ce"Ya koma!? Ke kuwa wane irin mugun abu kika yi masa haka da har zai zo garin nan ya kasa gaishe ni?" Sai ya kawo mata duka, duka matan suka tare, Mama Asabe za ta ja ta ɗakinta Karime ta fizogota tana cewa"Kin ga ba na son haka!".
Asabe ta ce"Ke Nuratu a wajen wa za ki zauna?"
Ta kasa magana sai kukan da ta saki.

 Kuka sosai Nuratu ta sha na faɗan da Babaya dinga yi mata, sam ya ƙi tsayawa ya ji ta bakinta, ya fita yana ta mita. Ta rasa ɗakin wa za ta sauka cikin matan baban nata biyu da suke ta cacar baki, ta ce"Mama don Allah ku yi haƙuri, duka ɗaya kuke a wajena, kowaccenku uwa ce a gare ni ko da ba a ɗakinta nake rayuwa ba".
Asabe ta ce"Kin dai san irin zaman da Karime ta yi da uwarki ko? Don haka ki kiyaye ta".
Nuratu ta daɗe zaune a nan kafin ƙanwarta ta shigar mata da kayanta ɗakin Mama Asabe, Maman ta zo ta miƙar da ita ta shigar da ita ɗaki, ta ba ta kokon da ta dama mata ta sha da waina.
  Kwanciya ta yi bacci ya ɗauke ta, sai azhar ta tashi ta yi sallah ta duba wayarta, ta ga alert ɗin dubu ashirin daga Kabir, wanda bai tafi daga Kanon ba sai da ya je gidan yayan babar Nuratu ya faɗa masa abin da ya faru tare da ba  shi haƙuri, ya kum roƙi alfarmar ya ce Nuratu ta koma gidansa da zama, shi zai dinga yo musu aike har ta haihu. Haka kuwa aka yi da daddare sai ga shi ya zo da wannan buƙatar, Baba bai yi musu ba nan take ya ce ta fito su tafi, ita ma hakan ya yi mata daɗi sosai, ƙannenta suka ɗaukar mata kayan ta tafi.
 A ɓangaren Kabir sosai ya fara jin bai kyauta ba, amma wani sashen na zuciyarsa yana faɗa masa Nuratu ba ta da wani amfani a rayuwarsa, saboda haka ba komai ba ne don ya rabu da ita, haka ya wuni kamar mai zazzaɓi, da ya sanarwa Nawwara kuwa kasa ɓoye farincikinta ta yi, har sai da ya fahimta, nan ta shiga hidima da shi kamar ƙaramin yaro.
A cikin satin ta fara zuwa asibiti awo, ta fara sabuwar rayuwa tana ƙoƙarin mantawa da kowane namiji a zuciyarta don ta gane ba ta daga cikin waɗanda aure da rayuwar soyayya take maraba da su, yanzu ba ta da burin da ya wuce ta sauka lafiya ta karkata akalar rayuwarta a kan kula da abin da ta haifa, ya fiye mata wani auren ko soyayya.
 Duk sati biyu sai Kabir ya turowa Kawun nata kuɗi, haka ita ma yana turo mata, kuma yana kiranta su gaisa, wataran kuma ba ta ɗagawa. A haka har Allah Ya sauke ta, ta haifi ɗanta namiji lafiya, komai na kayan jariri Kabir ya ba ta kuɗi ta siya, har kuɗin zuwa asibitin, ƙarfe tara na safe ta haihu, ana sanarwa Kabir ya kamo hanya ya taho cike da farinciki, sanda ya ƙaraso  aka faɗa masa asibitin da suke ya je, lokacin Nuratu tana kwance ta tashi daga bacci, amma shigowarsa ya sa ta yi shiru, tun ranar da ya dawo da ita ba ta sake ganin shi ba, kuma ba ta son ganin nashi har zuciyarta, ya ɗauki ɗansa yana jin ƙaunarsa tana shiga zuciyarsa, bai taɓa hasashen a haka ranar za ta zo ba, ashe ba a tare za su raini ɗansa ba, ko babu komai Nuratu ta gama masa komai, tun da ita ce mace ta farko da ta haifa masa ɗansa na fari, amma har yau ya kasa gane dalilin da ya sa ya sake ta, sai dai ba ya ganin laifi ya yi, sai da ya bar ɗakin sannan ta buɗe idonta, ya koma waje, sai a lokacin ya ciro waya don sanarwa Nawwara, ta dawo daga makaranta kenan ta ɗora girki ta ga kiransa, ta ɗaga tana cewa"Honey ya aiki?"
Ya ce"Ni ai ba na garin ma, kin gan ni a Kano".
Gabanta ya faɗi, ta fara tunanin kar dai aikinta ne ya lalace ya tafi wajen Nuratu? Ta ce"Kano kuma? Me ake yi haka mai muhimmancin da har sai ka tafi za ka sanar da ni?"
Ya ce"Ai kuwa idan na sanar miki za ki tabbatar da muhimmancinsa, Nuratu ce ta sauka lafiya, a yau na zama uban wani, mun samu namiji mai kama da ni kuwa, sai kin gan shi abun sha'awa, ji nake kamar su bar ni na tafi da shi".
 Nawwara ji ta yi gabaɗa wuta ta ɗauke mata, kamar wacce ba ta san da zaman cikin ba sai yau, har ya kai aya a zancensa ta kasa cewa komai, ya dinga jero hello yana kiran sunanta, ta kasa magana, sai ta kashe wayar ma gabaɗaya, ya sake kira ya ji ta a kashe, jikinsa ya yi sanyi sannan ransa ya ɗan ɓaci, don ya fahimci ba ta yi farinciki da wannan labarin ba, labarin da yake tunanin duk wani mai son shi idan ya ji zai taya shi murna, a ganinsa duk kishinta za ta sakko yanzu ta nunawa ɗansa so, tun ya saki uwar ɗan. Ya rubuta mata gajeren saƙo ya ce"Nawwara ba kya taya ni farinciki ne ko? Na gode".
Ita kuwa Nawwara zama ta yi tana jin kamar zuciyarta za ta fashe, sai yau ta sake tabbatarwa Nuratu ta cuce ta, kuma masifa ce a rayuwarta, sai yau take jin wani azababben kishinta, wanda har take jin da a ce bai sake ta ba yau ɗin za ta iya zuwa ta sheƙa mata ruwan zafi ita jaririn, ta daɗe a zaune tana saƙa munanan abubuwa, har sai da ta jiyo ƙaurin girkinta alamar ya fara ƙonewa sannan ta tashi, abincin ma kasa ci ta yi, ta kunna wayar ta ga saƙon shi ta share, ta saka hijjabi ta tafi gidansu, tana kuka take faɗawa babarta Nuratu ta haihu, sannan ta nuna mata saƙon da Kabir ya yi mata, ita a nufinta ma yaji ta yi wai ba za ta koma gidan ba, ga mamakinta rufeta ta yi da faɗa kamar za ta dake ta, ta ce"Nawwara ina hankali da tunaninki suka tafi? Ashe ba ki da wayo? Ko ba kya farinciki da samun ƙaruwarsa sai ki nuna masa haka ƙarara? Kuma Kabir bai cancanci haka daga gare ki ba wallahi, shekara nawa kuna zaune ba kya haihuwa amma shi da danginsa babu wanda ya taɓa tsangwamarki? Yau Allah Ya ba shi ki kasa taya shi murna? Ya kama ki nuna masa farincikinki ko da na ƙarya ne, kuma ki je ki ga yaron ki sayi kayan barka a kuɗunki ki kai, wannan shirmen da kike yi ba zai amfane ki da komai ba sai zubewar ƙima da mutunci a idon mijinki". 
Sannan ta sassauta murya ta yi mata nasiha sosai, har sai da Nawwara ta ji ta gamsu, ta ci abinci ta tashi ta koma gidanta, sai ta zauna ta kira Kabir, lokacin sun fito daga asibitin kenan an sallame su, ya ɗaga suka gaisa ta ce"Ɗazu ka kira ni ba na ji sosai, na dai ji kana Kano, sai kuma na ga wani saƙo wanda na kasa gane ma'anar shi ba, wane abun farin ciki ne ya same ka, wanda kake tunanin ba zan taya ka murna ba?"
Ya sauke ajiyar zuciya, don ya gane ɗazu ba ta ji shi ba ma gabaɗaya, ya ce"Nuratu ce ta haihu, an samu namiji, ga mu ma a hanyar komawa gida".
Nawwara ta haɗiyi wani yawu ta ce"Alhamdulillah! Ashe yau na zama uwa nima, ina taya mu murna, suna lafiya duka har ɗana ko?"
Yana murmushi ya ce"Lafiyarsu ƙalau".
Ta ce"Amma ba ka kyauta mini ba da ka tafi ba ka jira ni ba".
Ya yi ƴar dariya ya ce"To ai ni gabaɗaya ruɗewa na yi, ba ki ga sai da na ƙarasa ma na kira ki ba? Kar ku damu yau zan dawo ai, ko jibi sai mu dawo tare".
Ta ce"Ka shafa mini kansa sosai, ka ce ina yi wa Nuratu barka kafin na zo, ka tabbata ka ɗakko mini hotonsa".
Ya ce"Ai ba sai kin faɗa ba, ki duba har na yi status ma".
Suka yi sallama tana sake jin wani baƙinciki, ta kunna data ta kalli hoton yaron, ganin shu ya ƙara mata tsantsar tsanar shi a zuciyarta, a tunaninta Kabir zai ɓoye farincikinsa saboda ya yi mata kara, lallai ta yarda namiji bai san kunya ba.
Kabir ya juyo ya kalli Nuratu da take bayan motar ya ce"Kin ji Nawwara tana yi miki barka".
Ba tare da ta kalle shi ba ta ce"Na gode".
Da suka ƙarasa gida, sai ya tsayar da ita a motar, da damuwa a fuskarsa ya ce"Nuratu ko akwai wani sauran ciwo ne? Na ga kina ta ɓata rai, alhalin wannan ranar farinciki ce a garemu, Allah Ya yi mana kyauta mai girma".
"Lafiyata ƙalau" Ta faɗa tana buɗe ƙofar motar, ya ce"Yanzu me kuke buƙata, mene ne ba a siya ba?"
Ta ce"Babu".
Ta wuce ta shige gidan, sai da ya siyo komai da ya san za a buƙata, ya ƙarowa yaron kayan maza kala uku sannan ya yi masa huɗuba da sunan mahaifinta Ibrahim, wanda sai a ranar suka haɗu da Baba, ya yi murna sosai, kuma Kabir ya faɗa masa ƙaddara ce kawai ta raba auren nan, babu abin da Nuratu ta yi masa, sai da ya yi sallar magriba sannan ya tafi Kaduna.  Ƴan'uwan shi ma duk sun zo a ranar sun yi barka, babar shi kuwa har naman kai ta dafo mata, kowa yana taya shi farincikin samun ƙaruwa.
 A ranar ta ɗora hoton yaron a dp, ba ta da aiki sai na kallon shi, tana jin son shi da tausayinsu saboda zai taso ba a tsakanin uwa da uba ba, tana ganin hakan kamar wani naƙasu ne na farincikinsa.
A ranar Abdul ya samu labarin haihuwar Nuratu a bakin ƙanwarsa, tun da ta dawo gida ya ji labarin ta dawo da ciki auren ya mutu, ya yi farinciki sosai kamar ya zuba ruwa a ƙasa ya sha, ya raya a ransa ɗaya kenan, wani abun ma sai na dawo ƙasar, ya duba ya ga har yanzu ba ta yi unblock ɗinsa ba, don haka ya yi mata sallama ta ɗayar lambarsa, ya ƙurawa hoton da ta saka a dp ido yana jin kishi yana taso masa, bai taɓa zaton ba Nuratu za ta haifa masa ɗansa na fari ba, ya yi saving ɗin hoton ya tura mata tare da cewar "Ashe mun samu ƙaruwa, Allah Ya raya shi, ba kya mamakin a ce yau ga ɗanki na fari wanda ba ni ne mahaifinsa ba? Nuratu kin ga mafarkanmu suna ta zama ƙarya".
 Da daddare ta ga saƙon nashi, ta yi murmushi, ita ma ba ta taɓa zaton ba Abdul za ta fara haifawa ɗa ba, ta amsa sallamar ta ce"Amin na gode, dama ba kowane mafarki ne yake zama gaskiya ba, sai dai mu yi fatan hakan ya zama alkhairi".
Yana online saƙonta ya shigo, nan take ya duba, ya ce"Wannan gaskiya ne, amma ban taɓa zaton za ki iya mantawa da ni cikin rayuwar ba, Nuratu ashe za ki iya blocking ɗina saboda wani namijin? To ga shi yanzu ya sake ki ya bar ki da raino a gida, tabbacin bai san darajarki ba, kuma son ƙarya yake yi miki".
Ta ce"Ba saboda wani namiji na yi blocking ɗinka ba, saboda darajar aure da kuma gudun saɓawa Allah, sannan wannan ba shi yake nuna ba ni da daraja a wajenshi ba, ƙaddara tana canza komai, kai da ka sake ni rashin darajata ne ta ja hakan?"
Ya ce"Ko kusa! Wallahi har abada kina da daraja a idona, mu bar wannan zancen dai haka, yanzu haka za ki zauna har sai kin yaye yaron nan kafin ki yi wani auren?"
Ta ce"Wannan ai ba komai ba ne, ba kaina farau ba".
Ya ce"Yau kin gama idda ko? Na tabbata babu wanda ya riga ni, ina miƙo ƙoƙon barata, don Allah Nuratu ki aure ni a karo na biyu, na yi miki alƙawarin rayuwa mai inganci, kin ga kafin ki yaye yaron nan na dawo ƙasar, sai dai kawai mu tare sannan na yi miki alƙawarin riƙe miki shi kamar ɗana da na haifa".
Ta yi murmushi tana mamakin yadda so ba ya canzawa, har yanzu Yaya Abdul ɗinta yana sonta ashe, ta ce"Yaya Abdul gaskiya ba zan yarda da wannan auren ba, kawai idan ka dawo sai a san abun yi".
Ya ce"Kenan dai za ki koma gidan baban yaron ko? Nuratu ai ba kalarki ake yi wa wannna jiran ba".
Ta ce"Ka bari da safe za mu yi magana, yanzu bacci zan yi".
Ya ce"Allah Ya tashe mu lafiya". 
Ta kwanta da tunanin shi, tana jin za ta iya sake auren shi, amma fa tabbas sai ya dawo ƙasar ba za ta sake maimaita wannan zaman gidan da igiyar aurensa a kanta ba. Haka shi ma ya kwanta yana saƙa da warwara, zai so ya auri Nuratu yanzu, da alƙawarin idan ya dawo za ta tare, zai jira sanda za ta yaye ɗanta sannan ya dawo, zai dinga tura mata kuɗi ya saka ta haɗa lefe da hannunta irin wanda take so, zai sa ta gama duk wani shiri n aure, ba zai dawo ba sai auren shi da wacce yake ganin ta dace da shi saura sati ɗaya, zai kalli Nuratu ya faɗa mata wannan ba lefenta ba ne, gidansa ba nata ba ne, shi kansa ba mijinta ba, ma'ana zai sake ta a ranar, daga nan kuma sai ya ja gefe ya ci gaba da ƙirga mazajen da za ta aura, wannan ne kawai hukuncin da yake ganin zai goge tabon abin da ta yi masa a zuciyarsa.

    Bayan kwana biyu Kabir ya dawo tare da Nawwara da yayarta da babarsu, suka kawo wa jariri kayan barka wanda ƴaƴan Kawun Nuratu suka saka masa Daddy, dauriya kawai Nawwara take yi har suka baro gidan, ganin yadda mahaifiyar Kabir ɗin take nan-nan da Nuratun, matar ta yi ƙoƙari sosai, sun yo nasu kayan barkar, sun yi mata yajin daddawa har da maɗi, ana gobe suna Kabir ya dawo a nan ya kwana ya je ya siyo ragon suna, da abincin suna, ya kuma tabbatar Nuratu ba ta nemi komai ta rasa ba, sai washegarin suna ya tafi cike da ƙaunar ɗansa, an yi taro an watse lafiya.
 A hankali Abdul yake ta ƙoƙarin jan Nuratu jikinsa, yana so wannan tsohuwar natacciyar soyayyar da take yi masa ta dawo, ita dai zuciyarta kadaran-kadahan a kan shi, abu ɗaya da ta sani har yanzu tana son shi, musamman da yake nuna yana son ɗanta, da kuma alƙawarin da ya yi mata na zai riƙe mata shi, tana son ɗanta tana son ta rayu da shi, ta raine shi har girmansa, wannan ya sa take ƙara jin Abdul ɗin kaɗai ya dace ta aura, sai dai tana nan a kan bakanta sai ya dawo ƙasar tukunna, yana ta lallaɓa ta, ta ƙi amincewa da auren yanzu, sai dai ta yi masa alƙawarin idan ya dawo ɗin za ta aure shi ko me zai Baba zai yi kuwa.
     NURA
   Ranar da ya saki Saratu ya dawo da daddare Hasana take cewa"Ni Baban Salim gida ka canzawa amaryarka ne? Na ga an kwashe kaya ko sallama babu".
Ya ce"Idan gida na canza mata ai da ni za a kwashe kayan, hmm wannan matar ai ba alkhairi ba ce a rayuwata, cewa ta yi fa sai na sake ta wai ko ta kai ni kotu, to kin ga idan ban sake ta ba ai sai duniya ta fara zargina, Fatima ta kai ni kotu, ita ma haka, wasu matan ma sai su ji tsoron aurena ai".
Hasana ta ce"Ai ni abin da ya ba ni mamaki kwata-kwata ban ji hayaniya ba, to mene ne ya haɗa ku?"
Ya ce"Wai ni Hasana ina ruwanki da aurena? Dole sai kin ji abin da ya haɗa mu? Yadda ban sanar miki abin da ya sa na aure ta ba haka dalilin rabuwar ma ba sai kin ji ba, idan kuma kin damu sai na kwatanta miki gidansu ki je ki ji daga bakinta".
Hasana ta yi dariya ta ce"To ka kwatanta mini".
Ya yi banza da ita, can ta ce"To ni Baban Salim tun da auren bai karɓe ka ba dama haƙura ka yi, dama ku maza ba kwa gane ta gida tana haƙuri da ku sai kun yi wani auren, ƙila kana da halayen da babu mai iya zama da kai sai ni ɗin".
Ya ɗaga mata hannu yana cewa"To dakata a nan, kar ki yi mini baki! Ni fa ban ga dalilin da zai sa ina da halin mata biyu na zauna da mace ɗaya ba, wallahi ko gobe na ga wacce ta yi mini sai na aure ta, don haka ki ma daina wani ɗaga kai".
Hasana ta ce"Ai na sani, amma Baban Salim da wannan aure-auren ai gara ka sanar da ni abin da kake nema a wajen wasu matan, idan ina da ikon gyara kaina ko halayyata sai na gyara mu yi zamanmu lafiya, ba na so a fara kiranka da me auri-saki".
Ya ce"An daɗe ba a faɗa ba! Don Allah ki bar ni na ji da abin da yake damuna".  Ya tashi ya shige ɗaki ya kwanta.
 Bai gama shan mamakin Saratu ba sai washegari da ya je kasuwa, ya ga har ta dawo abincinta, a zatonsa ma sai ta gama idda, nan fa abokansa na kasuwa da suka san ya aure ta suka dinga zuwa tambayar ba'asi, sai dai kawai ya ce su je su tambaye ta, ƴan bin ƙwaƙwaf kuwa sai suka dinga zuwa suna tambayarta ita kuwa duk wanda ya tambaye ta sai ta ce matsala aka samu, ashe mace ta aura, har zance ya dawo kunnen Nura wanda hakan ya ɓata ransa sosai ga kuma kunya da ta kama shi, sai dai ya saka a ransa ba zai kula ta ba, a hankali kuma sai ya fara jin kishi da mazan da suke zaman fira da ita, tun da har yanzu fa da sauran dama a tsakaninsu, yana cewa ya mayar da ita ta zama matarsa, haka dai ya kau da ido saboda ya tsira da mutuncinsa, don ya lura ita kam ba ta san mutunci ba.
 Suka ci gaba da rarrafa rayuwa da Hasana, tana ɗinkinta yana kai mata kaya kasuwa, har Allah Ya sauke ta lafiya, ta haifi ƴarta mace, bayan suna ta shiga gyara kanta sosai, don har gidan Surayya D ta je, ta sayi ingantattun magunguna, da sabaya wacce ta karɓe ta kuwa ta yi ɓul-ɓul da ita, wai ita za ta burge miji, hatta man da take shafawa sai da ta canza ta sayi mai tsada na gyaran fata, ta canza sabulu ta sayi kayan ƙamshi da kayan kwalliya, sannan ta samu wata mata ƴar Sokoto da ta ƙware wajen haɗa maganin maza ta siyawa Nura yaji, kafin ta yi arba'in ta yi kyau da ita, sai a lokacin ta fara zubawa Nura yajin nan cikin abinci ba tare da ya sani ba, ai kuwa cikin ƙanƙanin lokaci ta ga canji daga wajen shi, shi kansa har mamakin kansa yake yi, suka cigaba da zamansu lafiya, amma dai ƙudirin ƙara aure yana nan a ransa, musamman da ya ga yanzu ya zama namijin gaske, kawai yana tantance matan ne, saboda sun fara ba shi tsoro.
  Akwai wata mata da take yawan zuwa shagonsu siyan kaya, babbar mace ce, don ta girme shi, ta kai aƙalla shekara arba'in da biyar, rana ɗaya kawai ta karɓi lambar Nura, ya koma gida yana ta mamaki, sai ga kiranta da daddare babu wata kwana-kwana ta ce tana son shi ne kuma da aure, abun ya ba shi mamaki sosai, don bai yi zaton haka ba, ko da ta karɓi lambar ƴan shagonsu suna ta tsokanarsa da cewa  sugar momy za ta yi wuf da shi, bai taɓa kawo hakam ne zai faru ba, ya ce"Amma Hajiya ke kuwa me yasa duk kika tsallake maza sa'annin aurenki kika zo kaina?"
Ta ce"Saboda kai zuciyata ta zaɓa, ƙila na gano wasu abubuwan da sauran maza ba su da shi a tare da kai, Nura tun ranar da na fara ganinka nake sonka, don Allah kar ka baɗa mini ƙasa a ido".
Nura ya yi shiru yana nazari, shi dai bai taɓa hasashen zai auri babbar mace kamar wannan ba, ya ce"Hajiya ki ba ni lokaci zan yi nazari a kai".
Ta ce"To ina jiranka, idan ka amince kar ka wani damu da kayan aure, sadaki kawai za ka nema, sauran abubuwan duk ni zan yi, ina da gidan da za mu zauna, sannan har kayan ɗaurin aure da za ka saka ni zan yi maka, kai ɗin kawai nake so".
Ya ɗan yi jimm, yana tunanin kar fa ya ƙara faɗawa hannun irin su Saratu, ya ce"To shikenan sai kin ji ni".
Ta ce"Amma don Allah kar ya wuce kwana biyu".
Nura ya kwana yana tunani, wannan fa wata dama ce ta same shi, ya sha jin ana faɗin auren irin matan nan yana da riba sosai, a yadda ya ji abinci ma su suke ajiyewa sai dai kawai ka ci ka kwanta, kuma ba sa ƙyashin yi maka kyautar kuɗi haka siddan, don haka zai duba ya gani.
 Hajiya Murja tana da ƴaƴa shida maza da mata, mijinta mai arziƙi ne, bai rage ta da komai na rayuwa ba, sai dai irin masifaffun mazan nan ne marasa haƙuri, wanda sai sun yi abu daga ba ya so zo su yi nadama, suna yawan samun saɓani, wannan ne saki na uku da ya yi mata, duk da ɗaiɗai da ɗaiɗai, yanzu da aure ya ƙare babu kome a tsakaninsu kuma sai suka haƙuri da juna, musamman saboda yadda yaransu suka shiga damuwa, shiyasa take son yin auren kisan wuta ko na sati ɗaya ne, don ta samu damar komawa gidan mijinta, dama da gaske Nura yana burge ta, don tana son mutum mai tsafta, daɗin daɗawa ta san auren talaka ne kawai zai sa komai ya zo da sauƙi, shi ne zai sake ta a kan lokaci don dole, a yanzu haka da ta samu Nura da zancen soyayyar ba ta ma ƙarasa idda ba, saura sati ɗaya ta gama.
Sai da ta gama bincike tsaf a kan shi, ta san gidan matarsa da gidan iyayen shi, don haka washegari goma na safe a gidansu ta yi mata, ta sayi atamfa da leshi masu tsada, da turare, ta yo siyayyar kayan ciye-ciye kala-kala har da kayan shayi, ta kai wa Umma.
Umma ta ce"Hajiya daga ina? Ban fa shaida ki ba".
Tana sunne kai kamar wata ƴar buduruwa ta ce"Umma sunana Hajiya Murja, dama...dama ni ce wacce Nura zai aura, shi ne na ce bari na zo na gaishe ki".
Umma ta cika da mamaki, ta ce"Nura kuma? Ko dai Malam Audu baban shi?"
Hajiya ta yi murmushi ta ce"Umma ai shi so babu ruwan shi da ƙuruciya ko tsufa, wallahi soyayyata da Nura daga Allah take, ni kawai ina tausayin shi ne, ai bayan auren ma zan mallaka masa gidan da nake ciki, sannan ya bar wahalar zuwa kasuwar nan, na ɗora shi a kamfanin babana, tun da zaman auren ai ya fi aikin".
Umma sai ta ji daɗi a ranta, ko banza ɗanta zai huce takaicin aure, ta washe baki ta ce"Hakane Hajiya mun gode Allah Ya saka da alkhairi, kuma shi Nura ya amince?"
Ta ce"E har mun gama magana ma, sai dai ina roƙon alfarma"
Umma ta ce"To ta mece ce?"
Ta ce"Don Allah kar auren ya wuce sati uku, na faɗa masa zan yi masa komai".
Umma ta ce"To dama ku ba yara ba me za a tsaya jira, Allah Ya saka".
Hajiya ta ciro kuɗi a jakarta dubu ɗari ta ajiyewa Umma ta ce"Wannan ki ba shi, sai ya biya sadaki da shi, ban sani ba ko ba shi da kuɗi".
Umma ta saki baki tana mamaki ta ce"Hajiya a yi haka kuwa?"
Ta ce"Babu komai Umma, za ku iya bincike a kaina don ku tabbatar da gaskiyata" Sannan ta ciro dubu hamsin ta ba ta ta ce"Wannan naki ne, sai ki yi ɗinki".
Umma ta dinga kwararo godiya kamar babu gobe, ita dai tun da take ba a taɓa yi mata irin wannan kyautar ba sai yau, Hajiya Murja ta tafi ta bar ta da mamaki fal ranta.
Da baban Nura ya dawo ta faɗa masa halin da ake ciki, faɗa sosai ya rufe ta da shi, ya ce daga ganin sarkin fawa sai miya ta yi tsaki? Wannan auren bai yarda da shi ba, ba za a yi shi ba, wai a hakan ma don ba ta faɗa masa da wannan dubu ɗarin ba, nan Umma ta shiga sababi, ta ce baƙinciki kawai ake yi wa ɗanta saboda ya yi goshi ya samo inda zai huta.
Da Nura ya zo gidan Umma ta zayyana masa yadda aka yi, shi ma mamaki ya yi, ya yi shawara da abonka su biyu kuma duk sun ba shi goyon baya a kan auren, har suna cewa shi dai ya dace, haka ma ya yi sa'ar auren Saratu, amma yanzu jikinsa ya fara sanyi jin wai har sadaki ta ba shi,ya ce"Umma wannan matar anya ba ta da wata manufa?"
Umma ta dafe ƙirji ta ce"Ba dai ba ka sonta ba!? La ha ila ha illallahu! Yanzu Nura Hasana ta fiye maka wannan matar mai sonka da alkhairi?"
Ya ce"Ba haka ba ne Umma, kawai dai ina mamaki ne, tun farko ma me yasa ta fara sona?"
Umma ta yi masa daƙuwa ta ce"Ungo nan! Kuma shi so sai da dalili? Shi so ai Allah ne yake sakawa mutum shi rana ɗaya, wai nake ma wahalar da kaina, ai ku ƴan zamani kun fi mu sanin komai".
Nura ya ce"Umma ni ma fa ban ce ba zan aure ta ba, kawai dai ina ta mamaki ne".
Umma ta ce"To mamakin me? Ka san yadda nake tsayuwar dare a kan lamuranka kuwa? Kullum sai na roƙa maka samun mata ta gari wacce za ta zame maka alkairi, to addu'e ce ta karɓu".
Ya ce"Allah Ya sa".
Ta ce"Abu na gaba kuma babanka ya ce ba ya so, to ka jingine zancen shi a gefe, nan gaba zai so idan ya ga ka fara hawa manyan motoci kana zuwa kana ƙirga kuɗi ma su kauri kana ba shi, kai da za a damƙa maka kamfani hmmm! Yanzu dai wajen Kawunku zan tashi na tafi, na san Isuhu da son kuɗi, zan ƙirga dubu goma na tafi masa da ita, idan an ɗaura auren Audu dai dole ya sare".
Haka suka dinga tattaunawa, Umma har da ba shi dubu uku ta ce ya siyo mata balangu mai ɗumi.
 Bayan sati biyu Hajiya Murja sun gama jonewa da Nura, dubu ɗari ta ba shi ta ce ya yi ɗinkin ɗaurin aure, wanda duk kuɗin daga jikin tsohon mijinta suke fitowa, ita ta faɗa masa ranar da za a je kai kuɗin auren, wanda dubu ɗari za a bada ta sadaki, ranar wata Lahadi da yamma su ka je kai kuɗin aure, Nura ne ya raka su gidan Kawun nata, don ta nuna masa, da suka je sai a ce tun da ga sadaki ga shaidu ai kawai a ɗaura aure, tun da dai Hajiya Murja ba yarinya ba ce, haka kuwa aka yi, aka jira aka yi sallar magriba ana idarwa aka ɗaura auren a masallaci, Nura ya dawo gida cike da farinciki.
A ƙofar gida ya zauna ya kira ta a waya, suka tattauna ta ce ai kawai gobe sai tarewa, don ta gama shirya komai, ya ce babu damuwa, sai da ya yi sallar isha'i sannan ya shiga gida, Hasana tana zaune da Ihsan a cinyata, ya zauna tana yi masa sannu da zuwa ita da yaran, ta ajiye ƴar ta kawo masa abinci, yana ci yana ayyana ta inda zai fara faɗa mata yau ya yi aure, sai da ya gama ya kalle ta ya ce"Hajiya Hasana akwi magana a bakina fa".
Ta ce"To! Yau kuma ni na zama Hajiya? To ina jinka".
Ya ce"To ban san dai yadda za ki kalli abun ba, amma ina so ki yi mini adalci, ki sani shi komai daga Allah ne, kuma duk yadda ya so hakan za a yi".
Ta tattara duk hankalinta gare shi ta ce"Ina jinka".
Ya ce"To dama ba dai wani babban abu ba ne, ina so ne na sanar da ke yau an ɗaura aurena".
"Aure kuma!?" Ta tambaya da mamaki sosai.
Ya ce"Ƙwarai kuwa, cikin ikon Allah wata Hajiya Murja ta gan ni ta ce tana sona, muka gama magana abun fa kamar wasa, tun da duka-duka ma bai fi wata ɗaya da haɗuwarmu ba, sai ga shi dai yau mun je kai kuɗin aure aka ce kawai a ɗaura, gobe in sha Allah za ta tare, amma a gidanta ne ma ba nan zan kawo ta ba, kuma ba wani taro za a yi ba, tun da ba yarinya ba ce, ta ma fa girme ni".
Hasana ta miƙe tsaye tana huci ta ce"Don Allah Ya isa haka! Nura wai me ka ɗauke ni? Me ka mayar da ni? Don Allah me yasa kake ta zaune da ni har yanzu ba za ka sallame ni ba? Ka yi aure fa ka ce? Yanzu rashin darajar tawa har ya kai sai ka yi aure za ka faɗa mini? To wallahi na gaji, wannan karon ba zan iya jurewa ba, sai dai ka sallame ni ita ka zauna da ita!".
Ya ce"Wai ke meyasa ba ki da hankali? Na ga dai yanzu bayani nake yi miki na yadda abun ya kasance..."
Ta ce"Kar ka sake ce mini ba ni da hankali!".
Ya ce"Na faɗa ɗin ko kina da shi?"
Ta ce"To ai kai ne babban mahaukaci".
Tana rufe baki ya wanke ta da mari, ta ce"Ni ka mara?"
Ya ce"To ki rama mana!".
Ya fice daga gidan yana ta zage-zage.
Ta zauna ta ci kukanta, yaran sun yi tsuru-tsuru suna kallonta, ta tashi ta haɗa kayanta da na Ihsan fal akwati ta saka hijjabi ta kwashi duk wani abun ta mai muhimmanci, yaran suka taso ganin za ta fita, ta daka musu tsawa ta ce su zauna, haka ta fice ta bar su suna ta kuka, kawai ta saka a ranta wannan karon dole ta yi zaman gida, ko Nura zai gane tana da muhimmanci a rayuwarsa da ta yaransa, ko da Baba bai barta ba a wannan karon sai dai ta nemo wani gidan, amma wallahi ba za ta koma gidan Nura nan kusa ba, a ƙofar gidan ta tsaya ta yi masa tex ta ce"Ka dawo ka san yadda za ka yi da yaranka don ni na tafi inda aka san darajata!".
Ta fita titi ta shiga adaidaita sai gidan iyayenta.

  Lokacin da ta ƙarasa Baba ba ya gidan, ta shige ɗaki Mama ta saki baki tana kallon ikon Allah, ta bi bayanta ta same ta tana kuka ta ce"Hasana abu ya ƙi ci, ya ƙi cinyewa? Kenan ke ba za ki saba da halin Nura ba?"
Hasana ta ƙara sautin kukanta ta ce"Mama na gaji wallahi, Nura bai ɗauke ni a bakin komai ba, wai fa yau aure ya yi, amma sai yau ɗin zan sani, me ya mayar da ni? Kuma saboda na yi ƙorafi har ya mare ni".
Mama ta ce"Aure kuma? To Allah Ya kyauta, amma Hasana ko da ya yi auren sai ki ce masa Allah Ya sanya alkhairi ki koma gefe ki yi kallo, duk abin da ba ki da haƙƙinsa wallahi sai Allah Ya saka miki, ba sau biyu yana yin auren suna fita ba? Ke kin ga ya sake ki? Wannan ke tabbatar da ya san darajarki, kina sana'arki Hasana, yanzu jarinki ya yi kauri kina samun ribar da ko bai ba ki abinci ba za ki ci da kanki, to akan me za ki ɗaga hankalinki don ya yi aure? Da kika taho wa za ki barwa tarbiyyar yaranki har su huɗu, Hasana kin zama matar gida cikakkiya, babu yadda za ki yi, dole ki zauna ko don ƴaƴanki".
Tana kuka ta ce"Amma haka zan ta ganin baƙinciki ana cewa na yi haƙuri?"
Mama ta ce"Ba zai dawwama ba in sha Allah! Ki dage da addu'a mu ma muna taya ki, komai zai wuce bi izinillah!".
Ta ce"Na ji Mama, amma don Allah kar ki ce na koma, wancen karon da na koma har gori ya yi mini".
Ta ce"Ko ban ce ba kin san babanki zai ce, amma zan lallaɓa shi har Nuran ya zo biko".
 Sai da safe Baba ya san Hasana tana gidan, kuma an yi sa'a ya yarda sai Nuran ya zo, saboda jikinsa ya yi sanyi da aka ce masa abun har da mari.
A ɓangaren Nura kuwa yana sallama a gidan Umma ya ga saƙon Hasana ya shigo, ya duba ya jinjina kai, ya ƙarasa shiga gidan a fusace kamar Umman ce ta yi masa laifi ya ce"Umma kin ga na gaji da halin Hasana, ni fa zan sallame ta!".
Umma ta ce"A rina wai an saci zanin mahaukaciya, me kuma ta tsiro da shi?"
Ya ce"Daga faɗa mata na yi aure, ina ta lallaɓata da ƙoƙarin fahimtar da ita tana hayayyaƙo min kamar wani ɗanta, to yanzu na bar mata gidan shi ne ta turo min saƙo wai ta tafi gidansu na je na kwashi yarana, a kan me za ta bar mini yara a gida su kaɗai?"
Umma ta ce"Zauna Nura, ka samu nutsuwa, ai dama ka san za a yi haka, bai kamata ka biye mata ba ma, ballantana ta ji aure ka yi na kere sa'a ai dole hankalinta zai tashi, kar ka sake ta, yanzu sai duniya ta zage ka, a ce don ka auri mai kuɗi ne, ka je ka kwaso yaran, ni zan riƙe sanda ta bushi iskarta ta dawo sai ku sasanta".
Ya yi ƙwafa, ya je ya kwaso yaran da kayansu ya kawowa Hajiya, ya kwana shi kaɗai a gidan, washegari ya haɗa kayan sakawaraa tass ya ajiye a gefe, don shi wannan yaji da Hasana ta yi gaba ta kai shi, gobarar titi a Jos, zai samu sakewa da amarya yadda ya kamata, ya tafi kasuwarsa, da yamma sai ga wasu mata sun kawowa Umma kayan gara cincin da dubulan da yawa, don ta ƙunsawa Hasana takaici har ƙullawa ta yi ta aika mata.
 Ana idar da sallar isha'i Nura ya fesa wanka ya gama shirinsa tsaf, ya je yi wa Umma sallama, da jakar kayansa, Umma ta zaunar da shi tana yi masa nasiha kamar amarya ita ɗin ma irin ƴan shekara sha shidan nan, ya yi mata sallama ya fita titi kamar yadda Hajiya Murja ta ce ya tsaya za ta aiko a ɗauke shi, mota ta zo ta ɗauke shi har gidan amarya, ya ga sun tsaya a hanya an sayi kaji, ya raya a ransa lallai ya zama ɗan gata mijin Hajiya, Nura dai ya zama shi ne amaryar, ya shiga gidan yana rarraba ido, bayan direba ya tafi Hajiya ta tari Nura da farincikinta, Nura ya ce"Yanzu Hajiya har kaza ma ba za ki bar ni na siya ba?"
Ta yi murmushi ta ce"Babu wani abu da za ka siya, ai na faɗa maka kai ɗin kawai nake so".
 Nura sai ya zama kamar wani sabon shiga a aure, shi sai yanzu ya ƙara ganin girman matar, ga wata kunyarta da yake ji, haka dai ya ɗan saki jiki suka kwashi soyayyarsu.
 Da ya yi kwana uku kamar yadda ake yi wa bazawara, ta ce masa"Yau za ka tafi ɗakin ƙanwata ko?"
Ya ce"Ai ina nan, saboda ita fa ba ta nan ma, ta yi yaji".
Hajiya ta ce"A'a ni ba na son haka, ya kamata ka dawo da matarka, ko ba ta dawo ba ka je gidanta ka kwana, ba na son shiga haƙƙin wani".
Nura sam bai tsammaci haka ba, shi a tunaninsa murna ma za ta yi da jin hakan, sai ya ga akasin haka, dama ya lura kamar ranar farko ne ma kawai take mararinsa, a kwana biyun nan dai ko fira ba ta yi da shi, sai dai ta yi ta danna waya, kodayake ta ce kasuwancinta take yi.
Haka ya tafi gidan Hasana ya yi kwana biyu, ko kiranta bai yi ba , ballantana ya je biko, a rana ta uku har zumuɗin komawa gidan Hajiya yake yi, sanda ya je da safe kafin ya tafi kasuwa shiru ta yi kamar ba ta ji shi ba, alamar tana bacci, da ya dawo da daddare kuma sai ya ga babu wannan walwala da murmushin a fuskarta, kamar ba ita ba, ko sannu da zuwa da take yi kasa yau ba ta yi ba, jikinsa ya ɗan yi sanyi ya zauna yana cewa"Hajiya sannu da gida".
Ta ce"Yawwa". Ta mayar da hankalinta kan wayarta.
Ya shiga ya yi wanka ya fito ya zauna, yana jira ta kawo masa abinci kamar yadda ta saba, ya ga ko kallon inda yake ba ta yi ba, sai ya ji shakkar ya ce ta tashi ta zubo masa, ko banza fa ta girme shi, ya ce"Bari na zubo abinci".
Nan ma ba ta kalle shi ba, ya je ya zubo ya dawo ya zauna yana cewa"Ke kin ci?"
Ta yi tsakin da ya ba shi mamaki ta ce"Kai dai ka ci, tun da shi ne ya kawo ka gidan".
Ya ce"Hajiya ban gane ba".
Ta tashi ta shige ɗaki, ya bi ta da kallo a sanyaye, yana tunanin ko ya yi mata wani laifin ne? Haka dai ya ci abincin kamar ba ya so, sannan ya bi ta ɗaki, yana shiga ta ce"Kai Nura me ka shigo yi?"
Ya ce"A Hajiya, bacci mana".
Ta tashi zaune ta ce"Nura zo ka zauna mu yi magana mana".
Ya zauna jiki a mace. Ta ce"Ni ba ka faɗa mini abin da yake kashe maka aurenka ba, me yasa matanka suke gudunka?"
Ya ce"To ita dai ta farkon saboda lokacin na shiga matsalar rashin aiki, ta biyun kuma dama can auren manufa ta yi".
Hajiya ta ce"Manufa ta me?"
Ya ce"E to, dama ita dai kawai harija ce..."
Ta katse shi da faɗin"Ko kuma kai rago ne ba!".
Ya ɗago ya kalle ta da mamaki, ta ce"Nura gaskiya ka yi haƙuri da abin da za ka ji, ba zan iya ci gaba da aurenka ba, saboda zan cutu, matan da ka aura ba su taɓa faɗa maka ƙaramar halitta ce da kai ba?"
Da mamaki haɗe da ɓacin rai ya ce"Ni ɗin? Hajiya ko dai dama auren manufa kika yi da ni? Idan haka ne gara kawai ki sanar da ni, ba wai ki fara ci mini mutunci ba".
Ta miƙe tsaye ta ce"Kai! Ka iya bakinka, idan ban faffalla maka mari ba ka ce ni ba ƴar halak ba ce, ka san ko ni wace ce kuwa? Ka san ƙaddarar da ta saka ni haɗa shimfiɗa da yaro mara aji irinka? Na yi asarar kuɗi mai yawa saboda kai, kuma an yi auren na ga ba ka da maraba da mace to me zai hana na yi ƙorafi?"
Ya ce"Gaskiya Hajiya kar ki sake ce mini mace, shekarata nawa da aure? Ƴaƴana huɗu amma ki ce ba ni da maraba da mace? Sai dai dama kawai ku harijai ne, burinku ku auri yaro ku ga bayansa!".
Hajiya ta ce"Kana son kanka da arziƙi? To maza furta mini kalmar saki, tun da kai ba ɗan arziƙi ba ne, ba za ma ka lallaɓa ni ba sai dai ka yi mini rashin kunya".
Nura ya ce"Idan na ƙi sakinki kuma fa?"
Ta ce"To ka gwada ka gani".
Ya fice daga ɗakin, ya haɗa kayansa ya bar gidan yana jin nadamar auren sosai, yana adaidata sahu yana ta mamakin me yasa wannan abubuwan suke faruwa da shi? Ya ɗauki alƙawarin ba zai sake karɓar tayin soyayyar mace ba, don ya fara zargin ba sa cewa suna son mutum sai suna da wata manufar a kan shi, gidan Hasana ya tafi ya kwanta, bacci ma da ƙyar ya zo masa saboda takaici.
 A wannan karon ko Umma kasa faɗa mata ya yi shi zai ma ji kunyar a ce wai mata suna gudunsa saboda shi rago ne, daga ranar bai sake komawa gidan Hajiya ba, tana ta kiransa a waya ya ƙi ɗauka, don ba ta da abin da za ta ce masa bayan wanda ta faɗa, shi dai ya gama yarda ƙarin aure bai karɓe shi ba, don haka zai haƙura ya gwada zama da Hasana, zaman kaɗaici duk ya dame shi ga shi ba ya son komawa Hasana ta yi masa dariya.
 Hajiya da ta gaji da rainin hankalin Nura na ƙin ɗaga wayarta, sai ta zo ta same shi har gida, wajen sha ɗaya na dare har ya kwanta, ta ce masa gobe zai ga takardar sammaci, don za ta shigar da ƙaran shi, kafin goben kuma ya tanadi duk kuɗin da ya san ta kashe masa ya dawo mata da shi, hatta sadaki ita ta biya, har abincin da ya ci sai ta saka a lissafi tun da haƙƙinsa ne ya ciyar da ita, ita ma uwarsa ta biya ta komai da ta bata ko da tsinke ne. Nura zuwa yanzu ya gama saddaƙar da wannan auren babu abin da zai tsinta a cikinsa sai ƙasƙanci, ransa ya ɓaci sosai, saboda nuna shi namiji ne ya ƙi sakinta, yana jira gobe ko da gaske zai ga sammacin? A ganinsa ai kotu za ta dubi lamarin ta goyi bayansa, kuma shi zai ma iya tuɓewa a gan shi, a san shi ba mace ba ne.
Hajiya da ta ji shiru babu wani saƙo daga Nura, sai ta shirya ta tafi gidansu, Umma tana ganinta ta gane ta, ta tashi da fara'arta tana cewa"A'a, amare ne a gidan namu, sannu da zuwa?"
Hajiya ta ce"Ke ɗan dakata da wannan ɓarin jikin!".
Ƙirjin Umma ya yi wata irin bugawa ta ce"Me kika ce?"
Hajiya ta ce"Ban zo don na ɓata lokaci wajen maimaita miki abin da na san kin ji ba, zuwa na yi na sa ki gargaɗi ɗanki da ja da babbar giwa, wallahi kaf danginku babu wanda zai iya shari'a da ni, idan Nura bai sake ni a yau ba, zan iya ɓatar da shi, kuma babu abin da kuka isa ku yi, sannan ki biya ni duk abin da kika san na ba ki, shi ma hatta abincin gidana da ya ci sai ya biya ni, tun da shi ba ɗan arziƙi ba ne".
Umma ciki ya ɗuru ruwa, babu maganar da ta fi ba ta tsoro kamar ta ɓatar da Nura, ta ce"Hajiya me ya faru ne? Ai zama za ki yi mu sasanta ɗan yau ne ka haife shi ba ka haifi halinsa ba".
Hajiya ta ce"Babu abin da zan ji, idan kina son ɗanki kawai ki tabbata ya sake ni a yau!".
Baban Nura ya fito daga ɗaki yana cewa"Alhamdulillah! Dama duk abin da ba a gina shi a turbar gaskiya ba ai babu inda zai je, dabara ta ragewa mai shiga rijiya". 
Ya fice daga gidan, Hajiya ma ta fice aka bar Umma da tagumi.
 Can ta kira Nura a waya, yana ɗagawa ta ce"Nura kana ina?"
Ya ce"Ina kasuwa".
Ta ce"To maza ka taho gida yanzun nan!".
Ya tashi ya taho yana tunanin dalilin kiran, yana shigowa Umma ta ce"Nura dan ubanka me ya haɗa da matarka? Ka ga cin mutuncin da ta zo ta yi mini kuwa?"
Ransa ya ɓaci ya ce"Cin mutunci? To wallahi ba zan sake ta ba ma, sai na ga ƙarshen taƙamarta..."
Bai rufe baki ba Umma ta ce"Kai! Ka yi maza ka ce astagfirullah! Dole ka sake ta yanzu a nan kuwa".
Nura ya ce"Amma Umma..."
Ta katse shi da faɗin"Nura ni ce na haife ka ko?"
Ba ta jira cewarsa ba ta ce"Ina maka umarnin ka saki matar nan, indai ba so kake jinina ya hau ba, wai meyasa duk ƴaƴana suke zaune lafiya da matansu sai kai kaɗai ne me matsala? Nura ka saki yarinyar nan kafin duniya ta fara yi mana dariya".
Sai ta fashe da kuka tana cewa"Tabbas son zuciya ɓacinta, dama ai ba sa'ar aurenka ba ce, ka sake ta Nura, ni babu wanda zai tada mini hankali, kuma kuɗi da ta ba ni na cinye, na aika an siya mini kiwo Nura so kake na ce su siyar su dawo mini da kuɗin?"
Ya ce"Don Allah Umma ya isa haka, shi kenan zan sake ta".
Ya ciro wayarsa ya tura mata saƙon saki ɗaya, "_Yaro ka ceci kanka, ƙarami da kai sai naci?"_ Amsar da ta dawo masa da ita kenan.
 Daga nan ba ta sake neman shi ba, shikenan an yi aure an watse, bayan sati ɗaya kuma sai zaman gidan duk ya dame shi, su ma yaran ya lura ba son zaman gidan suke yi ba, kawai sai ya sakko ya yanke gara ya ya dawo da Hasanar su cigaba da lallaɓa rayuwa.
  Wataran yana kwance da daddare ya kira ta a waya, ta ɗauka suka gaisa kamar ba a yi komai ba, sai ya rasa me zai ce mata ya kuma kasa ba ta haƙuri, kawai ya kashe, sai ta massage ya ce"Ki yi haƙuri da abin da ya faru, don Allah komai ya wuce, ki dawo ɗakinki, yaran duk sun shiga dmuwa".
Ta yi mamakin wai yau ita Nura yake bawa haƙuri, kodayake ƙila don yaran ne ya ce haka, ta yi kamar ba ta ga saƙon ba, ya sake turo mata da cewar"Gobe da yamma zan zo mu tafi kin ji? Don Allah ki shirya".
Nan ma dai babu amsa.
Ai kuwa washegari sai ga shi, dab da magriba, tare suka yi sallah da Baba sannan suka zauna, Nura ya ce"Baba na zo na tafi da Hasana ne".
Baba ya ce"Wai me ya haɗa ku Nura har ka mare ta?"
Ya sunkuyar da kai ya ce"A yi haƙuri Baba, wallahi ɓacin rai ne da tsautsayi, rabon dai za a yi haka, amma ni ban taɓa dukanta ba ai, kuma in sha Allah wannan ne na farko kuma na ƙarshe, a yi haƙuri".
Baba ya ce"Nura ƙarin aure ba illa ba ne, kuma babu wanda ya ce dole sai ka sanar da ita kafin ka yi aure, amma tun da ka san sha'anin mata da kishi, bai kamata ka biye mata ka fusata ba, don Allah ka kiyaye".
Ya ce"In sha Allah Baba, zan kiyaye".
 Baba ya shiga gida, ita ma Hasana ya yi mata nasiha, ya ce mata ta yi haƙuri ya gargaɗe shi, don haka ta tashi ta bi shi su tafi.
 Yana ajiye ta a gidan ya tafi ya kwaso yaran, Umma ta taɓe baki ta ce"Idan hagu ta ƙiya sai a koma dama ko? Gida biyu maganin gobara".
Ya ce"Umma to ya zan yi, na je n ɗakko ta".
Umma ta ce"Don Allah Nura daga wannan karon kar ka sake kwaso wata ka aura, na san kana da buƙatar ƙara auren, to ka bar komai a hannuna, ni da kaina zan samo maja yarinya ɗanya shakaf na aura maka, tana nan mun gama magana da babarta, jira nake ta gama sakandiri, wallahi Nura sai na yi maka auren huce haushi, ko don wannan wahalhalun da ka shiga".
Ya ce"Hmm, Umma kenan".
  Tana gyara gidan, yaran suka shigo da gudunsu, suka rungume ta, nan ta ƙara jin tausayinsu ya kama ta, ita kanta a dole ta yi zaman gidan, sam ba ta da nutsuwa kullum tana cike da tunanin halin da suke ciki, yanzu dai ta ɗauki shawarar da aka ba ta, za ta zubawa Nura ido komai zai yi ba za ta sake yin yaji ba, sai dai idan sakinta ya yi.

     NURATU
  A hankali take gudanar da sabuwar rayuwarta, tare da rainon ɗanta, wanda yanzu ya kai wata bakwai, yana ta rarrafensa abun sha'awa, Daddy bai nemi komai ya rasa ba, saboda ɗan gata yake a wajen baban shi, duk wata Kabir sai ya zo ya yo masa siyayyar kayan sakawa, da sauran abubuwan da zai buƙata kamar abincin da yake ci da su pampas, haka ita ma duk zuwan da ya yi sai ya ba ta kuɗi, sannan shi ma Kawun yana yi masa ihsani, lafiya lau take rayuwa a gidan don matar gidan tana da kirki da mai da ɗan wani nata, haka su ma yaran gidan sun samu tarbiyya sosai, babu komai a tsakaninsu da Nuratu sai girmamawa da nunawa ɗanta soyayya, idan ka ga ta fita to za ta je gaida mutanen gidansu ne, ko ana wata sabgar a dangi, akwai mazan unguwarsu mutum biyu da suka ce suna sonta, wanda duk ma su aure ne, ta ce ita ba yanzu za ta yi aure ba sai ta yaye ɗanta, wanda tana amsa musu da hakan ne kawai don su sarara mata, tun da ta riga ta gama tsara shirinta na auren Abdul, wanda zuwa yanzu soyayyarsu ta ƙara ƙarfi sosai.
Ana haka ne wataran matar Kawun nata ta yi baƙo, ƙaninta ne ya zo daga can Garko, wani ƙauye dake cikin Kano, ya ƙyalla ido ya ga Nuratu, bai yi ƙasa a gwiwa ba ya ce yana sonta, aka faɗa masa ai goyo take sai ta yaye, shi kuwa ya ce ai ya ji ya gani ko da goyon zai aure ta, ɗa na kowa ne, ita matar Kawu har zuciyarta ta ji daɗin hakan, don dama tana tausayin zaman gidan da Nuratu take yi, kuma Kamilu yaron kirki ne, kowa ya shaida yana kyautatawa matarsa yana ƙoƙari wajen sauke nauyin gidansa, don haka ba ta yi ƙasa a gwiwa ba wajen shigar da shi a wajen Nuratu.
Tana kan sallayar da ta idar da sallar la'asar, Umma ta shigo ta same ta, ta ce yara ɗakin su fita su ba su waje, ta zauna ta ce"Nuratu dama wani lamari ne ya taso, wanda ina fatan ya zame miki alkhairi".
Nuratu ta ce"To Umma Allah Ya sa".
Ta ce"Wannan ƙanin nawa da ya zo ne dama yake tambayata ke, shi ne na faɗa masa bazawara ce, ya ce idan babu damuwa yana son ki, na ce babu wata damuwa sai dai ko goyon da kike yi, ya ce shi ai ya ji ya gani zai aure ki da goyon, ya riƙe miki ɗanki".
Ƙirjin Nuratu ya fara bugawa, tuni fargaba ta shige ta, ta ce"Umma, ta ya zan yi aure da goyo?"
Ta ce"Haba Nuratu sai ka ce kanki farau? Goyo fa ba ciki ba ne, mu ne nan cikin gari muke ganin shi a wani abu, saboda mazan birni ba su fiya kara ba, amma su da suke wajen gari wannan ba wani abu ba ne, inda a ƙauye kike wallahi da ɗanyen goyo ma sai ki samu mai aurenki".
Nuratu ta girgiza kai ta ce"Ko ana yin haka gaskiya ni dai na fi so sai na yaye shi, na mayar da shi wajen baban shi, ba na son ɗana ya yi agolanci".
Umma ta ce"Nuratu gaskiya ba zan so wannan damar ta wuce ki ba, ba yabon kai na Kamilu yana da kamun kai wallahi, yana da gonaraa da yake nomawa, sannan yana da shagon caji a bakin titin garinsu, yana harkar POS ɗin nan, har wayoyi ma yana siyarwa, daidai gwargwado yana da iliminsa na boko da islama, matarsa ɗaya da ƴaƴanta uku, zamanku za ki yi lafiya".
Nuratu ta kasa cewa komai, ta gan shi tun ɗazu, dama ta ga kallon da yake yi mata mai cike da ƙauyanci, Umma ta ce"Ki saka hijjabinki ki zo zaure sai ki ji daga bakinsa, an ce waƙa a bakin mai ita ta fi daɗi".Ta ƙarasa da ƴar dariyarta,hakan ya sa ita ma Nuratu dauriyar murmusawa.
 Ta saka hijjabi ta fito, yana tsaye a zauren yana jiranta, ba wani babba ba ne, ba za ma ka ce yana da yara uku ba, kawai dai auren wuri ya yi, ta yi sallama ya amsa ta gaishe shi, yana ta washe baki ya ce"Nuratu sunan ko? Idan ban manta ba"
Ta ce"E".
Ya ce"Ma sha Allah! Na san dai Yaya ta faɗa miki komai, sai dai na yi ƙarin bayani, cikin ikon Allah na gan ki na ga kin yi mini, sai take ce mini ai ke bazawara ce kina goyo ma, ta ce wasu sun nuna suna so amma suna jira sai kin yaye yaron".
Ya yi wata dariya ya ce"To ni a ganina wannan duk ba sonki suke yi ba, ai Hausawa sun ce maso uwa ya so ƴaƴanta, ni na ni na gani zan aure ki, ki taho da goyonki, babu abin da ɗanki zai tarewa rayuwar aurenmu, fatana dai a ce na yi nasarar aure mace kamarki ɗin nan".
Nuratu dai kallon shi kawai take yi, ga shi nan fesda shi, cikin yadinsa mai sauƙin kuɗi, a haka dai ba ta ga wani aibu a tare da shi ba, amma sam ba ta ji ya burge ta ba, ballantana a zo maganar soyayyar da za ta kai su ga aure.
Ya ce"Malama Nuratu kin yi shiru, ko dai ban yi miki ba?"
Ta sauke numfashi ta ce"Ba haka ba ne, na gode da nuna kulawarka a gare ni, sai dai ni gaskiya ba zan yi aure da goyo ba, sai na yaye ɗana".
Ya ce"Nuratu kenan! Ni fa na ce na ji na gani, to ke me kike hange da kika ce haka? Ni fa ba saurayi ba ne, ina da aure, kuma haihuwar nan an yi mini ba ɗaya ba, ba biyu ba, sannan idan an haihu ɗin ba jingine rayuwar auren ake yi a ce sai an yaye ba, kuma ni na saka a raina ɗa na kowa ne, don ba ni ne ubansa ba ba zan ce kar a zo mini da shi a goye ba, wai zai hana ni bacci ko wani abu makamancin wannan, ni kawai zan ɗauka ne wannan ɗa nawa ne da muka haifa tare, kin ga idan nawa ne ya zan yi da shi?"
Ta ce"Babu".
Ya ce"To tun da haka ne kuwa ba ki da dalilin ci gaba da zama a gida kina jiran sai kin yaye ɗanki, wannan rayuwar tarbiyar ɗa tana da wahala, abu ne mai hatsari yaro ƙarami kamar wannan a ce ba ya tare da kulawarki, ƙila ma su jira ki yaye ɗin su ce kar ki taho musu da ɗa, ko'ina za ki kai shi fa ba zai ji daɗi kamar a wajenki ba".
Ta ce"Haka ne, amma ni dai hakan na tsara".
Ya ce"To Nuratu ko dai ban yi miki ba ne? Ko kuma ƙauyenmu ne ba kya son zuwa da aure? Ƙauye ne mai kyau ba kamar yadda za ki zata ba, muna da ruwa muna da wuta, sannan gidana ina tada inji, kin ga ina sana'ar cajin a bakin titi, bayan nan ina noma, idan wani ɗan kasuwancin ya shigo ma duk muna taɓawa, daidai gwargwado dai na fi ƙarfin buƙatun gidana, don haka ki kwantar da hankalinki".
Nuratu ta ma rasa me za ta ce, ba ta jin za ta amince da auren shi, amma ba ta so ta nuna masa ba ta son shi ƙarara, tun da ko babu komai ya nuna mata so, ta ce"Ka ba ni lokaci na yi shawara".
Ya ce"To na ba ki kwana uku".
Ta ce"Ya yi kaɗan".
Ya ce"Ke fa kika ce na ba ki, ni kwana uku na ba ki, zan dawo na ji amsata, Allah Ya jisshe ni alkhairi".
Ta ce"Amin".
Ya ciro kuɗi ya miƙa mata yana cewa"Ga wannan kya sayi hoda".
Ta ce"A'a na gode, kar ma mu fara haka da kai".
Ya ce"To ba ki ba ni lambarki ba".
Ta ce"Sabon layi ne ban hadda ce ba, ga shi ta mutu babu caji".
Ya yi murmushi don ya gane kawai ba za ta ba shi ba ne, ya ce"Shikenan zan karɓa a wajen ƴan gidan, na gode sai na dawo".
Ta ce"Ka gaida gida".
Bai tafi ba sai da ya ɗauki Daddy ya ciko masa leda da biskit da alawa, sannan ya karɓi lambartata, ba ta ma san ya karɓa ba sai gani ta yi ya yi mata tex, sannan ya tura mata dubu biyun da ya ba ta ta ƙi karɓa, dayake da lambar ta buɗe opay, ita dai ba ta jin za ta ba shi fuskar da zai yi zuwa sama da biyu, gara ma tun kafin ya wahala ta sanar da shi gaskiya, kar ma ya saka rai.
 Kullum haka Umma za ta yi ta yi mata zancen shi, labari har da na ƙuruciyarsa, ita duk ta sakankance Nuratu za ta amince da auren ƙaninta ko don ta yi mata kara, wanda hakan ya fara sanyaya jikin Nuratun, amma hakan ba zai saka ta cuci kanta ba. Bayan kwana uku Kamilu ya dawo wannan karon har Baban Nuratu ya aikawa tsarabar dankali kusan rabin buhu, Baba kuwa ya yi kasaƙe a gida yana jira ya ji ba'asin dankali.
  Suka gaisa da Nuratu a mutunce kamar ranar farko, yana ta janta da fira tana mazewa, har dai suka zo kan kanun zancen, ya ce"To Nuratu kwanaki dai sun cika, ina fatan kin yi shawara ta alkhairi a garemu".
Ta yi shiru tana kallon ƙasa.
Ya ce"Nuratu kar ki wani ɓoye mini idan ba kya sona kawai ki sanar da ni, zan rungumi ƙaddara".
Ya faɗa kamar da gaske babu komai, amma zuciyarsa lugude take yi na fargabar amsar da za ta ba shi.
Ta ce"Na ji daɗi da ya kasance ka yarda da ƙaddara, Kamilu shi aure ana yinsa ne don ibada, idan ya kasance ma'aurata duka biyun suna son juna an fi gudanar da ibadar cikin sauƙi da daɗin rai, ka san shi so gamon jini ne, tun kafin na zo mu tsaya da kai a ranar farko Umma ta sanar da ni kyawawan halayenka, kuma ni ma na gani, to sai dai ka yi haƙuri da abin da za ka ji daga bakina, wallahi tun a ranar nake ta ƙoƙarin sama maka gurbi a zuciyata, abun ya faskara, a taƙaice dai zuciyata ba ta karɓe ka ba, saboda haka ka yi haƙuri Allah Ya haɗaka da wacce ta fi ni, wacce za ta so ka".
Kamilu jikinsa ya yi sanyi, bai taɓa tunanin za ta ce a'a ba duba da ganin ba fa kowa ne zai yi dauriyar aurenta da goyo ba, ya ce"Amma Nuratu da dai kin ƙara tunani a kaina, ina son ki da alkhairi sosai".
Ta ce"Ƙarshen tunanina kenan, kuma ni ina ganin sanar maka gaskiyar abin da yake zuciyata shi ne adalcin da zan yi maka, kuma ba wai ba ka yi mini ba ne, ko kuma kana da wani naƙasu, kawai dai zuciyar ce ba ta karɓe ka ba, don Allah ka yi haƙuri, ka gaida gida".
Ta juya ta shiga gida, ya yi tsaye a nan kamar an dasa shi, gwiwarsa ta yi sanyi gabaɗaya ya gama saka rai da aurenta, don har mafarki ya yi sun yi aure, ashe shi bai ma samu shiga ba. 
Ya shiga gidan a sanyaye har yayarsa ta gane yana da damuwa, ta ce"Ya kuke ciki da Nuratu, kun gama sasantawa?"
Ya zayyana mata duk yadda suka yi, ita ma jikinta ya yi sanyi, ta ce"To ƙila don ba a birni kake ba, amma ban da abunta ai gidanka birninka".
Ya ce"Wallahi ina son yarinyar, na so aurenta ashe Allah bai yi ba".
Ta ce"Ƙuruciya tana damunta, da a ce ta san nagartarka da ba ta ce a'a ba, ni ina ganin a gwada sanarwa mahaifinta ko za ta ji maganarsa, ni idan na matsa sai a ce don kana ɗan'uwana ne".
Ya ce"To sai dai hakan".
Nuratu tana ɗaki ba ta san wainar da ake toyawa ba, don chart ma take yi da Abdul tana ba shi labarin ga wani ɗan ƙauye fa zai yi masa kutse, yana ta kalaman kishi da turo stikar fusata wanda yake ta sakata dariya.
 Umma ta saka ɗan'uwanta a gaba suka tafi gidan su Nuratu, ta yi sa'ar samunsa a ƙofar gida, suka gaisa ya ce"Binta yanzu na ga dankali dama nake ta tunanin ko daga ina?"
Ta ce"Ai baƙo na yi, ƙanina ne ya kawo shi ne ya kawo maka naka da ban".
Baba ya bi su da kallon mamaki da neman ƙarin bayani, ta ce"Ai ba abun mamaki ba ne, tun da dama baƙon Nuratu ne, tun da ya ganta rannan ya ce yana so, kuma ya amince zai aure ta da goyonta ba sai ta yaye ba..."
Baba ya katse ta da faɗin"Ma sha Allah! Alhamdulillah! Yaro ashe da alkhairi kake tafe? Allah Ya shi albarka ya ju ƙan mahaifa".
Ta ce"To ai Baba sai dai kuma sun gama magana da ita Nuratun ta ce ba ta amince ba".
Baba ya ce"Oh! Innalillahi, wai ni kam Nuratu anya ba a canzo mini ita a asibiti ba? To na rasa halin wa tayo, Salamatu ɓa ba haka take ba wallahi".
Ya ce"Ba dai uwa ɗaya uba ɗaya kuke ba?"
Ta ce"Haka ne".
Ya ce"To ai mun san asalinki, babu ma buƙatar bincike, ba dai yana da sana'ar da zai riƙe ta ba?"
Ta ce"Yana da sana'a, ko dankalin nan shi ya noma, kuma yana da shagon caji, yana da wata matar kuma ba yabon kai ba babu mai rainawa gidansa".
Baba ya ce"Kai yaro ka kwantar da hankalinka, indai kana son Nuratu to ka same ta, yau Asabar ko? To ko gobe Lahadi za ka iya turo magabatanka a yi magana".
Ya kalli Umma ya ce"Ke kuwa Allah Ya saka miki da alkhairi, idan kin koma gidan sai ki turo mini ita Nuratun".
Suka dinga godiya, har da bawa Baba dubu ɗaya wai ya sayi goro, ya kuwa karɓe yana ta godiya.
Suka taho hanya suna ta tattaunawa farinciki fal zuciyar Kamilu, yana cewa"Kuma na san wannan duk kafin auren nan, da an yi za ta so ni, Ladidi ma ai farko na ta sona, amma dayake da kyautatawa yanzu jiya da na faɗa mata zancen Nuratu tana ta kishina".
 Sai da ya bar garin sannan Umma ta faɗa mata ta je Baba yana kiranta, sai da ta sha jinin jikinta da jin wannan kira, don Baba ba ya neman mutum a banza.

   Ta saka hijjabi ta tafi tana ta addu'a a zuciyarta, amma tana kyautata zaton Umma ce ta je ta yi masa zancen Kamilu. Ta same shi zaune a ƙofar gida, ta tsugunna ta gaishe shi, ya amsa yana haɗe rai ya ce"Ke Nuratu me kike nufi ne?"
Ta ce"Baba da me fa?"
Ya ce"Da zancen aure, yaro mai hankali da rufin asiri ya zo neman aurenki ki ce ba haka ba? Dama dai taƙamarki sai kin yaye yaro, to yanzu kin samu wanda ya yarda ki tafi da yaron, me kuma za ki jira? Tsaya ki ji dama fa tunanin ba za ki samu miji da goyo ba ne ya sa na zuba miki ido, amma tun da kika samu babu abin da zai hana auren nan, ni wata biyu zan ba shi ya shirya, za a haɗa aurenki da na ƴar'uwarki Khadija, ita ma saura wata biyu".
Ta ce"Amma Baba ba ka san dalilina ba..."
Ya katse ta da faɗin"Kuma ba na son sani".
Kamar za ta yi kuka ta ce"Baba ba zan iya rayuwar ƙauye ba, kuma ina da wanda na tsayar ma".
Ya ce"Too! Wato kin tsayar da wani, to ai sai ki zaunar da shi, don ni ba na magana biyu, da kika tsayar da shi kin sanar da ni? Kuma me yake jira bai fito ba?"
Ta fara share hawaye ta ce"Baba dama fa cewa na yi sai ya dawo kafin nan na yaye ɗan".
Baba ya ce"Wane ne? Kuma daga ina zai dawo?"
Ta ce"Ba wani ba ne, dama...dama Abdul ne".
Tana rufe naki Baba ya cire takalmin ƙafarsa ya jefa mata, ta tashi ta shige cikin gidan da gudu tana fashewa da kuka, ya biyo ta da warin takalmi a hannu yana cewa"Ashe ba ki da kunya ba ki da hankali? Ni kike faɗawa kina jiran wannan banzan yaron mara kirki? Wanda ya lalata miki rayuwa kuma ya sake ki tun kafin ki tare babu siɗi babu saɗaɗa? Wallahi ko bayan raina idan kika auri yaron nan sai na yi miki fatalwa na hana ku zaman auren, kin samu miji har ki tsaya jiran wanda ba a ɓa da tabbas ɗin zai dawo ƙasar nan?"
Sai ya sake jifanta da takalmin, matan gidan suka fara neman ba'asi, nan ya zayyane musu komai, su ma babu wanda ya goyi bayan Nuratu suka ce a kan me za ta ƙara sha'awar auren Abdul? Haka ta ci kukanta, sai bayan isha'i ta bar gidan, har an biyo ta da Daddy da yake ta nemanta yana kuka.
 Ranar ko abinci ba ta ci ba, ta kwanta tana ta saƙa da warwara, tunanin yadda za ta iya rayuwa da Kamilu kawai take, ta ɗauki wayarta ta kunna data, ba za ta taɓa kunna data ba ta ga saƙon Abdul ba, ta tura masa stikar kuka, ya tambaye ta lafiya? Ta ce"Daga wajen Baba nake, wannan Kamilu da na ba ka labarinsa muka mayar da abun wasa ka ga zai zama gaske".
Ya ce"Innalillahi! Ban gane ba, me ya faru?"
Ta zayyana masa komai, ya ce"Kuma yanzu ke me kika yanke?"
Ta ce"Ba ni da iko da kaina, sai yadda ta kaya".
Ya ce"Hmm! Nuratu kenan, dama na san ni ne kawai nake haukana, ke ba sona kike yi ba, shikenan na gode Allah Ya sanya alkhairi".
Ta yi masa voice tana kuka ta ce"A da idan wani abu ya ƙuntata mini rai ta wajenka nake samun rarrashi, amma yanzu ba haka ba ne, duk ka canza Yaya Abdul, da ka san yadda nake ji a zuciyarka da ba za ka ce haka ba, ka san kai ne zaɓina har abada".
Ya ce"To Nuratu tun da dai har ba za ki iya dagewa sai ni ba me zan ce miki? Sai ki aure shi Allah Ya ba ku zaman lafiya, ana ta yi mini tallan ƴan'mata a ƴan'uwa ina sharewa saboda na ƙwallafa rai a kanki, shikenan zan duba wata nima, tun da haka kika zaɓa".
Ta ce"A'a don Allah kar ka yi mini haka, ka bari mu ga yadda hali zai yi".
Ya ce"To ina jira".
 Ta kwana ranta babu daɗi da tunanin mafita, saɓanin Abdul da ya sha baccinsa hakali kwance, shi zai so ma ta yi auren, tun da ya san dai kafin ya dawo ta fito, cikin satin suka fara soyayya da Asma'u ƴar ƙanwar babarsa, kuma har sun fahimci juna sosai, don haka ya gama yankewa ita ce matar da ta dace da shi.
  Kamilu ya dage tun ƙarfinsa sai ya samo kan Nuratu, abu ya ci tura, ko wayarsa ba ta ɗagawa, sai ya zo gidan ma bai ga ko ƙyallinta ba, duk wannan bai dame shi ba tun da Baba ya karɓi kuɗin aurensa, ya mayar da hankali kan gyara inda za ta zauna, ɗaki ne ciki da falo ƙananu, sai wata rumfa wacce za ta kasance a matsayin kitchen, banɗaki kuwa ga shia tsakar gida, ga mataraa Ladidi tana ta kishi ta tashi hankalinta, ana sake zugata wai za a auro mata gogaggiyar bazawara, saboda isa da goyo ma za ta zo, sai bin Malamai take suna cinye mata ƴan canjinta amma aure sai ƙara kusantowa yake yi.
 Akwati ɗaya ya yi wa  Nuratu babba, ya cika ta da kaya, wanda a na shi ganin ba ƙaramin ƙoƙari ya yi ba, ko kuɗin ƙunshi da ya tura mata ba ta kula ba ballantana ta ciro su.
 Sai a ranar da aka kawo akwatin sannan mutanen unguwa suka ji batun auren, masu sakawa Abdul ido suka je masa da labari, a ranar kuwa ya birkice mata kamar gaske, don ƙarya ta yi masa ta ce Kamilu ya janye zancen auren, sai ga shi ya ji maganar an kawo lefe, kamar zai daketa ta cikin wayar yake cewa"Saboda ma abun kunya wai Nuratu ke aka kawowa lefe akwati ɗaya don kina bazawara? Komai lalacewar waina ai ta fi kashin shanu, kodayake ke kika zubar da ƙimarki, na daina wahalar da kaina a kanki, ba zan sake ɓata lokacina ba, aure ne dai ko? Ki je ki yi ki zauna".
 Nan take ya yi blocking ɗinta, sanda ta saurari voice ɗin ta dinga kuka, tana cikin wannan yanayin kuma sai ga kiran Kabir, ta ɗauka suka gaisa sama-sama, ya ce"Nuratu da gaske aure za ki yi?"
Ta ce"E, nan da sati ɗaya in sha Allah!".
Da fusata a muryarsa ya ce"Ɗana kuma fa?"
Ta ce"Da shi zan tafi".
Ya ce"Ban yarda ba! Kar ki sake ki ɗauki ɗana ki kai shi wani gidan, ban amince ba, da gatansa da komai ba zai yi agolanci ba".
Dama ranta a ɓace yake kuma yana neman ƙara mata da faɗan rashin dalili, ita ma a fusace ta ce"To ai sai ka zo ka ɗauke shi, ka dinga shayar da shi, ni dai ban amince ka ɗauki ɗana ka bawa matarka ta shayar da shi ba, don zai iya tasowa da baƙin halinta, kai kanka ba ka san da wacce kake zaune, to Nawwara ba ta kai wacce zan damƙawa tarbiyyar ɗana ba".
Da mamaki ya ce"Me kike nufi? Ok kishi kike kenan".
Ta ce"Kai dai kake kishi, saboda zan yi aure".
Ya ce"So ne yake kawo kishi, idan na san zan yi ai da tuntuni zan dawo na sake aurenki, ki haɗa kayan ɗana, gobe zan zo na ɗauke shi".
Ta ce"Wallahi Kabir ko kotu za mu je ba zan ba ka ɗan wata tara ka tafi da shi wajen matar uba ba, ba zan yarda ɗana ya tagayyara ba".
Zai yi magana ta kashe wayar. Kamar wasa washegari sai ga shi ya zo Kano, sai da gabanta ya faɗi da aka ce mata ga baban Daddy ya zo, ta saka hijjabi ta fita a gida ma ta bar yaron, tana fitowa ya ƙure ta da kallo, sai yanzu ya lura da ramar da ta yi sosai, fuskarta mai kyau da ƙuruciya ta faɗa duk idonta ya yi zuru-zuru, ga ta a sanyaye kana ganinta dai ka san tana cikin damuwa, sai ya fara tunanin anya auren soyayya za ta yi kuwa? Idan kuwa dole aka yi mata bai kamata ya ƙara mata zafi ba, hakan ya sanyaya jikinsa, ta gaishe shi ta kau da kai saboda kallon da yake yi mata ya wuce ƙa'ida.
Ya ce"Nuratu ina Daddy? Ki fito da shi, da kayansa zan kai shi inda za a kula da shi".
Hawaye ya ciko idonta ta ce"Wai don Allah me yasa kake son karya zuciyata? Ina za ka kai yaron nan? Ai ni na san dole zan riski ƙaddarar rayuwa babu shi, amma ka bari na yaye shi mana, ko ba ka faɗa ba zan kawo maka shi".
Ya ce"To ke mene ne na damuwa da auren, ba za ki jira ji yaye shi ba?"
Ta share hawayen ta ce"Tun da wanda zan aura ya ji ya gani babu amfanin zaman jiran yayen".
Suka yi shiru na ɗan lokaci, ta ce"Don Allah ka yi haƙuri, ka bar mini ɗana na yaye shi, rayuwata da shi ta taƙaitaccen lokaci ce, ka bar shi ya ji ɗumin jikina, na shayar da shi ko na wata goma sha bakwai ne, yanzu idan ka ɗauke shi bai isa yaye ba, shi ma an cutar da shi, sannan za a haɗa wacce za a kai wa shi da aiki, don Allah ka yi haƙuri".
Ya ce"To shikenan, amma ki kular mini da ɗana, sannan anya kina son wanda za ki aura ɗin kuwa?"
Ta ce"Wannan ba damuwarka ba ce, ko ba na son shi ba za ka iya canza komai ba".
Ya ce"Allah Ya ba da zaman lafiya, amma idan ba ki rabu da Abdul ba har yanzu ki yi hankali da shi, ki saka a ranki shi ba masoyinki ba ne har abada!".
 Ba ta ce komai ba, ya ce"Ki ɗakko min ɗana".
Ta koma ta ɗakko shi ta ba shi, dama haka yake yi, idan ya zo sai ya ɗauke shi ya tafi da shi gidansu, yau sai ta ji kamar ba zai dawo da shi ba, ta ce"Don Allah ka dawo mini da shi".
Ya yi murmushi kawai ya tafi.
  Yayin da ake ta shirye-shiryen aure shi kuwa Abdul yana can ya haukace da neman lambar Kamilu, ya rasa ta ina zai samu duk ma su yi masa aiki a unguwar sun ce ba su taɓa ganin shi ba ma, ga shi ya yi nisa, ƙarshe ji ya yi kamar ya tambayi Nuratu ta ba shi, sai kuma ya fasa don kar ta zarge shi idan mai afkuwa ta afku, daga baya suka yanke shawarar a haƙura sai  ranar ɗaurin auren za a iya samu.
Ƴan'uwan babarta ne suka haɗa kuɗi suka yi mata ɗan abin da ba a rasa ba, sun siya mata katifa, sauran ƙananun abubu dama na gidan Kabir suna nan, saɓanin ƙanwarta Khadija da babarta ta yi mata kayan ɗaki komai da komai, saboda sana'ar da suke yi dama tanadin wannan rana ne, Nuratu kitso kawai ta yi, shi ma ba wai na musamman ba, duk yadda aka so ta yi ƙunshi ta ƙi yi, a haka aka ɗaura auren, yanayinta babu yabo babu fallasa.
  Ana ta gaisawa da ango, ɗan aiken Abdul ya silala ya isa gaban ango, ya miƙa masa hannu suka gaisa, yana murmushin yaudara ya ce"Ai ni yaya ne a wajen Nuratu, kuma ina yawan zuwa Garko".
Kamilu ya ce"Ma sha Allah! Amma dai za ka dinga nemanmu idan ka zo ko?"
Ya ce"Ƙwarai ma kuwa, yanzu dai ba ni lambarka".
Kamilu ya karɓi waya ya saka masa lambarsa, suka ƙara gaisawa ya tafi.
 Da tsirarun mutane aka tafi kai amarya tare da ƴan ɗaurin aure, bayan Baba ya yi mata nasihar kar ya ji kar ya gani, aka kai Nuratu ɗakinta, sai da suka fara kai ta gidan surukarta, aka dinga ƙananun maganganun ba a kawo ta da komai ba gara ba, wasu suka ce ai ga tsarabar ɗa an zo da shi, su dai suka toshe kunnensu suka kai ta ɗakinta, dayake an je da wuri ƴan kai amaryar ba su kwana ba suka juyo, ana ta zuwa ganin ɗakin amarya, ƙawayen Laddi suna habaici saboda ɗakin Ladidin ma ya fi kyau, ita dai  babu wanda take ɗagowa ta kalla, da sun san ƙuncin da ke zuciyarta ma da ba su so ƙara mata wani ba.
  Da daddare Kamilu ango ya shigo tare da abokansa, aka yi addu'a da fatan zaman lafiya kowa ya watse, lokacin tana zaune ma tana shayar da Daddy, ya ƙi yin bacci sabod hayaniya da kuma ganin shi a baƙon waje. Kamilu ya zauna a kusa da ita yana yi wa yaron wasa, ita dai ko kallon shi ba ta yi ba, can ya ce ta zo su je ɗakin Ladidi, ya zaunar da su ya yi musu nasiha tare da rabon kwana, sannan suka dawo ɗaki, sai da Daddy ya samu bacci suka yi alwala suka yi sallah, ko kallon ƙunshin kazar da ya kawo ba ta yi ba, shi dai ya ci kaɗan ya rufe mata ita, ta saka a ranta wannan auren shi ma yana cikin ƙaddararta kuma za ta karɓa da hannu biyu, don haka a ranar ta karɓi baƙuncin Kamilu a matsayin mijin aure, tana fatan Allah Ya sassauta mata zuciyarta ko da ba ta so shi ba ta yi masa adalci.
 Washegari Ango ya fita shagonsa ransa fess yana tuna garar da ya kwasa a daren jiya. Shi kaɗai a shago ya ɗauki wayarsa ya kunna whatsApp don tun shekaran jiya bai kunna data ba, ya fara bin saƙonnin fatan alkhairi yana amsawa, har ya zo kan wata lamba da bai santa ba, ya duba ya ga hotuna ne da vedio aka tura, sai kuma rubutu aka ce"Ka san wace ce wacce ka aura? Idan har ka kusance ta to ka je asibiti a yi maka gwajin HIV, kuma kar ka saka ran za ta yi dogon zama da kai, domin ita da aurenta ma ba ta daina bin mazan waje".
Gabansa ya faɗi, yana ɗan shakkar rubutun, sai da ya buɗe vedion sannan ya tabbatar, ya saki wayar ya miƙe tsaye jikinsa ya hau karkarwa, ya yi saurin saving ɗin lambar ya kira, sai ya ji ta a kashe, babu abin da ya fi ɗaga masa hankali kamar kalmar HIV, ya rufe shagon ya tafi gida, yana shiga ya ɗauki buta ya faɗa banɗaki sai gudawa ta ƙwace masa, yana yi yana hawayen nadama, ashe ya ɗebo ruwan dafa kansa bai sani ba, ya fito daga banɗakin ya shiga ɗakin Nuratu, lokacin tana zaune tana cin kazar jiya, ya faɗa kamar an jeho shi ya ce"Ke Nuratu! Dama ke karuwa ce? Dama cutata kika yi, yawo kike kina yaɗa cuta?"
Nuratu ƙirjinta ya doka da ƙarfi, ta miƙe tsaye tana cewa"Kamilu me kake nufi?"
Ya ce"Tsautsayi da ƙaddara ne suka sa ni aurenki, sai da kika ce ba kya sona, ki je na haƙura, na sake ki saki uku Nuratu, idan kin cuce ni Allah Ya saka mini!".
Ta ce"Innalillahi wa inna ilaihi raji'un! Me na yi maka? Don Allah me na yi maka?"
Ya ce"Ki haɗa kayanki ki bar gidan nan, tun kafin na yi miki dukan mutuwa".
Yana ficewa ta zauna zuciyarta na wani irin bugawa, tana tunanin to a kan me zai sake ta? 

  Jikinsa bai bar rawa ba, ya kira wayar yayarsa, tana ɗagawa ya ce"Yaya dama haka Nuratu take kika bari na aure ta?"
Cike da mamaki ta ce"Kamilu! Ya Nuratun take? Me ta yi maka?"
Ya ce"Ashe yawon bin baza take yi, yanzu aka turo mini wani vedionta ga fuskarta nan kuma ƙarara, har ma tana da cuta mai karya garkuwar jiki..."
Da sauri ta katse shi da faɗin"Kai dakata! Kar ma ka sake furta wannan maganar, kar fa ka manta a wajena ka ga Nuratu ka aura, a zamana da ita na watanni idan tana yawo zan gane, Nuratu ba ta da wani halin banza, idan ka cire ƙaddarar da ta same ta tun tana buduruwa to ban taɓa jin wani abu a kanta ba, kai dai kawai ka ce matarka ta binne wani abun ko ta yi maka barbaɗe ka ji ba ka son Nuratu, to ba sai ka bi ta da sharri ba, don wallahi idan ka yi wasa bakinka zai yanka wuyanka".
Ya ce"Yaya ni fa ganau ne ba jiyau ba".
Ta ce"Dalla rufe mini baki, kawai dai kana so ka kunyata ni a idon duniya".
Ya ce"Na lura dai ba za ki fahimta ba, ni dai na gama yanke hukunci na sake ta, don ba zai yiwu na zauna da ita ba, yanzu ma asibiti zan tafi a duba lafiyata".
Ta ce"Ka sake ta!? To kar ka bari ta taho, ka jira na zo garin".
Ya katse wayar bai ce komai ba.
Ta dafe ƙirji tana cewa"Na shiga uku!".
Ta kira wayar Nuratu ba ta ɗauka ba, saboda tana can tana kuka, sai kawai ta shiga wanka don ta shirya ta tafi garin, ita dai ko ba zai zauna su sasanta ba ya bar ta ta gama idda a can, saboda kar ta shiga bakin duniya a ce ta yi auren kwana ɗaya.
 Nuratu kuwa ba ta daɗe tana kukan ba ta tashi ta shirya ta ja babbar akwatinta ta goya ɗanta ta fito, Allah Ya taimake ta ma tana da kuɗin mota, ba ta jima ba kuwa ta samu mota, sai da ta sauka za ta hau adaidaitar da za ta kai ta unguwarsu sannan ta fara jin kunya da fargabar zuwa gidan, an kai ta jiya ta dawo yau, ta share ƙwallar da ta zubo mata ta hau adaidaita, har ƙofar gidansu aka kai ta, dama dab da bikin ta tattara ta koma gidan Baba tun da can gidan ita ma Garko ta tafi bikin ɗan'uwanta, yanzu kuma tana jin nauyin ta je gidan, tana tunanin za a ce dama don ba ta son shi ne ta yi abin da ya sake ta, ta janyo hijjabi ta rufe fuskarta kamar wata amarya, duk da ta san hakan ba zai hana a gane ta ba, tun a zaure yaran da suke wasa suka gane ta, suka kuwa ruga cikin gida suna faɗin"Ga Anti Nuratu, ga Anti Nuratu".
Matan gida aka hau salati ana tambayar wace Nuratun?
Hakan ya saka ta saki kukan da take ta riƙewa, sai kawai ta durƙushe a wajen, ta sakko Daddy daga bayanta don shi ma kukan ya fara. Nan fa duk aka taho zauren ana kallon ikon Allah, Asabe ta ce"Nuratu lafiya kuwa? Kin manta jiya aka kai ki ɗakinki? Me ya fito da ke?"
"Ya sake ni" Ta faɗa kanta a ƙasa, sai kuwa aka hau salati da sallalami, suka ce ta shigo ai abun ba na zaure ba ne, tambayar duniyar nan sun yi mata ta ƙi cewa komai har suka gaji suka ƙyale ta suna jiran ubanta ya dawo gidan.
 Ita kuwa Umma Binta sai da ta ƙarasa Garko ta ga sun yi saɓani da Nuratu, a gidan iyayensu ta tarar da Kamilu, yana kwance shajaran majaran kamar ya yi sati yana jinya, ta shiga da sallama ta zauna a kan tabarmar da suke a tsakar gida, tana gaida mahaifiyarsu, Inna ta amsa fuska a haɗe ta amsa, ta kalli Kamilu ta ce"Wai me kake faɗa mini a waya? Ya na ganka kamar ka daɗe kana jinya?"
Inna ta ce"Don ma ba ki ga gawarsa ba? Gudawa yake ta yi, ko na ce muke ta yi, don ma dai a asibitin an ce ba za a tabbatar ba sai nan da wata uku, yanzu Binta kin san haka yarinyar nan take kika yarda ɗan'uwanki ya aure ta?"
Ta ce"Inna ni fa ban fahimci komai ba".
Inna ta ce"Kar ki fahimta!".
Binta ta ce"Kai Kamilu wai me yasa ka fara zaginta? Kuma wane ne ya turo maka abin da kake cewa kai ganau ne?"
Ya ce"Wannan fa ya wuce zargi Yaya, kawai dai an cuce ni na yi asarar kuɗina a banza!".
Ta ce"Ina hoton yake?"
Inna ta ce"To uwar me zai yi da tsaraici a waya? Ko so kike wayar ta kama da wuta ta ƙone shi? Yanzu na saka shi ya goge".
Binta ta ce"Hmm! Ni fa idan ba gani na yi da idona ba, ba zan yarda ba, ko na ganin ma zai yi wuya na yarda, kamar ba wayayye ba na ga an ce ana ɗora fuskar mutum a jikin matan banza a yi masa sharri, wallahi sai dai ko hakan aka yi, don Nuratu kamilar yarinya ce, kuma tun da ka goge ko kotu ta kai ƙararka ba ka da wata hujja".
Inna ta ce"Ba dai ya sake ta ba? Ai magana ta ƙare, ke ba ma kya ta lafiyar ɗan'uwanki ko? To ki tashi ki koma gidanki".
Ta ce"Inna don Allah ku tsaya ku fahimci zancen nan, zato dai zunubi ne, a ce daga aure jiya? Ƙila ko wani cikin manemanta ne ya mata sharri ko kuma matarka!".
Ya ce"Babu ruwan matata wallahi, ni dai kawai Allah Ya saka mini".
Inna ta ce"Kar ka sake kulata, tashi ka sha wannan ya jiƙu" Ta faɗa tana janyo ruwan magani.
Haka ta wuni a gidan sai la'asar ta tafi ranta babu daɗi.
  Bayan la'asar Baba ya shigo, tun daga ƙofar gida yara suka faɗa masa Nuratu ta dawo, lokacin tana ɗaki a kwance ya shigo yana cewa"A haf! Sai dai idan ba Nuratu ba, ni dai na fi yarda rabon na ga wannan kunyar ne ya haɗa ni da marigayiya Salamatu har na aure ta muka samu ƴa ɗaya tilo, ina take, ke Nuratu!".
 Tun da ta ji muryarsa ƙirjinta ya fara lugude, ta tashi zaune tana rarraba ido, ya shiga ɗakin da take ya yi kanta da duka, Asabe ta tare tana cewa"A'a Malam Nuratu ta wuce duka, kuma kamata ya yi ka zaunar da ita ka ji dalili, ba wai ka yanke mata hukunci ba".
Ya ce"To na san dai duk inda aka je aka dawo laifinta ne, tun da dama can ba son shi take yi ba, ai tun da ta ƙwallafa rai a kan wancen shu'umin yaron na Saudiya ba za ta iya zaman aure da kowa ba, duk nagarta da haƙuri irin na Kabiru sai da ta ƙure shi, ballantana kuma wannan, ba ga gidan nan ba! Ai sai ki zauna ki ci abin da muke ci".
Haka ya ƙaraci faɗansa ya fita, ya barta tana gursheƙen kuka, Asabe ta ce"To Nuratu dole a zarge ki fa, tun da kin fi faɗin abin da ya faru".
Ta ce"Wallahi Mama ban yi masa komai ba, duk maza ukun nan da suka sake ni ban yi musu laifin komai ba".
Ta ce"To ko dai aljani ne ya aure ki?"
Ta yi shiru tana share hawaye.
 Bayan sallar isha'i Binta ta zo gidan, jiki a mace suka gaisa da mutan gida, ta ce"Ai saɓani muka yi Nuratu, ina zuwa aka ce kin taho, don Allah me ya haɗa ku?"
Ta fara kuka ta ce"Wallahi ban yi masa komai ba".
Ta ce"Amma jiya a wane yanayi ya shigo gidan?"
Ta ce"Lafiya ƙalau, kuma ƙalau muka kwana ƙalau ya fita, bai jima ba ya dawo da zancen".
Binta ta ce"Ni wallahi zargin matarsa nake yi".
Mama Karime ta ce"Ko da itan ma da ƙaddara, don ba karon farko ba kenan, sai dai wannan a ce kwana ɗaya da auren fa, Allah dai ya kyauta ya rufa asiri".
Haka aka dinga jajantawa, ko kaɗan ba ta yi zancen vedio ba, saboda har zuciyarta ba ta yarda ba, gani take idan ma ta faɗa kawai za ta tada zaune tsaye ne, wani sabon babin rigima ya buɗe, gara ma kawai a yi shiru, idan ya cuce ta Allah Ya saka mata.
  Nuratu ta gyara zaman idda, tana ci gaba da kula da ɗanta, cikin satin Abdul ya kira ta a waya don ya ji labarin mutuwar auren, tun a ranar da abun ya faru Baba ya faɗa masa, dayake yana kiran Baban su gaisa har yanzu, ta ɗaga suka gaisa ya tambayi lafiyar ɗansa, sannan ya ce"Ashe kina gida ko?"
Ta ce"E".
Ya ce"To Allah Ya kiyaye gaba".
Ta ce"Amin".
Ya ce"Amma mene ne ya haɗa ku?"
Ta ce"Babu komai".
Ya ce"Dole akwai dalili".
Ta ce"Kai mene ne ya haɗa mu da kai?"
Ya ce"Babu komai, shikenan Allah Ya sa hakan shi ya fi alkhairi". Suka yi sallama.
  Rayuwar gidansu ba wani daɗi take yi mata ba, sai take yawan kukan rashin mahaifiyarta, a ganinta da ta yi nisa da gidan ba za ta dinga tuna damuwar sosai ba, amma a yanzu ba ta jin za ta sake zuwa wani gidan ta zauna, gara ta yi haƙuri da komai za ta gani, kacokam dai yanzu ta zama ƴar Mama Asabe, abinci dai tana bata, amma sauran ƙananun abubuwa duk ita ce take yi wa kanta, kuma duk kuɗin da Kabir yake turo mata ne rufin asirinta, ta so ma ta fara wata sana'ar a cikin gida, ta rasa abin da za ta yi, gidan kowa ya da sana'arsa ita kuwa ko babu Daddy ba ta jin za ta iya fita waje talla, sai dai fa tana tunanin idan ta yaye Daddy Kabir ya karɓe shi ya daina turo mata kuɗin ya za ta yi? Saboda ita a yanzu ba ta tunanin yin wani auren, ko da ta samu wanda zai aure ta ɗin, don kuwa wannan mutuwar auren nata ta yamutsa hazo a unguwarsu da kewaye, ana ta zarginta a kan hakan, shiyasa take ganin ba ma lallai wani ya zo neman aurenta ba.
Ta gama idda da kwana uku Abdul ya yi unblock ɗinta, tun kwana biyu da mutuwar auren ya samu labari, ya jira ta gama idda ne sannan ya dawo mata, ya yi mata sallama, ta amsa, ya ce"Idan ina lissafawa daidai kin kammala iddrki yau ko?"
Ta ce"Ba ka lissafawa daidai".
Ya ce"To sai dai ko ƙari na yi, don na tabbata kin gama".
Ta ce"Hakane".
Ya ce"A tunanina tun ranar da kika gama idda za ki neme ni, shiyasa nake ta lissafi".
Ta ce"Hmm!".
Ya ce"Ko dai a wannan karon ba za ki ba ni dama ba? Nuratu ba ki lura da yadda maza suka kasa riƙe ki ba? Na yi mamaki kwana ɗaya da aure wai ya sake ki, na ji takaici sosai, ya kamata ki gane ni ne maganin matsalarki, wallahi duk soyayyar gaibu suke yi miki, ba za ki taɓa samun wanda zai yi miki son da nake yi miki ba, inda za ki bi shawarata, da kin daina wahalar da kanki a kan wannan aure-auren, ki jira na dawo".
Ta ce"Ko ba ka faɗa ba yanzu na haƙura ai, tun da auren bai karɓe ni ba".
Ya ce"Ni ɗin da zan iya da ke kuma kin ƙi ni ba".
Ta ce"Wallahi Yaya Abdul ba na ƙinka, duk don na ka nan ne komai yake tafiya a haka, ko Baba idan ya ga ka dawo ƙila zai sakko ya yarda da aurenmu, tun da ba son zaman gidan nawa yake ba".
Ya ce"Albishirinki".
Ta ce"Goro".
Ya ce"Saura ƙiris na dawo, yanzu lefe kawai zan haɗa miki, sai ƴan ƙananun abubuwa da zan ƙarasa, na buɗe shagon sai da wayoyi, ƙanina yana ciki, idan na dawo ni zan zauna, kin ga ga gidanmu nan asirinmu a rufe ko?"
Ta ce"To Allah Ya dawo da kai lafiya".
 Ya ce"Anya kin yi farinciki kuwa?"
Ta ce"Ba dole ba, na yi farinciki, amma ina fargabar hukuncin da Baba zai yanke".
Ya ce"Komai zai zo da sauƙi in sha Allah!". Tun daga ranar suka sake jonewa da Abdul.
Bayan wata biyar ta yaye ɗanta, lokacin watansa goma sha bakwai, nan Kabir ya ce zai karɓi ɗansa, Nuratu ta ce ba ta san zance ba, sai da manya suka shiga maganar, suka ce ya yi haƙuri idan ta tashi aure sai ta ba shi. Mazan suna zuwa da niyyar auren, amma ta ƙi sauraron kowa, saboda ita jiran Abdul kawai take, wanda sun riga sun gama tsara komai na rayuwar aurensu, ya kwaɗaitar da ita rayuwar soyayyar da za su yi, hakan ya sa ba ta ganin kowa sai shi, da ya ce zai dinga turo mata kuɗi tana siyo kayan lefe ta ce a'a, saboda tana tsoron abin da ƴan gidansu za su ce, kar ma a sace kayan ta ji kunya, sai yake turo mata hotunan kayan tana zaɓar kalar da take so, a haka har ya gama haɗa lefe, har akwati sai da ta zaɓi wanda ranta yake so.
 A ɓangaren Abdul tuni an tsayar da lokacin aurensu, ana jiran dawowarsa ne kawai sai a saka sati biyu, yanzu haka ya gama duk wani shirinsa wata ɗaya ne ya rage ya dawo Nigeria.

  Shi neman zaɓin Allah mutum yana yin shi ne kafin ya yiwa kansa zaɓi, shi ne zai zama idan ka roƙe shi ya zaɓa maka sai ka so abun ka samu nutsuwa da shi, amma da yawan mutane ba sa gane hakan, Nuratu ba ta neman zaɓin Allah sai na zuciyarta, ta riga ta zaɓi Abdul a matsayin mai share mata hawaye, ta dage da sallar dare tana roƙon Allah Ya sassauta zuciyar Baba ya yarda da aurensu idan ya dawo, don a wannan karon tana jin za ta saɓa umarninsa matuƙar ya hana ta auren Abdul ɗin.
 Cikin ikon Allah Abdul ya duro ƙasa Nigeria, baƙar zuciyarsa cike da ƙudurin saka Nuratu kuka, a ranar Nuratu kowa sai da ya lura da yanayin farincikin da take ciki, ta kasa zaune ta kasa tsaye, sai dai kuma ta kasa faɗawa kowa saboda ta san ba lallai ta samu mai taya ta murna ba, tun da ya kira ta ya faɗa mata yanzu ya sauka a mota daga Lagos zai shigo adaidaita sahu ya taho unguwar, ta ji jikinta har wata karkarwa yake yi, sai da ta yi hawaye da ta tuna inda bai yi gaggawar sakinta ba da tuni yanzu tana gidan shi a zaune, ta gyara ko'ina ta ci kwalliya ta ɗaukar hankali, ta yi masa kalar girkin da ya fi so, ƙila ma ita ce za ta fara ganin shi, sai ga shi mafarkinta ya canza.
 Ta san dole za shiga sabgogi da karɓar baƙi, amma duk da haka ta yi zaton dole tun a yau zai zo gidansu, sai ta ji shiru har goma na dare, bai ma sake kiranta ba, ta yi kwalliya tana jiran ganin kiransa ko kuma ta ji an ce ana sallama da Nuratu, shiru kamar an shuka dusa, ta ɗauki waya ta kira shi, dawowarsa kenan daga gidan su Asma'u, ya ɗaga yana cewa"Nuratu ya kike?"
Ta ce"Ba ƙalau ba, na yi zaton ma tun da yamma za ka zo gidanmu?"
Ya ce"Ki yi haƙuri, abubuwa ne suka sha kaina, gobe zan zo da daddare".
Suka ɗan taɓa fira suka yi sallama. Ya kwanta yana ta tunanin halin da ya jefa kanaa a ciki, ba wani sosai yake son Asma'u ba, kawai zai yi auren huce takaici ne, don yana ganin da ya yi zaman aure da Nuratu gara ya dawwama bai yi auren ba, zai yi auren ne kawai don ya ƙuntata mata, amma yana jin wani abu mai kama da sonta a ƙasan zuciyarsa sai dai ya ƙi yarda so ne, haka ya yi bacci da tunani barkatai.
 Washegari da safe Baba ya kira ta ya ce"Na ji an ce wannan yaron mara kirki ya dawo, ke ma kin ji ko?"
Ta gyaɗa masa kai alamar ta ji, ya ce"To wallahi kada na ji, kada na gani, na fi kowa son ki yi aure, amma wannan yaron ko shi kaɗai ya rage namiji a duniya ba zan ba shi aurenki ba, saboda na tsane shi, shi ne duka silar shiga halin da kike ciki, to ina sonki ina kishinki, don haka ba zan yarda ya sake aurenki ba, cutar da ya yi miki kuma ya je shi da Allah, wallahi Nuratu idan na ji an ce an ganki da shi sai na sheme ƙafafuwanki na nakasa ki a banza!".
Ta share hawaye ta ce"Amma Baba Abdul ya yi nadama..."
Ya katse ta da faɗin"La ilaha illallahu! Nuratu me kike nufi?"
Ta ce"Babu komai".
Ta tashi ta shige ɗaki tana sakin kuka, Mama da ta jiyo faɗan da Baba ya yi mata ta ce"To ke mene ne abun kuka a nan? Ko kin ga ya zo ya ce har yanzu yana son ki? Yaron da aka ce ma da ranarsa a ka, jira ake ya dawo a yi auren?"
Ba ta san sanda ta zabura ba ta ce"Mama inji wa?"
Mama ta tsaya tana ƙure ta da ido, ta ce"Nuratu kenan da gaske son shi kike yi?".
Sai ta sunkuyar da kai, hawaye ya sakko mata.
Mama ta ce"Lallai so hana ganin laifi! Yanzu duk bululcin da ya yi miki kina nufin inda zai dawo neman aurenki sai ki aure shi? Kodayake wannan kaɗan ne daga aikin zuciyar mace, to ni sai dai na ce Allah Ya taro ki".
  Ta ɗauki wayarsa ta yi masa sallama ta whatsApp ta ce"Za ka zo yau ɗin?"
Shiru bai duba ba har la'asar, yanzu tun da ya dawo ya rage hawa online ɗin sosai, sai bayan magriba ya kira ta, ya ce"Ki fito mu haɗu a can gaban layinmu, ina ƙofar gidansu abokina Aminu".
Ta ce"Amma..." Sai ta kasa ƙarasawa ganin mutanen ɗakin kamar wayar tata suke saurara, ta kashe kawai, ta yi masa tex ta ce"Me yasa ba za ka zo ba?"
Ya ce"Ki zo nan ɗin kawai, yanzu ina jira".
Ta zauna shiru kamar minti goma haka, sannan ta tashi ta ɗauki hijjabi tana cewa"Mama bari na siyo omo".
Ta fice tana tafe tana tunanin bai kamata su fara soyayyar ɓoye ba, gara su fito fili a gansu, a san da ƙudurinsu na auren juna har yanzu yana nan, ko da kuwa Baba zai shemeta kamar yadda ya ce, ta same shi zaune a ƙofar gidan da ya ce, tun daga nesa ta ji ƙamshin turarensa ya kaure wajen, ta ƙaraso tana jin shauki da tsohon tsumin soyayya na tasowa daga ƙasan zuciyarta yana game gangar jikinta, Abdul ya ƙara ƙiba, ya ƙara girma ya yi kyau fresh da shi, shi ma kallonta yake ta yi, sai ya ganta tana nan dai a yadda ya santa ba ta canza ba, babu abin da ya dawo kansa sai tuna ita ce wacce ya daɗe yana jiran ranar da zai aure ta, ita ce wacce yake so tun ba ta san so ba, yake nuna mata gata da cikakkiyar kulawa, tare da ɓata lokacinsa a kan sonta, sannan ita ce wacce ta zaɓi ta yaudare shi ta hanyar bawa wani jikinta saboda son zuciya, ita ce ta auri maza har biyu, sannan tana da ɗa a halin yanzu, wanda shi can a tsarin rayuwarsa ma bai taɓa hasashen ya auri bazawara ba, saboda yana da zafin kishi.
Tafin da ta yi haɗi da ƴar dariya ne ya dawo da shi daidai, ta ce"Kallon ya isa haka, duk da ni ma na kasa daina kallonka".
Ya sauke numfashi ya yi guntun murmushi ya ce"Ai dole na kalle ki Nuratu, saboda kallonki ya tuna mini abubuwa da dama".
Ta ce"Allah Ya sa dai na alkhairin ciki ka tuna".
Ya ce"Kin taɓa aikata mini akasin alkhairin ne?"
Ta ce"Kai ne za ka bada amsa, a wasu lokutan mukan ɓatawa juna rai ba tare da sani ba ai".
Ya ce"Hakane, to ya kike?"
Ta ce"Ka dawo lafiya? Yaya Abdul ka yi kyau kamar ba kai ba wallahi, duk sai ka canza mini".
Ya kalli jikinsa ya ce"Don ma dai tunaninki yana damuna, da sai na fi haka".
Ta ce"To ba ga shi ba yanzu komai ya wuce?"
Ya ce"Ko kuma zai fara ba".
Ta ce"Tabbas kuwa zai fara, ni ɗazu Mama cewa take ma wai an saka ranar aurenka da wata, har an kusa auren".
Ya yi wani murmushi mai cike da ma'anoni da dama yana kallonta, wato yadda ya lura ita zuciyarta fess take ta manta da duk cutarwar da ta yi masa, shi ma kuma laifin da ya yi mata na sakinta ta manta ko kuma ta yafe masa, yau ya yarda zuciyar mace cike take da yafiya, da saurin mantuwa.
Ta ce"Kana ta kallona, ko dai da gaske ne?"
Ya ce"Haba Nuratu, me yasa za ki yi wannan tunanin? Indai za ki yarda da maganganun mutane wataran sai kin ji cewar ke kanki ma ba ki yarda da kanki ba, kin san wane ne Abdul ɗinki, kin san abin da zai iya da wanda ba zai yi ba, to indai ba kin yarda ba kawai ki bar zancen, ki toshe kunnenki daga duk wani jita-jita, matuƙar ba daga bakina kika ji ba".
Daga haka suka ɗan taɓa fira, suka yi sallama ta koma gida zuciyarta fess, ta yarda da duka kalamansa, don haka za ta toshe kunnuwanta kamar yadda ya ce, lokaci alƙalin kowa shi zai sanar da mutane wace ce ita a zuciyar Abdul. 
A ɓangarensa ya tsinci kansa da saƙa da warwara, yau Nuratu ta kusa karya masa zuciya, idan ya ce bai ji tausayinta ba ya yi ƙarya, yadda ta sakankance ta yarda da shi ɗari bisa ɗari, ya za ta ji a ranar da ta tabbatar da maganar mutane gaskiya ne? Ya rufe ɗakin, ya cire kayansa, ya ɗauki wayarsa ya fara abin da ya zame masa farilla ko ma ya ce jarabta, ba komai ba ne sai kallon biyoyin Nuratu, tun yana kalla yana shiga wani yanayi wanda zai iya daure har ta kai yanzu ba ya iya daurewa, sai dai yana kalla yana biyawa kansa buƙata, wato istimna'i ko a ce auren hannu a hausance, wata biya da suka wuce ya tsinci kansa a wannan abun da zai kira da masifa, duk dare idan ya gama harkokin rayuwarsa ya zo kwanciya bacci sai ya yi, shiyasa yanzu da biyu ya bar bidiyoyin a wayarsa, bayan saka Nuratu a ƙunci shi ma yana ragewa kansa kewar mace, wanda yake fatan idan ya yi aure shikenan zai daina kalla, ba tare da sanin matsalar aure hannu babba matsala ba ce wacce ba a daina yinta lokaci ɗaya, sai dai idan Allah Ya so mutum da rahama.
 Tun daga ranar bai ƙara yarda sun haɗu ba, kiranta ma ba koyaushe yake ɗagawa ba, idan ta yi ƙorafi sai ya ce abubuwa ne suka yi masa yawa, har yanzu bai gama gaisawa da ƴan'uwa ba, haka dai take ta haƙuri, ga zancen aurensa sai ƙara baza shi ake yi a gari, ɗazu ma ji ta yi ana cewa yau an tafi kai lefensa gidan wata ƴar'uwarsu, wata ƙanwarta har tana faɗin kalar akwatunan da adadinsu don a cewarta a gabanta aka saka su a mota za a tafi, Nuratu ta sha jinin jikinta tun da ita ce ta zaɓi akwatin kuma kalar ta ji an faɗa, sai dai har yanzu ba ta yarda ba, ta fi tunanin canzawa kayan matsuguni za a yi, ko kuma za a kai gidan wasu ƴan'uwansu a gani kafin lokacin da za a kawo mata, ta yi murmushi da ta tuna da wata doguwar riga mai mugun kyau da tsada da Abdul ɗin ya siya a can ya ce zai saka a lefen, ita kuma ta yi masa alƙawin washegarin ranar da ta tare a gidansa ita za ta saka.
   A yau ɗin da auren ya rage saura sati biyu, Abdul ya bugo invitation, bai bawa kowa ba ya yanke sai gobe, saboda Nuratu ce wacce yake fatan ta fara gani, kuma daga hannunsa ba a gari ba, ya ɗauki wanka, ya saka IB guda biyar a baƙar leda, ya riƙe a hannunsa ya tafi, yau har gidansu ya je, ya tsaya a ƙofar gida ya kira ta, ya ce ta fito yana ƙofar gida, ta ce"Amma fa ina jin tsoron Baba, kar ya dawo ya tarar da mu".
Ya ce"Kar ki damu, ko ya ganmu wannan ne na ƙarshe ai, ba zai sake ganinmu ba".
Ta ce"Kamar ya na ƙarshe?"
"Ina jiranki, sauri nake yi" Bai jira amsarta ba ya kashe wayar.
Ta saka hijjabi ta tashi za ta fita, Mama ta ce"Wane ne ya zo?"
A sanyaye ta ce"Abdul ne".
Mama ta ce"Kenan dai na ki ji gargarɗin mahaifinki ba, kuma ba ki yarda da ya gama yaudararki ba ko?"
Cikin ƙosawa ta ce"Bari na dawo Mama sauri yake".
Zauren da ɗan duhu, don haka ta same shi ya kunna fitilar wayarsa, ta ce"Sannu da zuwa Yaya Abdul".
Ya ce"Yawwa ƙanwar Yaya, sauri nake yi ga tsarabarki".
Ta karɓi ledar, amma hankalinta na ya kanta ta ce"Maganganun da nake ji a kan za ka yi aure sun fara yin yawa, har ma ana cewa yau an kai kayan lefenka".
Ya ce"Ki duba tsarabarki, ƙila ki samu amsar tambayar nan".
Ta ji gabanta ya faɗi, ta buɗe ledar ta ga takarda, ta ɗago ta kalle shi, shi ma ita ɗin yake kallo, ta ciro guda ɗaya ta fara karantawa, tana zuwa kan sunan shi da na maihaifinsa ta ji kamar kar ta ci gaba da karantawa, amma a wannan lokacin ba ta da jarumtar da za ta hana zuciyarta karanta layi na gaba, wanda ya bayyana sunan wata Asma'u a matsayin amaryar namijin da ta gama zuba duka burin rayuwarta a kansa, tuni bugun zuciyarta ya canza, ta ɗago ta yi masa wani kallo mai ƙunshe da abubuwa da dama, wanda sai wanda ya kalli idonta ne zai iya karantar wasu daga cikin ma'anoninsa.
Karkarwar da jikinta ya ɗauka ya saka ta sake su a ƙasa, muryarta tana rawa ta ce"Yaya...Yaya Abdul, da gaske ne? Kai Abdul ɗin ake nufi?"
Ya yi murmushi duk da wani raɗaɗi ne yake tasowa daga zuciyarsa ya ce"Da gaske ni ne Nuratu, wannan ne kawai hukuncin da na ga ya dace na yanke, ki yi haƙuri ba zan iya aurenki ba, saboda ba mu da ce ba, ba ki cancanci zama matata ba, saura sati biyu aurena da wacce ta cancanta, ina fatan ke kuma za ki ci gaba da aure-aurenki, don shi ya fi dacewa da ke, na gode da halaccin da kika yi mini na sadaukar da jikinki don taimakona, sannan ban yafe miki cin amanar da kika yi mini ba, indai ina numfashi zaman rayuwar aure sai dai ki ga ana yi".
Daga haka ya juya ya fice daga zauren.
Nuratu sai ta ji ta kamar matacciya, ta ma rasa me ya dace ta yi, ta ɗora hannu a kai za ta fasa ihu sai ta ji ta kasa, kamar dai wacce wa'adin ikon yin maganar da Allah Ya ɗiba mata ya cika, ƙafafunta sun yi raunin ci gaba da ɗaukar gangar jikinta, sai ta durƙushe a wajen zuciyarta tana ta tsalle tare da ƙona ƙirjinta kamar kuma za ta bi ta maƙoshinta ta fito, ta shiga wani mummunan yana yi, ta rarrafa ta shige kusurwar bangon zauren tana ta kokowa da numfashinta, har ta fara cire tsammani da rayuwa ma.

 Tana jin shigowar Baba gidan ya shige ciki, duk sanda zai shiga gida bai ganta ba sai ya tambaye ta, ba ta san me yasa ya fi saka ido akanta ba duk cikin ƴaƴansa, har ya fara cin abinci ya ce"Asabe ina Nuratu?"
Ta ce"Ba ka ganta a ƙofar gida ba? Ai Abdul ne ya zo ta fita".
Nan take ya ƙware da abincin bakinsa ya ce"Abdul? Ya zo kika barta ta fita kuma?"
Ta ce"To ya zan yi da ita? Nuratu ai ba yarinya ba ce".
Ya miƙe tsaye yana cewa"Tun da sa'arki ce ko ma yayarki ai kya ce haka! Kin san ba za ki iya kula da tarbiyyarta kika ce a baki? To yanzu dai ai ba ƙarƙashin ƙasa na shigo gidan ba, babu kowa a ƙofar gida, ƙila ya kaɗata sun shiga duniya, oh innalillahi wa inna ilaihi raji'un! Ni dai Allah Ya nuna mini ranar da Nuratu za ta bar ni na huta".
Ya fice daga gidan, ya yi ta zagaye a unguwa bai ga ko mai kama da ita ba, duk masu zancen da ya gani sai ya je ya yi musu sallama ya kalle su, haka ya gaji ya dawo, zuwa lokacin Nuratu ta samu sassauci a zuciyarta, tun da ta samu damar yin kuka, shasshekar kukanta da ya ji ne ya dakatar da shi a zauren, ya fara salati yana laluben waya a aljihunsa ya ce"Wane a nan!?"
Ya haska, ya ganta dunƙule a jikin bango kamar ba ta da sauran gata sai na bangon, ta ɗago fuska kace-kace da hawaye ta ce"Baba ni ce".
Ya ce"Innalillahi! Nuratu aka ce kuna tare da wannan shashashan yaron, me ya same ki, me ya yi miki?"
Ta ce"Babu komai Baba".
Sai kuma ta fashe da kuka ta ce"Baba ka yafe mini, don Allah ku yafe mini, yanzu na tuba zan bi duk umarninka, Baba ko kuturu ka kawo min zan aure shi, ashe Abdul aure zai yi..." Kuka ya ci ƙarfinta.
 Baba ya ce"Ƴar nan ai kowa ya tuba don wuya babu lada! Yanzu kin gane Allah ɗaya ne ko kina da sauran ja? Ita bari ai ba shegiya ba ce da ubanta".
Ya shige gida, ya je ya ci gaba da cin tuwonsa, Asabe ta ce"Malam ka ganta?"
Ya ce"Ga ta can a zaure, gaskiya ce ta zo mata, kin san ɗaci gare ta, barta ta gama sanin Allah ɗaya ne tukunna, kar wanda ya je wajenta".
Haka kuwa aka yi, Nuratu ta yi zaman dirshan a wajen, zuwa yanzu ta gama kukan, hawayen ma sun tsaya ta yi ta ƙoshi, sai tunani da ta fara yi na me yasa ita ba ta da sa'a a rayuwar soyayya? Sannan me kalaman Abdul suke nufi na cewar za ta yi ta aure-aure? Kenan aure uku da ta yi har yawansu sun kai a fara goranta mata? Yau ta tabbatar da kalmar nan ta Hausawa da suke cewa 'Ɗan adam butulu!' Abdul ya yi mata butulcin da ba a taɓa yi mata makamancinsa ba, yau ta ɗanɗana zafin yaudara, kuma ta gane ba kowane taimako ne ya zama dole ka yi ba, ba ma kowa ya kamata ka taimaka ba, ba kowa ya kamata ka so ba, sannan kar ka zurfafawa soyayya, domin ba ta da tabbas, ita kam soyayya ba ta amfane ta da komai ba.
 A wannan daren, a wannan zauren Nuratu ta yankewa kanta cire soyayyar Abdul a zuciyarta, ba ma shi ba babu wani namiji da za ta ƙara so, ko da kuwa ƙaddarar aure ta haɗa su, a yanzu ma ba ta buƙatar auren, za ta zama jajirtacciya mace mai dogaro da kanta, za ta kama sana'a daga nan har tsufanta tun da ko ta mutu ta ajiye mai yi mata addu'a, tabbas Kabir ya zama haske a tarihin rayuwarta, tun da ta sanadinsa ta samu ɗan da za ta nuna ta yi alfahari da shi, ta gane ita rayuwa ba komai da kake so ne yake zame maka alkhairi ba, haka kuma kana ƙin abin da ba sharri ba ne a rayuwarka.
Ta tashi ta kaɗe jikinta ta shiga cikin gida, Daddy har ya yi bacci, ta yi alwala ta yi sallar isha'i, ta kwanta, Mama ta ce"Ba ki ci tuwonki ba".
Ta ce"Na ƙoshi".
Ta ɗauki wayarta ta bi duk lambobinsa ta yi block sannan ta goge, ta goge hotunansa da duk wani abu da ya shafe shi, ta saita alarm ta saka ƙarfe uku na dare, haka ta bacci ya ɗauke ta tana tunanin sabuwar rayuwar da ta tsarawa kanta, alarm yana bugawa ta tashi ta fita ta yo alwala ta yi sallah, idan ta yi raka'a biyu sai ta sallame ta yi ta addu'ar Allah Ya kawo mata canjin rayuwa na alkhairi, Allah Ya rufa mata asiri ya yafe mata zunubanta, idan an cuce ta Allah Ya saka mata, ba ta bar sallayar nan ba sai da ta yi sallar asuba, sannan ta yi karatun Qur'ani da zikirin safiya ta kwanta, bacci ya ɗauke ta, duk da hayaniyar da ta fara tashi a gidan, kowa ya shiga harkokinsa.
  Washegari ta tashi a sanyaye, kamar zazzaɓi zai kamata, amma zuciyarta da sauƙi sosai, lokaci-lokaci tana tunawa da Abdul, sai dai ta yi murmushin takaici kawai, komai take yi tana istigfari, sai ma ta ɗauki carbi saboda kar ta shagala da chart, tana ta ƙoƙarin canza rayuwarta a hankali.
 A ɓangaren Abdul a ranar kasa bacci ya yi, sai yake jin kamar bai kyauta mata ba, wani sashen na zuciyarsa kuma yana ganin haka ne daidai, dole ya ramawa kura aniyarta, yana kuma tunanin wannan maƙalewar da take yi a zuciyarsa idan ya yi aure shikenan za ta fice, a ranar ya ma rasa kuzarinsa duka, ko bidiyon nata bai kalla ba.
 A kwana a tashi lokaci ya yi, aka ɗaura auren Abdul, ranar Nuratu dai ta sha maganganu a wajen ƴan gidansu, haka ma ƙawayensu na unguwa sai kiranta a waya suke, wasu ma su zo har gida, suna tabbatar mata, sai dai kawai ta yi murmushi, kowa ya buɗe baki zagin Abdul yake yi, ana ta cece-kucen ya yaudari Nuratu, wasu kuwa su ce ita ta fara yardararsa ta yi aure. 
An yi taro an watse an kai amarya ɗakinta, Abdul ya yi wa wannan ranar tanadi sosai, kamata a ce yana cikin farinciki da walwala tare da zumuɗin haɗuwa da amaryarsa zaɓinsa, amma sai ya tsinci kansa cikih saɓanin haka, wata irin kasala ce ma take rufe shi ga wani sanyi da yake shigar shi sannau a hankali kamar wanda zai fara zazzaɓi, zuciyarsa sam babu nutsuwa, duk wani motsinsa da tunanin Nuratu, sannan ya ƙi yarda da cewar bai kyauta mata ba, a haka abokansa suka raka shi ɗakin amaryarsa, su ma duk sun lura da yanayinsa, haka aka watse aka bar su daga shi sai ita, Asma'u tana lulluɓe a mayafi tana jira ya buɗe mata fuska ya faɗa mata kalaman maraba ma su daɗi, shi kuwa a daidai wannan lokacin fuskar Nuratu kawai yake hangowa da yanayin da ta shiga a lokacin da take karanta katin aurensa "Yaya...yaya Abdul, da gaske ne kai Abdul ɗin ake nufi?" Ya ji muryarta tana amsa kuwwa a kunnuwansa, tamkar yanzu take furta masa, hakan ya saka shi riƙe kansa da duka hannuwa biyu, yana jin zuciyarsa babu daɗi.
Amarya ta ji shiru babu motsin ango, hakan ya sa ta yaye mayafin, ta gan shi riƙe da kai, sai da gabanta ya faɗi, ta ce"Yaya Abdul, ba ka da lafiya ne?"
Ya sauke numfashi ya ce"Lafiyata ƙalau Asma'u".
 Suka yi shiru na ɗan lokaci, sannan ya ce"Ga wannan kazar ki ci, bari na kwanta kamar zan yi zazzaɓi". Ya tashi ya shiga ɗaki.
Abun ya ba ta mamaki, ta bi shi ta ganshi kwance rigingine, ta ce"Yaya Abdul ko sallah ba za mu yi ba?"
Ya ce"Ok" Ya tashi ya fito ya yi alwala yana jin haushin kansa, akan me zai bari tunanin Nuratu ya kassara zuciyarsa har haka? Idan ya yi wa Asma'u haka bai yi mata adalci ba, don haka ya yi jarumtar sakin jikinsa suka yi sallah suka ci kaza yana ƙoƙarin janta da fira da nuna mata ba shi da wata damuwa.
 Sai da suka kwanta ne ya gane Allah ɗaya ne, ya ji kwata-kwata ba ya buƙatar Asma'u, surar Nuratu ce kawai take yawo a idonsa, ya riga ya sabarwa kansa indai ya zo bacci da tunaninta yake farawa, sannan ya kunna bidiyo daga nan ya samawa kansa nutsuwa, ya matsa kusa da Asma'u, a ƙoƙarinsa na son kawar da wannan tunanin, tun da yanzu ya yi aure ya san ya kamata a ce ya bar wannan rayuwar ko ma ta ce dole ne ya bari, ita kanta Asma'u jikinta sanyi ya yi, ba haka ta tsammata daba gare shi ba, ba haka take jin labarin yadda maza suke yi a daren farkonsu ba, ta cika da mamaki sosai ba don ya sha faɗa mata yana sonta ba da sai ta ce auren dole aka yi masa, yana tare da ita amma sai da ya saka a ransa da Nuratu yake tare sannan ya iya taɓuka wani abu, cikin minti biyu komai wakana, sam bai samu nutsuwar komai ba, babu abin da yake muradi irin ya kunna bidiyon Nuratu ya yi wa kansa yadda ya saba, har ya yi wanka ya kwanta bacci ya ɗauke shi Asma'a tana ƙananun kuka, wanda shi sam ya manta ma ya dace ya rarrashe ta, saboda ba ya cikin nutsuwarsa, tsawon sati ɗaya kenan Abdul yana fama da zuciya da gangar jikinsa, ta kai idan ya gama jagwalgwala Asma'u sai ya shiga banɗaki ya biyawa kansa buƙata sannan yake samun nutsuwa.
  Sati ɗaya da auren Abdul Kabir ya zo kamar yadda ya saba zuwa duk wata, ya kwana ɗaya, a wannan karon da biyu ya zo, don ya gaji da nesa da ɗansa, musamman yanzu da yaron ya ƙara girma da wayo ya san shi ne baban shi, ya sani auren Nuratu ne kaɗai zai ba shi damar zama da yaron kuma ya kasance duk su biyun shi da yaron suna cikin kwanciyar hankali, ko a baya rigima ce kawai ta saka ya ce zai karɓe shi daga hannunta, tun da ya san Nawwara ba ta da lokacin kula da shi, saboda aikinta, da ya taɓa yi mata zancen ma ƙiri-ƙiri ta nuna masa ba za ta iya ba, zuwa yanzu babu wani sauran jin haushin Nuratu ko ganin laofibta a zuciyarsa, don haka ya yanke zai gwada sa'arsa, tun kafin wani ya riga shi, tun da an samu wannan ƙadaddaren yaron ya yi aure, kuma da suka yi waya da Baba ya ba shi labarin cewa Nuratu ta ci kuka a ranar da ta san da zancen auren har ma ta furta masa ko kuturu ya kawo mata za ta aura, to ba ya son yi mata dole kamar aurensu na farko, ya fi son ta karɓi soyayyarsa har cikin zuciyarta ta kuma amince da auren shi da kanta sannan a yi, shiyasa yau ɗin ya ɗauro ɗamararsa.
Tun da ta fito yake kallonta har ta ƙaraso, Daddy yana hannunsa, ya ce"Maman Dad irin wannan jan ajin haka? Ni na yi zaton ma ba za ki fito ba".
Ta ɗan yi guntun murmushi ta ce"Sallah fa nake yi ka zo, sannu da zuwa, ina yini".
Suka gaisa kamar yadda suka saba, sannan ya ƙara saita kansa ya ce"Nuratu don Allah zan yi miki magana ne a matsayin ɗan'uwanki, ba uban ɗanki tsohon mijinki ba, don Allah ki amsa mini".
Ta sha jinin jikinta, ta ce"To".
Ya ce"Wannan auren da kika yi ya mutu a kwana ɗaya, mene ne silar mutuwarsa?"
Ta ce"Mene ne ya dawo da bara bana? Ni wallahi har mantawa nake yi na taɓa yin shi".
Ya ce"Ai kuwa ba ƙaramin abu ba ne wanda za ki yi saurin mantawa".
Ta ce"To ni fa babu abin da na yi masa, haka kawai ya sake ni".
Kabir ya ce"A'a ba zai yiwu ba, dole akwai dalili ko yaya ne".
Ta ce"To ya dai yi zancen wai dama ashe ba ni da kamun kai, kamar dai yana zargina da bin maza".
"Yes!" Kabir ya faɗa yana jinjina dai cike da ƙwarin gwiwa.
Ya ce"Zargina ya tabbata".
Ta ce"Ban gane ba".
Ya ce"Nuratu Abdul ba zai taɓa barinki zaman aure ba, matuƙar ba ni kika aura ba".
Ta tuna maganar Abdul ta cewar za ta yi ta aure-aure, ta ce"Me yasa ka ce haka?"
Nan ya zayyana mata duk yadda Abdul ya tura masa saƙo a washegarin aurensu, ya ce"Nuratu ina kyautata zaton irin saƙon da ya tura mini shi ya turawa wannan bawan Allah da kika aura, kin ga ni ma ba don na yarda da ke ba, kuma na san cewar kina turawa shi Abdul ɗin ba, da zan iya sakinki a ranar farkonmu".
Zuciyarta ta kumbura ta cika ƙirjinta, hakan ya haddasa mata fitar da numfarfashi, idonta ya kawo ruwa, da wani irin zafi a muryarta ta ce"Me na yi wa Abdul yake bina da sharri? Dama so yana zama ƙiyayya?"
Kabir ya ce"Ku dai naku ya zama, yanzu mu bar wannan maganar mu koma wacce ta kawo ni".
Ta ce"Wacce ce ta kawo ka?"
Ya ce"Nuratu ɗanmu yana buƙatar kulawarmu mu duka, yana buƙatar zama damu mu duka a tare da shi, hakan ne zai sama mana cikakkiyar nutsuwar ruhi, mu kuma kula da tarbiyyarsa, babu abin da zai ba mu wannan damar sai aure, Nuratu ki yi haƙuri ki amince da aurena a karo na biyu, ba don na cancanta ba, sai don kallon goben ɗanmu, Daddy ba zai dawwama a hannunki ba, dole ni zan riƙe shi, ban san ruƙon da matata za ta yi masa ba, ke ma ba za ki samu nutsuwa ba, shi ma idan aka raba shi da ke an shiga haƙƙinsa. Abu na biyu aurena ne kawai zai rusa mugun ginin da Abdul yake yi wa rayuwarki, ba shi da abin da zai nuna mini wanda zai saka ni zarginki ballantana har ta kai ga rabuwa da ke, zamanki a gidan aure zai ƙuntata masa, tun da burinsa ki ƙare a zawarci, zan ba ki lokaci ki yi tunani, ba zan sake tuntuɓarki ba sai nan da wata ɗaya, ki yi tunani sosai kuma ki yi shawara da mutanen da kika yarda da su".
Da haka suka yi sallama ya bar ta cikin zulumi, a ranar ta sake jin tsoron Allah sosai, tsakar dare tana addu'a tana kuka, tana roƙon Allah Ya yi mata sakayya a kan cutarwar da Abdul ya yi mata a rayuwarta, sannan idan komawa gidan Kabir alkhairi ne ya tabbatar mata da shi cikin sauƙi.
 Yau Kabir bai kwana ba, saboda ƴan gidan nasu ba sa nan, sun tafi biki, Nawwara ta gama saddaƙarwa kwana zai yi, ga yau mijin Zahra ba ya gari, don haka su yau za su ci karensu babu babbaka, ana sallar magriba ta tafi gidan Zahra da shirin kwana kamar yadda ta saba.
 Dayake sai da ya yi uzururruka a Kanon sai bai dawo da wuri ba, ƙarfe tara da rabi ya ƙarasa gida, ya yi mamakin ganin Nawwara ba ta nan, ba ta ce masa za ta je ko'ina ba, ya kwanta yana tunanin ko dare ta yi a inda ta je ɗin, tana hanyar dawowa.
 Ya yi zurfi a tunanin shawarar da Nuratu za ta yanke, bai ankara ba ya ga sha biyu ta yi, sai yanzu ya tuna Nawwara, ya ɗauki waya ya kira ta, lokacin suna tsaka da masha'arsu, ta ɗaga tana cewa"Honey lafiya da daren nan?"
Ya ce"Kina ina?"
Gabanta ya faɗi, ta dake ta ce"Ina gida mana".
Ya ce"Wane gidan?"
Ta ce"Kai kana ina?"
Ya ce"Kano mana".
Ta sauke ajiyar zuciya ta ce"To ina kake tunanin zan tafi a daren nan? Ina gida mana har na yi bacci ka tashe ni".
Ya ce"Ok, sai da safe".
Zuciyarsa ta shiga bugawa, ya tashi zaune yana tunanin dalilin da ya sa ta yi masa ƙarya.
 Da asuba ya yi alwala ya tafi masallaci, yana dawowa kawai ya buɗe gidan ya ƙi buɗuwa, hakan ya sa ya gane  sakata ce a gidan, abun ya ba shi mamaki ya shiga ƙwanƙwasa, Nawwara ta fito tana cewa"Wane ne?"
 Ya ce"Ni ne".
Ta buɗe suka tsaya suna kallon juna kowa cike da mamaki, ita mamakinta yaushe ya taso daga Kano har ya ƙaraso da asuba? Shi kuma yana mamakin a ina ta kwana da ta da ta dawo da asuba?

Nawwara ta saita kanta ta ce"Abun mamaki! Jirgi ka biyo ne?"
Ya shiga yana danne zuciyarsa ya ce"A'a a nan na kwana, ba ki ji sanda na shigo da mota ba? Sai uku na dare na ƙaraso, sai na kwanta a falo don kar na tashe ki".
Ta sauke ajiyar zuciya har sai da ya ji, sai yanzu ma ta tuna da motarsa a tsakar gidan, wacce ba ta ma lura ba sanda ta dawo, suka wuce ɗaki, jikinsa duk ya yi sanyi, yana ta tunanin ina ta tafi? Wace irin rayuwa take yi ba tare da saninsa ba? Ya fi son kama ta da hujja don haka ya bar shi sai wani lokacin zai sake ritsata indai hlinta ne.
   Bayan sati biyu ya ce mata zai je Kano, wannan karon kwana biyu ma zai yi, da la'asar suka yi sallama da niyyar ya tafin, ya dinga garari a gari, har sai da ƙarfe ɗaya na dare ta yi ya koma gida, zarginsa ya tabbata Nawwara ba ta nan, ya zauna yana ta mamaki, ya ɗakko waya ya kira ta, ta ɗaga tana cewa"Ba ka yi bacci ba?"
Ya ce"Ban yi ba, kin dai kulle gidan ko?"
Ta ce"E mana, tun da ka tafi ma ba a buɗe ba, ban yi baƙi ba".
Ya ce"Ma sha Allah sai da safe".
 Ya ajiye wayar yana mamaki sosai, ina matarsa take zuwa ta kwana? Babu zargin da ya fi ƙarfafawa sai na yawon bin maza take yi, 'Zina bashi ce, idan ka yi da ƴar wani sai an yi da taka, idan ka yi da matar wani sai an yi da taka' Zuciyarsa ta tuna masa da wannan, kafin ya gama yarda wani sashen zuciyar tasa ya ce masa 'Ai kai ba ka yi da matar aure ba' ɗayan sashen mai son nuna masa laifinsa ya ce 'Ita buduruwar ai matar wani ce gobe'. 
"Innalillahi wa inna ilaihi raji'un! Astagfirullah! Allah na sani ni mai laifi ne a baya, Allah Ka sani yanzu na tuba, idan wannan hukunci ne a gare ni na saɓon da na yi na karɓa, na kuma wa'azantu!". Kabir ya yi furucin zuciyarsa tana yi masa zafi sosai.
Sai yanzu ma yake tunanin wannan ne dalilin da yasa take gudun shi a shimfiɗa, ashe fanko take kallonsa tana samun mazan da suka fi shi, ya cika da mamakin yadda ya daɗe da ita tsayin shekarun nan bai gane halinta ba sai yau, ko yanzun ma ya sani tuban da ya yi ne Allah Ya so shi da rahama ya bayyana masa gaskiya, ya san wace ce ita.
 Ƙarfe biyu na dare ya fita a mota, bai tsaya ko'ina ba sai gidan iyayenta, ya kira babanta a waya ya ce masa yana ƙofar gida, ya fito a ruɗe yana cewa"Kabiru! Wani abun ne ya faru? Ina Nawwara take?"
Kabir ya ce"Ba ta gidan nan ko?"
Ya ce"Innalillahi! Ba dai ba ka san inda take ba? Kana nufin ɓata ta yi ko sace ta aka yi?"
Ya ce"Baba ka kwantar da hankalinka, in sha Allah za ta dawo cikin aminci, amma yanzu ina so ka zo mu je gidana mu kwana da kai, mu ga lokacin da za ta dawo, sai ka tambaye ta inda ta je da kanka".
Baba ya ce"Amma Kabiru na tabbata akwai dalilin yin hakan? Kar ka ɓoye mini komai, mene ne yake faruwa?"
Kabir ya zayyana masa komai, ya dinga salati, ya ce bari ya sanarwa mahaifiyarta sai ya fito su tafi, ai kuwa ita ma ta ce ba ta ga ta zama ba, ta sako hijjabi suka tafi, a falo suka zauna babu wanda ya runtsa a cikinsu kowa da abin da yake saƙawa, shi Kabir ya gama yanke hukuncin zamansu ya ƙare dole sakinta zai yi, ita kuwa mahaifiyarta ba ta zarge ta ba, ta fi yarda da cewar Nawwara za ta shigo gidan ne cikin fitar hayyaci, daga ƙarshe a gano aljanu ne da ita wanda suke ɗauke ta da daddare, saɓanin mahaifinta da yake zarginta, domin ya san ba a shaidar ɗan yau.
 Suna nan zaune aka fara kiraye-kirayen asuba, Kabir ya ce"Baba mu tafi masallaci ko?"
Ya girgiza kai ya ce"A bayaninka ka ce da asuba ta dawo, idan muka tafi ta dawo ta ƙaryata mu fa? Ai gara ta dawo a gabanmu".
Kabir ya ce"To idan ma ta dawo ai ga Mama a gidan".
Ya ce"Ashe ba ka san zuciyar mace ba? Ba ka san za ta iya rufa mata asiri ba? Ko ka manta kalmar nan tasu ta ciwon ƴa mace na ƴa mace ne? Ni dai na fi yarda mu yi sallarmu a gida".
Mama ta jinjina kai ba ta ce komai ba, amma yadda ake zargin ƴarta abun ya ba ta haushi sosai.
 Sun kabbara sallah wanda Baba ne ya ja su limanci, suka ji ana buɗe gidan, Nawwara ta shigo ta yi mamakin ganin motar Kabir, sai ta raya wannan karon ma irin na wancen ya yi ya kwana a falo, idan kuwa haka ne zuwa yanzu ta san yana masallaci, da sauri ta ƙarasa ta tura ƙofar ɗakin tana sauke ajiyar zuciya, kafin ƙirjinta ya doka da mugun ƙarfi ganin mutane uku suna sllah, da farko ita ta yi zaton ma gamo ta yi, sai da ta ɗan nutsu ta gano su wane ne, wani tashin hankali ya rufto mata, tuni bugun numfashinta ya sauya, tabbas rana dubu ta ɓarawo rana ɗaya ta mai kaya, nan take nadama ta rufe ta, tana jin ina ma ba ta je ko'ina ba, tana nan tsaye kanta a sunkuye har suka idar da sallah, lokacin hawaye yana ta zuba daga idonta, Baba ya ce"Nawwara?"
Ta ce"Na'am".
Mama ta ce"Daga ina kike? Me ya same ki?"
Baba ya ɗaga mata hannu, ya ce"Wuce ki je ki yi sallah ki dawo".
Ta wuce a sanyaye kamar kazar da ƙwai ya fashewa a cikin, kamar minti uku tsakani Baban ya ce da Kabir"Je ka ga me take yi? Idan tana banɗaki ka buɗe ka gani".
Ya yi kamar yadda ya ce, ya dawo ya ce"Wanka take yi".
Baba ya jinjina kai suka ci gaba da zaman jiranta, wajen minti ashirin shiru ba ta fito ba, ran Baba ya ɓaci ya ce"Kenan Nawwara yara ta mayar da mu?"
Kabir ya tashi ya shiga ɗakin, ya same ta zaune a sallaya tana ta kuka, kamar jiran shigowaraa take yi, ta tashi ta durƙusa ta ce"Kabir don Allah ka rufa mini asiri".
Ya ce"Da kika yi me?"
Ta ce"Ni na san na yi kuskure, amma ya kamata ka yi mini adalci, gara ma ka sake ni da ka haɗa ni da iyayena, meyasa ba za ka yi mini adalci ba? Ƙila ka sake ni, kuma su ma suyi fushi da ni".
Ya ce"Ki fito inji Baba" Ya juya ya fita.
Ta fito kanta a ƙasa ta tsuguna nesa da su, Baba ya ce"Nawwara a ina kika kwana?"
Ta fara inda-inda kafin ta ce"Nan maƙotanmu ne".
Ya ce"Wane gida kenan?"
Ta ce"Gidan nan mai kallo namu".
Ya ce"Wejen wa? Kuma akan wane dalili? Sannan da izinin wa? Duka amsa ukun za ki banni"
Ta ce"A wajen Hajiya, saboda ba ta da lafiya, sai ta ce na zo na taya ta kwana, shi kuma ba ya nan shiyasa ban tambaye shi ba".
Baba ya ce"Ku tashi mu je maƙotan".
Mama za ta yi magana ya ɗaga mata hannu, Kabir ya ce"Baba ba sai mun je ba, zan iya kiran Hajiyar a waya".
Ya yi maganar yana nemo lambarta, faɗin tashin bankalin da Nawwara take ciki ɓata baki ne, ta kasa tsayar da kukanta ji take dama tana da damar nutsewa a ƙasa, da ba za ta fito ba har abada. Duka suka saurara suna jin wayar da Kabir ya kira ya ƙaro sauti, Hajiya ta ɗaga da sallama, suka gaisa ya ce"Hajiya ya jikin naki?"
Ta ce"Jiki kuma Kabir? Ni ai lafiyata ƙalau".
Ya ce"Ma sha Allah! Don Allah Nawwara a nan gidanki ta kwana?"
Hajiya ta ce"Nawwara kuma? Kabir kana lafiya kuwa?"
Ya yi ɗan murmushi ya ce"Lafiya ƙalau, kawai dai Nawwara ce ba ta kwana a gida ba, sai da asuba ta shigo sai ta ce ke ce kika neme ta ta je ta taya ki kwana saboda ba ki da lafiya".
Hajiya ta ce"Innalillahi! A kan me Nawwara za ta yi ƙarya da ni? Ka dai tambaye ta inda ta je".
Sai kuma ta ɗan yi jim ta ce"A'a na tuna, babu mamaki ta kwana a nan ɗin, amma a wajen ƙawarta Zahra, don tabbas jiya wajen takwas na dare da na tako baƙi na ga shigowarta har muka gaisa, ni kuma ɗakina na yi, ka ga ba zan ga fitarta ba".
Kabir ya ce"Shikenan Hajiya na gode".
Ta ce"Ba komai Allah Ya rufa asiri".
Baba ya ce"Ke Nawwa ni sa'anki ne da za ki yi mini ƙarya?"
Ta girgiza kai alamar a'a, ya ce"Ki buɗe baki ki faɗa mana gaskiya, a ina kika kwana?"
Ta ce"Wallahi a gidan ne, amma wajen Zahra".
Da mamaki Kabir ya ce"A kan me za ki bar gidanki ki kwana a nata gidan? Sannan mene ne ma'anar wankan da kika yi bayan kin dawo?".
Ta kasa cewa komai, ya ce"Magana fa ake yi miki".
Ta ce"Ku yi haƙuri don Allah" Ta fashe da kuka.
Baban ya ce"Nawwara ki faɗa mana inda kika kwana, ko dai mu gasgata zarginmu na yawo kike yi da aurenki?"
Nan ma dai ta yi shiru, sai da Baba ya matsa lamba har ya tashi zai dake ta, sannan Kabir ya ba shi haƙuri ya ce"Don Allah Baba ku ba mu damar kaɗaicewa da ita".
Suka shiga ɗaki, tana ta kuka, ya ce"Nawwara ni mijinki ne, kuma yayanki, don Allah ki faɗa mini gaskiya kar ki ɓoye mini komai, a ina kika kwana?"
Ta ce"Wallahi a gidan Zahra ne".
Ya ce"Kenan dai ba za ki faɗa ba, ok na sani a wajen wani kika kwana ƙila gida ko hotel, Nawwara me yasa kika zaɓi wannan rayuwar da aurenki? Me na rage ki da shi? Ashe wannan ne dalilin da ya sa kike guduna? Me yasa ba ki faɗa mini ba na gamsar da ke ba na sallame ki ki auri wani?"
Ta ci gaba da kuka har zuciyarta ta ji ta shirya faɗa masa gaskiya, don haka ta zayyane masa komai, Kabir wani irin tsoro da tashib hankali ne suka haɗar masa, ya ce"Nawwara maɗigo? Da maƙociyarki?"
"Innalillahi wa inna ilaihi raji'un!" Muryar Baba ta saka su miƙewa duka, domin ya biyo bayansu ya laɓe ya saurari komai, Nawwara ta ƙara sautin kukanta, tana ba su haƙuri, Baba ya ce"Kabir kar ka ji kunya ko nauyina, ka yanke mata hukuncin da ka ji zai rage maka raɗaɗi".
Kabir ya ce"Ku yi haƙuri Baba, ba zan iya ci gaba da zama da Nawwara ba, na sake ta saki ɗaya".
Mama ta ce"A haf! Ai dama na san ƙarshen zancen kenan! Allah sarki mace, wai wace irin zuciya ce da mace? Sai namiji ya yi ta neman mata kowa ya sani a gari ana nuna matarsa ana zunɗenta, ita ma tana sane amma ta yi haƙuri ta zauna da shi a haka da fatan wataran zai shiryu ya daina, inda Nawwara ce ta zo ta kawo maka ƙarar mijinta yana neman mata na tabbata cewa za ka yi ta yi haƙuri zai daina, me yasa maza kuke son kanku da yawa ba kwa yi mana adalci, wallahi ku ne kuke ƙangarar da zuciyar mace, yanzu ka aan tsawon lokacin da Kabir ya ɗauka yana neman mata? Har ƴaƴan ƴan'uwa da take ɗauka da niyyar riƙewa duk ya so ya lalata su, amma ko kai sai yau ka san da wannan, na rufa masa asiri saboda an ce ɗan adam ajizi ne, na kuma rufewa Nawwara saboda ta cigaba da zama da shi babu zargi a tsakani, ashe shi ba zai iya yi mata uzuri ba? Duka maza halinku ɗaya ne, laifin mace shi ne laifi!". Ta ƙarasa maganar da kuka, sannan ta ja hannun Nawwara ta fice da ita.
Baba ya ce"Kabiru shikenan zan tafi, Allah Ya rufa asiri".
Kabir ya kasa amsawa har ya fice, saboda kunya da ta rufe shi, bai taɓa tunanin Mama ta san halinsa na neman mat ba sai a yau da ya gaza yi wa ƴarta kara ya sake ta, sai ya ji kamar bai kyauta ba, amma da gaske yake ji a zuciyarsa ba zai iya zama da ita ba.
  A wani irin yanayi Kabir ya ƙarasa sati biyu, ba don ya yi wa Nuratu alƙawarin wata ɗaya ya ba ta ta yi shawara ba da tun a ranar da ya saki Nawwara zai tuntuɓe ta da jin abin da ta yanke, sai yanzu yake ƙara jin son ta a zuciyarsa, ya tsorata da halin mata sanadin sanin wace ce Nawwara, amma ko ɗar bai ji ba a kan Nuratu, saboda ya san da tana da wannan halin da za ta karɓi tayinsa a lokacin da shaiɗan yake kaɗa masa ganga, ya shagala da istigfari ya kwana ya tashi shi kaɗai a gidan duk sai zaman ya gundure shi, mutum rahama ne a waje, ko iya motsinsa kake ji yana samar maka da nutsuwa, wannan kaɗaicin bai ƙara masa komai ba sai so da ƙaunar Nuratu, don haka lokacin da ya ɗiba yana cika ya shirya don zuwa Kano.
 Yaya rayuwa ta yi da Nuratu a cikin wata ɗayan nan?
 Tun a ranar da Kabir ya barta ta yi shawara, ta fara auna shi a mizanin zuciyarta, ba za ta ce ba ta son shi ba, amma haka kawai sai wannan halin nasa na neman mata ya shiga dawo mata a kai, wata zuciyar tana ta faɗa mata mai hali fa ba ya fasa halinsa, har yanzu bai daina ba, kuma tana zargin Nawwara da saka hannu a mutuwar aurenta, ga shi kuma dai ba ta isa ta raba shi da matarsa ba, don haka take fargabar kar ta je ko tsautsayin sake jin kalmar saki ne zai saka ta amincewa da auren Kabir, ta gaji da jin kalmar nan ta saki, tana buƙatar wanda idan ya aure ta zai rayu da ita har abada, sai dai tana tsoron sharrin Abdul, kamar yadda Kabir ya faɗa shi ne kawai zai iya zama da ita babu zargi, kanta ya kulle ta rasa mafita. 
Bayan kwana uku wani ya yi sallama da ita, saurayi ne wanda bai fi Abdul ɗin ba, ya ce ya ganta ne yana sonta, ta ce masa ita ba ta da lokacin soyayya, amma da yake Suraj ya ƙware wajen iya sarrafa zuciyar mace bai bar gidan ba sai da ta ba shi lambarta, yana da baiwar iya sarrafa harshe cikin kalaman da ko mace ba ta so dole ta yi sha'awar tsayawa ta saurara, ta kuma ji shauƙin fira da shi, ba tare da Nuratu ta ankara ba ta buɗe zuciyarta Suraj ya samu nasarar shigewa yake ta baje kolinsa, cikin wata ɗaya ya dagula mata lissafi, ya canza tsarin da ta yi wa rayuwarta, har tana ƙoƙarin mantawa da halin da ta shiga a baya silar soyayya, idan ka ji mutum yana cewa ya daina soyayya to tabbas bai samu masoyin ba ne.
  Suraj yana da yawan kyauta, don haka babu ɓata lokaci ya samu shiga a wajen Baba, don har ya yi masa maganar aure, ya ba shi uzurin wani aiki ne ya kawo shi Kano, idan ya gama ya koma gida Sokoto zai turo magabatansa.
Suraj babban ɗan sanda ne na farin kaya, danginsa duk a Sokoto suke, saurayi ne bai taɓa yin aure ba, ba shi da wani halin aibu, yana da kirki sosai, kuma har ya sanarwa iyayensa ya samu matar da zai aura, suka cika da murna saboda sun daɗe suna son ya yi auren, yawanci idan ya zo wajen Nuratu sai ya kira Ammi ya haɗa su sun gaisa, ƙannensa mata kuwa lambarta suka karɓa kullum sai sun yi chart, a taƙaice dai Suraj ya shagalartar da Nuratu zancen Kabir da aurensa.
 Ina Abdul ango?
 A zahiri Asma'u take faɗin ba ta yi dacen miji ba, saboda ta rasa gane kan Abdul, kamar ma ba shi da lokacinta, a karance-karance da take yi da kuma fira cikin ƙawayen makaranta ta sha jin yadda maza suke tattalin amarya tare da takura mata da yawan buƙatarsu, sai dai ita kam ta ga akasin haka, Abdul a sati bai fi ya neme ta sau ɗaya ba, shi ɗin ma babu wani armashi, saboda sam ba shi da cikakkiyar lafiya ta wannan fannin. Shi kuwa a ɓangarensa sau ɗaya a satin ma yana yi ne kawai don kar ta ce bai yi ba, saboda sam ba ya jin daɗin abun, rayuwar istimna'i ta fiye masa komai, shi ɗin ma ba ya gamsar da shi sai ya haɗa da kallon bidiyon Nuratu, abun ya zame masa tamkar wata masifa a rayuwarsa, ga wani sashe na zuciyarsa da yake son fizgarsa gare ta, da nuna masa abin da ya yi mata bai yi mata adalci ba.

   NURA

  Tun da suka rabu da Hajiya Murja bai sake neman wata macen da aure ba, yana di jiran alƙawarin Umma na samo masa galleliyar buduruwa ɗanya shakaf, don haka yake ta tanadi, sannan wani abu ya ba shi mamaki, a da haka kawai ya ga ya samu lafiya, yana buƙatar kasancewa da Hasana akai-akai, yanzu kuma ya ga ya koma gidan jiya, shi bai gane magani take saka masa ba a baya, wanda yanzu ta daina tun da ta ga samun lafiyar shi bai amfane ta da komai ba sai ƙaro mata kishiya, idan haka ne gara ya ci gaba da zama a haka kowa ya rasa, don haka ta watsar da batunsa tana ta ɗinkinta.

 Bayan wasu watanni, zuwa lokacin ta yi zaton Nura ya haƙura da ƙara aure, saboda ba ta ga alamar yana zuwa zance ba, yawanci ma ana yin sallar isha'i zai shigo gida, duk da ba wani zaman fira yake yi da ita ba, sai dai ita ta yi ta jansa da firar yana basarwa, amma hakan yana yi mata daɗi, don ta fi so dai ta dinga ganinsa a gidan a zaune, idan bai dawo da wuri ba hankalinta ba ya kwanciya, Allah Ya ɗora mata kishin Nura, sau uku ya yi aure amma har yanzu tana jin fargaba da takaici idan ta tuna ƙila fa bai daddara ba, zai iya ƙara hango wata, shiyasa kullum idan ta yi sallah ba ta gajiya da roƙon Allah kan Ya tsayar da hankalin mijinta a kanta, ya daina hangen matan waje.

 To Hasana dai za ta iya cewa addu'arta ba ta ƙarasa karbuwa ba, domin kuwa babu zato ta ji ƙishin-ƙishin ɗin auren Nura, kuma daga majiya mai ƙarfi don ta san ba za a yi masa ƙarya ba, matar yayansa ce ta faɗa mata, don har hoton yarinyar ta turo mata, wai ana zancen gobe za a je kai kuɗin aure, Mariya ta yi mata voice tana cewa"Wai ke Hasana mene ne matsalarku da Nura? Mutum sai aure-aure yake yi kamar an yi masa baki, ko kuma na ce an yi masa gori? To yanzu dai ga shi wata ficikar yarinya ce zai ɗakko ta, na santa sarai ga ta dai ƙarama amma wallahi wannan a kisaarta sai ta fitar da ke daga gidan nan, uwarta masifaffiya ce suma kuma duk sun sha a nono, idan aka taɓo mutum ɗaya a gidan duk sai sun shiga, su tara ta haifa duka mata, suna nan guda biyu ta aurar, yanzu autar ce za a bawa mijinki, wallahi Hasana duk bala'inki ba za ki iya da yarinyar nan ba, ko ba ta kashe miki aure ba, sai ta kashe zuciyarki da baƙinciki, domin taken ƴan gidan ne, ba sa zama da kishiya, don haka ki san abun yi, idan ma haƙuri ne ki ba shi ya fasa auren nan, yanzu ya bar gidan nan ya zo ya kawowa baban su Amira kuɗin da za a kai gobe, Hasana ina tausaya miki".

 Hankalin Hasana ya tashi bayan ta ga saƙon, ta shiga safa da marwa ta rasa yadda za ta yi, zuciyarta ta ɗugunzuma, sam ba ta shirya rabuwa da mijinta ba, to idan ya sake ta wannan yarinyar za ta barwa yaranta har huɗu? Ta zauna ta riƙe haɓa tana tunanin mafita, sai ga hawaye shaaaa.

 Babu jimawa kuwa Nura ya shigo gidan, tana kallon shi ta gane yana cikin walwala, ya gama cin abinci ya shige ɗaki ya kwanta, ɗakin da Saratu ta zauna nan ne ɗakinsa a yanzu, Hasana sai ta yi wata ba ta shiga ba, don ba ya kiranta, ita ma sabgar ƴaƴanta da sana'arta ne a gabanta,shiyasa duk da ta samu labarin wani ingantaccen maganin maza sadidan ta ce ba za ta siya ba, saboda tana fargabar ya ji shi garau ya ƙara aure.

  Ƙarfe tara yaran duka sun yi bacci, ta rufe ko'ina ta je ta kwanta, ta kasa bacci tana ta nazari da tunanin yadda za ta yi, sai wata zuciyar ta ce mata ta je ta bawa Nura haƙuri su daidaita zamansu ya haƙura da auren nan, ai durƙusawa wada ba gajiyawa ba ne, duk tsiya dai za ka miƙe da tsayinka, don haka ta fito daga ɗakinta ta nufi ɗakin nasa, ta fara leƙawa ta windo ta hango shi ya baje a katifa yana ta waya fuskarsa ɗauke da murmushi, sabon kishi ga kamata, musamman da ta ji yana cewa"Ai Baby mutuwata ko taki ce kaɗai za ta dakatar da auren nan".

 Nan take wani abu da ya faru lokutan baya ya dawo mata, ta saki murmushi a ranta ta ce 'Tabbas aljana Salsabilatu za ta dawo gareka Nura'. Ta koma ɗaki ta kwanta tana jin daɗi da fatan Allah Ya sa matsalarta ce ta zo ƙarshe.

Washegari ta aika aka siyo mata sabon layi, da daddare bayan kowa ya kwanta, ƙarfe goma sha biyu da rabi ta ga Nura a online, ta tashi ta fito ta leƙa shi ta windo, ta hango shi kwance da jallabiya a jikinsa, abun mamaki ga ledar balangu a kusa da shi yana ci yana chart, ta koma ɗakinta, ta yi masa sallama da sabuwar lambar, nan take ya duba ya amsa, ta ce"Sannu da hutawa".

Ya ce"Yawwa".

Ta ce"Ykk? Kodayake ai na san yadda kake, kana kwance a katifar ɗakinka, sanye da jallabiya copy, ga balangu a gefenka kana ci, wanda ka ɓoyo shi a aljihunsa saboda kar ka bawa matarka da ƴaƴanka ko?"

Gabansa ya ba da rass, ta sake rubuta masa"Ka gane ni? Aljana Salsabilatu ce, zan dawo maka a karo na biyu, idan ka yi yunƙurin tashi daga inda kake to fa ba za ka sake taka ƙafarka ba har abada".

 Nura ya gyara zamansa yana jin wata irin muguwar fargaba da tashin hankali, ya fara faɗin"Innalillahi wa inna ilaihi raji'un! Wa innahu Sulaimanu wa innahu..."

Bugun ƙofar da ya ji da mugun ƙarfi ne ya hana shi ƙarasawa,  ya zabura ya fara karanto ayatul kursiyyu.

Hasana ta yi wata shegiyar dariya kamar ba muryar mutum ba ta ce"Ai a baya na faɗa maka ni musulma ce, babu abin da addu'arka za ta yi mini, Allah ba zai ji roƙonka ba tun da kai salihin bawa ba ne".

Nura ya saka gwiwarsa a ƙasa yana ta waiwaye ya ce"To na yi shiru".

Hasana ta ce"Waiwayen uban me kake yi? Ko na bayyana ka gan ni ido da ido?"

Da sauri ya ce"A'a don Allah ki yi haƙuri, na daina".

Ta ce"Ya muka yi da kai?"

Ya ce"Yaushe?"

Ta buga ƙofar da ƙarfi, Nura ya zabura ya maƙale a kusurwar ɗakin yana salati.

Hasana ta ce"Mu kake tambaya yaushe? Kenan ka manta haɗuwarmu ta farko a gidanka ko? Duka ka yi fatali ka bijirewa umarninmu! Idan mun gama tattaunawa yanzu za mu mayar da bakinka tsakiyar kanka, shi ne hukuncin tambayata da ka yi".

Ya ce"A yi haƙuri don Allah! Wallahi suɓutar baki na yi, ba zan ƙara ba, don Allah ki rufa min asiri ki bar ni da halittata a yadda nake".

Ta daka masa tsawa ta ce"Rufe mana baki!".

Nura ya kama bakinsa da duka hannuwa biyu, kamar irin an saka yara kama bakinsu a makaranta. Hasana ta ce"Lissafo mana sharuɗan da muka gindaya maka a baya".

Ya fara inda-inda sannan ya ce"Na farko kun ce, kun ce na daina yi mata wulaƙanci, kun ce na dinga ba ta kuɗi tana siyan ƙananun abubuwanta, kuma kun ce mu gyara zamanmu".

Hasana ta ce"Ba mu hana ka yi mata tsawa ba? Ba mu hana ka yi mata wulaƙanci ba? Ba mu raba ka da ƴan mata ba? Cikin wannan abubuwan da na lissafa babu wanda ka fasa, muna bibiyarka muna ganin duk iyashegen da kake yi fa, to yanzu tura ta kai bango, ba ma bawa mutum dama biyu, idan ka karya dokarmu hukunci kawai za mu yi maka, don haka za mu yi sama da kai yanzu mu kaika gidan gyaran halinmu, rufe idonka!".

Nura ya rufe ya fashe da kuka yana cewa"Don girman Allah ki yi haƙuri, kin ce ke musulma ce, ki dubi Allah ki ba ni dama ta biyu, wallahi ba zan sake saɓa umarninki ba!".

Hasana ta ce"Ka ci sa'a yau Juma'a, mukan yi uzuri a ranar, don haka na yi maka, amma zan kafa maka sababbin sharuɗa".

Nura ya ce"Wallahi zan bi, zan aikata komai kika ce".

Ta ce"To ai dolenka ne! Kana jinmu?"

Ya ce"Ina ji".

Ta ce"Muna sane da aure-auren da ka yi a baya! Tun daga kan Fatima har Saratu da Murja, mun ƙyale ka ne ba don ba za mu iya mayar da kai mace ba, muna sane yau ka kaiwa yayanka kuɗin aure gobe za a je a saka rana ko? To wallahi idan  ka yi auren nan sai mun mayar da kai mata-maza,  sannan mun ɗauke ka mun kaika sansaninmu a washegarin auren, sannan mu aura maka jinsinmu don ta yi maganinka, tana buƙatar namiji a ƙalla sau tamanin a rana, ai za ka iya ko?"

Da sauri ya ce"A'a wallahi ba zan iya ba, don Allah ki yafe ni, indai aure ne na fasa, Hasana kuma zan zauna da ita lafiya".

Ta ce"Wallahi yaro a wannan karon idan ka saɓa alƙawari sai mun aiwatar da ƙudurinmu a kanka!".

Ya ce"Ba zai ma faru ba in sha Allah!".

Ta ce"Ina zancen ku daina raba ɗaki da Hasana? Me yasa ka kore ta?"

Ya ce"Wallahi ban kore ta ba, ita ce ta daina zuwa".

Hasana ta buga ƙofar da ƙarfi, ta ce"Mun kusa bayyana! Mu za ka yi wa ƙarya? Muna sane da komai, sanda ta yaye ɗanku Aiman ne ka ce yana damunka da kuka ko ba haka ba!?"

Da sauri ya ce"Tabbas haka ne, na tuna, ki yi haƙuri don Allah za ta dawo".

Ta ce"Me yasa ka daina yin maganin basir?".

Ya ce"Shi ma zan ci gaba".

Ta ce"Ragon banza kawai, tashi ka cire jallabiyar nan!".

Ya miƙe tsaye ya ce"Innata ai idan na cire babu sauran komai a jikina".

Ta ce"Yanzun an faɗa maka ba ma ganin komai na jikinka? Har hanjin cikinka muna kallo, ga sauran doyar da ka ci nan ba ta gama narkewa ba".

Nura ya dafe cikinsa yana cewa"Innalillahi wa illaihi raji'un, Allah Ya fitar da ni".

Ta ce"Ka cire rigar ko sai na cire maka?"

Ya cire ya ajiye ya tsugunna, ta daka masa tsawa ta ce"Miƙe tsaye ka tsaya ciff!".

Nura ya miƙe, yana hawayen wai yau shi aljana ta saka ya tuɓe take kallonsa.

Ta ce"Haka kake rayuwa jikinka kamar lagwani?"

Ya ce"Zan nemi magani".

Ta ce"Don ubanka a haka za ka ƙara auren? Kana ta cutar baiwar Allah matarka ba ka da lafiyar ba ta hakkinta kuma ka ƙi neman magani ko?"

Ya ce"Zan nema wallahi, basir ne".

Ta ce"Idan ka sake ambatar basir sai na shagiɗe maka baki!"

Ya ce"To na yi shiru".

Ta ce"Yau za mu shiga cikin mafarkin matarka, za mu faɗa mata sunan wata shahararriyar mai maganin maza, za ka karɓo kuɗin nan da ka kai da sunan aure, ka damƙa mata shi duka, rabi ta siyo maka magani, rabi ta sayi kayan kwalliya, idan ka saɓa dokarmu za ka ji hukuncinmu, idan ba ta siyo maganin a gobe ba za mu mayar da kai mace, mun tafi, sai ka saɓa dokarmu za mu sake dawowa".

Ta buga ƙofa da ƙarfi, ta wuce ɗakinta.

Nura ya janyo rigarsa ya saka yana fashewa da kuka, sai kuma ya fara addu'a, a ranar dai bai samu bacci ba sai asuba.

Da safe suna karyawa jikinsa duk a mace ya ce"Hasana jiya kin yi mafarki?"

Ta ce"Mafarki kuma?"

Ya ce"E ba ki yi wani mafarki da ya ba ki mamaki ba?"

Ta tsaya kamar mai tunani sannan ta ce"Tabbas na yi wani mafarki, wata tsohuwa ta zo ba na ganinta sai muryarta ta ce wai akwai wata mai maganin maza sunanta Surayya D na je na siyo maka za ka ba ni kuɗin".

Nura ya ce"To Alhamdulillah! Bari na je na karɓo kuɗin".

Hasana ta ce"To ai mafarki ne kawai, mafarki shirme ne".

Ya ce"Kul! Kul Hasana kar ki jawa kanki bala'i wanna mafarkin gaskiya ne, sun zo miki a baccin ne kawai, ke dai a bar kaza cikin gashinta".

Yana gama karyawa ya je ya cewa yayansa ya fasa aure, ya yi mamaki sosai, da ya tambaye shi dalili ya ce shi dai kawai ya fasa ya taimake shi ya ba shi kuɗinsa, ya ɗauki kuɗinsa ya ba shi.

Ya zo ya kawowa Hasana dubu ɗari, yana jin kamar zai yi zazzaɓi, ta ce"Baban Salim amma maganin ne har na dubu ɗari?"

Ya ce"Na dubu hamsin za ki siyo min, hamsin ɗin kuma..."

Ya haɗiyi wani yawun baƙinciki na kyautar da bai yi niyya ba, ya ce"Hamsin ɗin na bar miki, ki sayi kayan kwalliya".

Hasana ta daka tsalle ta rungume shi tana cewa"Wai da gaske? Na gode sosai mijina, Allah Ya ƙara arziƙi".

Ya ce"Ni ba wannan ba, ki wuce ki siyo, kin san gidan?"

Ta ce"Ai ka bari sai gobe ko jibi".

Ya ce"Gobe? Ki yi haƙuri ni dai ki tafi yanzu, zan ma iya zama na jire miki yaran ki dawo sharaɗin maganin yau ne".

Hasana ta ce"Waye ya ba ka sharaɗin?"

Ya ce"Hmm, a bar zancen, ni dai ki taimake ni ki siyo".

Ta yi murmushi ta ce"Ina gama aikin gidan zan siyo, lallai gyaran aure ya taso kenan".

Haka kuwa aka yi, ta je ta siyo masa maganin, kala biyu, da na sakawa a shayi, da wanda ake dafawa a yi ta sha, Nura ya duƙufa shan magani, ya kuma kira Hasana ta dawo ɗakinsa da kwana, cikin ƙanƙanin lokaci lafiya ta samu, Nura ya zama kamar ba shi ba, da a da ne babu wani shiri kuma sai na ƙara aure, amma yanzu ya yi alƙwarin shi da aure sai dai ya ga ana yi, a hankali ya saki jiki da matarsa tun yana kyautata mata don Aljana Salsabilatu har ya fara yi domin Allah.

 Ba ta san da zuwan Kabir a ranar ba, sai da ya ƙaraso ya kirata ya ce yana ƙofar gida, sai da gabanta ya faɗi, duk da suna waya lokaci-lokaci bai ƙara yi mata zancen soyayyarsu ba, amma yau tun da ya zo ta san dole zai yi, don wa'adin da ya ɗauka ɗin ya cika, da wane idon za ta kalle shi ta faɗa masa ta yanke shawarar ya je ya nemi wata ita ta samu wanda za ta aura?

 Haka dai ta fito jiki a mace, ta same shi a cikin mota da Daddy wanda ya riga ta fita wajen babansa, ta tsaya tana jiran ya fito, ya sauke glass ya ce"Ki shigo".

Ta ce"Da dai ka fito ɗin zai yi ko?"

Ya ce"Idan kin shigo zai fi".

Ta shiga ta bar ƙofar a buɗe, ta gaishe shi ya amsa, suka yi shiru na ɗan lokaci, sannan ya ce"Nuratu kamar yadda na faɗa miki na ba ki wata ɗaya ji yi shawara ki yi tunani, cikin ikon Allah watan nan ya cika, na sha jira a wahalce, tamkar shekara ɗaya aka yi, Allah Ya sa wannan jiran ya zame mini alkhairi ta hanyar jin matsaya mai daɗi daga bakinki, wace shawara kika yanke Nuratu?"

Sai ta kasa kallon cikin idonsa ta faɗa masa ba za ta aure shi ba, ta sunkuyar da kai tana wasa da cover wayarta, hakan ya saka shi kallon hannunta, ya ga ba wayar da ya santa da ita ba ce ba, ya ce"Inyee waya kika canza ne haka babba?"

Ta ce"E".

 Ya ce"Mu gani, waye ya canza miki?"

Ta miƙa masa tana cewa"Wani ne".

Yana danna wayar hoton Suraj ya bayyana, ya ce"Shi ne wannan?"

Ta ce"Shi ne".

Ba kallon shi take yi ba, shiyasa ba ta gane yanayin da ya shiga ba, zuciyarsa wani irin bugawa take yi, ta yi masa ƙabe-ƙabe a ƙirji, wani kishi ne ya kama shi irin wanda bai san ma yana da shi ba, ya miƙa mata wayar yana cewa"Ya yi kyau!".

Suka sake yin shiru sannan ya ce"Na tambaye ki ba ki ba ni amsa ba, wace shawara kika yanke, mene ne matsayina a wajenki?"

Ta kasa ce masa komai, ya ce"Ok, kina jin nauyin faɗa mini kin zaɓi wani a kaina ko? Ai dama na san ban cancanta ba"

Ta ce"Ba haka ba ne Yaya Kabir, zuciyata ce ta zaɓe shi a lokacin da ban yi zato ba, gaskiya ina son Suraj, ba don ba ka cancanta ba sai don haka Allah Ya ƙaddara shi ya zaɓa mini".

Ya yi wata dariyar baƙinciki ya ce"Zan fi yarda idan kika tsaya a kan amsarki ta farko, zuciyarki ce ta zaɓa miki shi, zuciyar mace kenan, na sha jin ana cewa zuciyar mace ba ta fiya tantance abin da za ta karɓa ba, ashe hakane, saurayi ne ko?"

Ta gyaɗa masa kai alamar e.

Ya ce"Ashe soyayya kika zaɓa sama da zama ki bawa ɗanki tarbiyya, tabbas idan kin aure shi za ki samu soyayya da kulawa, ko ta ɗan lokaci ko kuma ta har abada, amma ba kya tunanin shu ɗanki ya rayuwarsa za ta kasance? Ba kya tunanin wace kalar mace zan aura? Tana da tarbiyyar da za ta bawa ɗanki ko a'a? Sannan za ta so shi ta yi masa ruƙon tsakani da Allah? Ya zai tsinci kansa da zama da wata uwar ba ke da ya saba gani ba? Shin zai sake da matar har ya ci gaba da walwala da farincikinsa kamar sanda kuke tare? Wannan duka bai dame ki ba matuƙar ke taki rayuwar za ta yi inganci, Nuratu miji ba uba ba ne, ba kya tunanin za ku iya rabuwa da shi bayan kin girma kin yi shekaru sosai? Idan ɗanki na fari bai samu cikakkiyar kulawar da zai gina rayuwarsa ba ta ya zai taimaka miki a wannan lokacin da kike buƙatar taimakonsa? Ni fa ban ce ba zan kula da shi ba saboda ba ki aure ni ba, kin san ita tarbiyya kaso tamanin cikin ɗari ta uwa ce, ina can ina nema ba ni da lokacin zama da shi sosai, zai fi zama da ita, kin ga kuwa tarbiyyarta ce abin da zai fi saurin ɗauka, ba wai ina yi mana mummunan fata ba ne, hasashe ne kawai wanda ya kamata a yi shi kafin yanke hukunci".

Nuratu ta nutsu sosai tana sauraron shi, maganganunsa duka gaskiya ne, amma ba ta jin wannan zai sa ta yi fatali da zaɓin zuciyarta Suraj, zuciyarta ta faɗa mata shi yaro addu'arka kawai yake nema, ta ishe shi kariya a duk inda yake, sannan yara nawa ne suka zama ababen alfahari ba tare da sun rayu da mahaifiyarsu ba, haka kuma yara da dama sun zama baragurbi a ƙarƙashin kulawar mahaifiyarsu, don haka addu'a ita ce kawai.

Kabir ya ce"Nuratu  me kika yanke? Kar ki matsawa kanki, idan soyayyar kika zaɓa ki sanar da ni, don na fara laluben uwar da zan samawa ɗana, na saki Nawwara kuma ba zan dawo da ita ba har abada, ke kuwa za ki yi auren soyayya da saurayi ki yi ƙara'i, kin ga dole na samarwa ɗana makoma".

Ta ce"Ka yi haƙuri Yaya Kabir..."

Ya katse ta da faɗin"Ba sai kin ba ni haƙuri ba, ki tafi kai tsaye, sannan haƙurin da kika saka a farko ya bayyana mini abin da zai zo a ƙarshe, kin zaɓi wannan saurayin ko?"

Ta ce"Hakane, amma..."

Ya sake katse ta da faɗin"Nuratu babu wani amma, ai ba laifi kika yi ba, Allah Ya sa hakan shi ya fi alkhairi, idan kin riga ni yin aure zan ɗauki ɗana na kai shi gidanmu a riƙe kafin na samu wacce zan aura, idan kuma na riga ki zan karɓe shi na riƙe, na gode Nuratu Allah Ya ba ku zaman lafiya da zuri'a ɗayyiba".

Ya ajiye mata kuɗin da ya saba bata a cinyarta, ya ce"Ki je gida zan wuce".

Ta share hawayen rashin dalili da ya sakko mata, ta ce"Na gode". 

Ta fita, ya bi bayanta da kallo har ta shige gidan, ya zaro tissue ya share nasa hawayen, sannan ya rungume ɗansa, yana jin tausayin shi tare da tausayawa kansa shi ka, ya yi kamar minti biyu a haka sannan ya ja motar ya tafi gidan iyayensa, yana jin zafi a zuciyarsa, tabbas akwai ciwo ka nemi abin da kake so ka rasa, amma dole zai jure saboda ba ya fatan ya sake aurenta ba tare da son zuciyarta ba a karo na biyu.

      ABDUL

   Zuwa yanzu zai iya cewa shi bai ma san taƙamaiman halin da yake ciki ba, amma dai duk wani taurin kansa da na zuciya ya sauke yanzu ya yardarwa kansa tabbas yana son Nuratu har yanzu, kuma ita ce zaɓinsa ba Asma'u ba, ba shi da wani tunani sai nata, kuma yanzu ya fara jin nadamar abin da ya yi mata, ya gane tabbas so ne da zuciyar mace mai cike da tausayi da sadaukarwa ya sa ta aikata abin da ya kalle shi a matsayin cin amana, ya fara tuna soyayyarsu sahihiyar nan tun ta ƙuruciya, son ta ya dawo sabo dal a zuciyarsa ba tare da ya ankara ba, sai dai da wane idon zai kalle ta? Ta ya zai sake cewa yana sonta a karo na biyu ta yarda kuma ta manta da duka zafafan kalaman da ya jefe ta da shi a ranar da ya kai mata katin aurensa da wata? Gaskiya abu ne mai wuya Nuratu ta sake yarda da shi, duk da ya san zuciyar mace tana da saurin mantuwa da yafiya, amma fa wani butulcin ya fi ƙarfin a manta da shi, wani ɗacin ya wuce a sha alawa ya wuce, madawwami ne ga wanda aka ɗanɗanawa shi har ƙarshen numfashi.

 Tun yana ɓoyewa har Asma'u ta gane ba ta gamsar da shi, sau biyu yana ambatar sunan Nuratu a yayin da yake tare da ita, Asma'u tana da matuƙar kishi, don haka daga ranar ba ta sake yarda ya taɓa ta ba, kuma ta rasa wanda za ta kai wa ƙarar shi, ta dai tambayi ƙanwarsa ko Abdul ya taɓa yin wata buduruwa mai suna Nuratu ta ce mata e ita ce wacce ya aure ta ya sake ta kafin su tare, har ma ta turo mata hotonta, don haka ta saka a ranta za ta binciki wayarsa ta gani ko bai daina kula ta ba.

Sannan wannan halayar tasa ta istimna'i tana ta ƙara gaba, ta taɓa kama shi yana yi a ɗaki, ga kuma wayar a hannunsa yana kallo yana kiran sunan Nuratu, hankalinta ya tashi sosai, ta shiga banɗaki ta ci kuka, amma ba ta yi masa maganar ba, sai da ya gama ya shiga wanka ta ɗauki wayarsa ta duba, nan ta ga bidiyoyin Nuratu, ta gane ta duk da hotonta ɗaya ta gani, zuciyarta ta kumbura tana tunanin wannan wace irn shaiɗaniya ce ya yi aure ma ba ta ƙyale shi ba tana turo mata abubuwa, nan ta haɗa su duka ta goge har hotunan ko da wanda ta saka hijjabi ba ta bari ba sai da goge komai, ta ajiye wayar ta tafi harkar gabanta.

 Abdul bai tashi sanin ta goge ba sai tsakar dare da ya kasa bacci ya tashi don komawa falo ya biyawa kansa buƙata kamar yadda ya saba, kawai ya ga wayam babu  komai da ya danganci Nuratu, babu bidiyoyin da suke sama masa nutsuwa, hankalinsa ya tashi ya dinga shige-shige a wayar ya birkitata bai ga komai ba, tuni zuciyarsa ta kumburo ta fara azalzalarsa, ya san wayarsa babu key don haka ya fara tunanin Asma'u za ta iya ɗauka ta goge masa, a birkice ya shiga ɗakin gadon ya kunna globe ya fara tashin Asma'u, ta tashi zaune tana cewa"Lafiya?"

Kallo ɗaya ta yi masa ta gane ba ya cikin hayyacinsa, yana muzurai ya ce"Uban waye ya goge mini bidiyoyi a wayar nan!?"

Ta ce"Wasu bidiyoyi?"

Ya ce"Kar fa ki raina mini hankali, babu wanda na ba wa wayata, don haka na san ke ce kika ɗauka kika yi mini bincike".

Ta sakko daga gadon cike da kishi ta ce"E ni ce, na goge ɗin! Kai idan kana da kunya har za ka aikata wannan mummunan abun don na goge ka zo ka titseye ni?"

Tass! Ya wanke ta da mari, ya ƙara fesa mata wani, yana huci cikin ƙaraji ya ce"Kin san me kika goge kuwa? To tamkar kin kashe ni ne! Wannan bidiyoyin su ne suke ba ni farinciki da kuma lasisin rayuwa, zan iya mutuwa saboda shirmen nan da kika aikata, gara ki ce na sake ki a kan ki goge su, kin cuce ni Asma'u, ba zan taɓa yafe miki ba!".

Sai ya rufe ta da duka cikin fitar hayyaci, dukanta yake yi ta ko'ina kamar yana dukan sa'ansa namiji, sai da ya yi mata laga-laga sannan ya watsa ta waje, ya zauna yana ta huci, sai ya je kamar gara ma mutuwarsa da ganin wannan ranar, hakan yana nufin shi kenan ba shi da sauran abin da zai yi wa Nuratu barazana? Ba shi da wata dabara za ta ita yin aurenta da wanda take so yana kallo suna rayuwa mai inganci alhalin shi ta shi rayuwar  ta shiga halin ni ƴasu ta dalilinta? Bacci ya ƙauracewa idonsa a wannan daren.

Ita kuwa Asma'u falo ta koma ta kwanta tana wani irin kuka mai cin raiz ga jikinta da yake ta karkarwa kamar an jona mata shokin, ta yi nadamar auren Abdul, ba ta tsinci komai a soyayyarsa da aurensa ba sai baƙinciki da nadama, ta rabu da tarin masoyanta ta zaɓe shi da fatan samun rayuwa mai inganci ashe ba za ta samu ba sai tarin nadama, ba don tsoron sharri dare da kuma karnukan da suke haushi ba da babu abin da zai hana ta tafiya gidansu a daren nan, haka ta haƙura sai da safe.

 Tana idar da sallar asuba ta shiga kitchen ta ɗora ruwan wanka, sai da ya tafasa ta shiga ɗakin gado don ɗakko towel ɗin da za ta shiga wankan da shi, kwatsam ta ga Abdul kwance haihuwar uwarsa, yana ta ƙoƙarin biyawa kansa buƙata yana kuka yana kiran sunan Nuratu, baƙinciki ya turnuƙe ta, ba tare da zurfin tunani ba, ta koma kitchen ta je ta ɗakko tukunyar ruwan zafin da yake ta tafasa ta shiga ɗakin ta ɗaga ta sheƙa masa duka.

 Wata irin azaba ta baibaye Abdul, nan take ya dawo hayyacinsa ya saki kururuwa yana ihu, kafin ka ce kwabo jikisa ya saluɓe ya yi jawur, sai juyi yake yi a gadon cikin azaba yana ihun da har maƙota suna jiyowa.

Sai a lokacin hankalin Asma'u ya dawo jikinta, ta lura da girman abin da ta aikata, ita ma kukan ta fara da nadama tare da tsoron kar ta yi kisan kai, ta saka hijjabi tana kuka ta fice daga gidan, kafin ta ƙarasa gida ta sanar har maƙota sun gaji da jin ihunsa sun shigo, suka same shi a wannan yanayin, aka kwashe shi a ka rufa masa zani sai asibiti.

 Idan ka ga yadda Abdul ya koma sai ka ƙara jin tsoron Allah, tun daga kan fuskarsa har ƙafafunsa ya ƙone abun ya yi muni, sai net da aka saka masa saboda babu damar saka kaya, ba kowa ma ake bari ya shiga ya gan shi ba, fata yake yi kawai Allah Ya ɗauki rayuwarsa, bai taɓa hasashen rayuwarsa za ta zama haka ba cikin ƙanƙanin lokaci, Nuratu ce ta tarwatsa masa rayuwa ko shi ya tarwatsawa kansa? Tambayar da yake ta yi wa kansa kenan, wata nadama mara kwatance ce take daskare a zuciyarsa, yana ta istigfari a zuciya, da fatan Allah ya yafe masa abin da ya yi wa Nuratu, hawayensa sun ƙi tsayawa duk kuwa da nasihar yarda da ƙaddara da iyayensa suke ta yi masa.

Sanda Asma'u ta je gidan iyayenta, hankali tashe tare ta da tambayar abin da ya faru, saboda a birkice take sai haki take yi, don a ƙafa ta je, gani ta yi tsayawa hawa adaidaita sahu ma ɓata lokaci ne, ta fashe da kuka tana cewa"Na shiga uku Mama, na kashe Yaya Abdul, wallahi na san mutuwa zai yi!".

Mama ta jijjiga ta tana cewa"Ke ki nutsu! Me kika yi masa?"

Ta ce"Ruwan zafi na sheƙa masa, jikinsa duka ya saluɓe ya yi ja, yana can, ni na san ma ya mutu".

Mama ta ɗora hannu a ka ta rafka salatin da ya fito da mahaifin Asma'u, ta ce"Alhaji yau mun shiga uku, mun ga baƙar rana, Asma'u ta ƙona mijinta".

Hankali tashe suke tambayarta abin da ya haɗa su, ba ta ɓoye komai ba ta sanar da su, shi dai babanta gidan ya tafi don ceton shi, uwar kuwa ta rufe ta da duka tana kuka.

 Wajen ƙarfe tara mahaifiyar Asma'u ta je asibitin duba shi, yana ganinta ya tuna da ƴarta ce silar faruwar komai, ya ce da babar shi "Umma na sake ta, na saki Asma'u, don Allah kar ta zo nan ba na son ganinta har abada".

Zuwa azhar labari ya karaɗe gari, matar Abdul ta ƙona shi, sai ga shi har gidan rediyo ana labarin wata amarya ta ƙona angonta bayan watanni da auren nasu, don ma dai Abdul ya ƙi yi wa ƴan jarida ƙarin bayani, amma dayake suna da ƙwaƙwa sai da suka nemo gidansu Asma'u suka je, ita kaɗai ce a gidan lokacin sai ƙannenta, don haka ta yi wa duniya ƙarin bayani cewar wata buduruwarsa mai suna Nuratu ce take turo masa bidiyon banza yana kalla yana biyawa kansa buƙata, shi yasa ta kasa jurewa har ta aikata masa haka. Duk yadda ƴan sanda suka so tafiya da ita mahaifin Abdul ya hana ya ce matsala ce ta family, saboda tun da ala ji dalilin Asma'u sai kowa yake jin haushin Abdul ɗin, har da masu yi masa Allah Ya ƙara.

Sanda labari ya je kunnen Baba, hankali tashe ya tafi gida, ya samu Nuratu jikinsa har karkarwa yake yi ya ce"Nuratu! Da gaske ne abin da yake yawo a gari wai kina turawa wannan yaron Abdul bidiyon jikinki? Da gaske kin aikata?"

Nuratu ta fashe da kuka, don tun safe ƙawayenta suke kiranta da zancen sai kashe wayarta ta yi, Asabe ta ce"Ba kuka za ki yi ba, bayani za ki yi? Amma fa Malam abun da kamar wuya gurguwa da auren nesa, anya Nuratu za ta yi haka?"

Baba ya ce"Nuratu za ki faɗa mini ko sai na karaira ki!?"

Cikin kuka ta ce"E na tura masa amma wallahi a lokacin da aurenmu, kafin ya sake ni ne, yake cewa na tura masa, ni kuma na ga tun da mijina ne ai bai haramta ba, kuma bayan mun rabu sai da na ce ya goge".

Tana rufe baki Baba ya rufe ta da duka ta ko'ina yana cewa"Shikenan asirin gidan nan ya tonu, Nuratu kin cuce mu! Kin janyo mana abun kunya, yanzu fita ma sai ta gagare ni".

Da ƙyar ƴan gidan suka ƙwace ta, aka rufar mata da faɗan wannan gangancin sa ta yi, sai ta ji ina ma mutuwa ta ɗauke ta ta huta? Nan take zazzaɓi ya rufe ta, ta wuni a kwance, ba ta taɓa nadama irin wacce take ciki a yanzu ba, ba ta taɓa zaton don ta turawa mijin da ya biya sadakin aurenta bidiyon jikinta zai zama silar abubuwa marasa daɗi a rayuwarta ba, tabbas Abdul maƙiyinta ne ba masoyi ba, kuma ba za ta taɓa tafe masa ba.

 Da daddare bayan sallar isha'i sai ga Suraj ya aiko yana sallama da ita, ta tashi da ƙyar ta fito, idonta ya yi luhu-luhu, ga jiri da yake ɗaukarta saboda yunwa, Suraj ya ce"Nuratu meyasa kika kashe wayarki ne? Ina ta kiranki ba na samu".

Ta ce"Ba komai".

Ya ce"To dama sallama na zo na yi miki".

Ta ce"Sallama kuma? Na ga ka ce sai wani satin za ka tafi".

Ya ce"E tafiya tana nan sai wani satin, sallama na zo mu yi ta tabbacin mun rabu da ke salun-alun, ina nufin kamar dai yadda na zo ƙofar gidan nan muka ƙulla alaƙar soyayya, haka yanzu ma na zo mu kunce ta".

Ƙirjinta ya yi wata irin bugawa, Suraj yana da barkwanci da tsokana, amma bai taɓa yi mata irin wannan wasan ba, sannan babu alamun wasa a fuskarsa, ta ce"Suraj me yasa? Me na yi maka?"

Ya ce"Nuratu yau dai a eriyar nan da kewaye babu wanda zai samu labarin abin da ya faru ba, sunanki yana ta yawo a gari da cewar kina turawa tsohon mijinki bidiyon jikinki, Nuratu kin ba ni labarin soyayyarku da shi, da aurenku har zuwa rabuwarku, kin nuna mini kin manta da soyayyarsa har abada, amma me yasa haka ta faru?"

Kukanta ya tsananta, sai da ta tsagaita sannan ta faɗa masa komai da ya jawo hakan, ya ce"Allah Ya kyauta, amma dai kin yi wauta, ta ya za ki tura masa jikinki don yana mijinki? Wannan ba ƙaramin abu ba ne, darajar mace ya wuce ta aikata wannan, mata kuna kuskure sosai, yanzu za ki bi duk mutanen gari ne ki faɗa musu gaskiya ko kuwa gidan reriyo za ki je ki yi bayani? Ko kin yi hakan wani ba zai taɓa yarda da ke ba har abada, zancen da nake yi miki wannan labarin har Sokoto ya je, wasu ma har sun samu hoton shi ana sakawa a media tare da ƙarin bayani, ƙila nan gaba kema a nemo naki, ko ma a nemo ainahin bidiyon".

Ya nisa kafin ya ce"Ki yi haƙuri Nuratu, zan iya auren wacce ta yi aure goma, amma ba zan iya auren wacce bidiyon jikinta ya shiga duniya ba, ko na aure ki zan yi ta kallon ki da wannan, saboda haka daga yau ki manta kin yi soyayya da wani mai suna Suraj, ni ma zan manta da ke, Allah Ya haɗa kowa da rabonsa na alkhairi".

Daga haka ya juya ya tafi, wani irin yanayi Nuratu ta shiga mara misali a daidai wannan lokacin, tana matuƙar ƙaunar Suraj, tsaf ta gama tsara rayuwar auren da yadda za ta kasance, ashe ɗan hakin da ta raina zan tsole mata ido har ma ya kashe mata buruka? Ba ta taɓa hasashen turawa miji bidiyo zai saka rayuwarta a wannan ƙadamin ba, lallai ya kamata a dinga zurfafa tunani da shawartar shaƙiƙan ƴan'uwa kafin aiwatar da komai.

 Tun daga ranar ta kwanta jinya, tun ana banza da ita har aka fara damuwa, sai da ta kwanta a asibiti. Abdul ya fara samun sauƙi a yanzu babu abin da yake buƙata kamar neman yafiyar daga Nuratu, kullum zancensa kenan a kira Nuratu ya roƙi yafiyarta, sau biyu iyayen Abdul ɗin suna zuwa wajen Baba, amma sam ba ya sauraron su, ita kuma tana asibiti, ƙarshe dai sun samu zuwa asibitin suka roƙe ta, tana kuka ta ce ba za ta yafe masa ba.

Satinta ɗaya aka sallame ta ba don zuciyarta ta ji sauƙi ba, sai dai sauƙin gangar jiki. Duk abin da ake yi Kabir yana sane da komai, don shi ne ya turo kuɗi aka kai ta asibitin da duk wani abin da ake buƙata, amma bai zo ba, Nuratu ba ta yi mamakin rashin zuwansa ba tun ta nuna masa ba shi da wani tasiri a rayuwarta, ta zaɓi Suraj a kansa, ba tare da sanin saki reshe kama ganye ta yi ba, sai yanzu ta fahimci Kabir ne masoyinta na haƙiƙa, tun da shi ya san da sanin bidiyon nan amma ya ce ya ji ya gani, don haka dole za ta aure shi don yanzu ba ta da mafitar da ta fi tashi, ko da kuwa ya samu wacce ya ce zai laluba sai dai ya fasa ko kuma ya haɗa su duka ya aura.

Kusan kullum sai sun yi waya da Hajiya kafin a sallame ta daga asibitin nan, kwana biyu da sallamarta sai ga Hajiya ta zo dubiya, ta zaunar da Nuratu ta yi mata nasiha sosai kan ta kiyaye gaba domin kuskure ta riga ta yi shi, ta ƙara da faɗin"Nuratu na ji takaicin yadda sunanki ya karaɗe duniya da abin da kika yi, wannan zai iya taɓa rayuwarki a gaba, don haka na yanke shawarar haɗa ki aure da ɗana..."

Nuratu ta ɗago da sauri ta kalle ta, Hajiya ta ce"E mijin Zahra nake nufi, ya sake ta wata ɗaya da ya wuce, saboda ya kamata tana lalata da Safiyya, shi ne na yanke shawarar aura masa ke, domin ni na san wace ce ke, na san ba da ganagan kika aikata abin da ake ta yamaɗiɗi da ke ba".

Nuratu ta ce"Amma Hajiya shi ba lallai ya yarda da ni ba, ƙila ya aure ni saboda ya yi miki biyayya, ba don yana sona ba".

Hajiya ta ce"Nuratu duk wanda ya zauna da ke ko ba ya sonki a hankali zai so ki, wani auren ana yinsa ne ba don soyayya ba, sai don rufawa kai asiri".

Nuratu ta ce"Amma Hajiya mun yi magana da Kabir, shi ya san da bidiyon nan tuntuni, sannan ya fahimce ni ya yarda da ni, sai nake ganin kamar shi ya dace na aura, saboda shi zai zauna da ni babu wani zargi".

Hajiya ta ce"Ma sha Allah! Ai da na san da zancen Kabir zi mayar da ke, dama da ban zo miki da zancen wani ba, tabbas Kabir shi ya fi dacewa ki aura, ko don ki kula da ɗanki ma".

 Hajiya ta wuni, da za ta tafi Nuratu ta ji kamar ta bi ta, saboda sam ba ta son zaman garin ma bakiɗaya, ba ta jin za ta sake fita ƙofar gida saboda kunyar haɗa ido take ji da mutane, ta duƙufa ibada da istigfari tana jiran zuwan Kabir ya ce zai turo maganar aure, amma ko a waya bai kira ta ba.

  Wasa-wasa har sai da aka shafe wata ɗaya da sati biyu sannan Kabir ya zo, suka gaisa kamar yadda suka saba, ya yi mata ya jiki, sannan ya ce"To ina ga lokacin da ya kamata na ɗauki Daddy ya matso, saboda nan da sati biyu za a ɗaura aurena in sha Allah!".

Nuratu ta ji maganar kamar an buga mata guduma a kanta, har ba ta san sanda ta ce"Aure? Da gaske Yaya Kabir? Wa za ka aura?"

Ya ce"Wata yarinya ce da muka haɗu da ita a can Kadunan, mun fahimci juna kuma ina saka ran tana da tarbiyyar da za ta kula da ɗanmu, dama na ce idan na riga ki aure zan karɓi ɗana, ke yaushe ne naku auren?"

Zuciyarta ta dinga bugawa, ta ce"Ai Suraj ya fasa aurena saboda wannan labarin da ya baza gari" Sai kuka ya zo mata ta fara share hawaye.

Ya ce"Ikon Allah, sai ka ce ba son gaskiya yake yi miki ba? To Allah Ya kawo miki wani wanda ya fi shi, ni zan wuce".

Ta ce"Amma Yaya Kabir..."

Sai ta kasa ƙarasawa, ta ce"Amma ba ka tunanin ba lallai yarinyar ta iya kulawa da Daddy ba?"

Ya ce"To ai ni soyayya na zaɓa, buduruwa ce fa, kin ga ko babu komai zan sha ƙara'i, shi kuma Daddy tarbiyyarsa a hannun Allah take ai".

 Nuratu ta kasa cewa komai, har ya tafi. Tana shiga gida ta fashe da kuka, indai Yaya Kabir ya haƙura da ita ya samu wata to kuwa tabbas rayuwarta tana cikin garari, tambayar duniyar nan ta ƙi faɗawa kowa damuwarta.

Da daddare ta kasa bacci, ta tsinci kanta da kiran shi a waya, tun da dai ba a riga an ɗaura auren ba ai tana da sauran dama, ƙila ya fasa tun da ta san yana sonta, da ya ɗaga sai ta kasa cewa komai, har ya gaji ya kashe,ta yi masa tex ta ce"Yaya Kabir, na san na yi kuskure a baya, ban kyauta ba da na nuna maka ba zan aure ka ba ƙiri-ƙiri, amma ka yi haƙuri, na gane kuskurena, yanzu na gane ba ni da gatan da ya wuce na aurenka, don Allah kar ka auri wata ba ni ba, ina sonka".

Ya yi murmushi, ya dawo mata da amsa ya ce"Ba kya sona Nuratu, ba za ki taɓa sona ba, za ki aure ni ne kawai saboda kin ga masoyan naki duk sun watse, ni kuma na riga na yiwa wata alƙawari, kin ga bai kamata na karya ba".

 Ta ce"Wallahi ba haka ba ne, sai yanzu na dawo cikin hayyacina na fahimci ba ni da mai sona kamar ka, da gaske ina sonka tun da muka yi zaman aure da kai na fara sonka, don Allah ka yi haƙuri komai ya wuce ko don ɗanmu".

Kabir ya kira ta a waya, tana ɗagawa ya ce"To Alhamdulillah! Addu'ata ta karɓu, sai ki fara shirin aurenki nan da sati biyu, tun kina asibiti Baba ya roƙe ni na aure ki, saboda ki yi nesa da unguwar nan, na amince amma na ce kar a sanar da ke har sai na tabbatar kina sona kuma kin karɓi aurena ba dole aka yi miki ba, yanzu kam na tabbatar, addu'a ba ta faɗuwa ƙasa banza, Nuratu tun sanda kika ce kin zaɓi wani a kaina na duƙufa addu'ar Allah Ya yi mini zaɓin alkhairi ashe dai ke ce zaɓin Allah a gare ni, gobe zan kawo kuɗin aure za a saka sati biyu in sha Allah".

Nuratu ta ji kunya da farinciki sun kamata a lokaci ɗaya, kawai sai ta kashe wayar ba ta ce komai ba. Washegari aka kawo kuɗin aure, nan kuma aka shiga shiri babu jira, wannan karon Hajiya ce ta yi mata kayan ɗaki duka, rana ta zo aka ɗaura aurensu a karo na biyu.

 Da la'asar suna shirin tafiya Kaduna, don wannan karon babu ƴan rakiyar amarya su biyu za su tafi, suna ƙofar gida sai ga Abdul ya ƙaraso jiki a mace, idan ba wanda ya yi masa farin sani ba ba zai gane shi ba, saboda yadda kamanninsa suka canza gabaɗaya, fuskar nan duk tabon ƙonuwa wani wajen ya kwakkwaɓo kamar naman fuskar zai zuba a ƙasa, kallo ɗaya Nuratu ta yi masa ta kau da kai, gabanta yana faɗuwa, wasu shuɗaɗɗun abubuwa suka shiga dawowa kanta, tuni ƙwalla ta ciko idonta, Abdul ya ƙaraso ya miƙawa Kabir ƙonannen hannunsa suka gaisa Kabir ya ce"Bawan Allah lafiya?"

Ya ce"Abdul ne".

Kabir ya ce"To ya aka yi? Me kake nema?"

Ya ce"Alfarma nake so ka yi mini ba don halina ba, don Allah ka roƙa mini Nuratu ta yafe mini abubuwan da na yi mata don Allah".

Nuratu jin kukan da take dannewa yana neman kufce mata sai ta shige mota ta sake shi, tana ƙara girmama ikon Allah.

Kabir ya ce"Abdul yanzu ka gane Allah ɗaya ne? Ka ɗauki darasin gina ramin mugunta? Ka gane mugun nufin mutum yana iya jiyowa kansa ko? Burinka ka hana Nuratu rayuwa mai inganci, ka hana ta zaman aure, to yau ga shi ni na aure ta, kuma daga yau in sha Allah ba za ta sake kuka ba, za ta yi rayuwar aure mai inganci, kai ma ina maka fatan samun wacce za ta aureka ku yi kalar rayuwar da kake so".

Abdul ya ce"Hakane tabbas na ga ishara, don Allah ka ce ta yafe mini ko zan samu sassauci a zuciyata, kusan kullum sai na yi mummunan mafarki a kanta, na san hakkinta ba zai bar bibiyata ba don na cutar da ita".

Kabir ya ce"Ba na jin a irin cutarwar da ka yi wa Nuratu ka ɓata mata suna za ta yafe maka, ka je dai ka nemi yafiyar Allah na kallon haramun da ka ɗauki lokaci kana yi".

Abdul ya ce"Don Allah ka yi haƙuri ka ba ni izini na ƙarasa na gwada roƙonta ko da ba za ta yafe mini ba, ta san dai na yi nadama".

 A tare suka ƙarasa suka same ta tana share hawaye, Kabir ya ce ta fito ta ce"Ba sai na fito ba, ni na yafe masa, Allah Ya yafe mana bakiɗaya".

Kabir ya ce"To barkanka, sai ka ƙara gaba ko?"

 Abdul ya ce"Na gode sosai Allah Ya saka da alkhairi, Allah Ya ba ku zaman lafiya".

Ya juya ya tafi yana jin wani irin zafi a zuciyarsa, amma dai ya ji daɗin yafiyar daya samu don bai yi zato ba. Tun a hanya Kabir ya yi ƙoƙarin mantar da Nuratu batun Abdul ta hanyar janta da firar soyayya cike da nishaɗi, suka sauka lafiya suka tare da ɗansu hankali kwance, wata nutsuwa tana ratsa su su duka, suka fara shimfiɗa rayuwar auren soyayya tare da kula da tarbiyyar ɗansu, Kabir ya mantar da Nuratu damuwar komai, a yanzu tana mutuwar son shi har tana jin ina ma tun farko ba ta taɓa saka soyayyar wani a ranta ba sai ta Kabir ɗin.

 ALHAMDULILLAH! A NAN LABARIN ZUCIYAR MACE YA ZO ƘARSHE, ALLAH YA BA MU IKON ƊAUKAR ABIN DA YAKE DAIDAI, YA BA MU IKON WATSI DA AKASIN HAKAN.

